
1. ᐱᓕᕆᐊᒃᓴᖅᑖᖑᓯᒪᔪᖅ 

ᓄᕕᐱᕆ 2006 ᓄᙳᐊᓂ, ᓂᖅᑐᕐᓇᖅᑐᖅ ᔨᒻ ᐳᕋᓐᑎᔅ, ᒐᕙᒪᑐᖃᒃᑯᓐᓂ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ ᐊᒻᒪ ᒐᕙᒪᑐᖃᒃᑯᑦ 

ᐊᓪᓚᖓᔪᓂᒃ ᐊᓪᓚᓂᒡᓗ ᐊᑎᖃᖃᑕᐅᙱᑦᑐᓂᒃ ᐅᖃᖃᑎᖃᖅᑎᐊᑕ ("ᒥᓂᔅᑕ") ᑎᒃᑯᐊᓚᐅᕐᒫᖓ ᓄᓇᕗᒻᒧᑦ ᐱᔪᓐᓇᐅᑏᑦ 

ᓯᐊᒻᒪᒃᑎᖅᑕᐅᕙᓪᓕᐊᓂᐊᕐᓂᖏᓐᓄᑦ ᒥᓂᔅᑕᐅᑉ ᑭᒡᒐᖅᑐᐃᔨᐊᓪᓗᐊᑕᖓᓄᑦ. 

ᒥᓂᔅᑕ, ᐃᓄᓕᕆᔨᑐᖃᒃᑯᑦ ᐱᖁᔭᖓᑕ ᐱᔪᓐᓇᕐᓂᖅᑖᖅᑎᓯᒪᓂᖓᓄᑦ, ᐊᐅᓚᑦᑎᔨᐅᔪᖅ, ᑐᑭᒧᐊᒃᑎᑦᑎᔨᐅᔪᖅ ᐊᒻᒪ ᑲᒪᔨᐅᓪᓗᓂ 

ᓄᓇᓂᒃ, ᓇᐹᖅᑐᑦ ᓇᔪᒐᖃᕐᕕᖏᓐᓂᒃ, ᐃᒥᖅᑖᕐᕕᐅᔪᓐᓇᖅᑐᓂᒃ, ᐅᔭᕋᖕᓂᐊᒐᒃᓴᓂᒃ, ᐅᖅᓱᐊᓗᒃᓴᓂᒃ ᐊᒻᒪ ᒑᓯᒃᓴᓂᒃ, ᑲᒪᓂᕐᒥᒡᓗ 

ᓄᓇᐃᑦ ᐱᔾᔪᑎᒃᓴᐃᓪᓗ ᓄᓇᕗᒻᒥ ᐱᓪᓗᒋᑦ ᐊᕙᑎᒧᑦ ᐃᓱᒫᓗᖕᓇᑐᐃᓐᓇᕆᐊᓕᖕᓂᒃ. ᑖᒃᑯᐊ ᑲᒪᒋᔭᐅᔪᓐᓇᖅᓯᒡᒍᔪᑦ ᑲᓇᑕᒥ 

ᐊᕕᒃᑐᖅᓯᒪᔪᑦ ᐊᖏᖃᑎᒌᒍᑎᖏᑎᒍᑦ. 

1970-ᖏᓐᓂ ᑕᐃᒪᙵᑦ, ᒐᕙᒪᑐᖃᒃᑯᑦ ᓅᑎᕆᕙᓪᓕᐊᕋᔮᖅᓯᒪᐃᓐᓇᕐᒪᑕ ᐅᑭᐅᖅᑕᖅᑐᒥ ᒐᕙᒪᐅᔪᓄᑦ ᓇᖕᒥᓂᖅ ᐊᐅᓚᑦᑎᔪᓐᓇᐅᑎᓂᒃ. 

ᐊᕐᕌᒎᓵᖅᑐᓂ ᑖᒃᑯᓇᓂ, ᑳᓇᑕ ᓅᑦᑎᖃᑦᑕᖅᓯᒪᔪᖅ ᐱᒻᒪᕆᐅᔪᓂᒃ ᐱᔪᓐᓇᐅᑎᓂᒃ ᓄᓇᕗᑦ ᒐᕙᒪᖓᓄᑦ ("ᓄᓇᕗᑦ ᒐᕙᒪᖓᑦ"), 
ᑖᒃᓰᔭᐃᔪᓐᓇᕐᓂᖅ, ᐋᓐᓂᐊᖅᑐᓕᕆᓂᖅ, ᐃᓕᓐᓂᐊᖅᑐᓕᕆᓂᖅ, ᐃᓄᓕᕆᓂᖅ, ᐃᓪᓗᓕᕆᓂᖅ, ᒥᑦᑕᕐᕕᓕᕆᓂᖅ, 

ᓄᓇᓕᖕᒥᐅᑕᓕᕆᓂᖅ ᐊᒻᒪ ᐅᖃᐅᓯᓕᓂᖅ ᐱᖃᓯᐅᑎᓪᓗᒋᑦ. ᔫᑳᓐᓕ, ᓄᓇᓂᒃ ᐱᔾᔪᑎᒃᓴᓂᒡᓗ ᐊᐅᓚᑦᑎᔪᓐᓇᕐᓂᕐᒥᒃ 2003-ᒥ 

ᐱᔪᓐᓇᕐᓂᖅᑖᓚᐅᖅᓯᒪᔪᖅ. ᓄᓇᑦᓯᐊᑉ ("ᓄᓇᑦᓯᐊᖅ"), ᓄᓇᓂᒃ ᐊᒻᒪ ᐱᔾᔪᑎᒃᓴᓂᒃ ᐊᐅᓚᑦᑎᓂᕐᒧᑦ ᐱᔪᓐᓇᕐᓂᖅᑖᕆᔪᒫᖅᑕᖏᑦ 

ᐅᖃᒪᔭᒍᑕᐅᖏᓐᓇᖅᑐᑦ 2002-ᒥ ᑕᐃᒪᙵᑦ. 

ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᒃ ᑲᓇᑕᒥ ("ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᒃ") ᑎᑎᕋᓚᐅᕐᒪᑦ 2003-ᒥ ᐅᓂᒃᑳᖓᓂ, ᐱᔪᓐᓇᐅᑏᑦ 

ᐅᑭᐅᖅᑕᖅᑑᑉ ᒐᕙᒪᖏᓐᓄᑦ ᓅᑕᐅᕙᓪᓕᐊᓂᖏᑦ ᑲᓇᑕᐅᑉ ᐅᑭᐅᖅᑕᖅᑐᐊᓂᒃ ᐊᐅᓚᑦᑎᔾᔪᓯᐅᔪᓂᒃ ᐊᓯᔾᔨᕆᐊᖅᓯᒻᒪᕆᖕᓂᕋᐃᓪᓗᓂ 

ᓴᖅᑭᔮᖅᑎᑦᑎᓪᓗᓂᓗ ᑕᒪᓐᓇ ᖃᓄᑎᒋ ᑲᓇᑕ ᐱᕚᓪᓕᖅᑎᒋᓯᒪᓕᕐᒪᖔᑦ ᓄᓇᕐᔪᐊᑉ ᐅᐊᖕᓇᖓᓂ ᓄᓇᓕᒡᔪᐊᖑᓪᓗᓂ: “ᑖᒃᑯᐊ 

ᐱᓕᕆᐊᖑᓂᖏᓐᓄᑦ, ᒐᕙᒪᑐᖃᒃᑯᑦ ᐊᒻᒪ ᑲᓇᑕᒥᐅᑦ ᐅᔾᔨᕈᓱᒃᓯᒪᓕᕐᒪᑕ ᐅᑭᐅᖅᑕᖅᑐᖅ ᑭᒡᓕᒋᔭᐅᑐᐃᓐᓇᙱᓐᓂᖓᓂᒃ, ᐃᓄᒋᐊᒃᑐᓄᑦ 

ᐊᖏᕐᕋᕆᔭᐅᖕᒪᑦ ᑕᒫᓂ ᓄᓇᖃᖅᑐᓄᑦ.”1 

ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᓂᕐᒧᑦ ᐊᑐᐊᒐᐃᑦ ᑐᕌᖓᖏᑦ ᐃᓚᖃᖅᑐᑦ:  

• ᐱᕙᓪᓕᐊᑎᓪᓗᒋᑦ ᑲᓇᑕᐅᑉ ᐅᑭᐅᖅᑕᖅᑐᐊᑕ ᒐᕙᒪᓕᕆᔪᓐᓇᖅᓯᕙᓪᓕᐊᓂᖏᑦ;  

• ᑭᖑᕚᖑᕙᓪᓕᐊᓂᐊᖅᑐᑦ ᐅᑭᐅᖅᑕᖅᑐᕐᒥ ᓄᓇᖃᐃᓐᓇᕈᓐᓇᖅᑎᓐᓇᓱᒡᓗᒋᑦ ᑕᐃᒪᐃᑉᐸᑕ ᑳᓇᑕ ᓄᓇᕐᔪᐊᕐᒥ ᓄᓇᖁᑎᒥᓂᒃ 

ᐊᐅᓚᑦᑎᔨᓪᓚᕆᐅᓂᖓ ᓴᖅᑭᔮᖏᓐᓇᕐᓂᐊᕐᒪᑦ; 

• ᐅᑭᐅᕐᑕᕐᑐᒥ ᒐᕙᒪᐃᑦ ᓄᓇᒥᓂᒃ ᐊᐅᓚᑦᑎᔪᓐᓇᖅᓯᑎᑉᐹᓪᓕᕐᓗᒋᑦ ᐊᒻᒪ ᑭᐅᔨᐅᔭᕆᐊᖃᓕᖅᑎᑉᐹᓪᓕᕐᓗᒋᑦ; 

• ᐅᑭᐅᖅᑕᖅᑐᕐᒥ ᒐᕙᒪᐃᑦ ᓄᓇᒥᙶᖅᓯᒪᔪᓄᑦ ᑮᓇᐅᔭᓕᐅᕈᑕᐅᕙᒃᑐᓂ ᑎᒍᓯᖃᑕᐅᔪᓐᓇᖅᓯᑎᓪᓗᒋᑦ ᐊᒻᒪ ᐊᒡᒍᖅᑕᐅᓯᒪᔪᑦ ᑖᒃᑯᐊ 

ᑮᓇᐅᔭᑎᒍᑦ ᐱᕚᓪᓕᕈᑎᒃᓴᑲᓪᓚᒻᒪᕆᐊᓗᖏᑦ ᓴᖅᑭᑎᓪᓗᒋᑦ; 

• ᐅᑭᐅᖅᑕᖅᑐᕐᒥᐅᑦ ᐱᕕᒃᓴᒐᓚᐅᔪᓄᑦ ᐃᓚᐅᖃᑕᐅᑎᓪᓗᒋᑦ ᐊᒻᒪ ᐃᓅᓯᖏᓐᓂ ᐊᑲᕐᕆᓗᑎᒃ ᐊᔾᔨᒋᔭᐅᔪᓗᑎᒃ ᐊᓯᖏᓐᓄᑦ 

ᑲᓇᑕᒥᐅᓄᑦ; ᐊᒻᒪ 

 

                                            
1 ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᒃ ᑲᓇᑕᒥ ᐅᓂᒃᑳᖓ, ᐃᓛᒃᑰᖅᑐᖅ 8, "ᐃᓄᓕᕆᔨᑐᖃᒃᑯᑦ - ᓅᑎᕆᓂᖅ ᒐᕙᒪᑐᖃᒃᑯᑦ ᐅᑭᐅᖅᑕᖅᑐᕐᒥ ᑲᒪᒋᔭᒃᓴᐅᑎᖏᓐᓂᒃ", 

ᓄᕕᐱᕆ 2003, ᒪᒃᐱᒐᖓ 6. 

• ᐅᑭᐅᖅᑕᖅᑐᕐᒥᐅᑦ ᐱᔪᓐᓇᕐᓂᓕᒫᖏᓐᓂᒃ ᐱᓕᕆᐊᖃᕈᓐᓇᖅᓯᑎᓪᓗᒋᑦ ᐊᒻᒪ ᑕᑎᒃᓴᑐᐊᖃᕈᓐᓃᖅᑎᓪᓗᒋᑦ ᒐᕙᒪᑐᖃᒃᑯᑦ 

ᑮᓇᐅᔭᑎᒍᑦ ᑐᔫᑎᒋᕙᒃᑕᖏᓐᓂᒃ. 

ᑎᓯᐱᕆ 2004-ᒥ, ᒐᕙᒪᑐᖃᒃᑯᑦ ᓇᓗᓇᐃᖅᓯᓚᐅᕐᒪᑕ ᐱᔪᓐᓇᕐᓂᖅᑖᖅᑎᑦᑎᔾᔪᑎᒃᓴᓂᒃ ᐋᔩᖃᑎᖃᕆᐊᒃᓴᖅ ᓄᓇᕗᑦ ᒐᕙᒪᖓᓂᒃ 

ᑲᔪᓯᑎᑦᑎᓂᐊᕈᒪᓂᕐᒥᓂᒃ ᖃᑯᒍᑦᑎᐊᙳᕐᐸᑦ: “[…] ᑲᓇᑕᒥ ᐊᕕᒃᑐᖅᓯᒪᔪᑎᑐᑦ ᐱᔪᓐᓇᐅᑎᓂᒃ ᐅᑭᐅᖅᑕᖅᑑᑉ ᒐᕙᒪᖓᓄᑦ 

ᓅᑎᕆᕙᓪᓕᐊᔪᒪᓂᖓ ᒪᓕᒃᖢᒍ, ᑲᓇᑕᐅᑉ ᒐᕙᒪᖓᑦ, ᐊᕐᕌᒎᑉ ᐃᓗᐊᓂ, ᓄᓇᕗᑦ ᒐᕙᒪᖓᓂᒃ ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᔾᔪᑎᒃᓴᓂᒃ 

ᐋᔩᖃᑎᖃᓯᒋᐊᕐᓂᐊᖅᑐᖅ. ᑲᓇᑕᐅᑉ ᒐᕙᒪᖓᑦ ᐊᒻᒪ ᓄᓇᕗᑦ ᒐᕙᒪᖓᑦ ᐱᔪᓐᓇᕐᓂᖅᑖᕈᑎᒃᓴᓂᒃ ᐊᖏᖃᑎᒌᒍᑎᒥᒃ 

ᓴᖅᑭᑦᑎᑲᐅᖅᑐᕈᒪᔪᑦ ᐊᔪᕐᓇᙱᑐᐊᕈᓂ, ᐊᒻᒪ ᑭᖑᓪᓕᕐᐹᒥ ᐊᖏᖃᑎᒌᒍᒻᒥᒃ ᓴᖅᑭᑦᑎᓂᐊᕈᒪᓪᓗᑎᒃ ᑎᓯᐱᕆ 2008-ᖑᓕᕈᓂ.” 

ᒐᕙᒪᑐᖃᒃᑯᓐᓂᙶᖅᑐᑦ, ᓄᓇᕗᑦ ᒐᕙᒪᖓᓂ ᐊᒻᒪ ᓄᓇᕗᑦ ᑐᙵᕕᒃᑯᓐᓂ ("ᑐᙵᕕᒃᑯᑦ") ᐋᔩᕈᑎᖃᓪᓚᑦᑖᙱᖦᖢᑎᒃ ᐊᒻᒪ 

ᖃᓄᖅᑑᕈᑎᒃᓴᓂᒃ ᖃᐅᔨᓇᓱᒃᖢᑎᒃ ᐅᖃᒪᔭᖃᑎᒌᕐᖓᓚᐅᖅᑐᑦ 2005-ᒥ. 

ᒐᕙᒪ ᐊᓯᔾᔨᓚᐅᕐᓂᖓᓄᑦ ᔭᓄᐊᕆ 2006-ᒥ ᐅᖃᒪᔭᒍᑕᐅᕐᖓᓚᐅᖅᑐᓪᓗ ᐊᓂᒍᓚᐅᖅᑲᒻᒥᙱᓐᓂᖏᓐᓄᑦ, ᒥᓂᔅᑕᐅᑉ ᑎᓕᓕᓚᐅᕐᒫᖓ 

ᓄᑖᒥᒃ ᐊᒻᒪ ᓂᕈᐊᕆᔭᖃᙱᓐᓂᒃᑯᑦ ᑕᑯᓇᖁᓪᓗᓂᖓ ᑖᔅᓱᒥᖓ ᐱᒻᒪᕆᖕᒥᒃ ᐅᑭᐅᖅᑕᖅᑐᕐᒥ ᐊᒡᒍᖅᑕᐅᓵᕐᓂᑰᔫᑉ 

ᒐᕙᒪᓕᕆᔪᓐᓇᖅᓯᔾᔪᑎᒃᓴᖓᓂᒃ ᐊᒻᒪ ᓇᖕᒥᓂᖅᓱᕈᓐᓇᖅᓯᔾᔪᑎᒃᓴᖓᓂᒃ. ᐃᓚᐃᓐᓇᖅᓱᙱᓪᓗᖓ ᒥᓂᔅᑕᒧᑦ ᓇᓗᓇᐃᔭᐃᖁᔭᐅᓚᐅᕋᒪ 

ᑲᒪᒋᔭᕆᐊᓖᑦ ᑭᓲᖕᒪᖔᑕ ᐊᒻᒪ ᐱᔪᓐᓇᕐᓂᖅᑖᑦᑎᑦᑎᕙᓪᓕᐊᓂᕐᒧᑦ ᐋᔩᕈᑎᒃᓴᐃᑦ ᒐᕙᒪᑐᖃᒃᑯᓐᓄᑦ, ᓄᓇᕗᑦ ᒐᕙᒪᖓᓄᑦ ᐊᒻᒪ 

ᑐᙵᕕᒃᑯᓐᓄᑦ ᐊᑑᑎᖃᑦᑎᐊᖅᑐᒃᑯᑦ, ᓴᖅᑭᑦᑐᓐᓇᓪᓚᑦᑖᖅᑐᒃᑯᑦ ᐊᒻᒪ ᑲᔪᓯᔪᓐᓇᖅᑐᒃᑯᑦ ᐋᔩᕈᑕᐅᔪᓐᓇᕐᒪᖔᑕ. ᐊᒻᒪᓗ, 

ᓂᕆᐅᒋᔭᐅᓚᐅᖅᖢᓂ ᓄᓇᕗᑦ ᒐᕙᒪᖓᓂᒃ ᐊᒻᒪ ᑐᙵᕕᒃᑯᓐᓂᒃ ᐱᓕᕆᑦᑎᐊᖃᑎᖃᓕᕈᓐᓇᖅᑲᖦᖤᕆᐊᒃᓴᕋ 

ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᓂᖅ ᐱᓪᓗᒍ. 

ᑕᐃᒃᑯᐊ ᑐᕌᒐᐃᑦ ᐊᑐᓕᖅᑎᑦᑐᓐᓇᖁᓪᓗᒋᑦ, ᑲᑎᖃᑎᖃᖅᓯᒪᓕᖅᑐᖓ: 

• ᐅᑭᐅᖅᑕᕐᑐᒥ ᐊᒡᒍᖅᓯᒪᔪᑦ ᓯᕗᓕᐅᕐᑎᖏᓐᓂᒃ ᐊᒻᒪ ᓄᓇᕗᑦ ᒐᕙᒪᖓᑕ ᐊᒻᒪ ᑐᙵᕕᒃᑯᑦ ᐊᖓᔪᖅᑲᐅᑎᖏᓐᓂᒃ 

ᐅᖃᒪᔭᖃᑎᒋᓪᓗᒋᑦ ᐃᓱᒪᒋᔭᖏᓐᓂᒃ, ᐱᔪᒪᔭᖏᓐᓂᒃ, ᓯᕗᓪᓕᐅᔾᔭᐅᖁᔭᖏᓐᓂᒃ ᐊᒻᒪ ᓂᕆᐅᒋᔭᖏᓐᓂᒃ ᒥᓂᔅᑕ 

ᑐᑭᓯᕚᓪᓕᖁᓪᓗᒍ ᓄᓇᕗᑦ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᖓ ᐱᓪᓗᒍ; 

• ᓇᓂᕈᓘᔭᖅ ᒐᕙᒪᑐᖃᒃᑯᑦ ᐱᓕᕆᕝᕕᖏᑦᑕ ᐊᖓᔪᖅᑲᐅᑎᖏᓐᓂᒃ ᐱᔪᓐᓇᕐᓂᖅᑖᕐᐸᓪᓕᐊᓂᐅᓂᐊᖅᑐᒧᑦ ᐊᒃᑐᖅᑕᐅᓂᐊᖅᑐᓂᒃ 

ᒐᕙᒪᑐᖃᒃᑯᑦ ᑲᒪᔾᔪᑎᒋᓂᐊᖅᑕᖏᓐᓂᒃ ᐅᖃᒪᔭᖃᑎᒋᓪᓗᒋᑦ ᓄᓇᕗᒻᒧᓪᓗᐊᑕᖅ ᑐᕌᖓᔪᑦ ᐊᒻᒪ ᐱᔭᐅᔪᒪᔪᑦ ᑲᒪᒋᓪᓗᑎᒍᑦ; ᐊᒻᒪ 

• ᑐᓴᖅᑎᖦᖢᒋᑦ ᕿᓂᖅᓴᖅᑏᑦ ᐊᒻᒪ ᐅᔭᕋᖕᓂᐊᖅᑏᑦ ᐊᖓᔪᖅᑲᐅᑎᖏᑦ ᐊᒻᒪ ᓄᓇᓕᕆᔨᖁᑎᖏᑦ ᒫᓐᓇ ᓄᓇᕗᒻᒥ ᐱᓕᕆᐊᖃᖅᑐᑦ 

ᓄᓇᕗᒻᒥ ᒪᓕᒐᑎᒍᑦ ᐅᓪᓗᒥ ᐊᐅᓚᑦᑎᔾᔪᑕᐅᕙᒃᑐᑦ ᐅᖃᐅᓯᕆᓪᓗᑎᒍᑦ. 

ᑖᒃᑯᓇᓂ, ᐱᓕᕆᖃᑎᒌᑦᑎᐊᕐᓂᖅ ᓴᙱᔪᒥᒃ ᑐᙵᕕᖃᖅᑎᓐᓇᓱᓚᐅᖅᑕᕋ ᑲᔪᓯᓂᖃᑦᑎᐊᕈᓐᓇᕐᓂᐊᕈᑎᒃ 

ᐱᔪᓐᓇᐅᑎᑖᖅᑎᑦᑎᕙᓪᓕᐊᓂᕐᒧᑦ ᐋᔩᖃᑎᒌᖕᓂᐅᓂᐊᖅᑐᑦ. ᑐᓴᐅᑏᑦ ᐊᑕᖏᐅᒪᑦᑎᐊᓚᐅᕋᓗᐊᕐᒪᖔᑕ ᖁᓚᙱᑦᑐᖓ ᑖᓐᓇ ᑐᕌᒐᖅ 

ᐊᑐᓕᖅᑎᑦᑐᓐᓇᕐᓂᐊᕈᓂ. 

2. ᓄᓇᕗᑦ ᐅᓪᓗᒥ 

ᓄᓇᕗᑦ 2 ᒥᓕᐊᓐ ᒥᒃᓵᓂ ᑐᑭᒧᑦ ᓴᓂᒧᓪᓗ ᑭᓗᒦᑕᓂᒃ ᐊᖏᓂᖃᖅᑎᔪᖅ. ᐃᒻᒪᖄ 20%-ᖑᔪᖅ ᑲᓇᑕᐅᑉ ᓄᓇᖁᑖᓂ ᐊᒻᒪ 70% 

ᑲᓇᑕᐅᑉ ᓯᒡᔭᖏᓐᓂ. ᐃᓄᒋᐊᖕᓂᖏᑦ 30,000-ᑲᓴᐅᔪᑦ (85% ᐃᓅᓪᓗᑎᒃ) 25-ᖑᔪᓂ ᓄᓇᓕᐅᔪᓂᒃ ᐃᒻᒥᖕᓄᑦ 

ᐊᒃᑐᐊᖃᑦᑕᐅᑎᙱᖦᖢᑎᒃ. ᐊᖓᔪᖅᑳᖃᕐᕕᐊ, ᐃᖃᓗᐃᑦ, 7,000 ᒥᒃᓵᓂ ᐃᓄᖃᖅᑎᒋᔪᖅ. ᖃᔅᓰᓐᓇᕈᓗᐃᑦ ᐊᓯᖏᑦ ᓄᓇᓖᑦ 1,000 

ᐅᖓᑖᓂ ᐃᓄᒋᐊᖕᓂᖃᖅᑎᒋᔪᖅ. 

ᓄᓇᕗᑦ ᐃᓄᖁᑎᖏᑦ ᐅᑭᐅᑭᒻᒪᑕ. ᕿᑐᕐᖏᐅᕐᓂᕐᐹᑦᑎᐊᖑᔪᑦ ᑲᓇᑕᓕᒫᕐᒥ. ᓇᓚᐅᑦᑖᕐᑕᐅᓯᒪᔪᖅ ᐃᓄᖏᑦᑕ 40%-ᖏᑦ 16 ᑐᖔᓂ 

ᐅᑭᐅᖃᕐᓂᖏᓐᓂᒃ ᐊᒻᒪ 60%-ᖏᑦ 25 ᑐᖔᓂ ᐅᑭᐅᖃᕐᓂᖏᓐᓂᒃ. ᐃᓄᓪᓚᕆᐅᙱᑦᑐᑦ (15%) ᑲᑎᓯᒪᓪᓗᐊᑕᖅᑐᑦ ᐱᖓᓱᓂ 

ᑐᖅᑲᖅᑕᕐᕕᖏᓐᓂ - ᐃᖃᓗᐃᑦ, ᑲᖏᖅᖠᓂᖅ ᐊᒻᒪ ᐃᖃᓗᒃᑑᑦᑎᐊᖅ. ᐊᒥᓱᑦ ᓄᓇᓕᕋᓛᖑᓂᖅᓴᐃᑦ ᐃᓄᒋᐊᖕᓂᖏᑦ ᑕᑯᓗᒋᑦ 95% 

ᐅᖓᑖᓂ ᐃᓄᓪᓚᕆᐅᔪᑦ. ᐃᓄᒋᐊᖕᓂᖓᑕ ᐊᕝᕙᖏᑦ ᕿᑭᖅᑖᓗᖕᒦᑦᑐᑦ, 30% ᑭᕙᓪᓕᕐᒥ ᐊᒻᒪ 20% ᕿᑎᕐᒥᐅᓂ. 

ᐃᓄᒋᐊᒃᓯᕙᓪᓕᐊᕌᓚᓴᖅᑐᒻᒪᕆᐅᔪᖅ ᓂᕆᐅᓇᖅᖢᓂᓗ 44,000 ᒥᒃᓵᓂ ᐃᓄᒋᐊᖕᓂᖃᓕᕐᓂᐊᕆᐊᒃᓴᖅ 2020 ᑎᑭᑉᐸᑦ. ᐃᓄᐃᑦ 

ᐅᖃᐅᓯᖏᑦ ᐃᓄᒃᑎᑐᑦ ᐊᒻᒪ ᐃᓄᐃᓐᓇᖅᑐᓐ ᓄᓇᕗᒻᒥᐅᑦ 70%-ᖏᓐᓂ ᐅᖃᐅᓯᕆᔭᐅᔪᑦ. 

ᓄᓇᕗᑦ ᒐᕙᒪᖓᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᖅ. ᓄᓇᕗᒻᒥ ᒐᕙᒪᓕᕆᓂᒃᑯᑦ ᑲᑐᔾᔨᖃᑎᒌᖕᓂ ᑎᒥᑕᖃᙱᒻᒪᑦ ᐅᑭᐅᖅᑕᖅᑐᕐᒥ 

ᐊᒡᒍᖅᑕᐅᓯᒪᕝᕕᒋᔮᓂ. ᐃᒪᐃᖔᕐᒪᑦ, ᐃᓄᑐᐃᓐᓇᐃᑦ ᓄᓇᕗᒻᒥ ᓄᓇᖃᖅᑐᑦ ᓂᕈᐊᒐᒃᓴᙳᕈᓐᓇᖅᑐᑦ ᐃᒻᒥᒃᑰᕐᓗᑎᒃ 

ᑲᑐᔾᔨᖃᑎᒌᒃᑐᓂᙶᙱᓪᓗᑎᒃ. ᓄᓇᕗᑦ ᒪᓕᒐᓕᐅᖅᑎᖃᖅᑐᖅ 19-ᓂᒃ. ᓂᕈᐊᕐᓇᐅᕌᓂᒃᑳᖓᑦ, ᒪᓕᒐᓕᐅᖅᑏᑦ ᑲᑎᓲᖑᔪᖅ 

ᓯᕗᓕᖅᑎᒋᓂᐊᖅᑕᒥᓂᒃ ᓂᕈᐊᖅᖢᑎᒃ ᐊᒻᒪᓗ ᒥᓂᔅᑕᒃᓴᓂᒃ. ᓯᕗᓕᖅᑎ ᑎᒃᑯᐊᖅᓯᕙᒃᑐᖅ ᒥᓂᔅᑕᐅᓂᐊᖅᑐᓂᒃ. ᐅᓪᓗᒥ ᓯᕗᓕᖅᑎ ᐹᓪ 

ᐅᑲᓕᖅ ᑐᒡᓕᕆᓕᖅᑖᓂ ᓯᕗᓕᖅᑎᐅᔪᖅ. 

ᑲᓇᑕᐅᑉ ᒐᕙᒪᖓᑦ ᑮᓇᐅᔭᓂᒃ ᓄᓇᕗᒻᒧᑦ ᑐᓂᓯᕙᒃᑐᖅ ᐋᓐᓂᐊᖃᕐᓇᙱᓐᓂᓕᕆᓂᕐᒧᑦ  ᐊᒻᒪ ᐃᓄᓕᕆᓂᕐᒧᑦ ᓅᑉᐸᒃᑕᖏᑎᒍᑦ, 

ᐅᑭᐅᖅᑕᖅᑐᕐᒥ ᐊᒡᒍᖅᓯᒪᔪᓄᑦ ᑮᓇᐅᔭᖅᑖᖅᑎᑦᑎᔾᔪᑎᑎᒍᑦ ("ᐊᒡᒍᖅᓯᒪᔪᓄᑦ ᑮᓇᐅᔭᖃᖅᑎᑦᑎᔾᔪᑦ") ᐊᒻᒪ ᐊᓯᖏᑎᒍᑦ 

ᐃᑲᔫᑎᒋᕙᒃᑕᖏᑎᒍᑦ. 2006-2007-ᒥ, ᒐᕙᒪᑐᖃᒃᑯᑦ $877 ᒥᓕᐊᓐ ($29,000.00 ᐃᓄᒃ ᐊᑕᐅᓯᖅ) ᒥᒃᓵᓂ ᑐᔪᖅᓯᓚᐅᖅᑐᖅ 

ᓄᓇᕗᒻᒧᑦ ᐊᑐᕈᒫᕐᓂᐊᓚᐅᖅᖢᓂᒋᑦ $976 ᒥᓕᐊᓐ. 2007-2008 ᐊᕐᕌᒍᐊᓄᑦ, ᓄᓇᕗᑦ ᒐᕙᒪᖓᑦ ᐊᑭᓕᖅᓱᐃᔾᔪᑎᖃᕐᓂᐊᕋᓱᒋᔪᖅ 

$987.1 ᒥᓕᐊᓐᓂᒃ. ᒐᕙᒪᑐᖃᒃᑯᑦ ᓄᓇᕗᒻᒧᑦ ᐊᑭᓕᐅᑎᒃᓴᖏᑦ 2007-2008-ᒥ ᓂᕆᐅᒋᔭᐅᔪᑦ $1.135 ᐱᓕᐊᓐ-ᖑᓂᐊᕆᐊᒃᓴᖏᓐᓂᒃ. 

ᐃᓚᐅᔪᑦ $893 ᒥᓕᐊᓐ ᑮᓇᐅᔭᖃᖅᑎᑦᑎᔾᔪᑎᑎᒍᑦ, $24 ᒥᓕᐊᓐ ᑲᓇᑕᐅᑉ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᓅᑉᐸᒃᑕᖏᑦ, $11 ᒥᓕᐊᓐ 

ᑲᓇᑕᐅᑉ ᐃᓄᓕᕆᓂᕐᒧᑦ ᓅᑉᐸᒃᑕᖏᑦ, $32 ᒥᓕᐊᓐ ᓄᓇᓖᑦ ᐋᖅᑭᒃᓯᒪᔭᕆᐊᖃᕐᓂᖏᓐᓄᑦ, $2 ᒥᓕᐊᓐ ᑲᓇᑕᐅᑉ ᓱᕈᕐᓇᖅᑐᓂᒃ 

ᓯᓚᐃᓐᓇᕐᒧᐊᖅᑎᑦᑎᑦᑕᐃᓕᒫᔾᔪᑖ, $23 ᒥᓕᐊᓐ ᓄᓇᕗᑦ ᒐᕙᒪᖓᑕ ᑮᓇᐅᔭᓂᒃ ᑭᒡᓕᓯᐅᖅᑎᒃᓴᓂᒃ ᐱᓕᒻᒪᒃᓴᐃᔾᔪᑎᒃᓴᖓᓄᑦ 

ᑲᒪᒋᔭᖃᕈᓐᓇᖁᓪᓗᒋᑦ ᓄᓇᕗᑦ ᒐᕙᒪᖓᑦ ᑮᓇᐅᔭᓂᒃ ᐊᐅᓚᑦᑎᑦᑎᐊᕆᐊᖃᕐᓂᕐᒥᒃ ᐊᒻᒪ ᐃᒻᒪᖄ $150 ᒥᓕᐊᓐ ᐃᓄᓕᕆᔨᑐᖃᒃᑯᑦ 

ᐊᒻᒪ ᐊᓯᖏᑦᑕ ᐱᓕᕆᕝᕕᐅᔪᑦ ᐊᑐᕐᓂᐊᖅᑕᖏᑦ. 

ᒪᐃ 2006-ᒥ ᐅᓂᒃᑳᖅ, ᑲᑎᒪᔩᑦ ᖃᐅᔨᒪᔭᖃᖅᑐᑦ ᐊᕕᒃᑐᖅᓯᒪᔪᑦ ᐊᒃᖢᓂᖅᓴᐃᑦ ᑮᓇᐅᔭᑎᒍᑦ ᐃᑲᔫᓯᐊᖅᑖᕐᐸᖕᓂᖏᓐᓂᒃ ᐊᒻᒪ 

ᐅᑭᐅᖅᑕᖅᑐᕐᒥ ᐊᒡᒍᖅᓯᒪᔪᓄᑦ ᑮᓇᐅᔭᖅᑖᖅᑎᑦᑎᔾᔪᑎᓂᒃ ("ᐅᐳᕋᐃᔭᓐ ᐅᓂᒃᑳᖓ") ᖃᓄᖅᑑᕆᐊᕈᑎᒃᓴᓂᒃ ᐃᓗᓕᖃᓚᐅᖅᑐᖅ 

ᖃᓄᑎᒋ ᐊᒡᒍᖅᓯᒪᔪᑦ ᑮᓇᐅᔭᖃᖅᑎᑦᑎᔾᔪᑎᑎᒍᑦ ᑮᓇᐅᔭᖅᑖᖅᑎᑕᐅᒃᑲᓐᓂᓪᓗᐊᕐᒪᖔᑕ ᐃᑲᔪᖅᓱᐃᔾᔪᑎᓪᓗᐊᑕᖏᑦ 

ᐱᒃᑲᓐᓂᕆᐊᖃᒻᒪᕆᒃᑎᓪᓗᒋᑦ ᐊᒻᒪ ᖃᓄᖅ ᐃᒻᒥᓂᖅᓱᕈᓐᓇᖅᓯᔪᒪᓂᖏᓐᓄᑦ ᑕᑎᖃᑐᐃᓐᓇᕈᓐᓃᕈᒪᓂᖏᓐᓄᓪᓗ ᑐᕌᒐᖏᑦ 

ᐊᑐᓕᕐᓂᐊᕈᑎᒃ. ᐊᒻᒪᓗ, ᑎᓕᐅᕆᓚᐅᖅᖢᓂ ᖃᐅᔨᓇᓱᒃᑐᖃᓪᓗᐊᕐᓂᖓᓂᒃ ᓄᓇᕗᑦ ᖃᓄᑎᒋ ᐊᑭᓕᖅᓱᐃᖃᑦᑕᕆᐊᖃᕐᒪᖔᑦ ᐊᒻᒪ 

ᑮᓇᐅᔭᒃᑲᓐᓂᕐᓂᒃ ᓴᖅᑭᑦᑎᖁᔨᓪᓗᓂ ᐃᑲᔫᑎᑎᒍᑦ ᑐᕌᒐᖃᖅᑎᑕᐅᕙᒃᑐᑎᒍᑦ ᑮᓇᐅᔭᖃᖅᑎᑦᑎᔾᔪᑎᐅᑉ ᓯᓚᑖᒍᑦ. ᐊᑕᐅᓯᖅ ᐃᑲᔫᑎ 

ᐆᒃᑑᑎᒋᓗᒍ ᒐᕙᒪᑐᖃᒃᑯᑦ ᒪᐃ 2006-ᒥ ᐊᑐᕐᓂᐊᕐᓂᕋᕈᑎᒋᓚᐅᖅᑖ $200 ᒥᓕᐊᓐᓂᒃ ᓄᓇᕗᒻᒥ ᐃᒡᓗᓕᕆᓂᕐᒧᑦ, 

ᓴᖅᑭᑦᑎᔾᔪᑕᐅᓂᐊᓕᖅᖢᓂ 725-ᓂ ᐃᒡᓗᓂᒃ. 

ᐃᓄᐃᑦ ᓄᓇᖃᖅᑳᖅᓯᒪᔪᑑᖕᒪᑕ ᓄᓇᕗᒻᒥ ᐊᒻᒪ ᓄᓇᑖᖅᕈᑎᒥᒃ ᐊᖏᕈᑎᖃᖅᓯᒪᓪᓗᑎᒃ. ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎ 



 

ᒪᐃᔫᑉ ᐅᓂᒃᑳᖓ ᐱᓪᓗᒍ ᓄᓇᕗᑦ ᐱᔪᓐᓇᕐᓂᖅᑖᕐᐸᓪᓕᐊᓂᖓ 

 

 
8 

 
 

("ᓄᓇᑖᕈᑎ") ᐊᑎᓕᐅᖅᑕᐅᓚᐅᖅᑐᖅ 1993-ᒥ. ᑖᓐᓇ ᓄᓇᕗᑦ ᐱᙳᕈᑎᒋᓚᐅᖅᑖ 1999-ᒥ ᐊᒻᒪ ᐃᓄᐃᑦ ᓄᓇᕗᒻᒦᑦᑐᑦ 

ᐊᖏᓂᕐᐹᑦᑎᐊᕐᒥ ᓄᓇᒥᒃ ᓇᖕᒥᓂᖅᑖᕈᑎᒋᓪᓗᓂᐅᒃ ᑲᓇᑕᓕᒫᕐᒥ, 356,000 ᑐᑭᒧᑦ ᓴᓂᒧᓪᓗ ᑭᓗᒦᑕᐃᑦ ᓄᓇᐃᑦ 

ᐃᓱᒪᖅᓲᑎᒋᔪᓐᓇᖅᓯᓪᓗᓂᒋᑦ, 18% ᒥᒃᓵᓃᑦᑐᑦ ᓄᓇᕗᑦ ᓄᓇᓕᒫᖓ ᑕᑯᓗᒍ. 38,000 ᑐᑭᒧᑦ ᓴᓂᒧᓪᓗ ᑭᓗᒦᑕᐃᑦ ᑖᒃᑯᓇᓂ ᓄᓇᐅᑉ 

ᖁᓛᓂ ᐊᒻᒪ ᐊᑖᓂ ᐱᔪᓐᓇᐅᑎᖃᕐᕕᐅᔪᑦ. ᑖᓐᓇ ᐊᖏᖃᑎᒌᒍᑕᐅᓯᒪᔪᖅ ᑐᑭᓯᓇᖅᓯᑎᑦᑎᓯᒪᔪᖅ ᑕᒪᐃᓐᓂᑲᓴᒃ ᓄᓇᒥᙶᖅᑐᑦ 

ᐱᔾᔪᑎᒃᓴᐃᑦ ᖃᓄᖅ ᐱᕙᓪᓕᐊᓪᓗᐊᕐᒪᖔᑕ. 

ᓄᓇᑖᕈᑎ ᐊᑐᓕᖅᑎᑦᑎᓚᐅᖅᑐᖅ ᑲᑎᙵᔪᓂᒃ ᐱᔾᔪᑎᒃᓴᓂᒃ ᐊᐅᓚᑦᑎᔾᔪᓯᕐᒥᒃ ᓄᓇᕗᒻᒥ ᓴᖅᑭᑦᑎᓂᒃᑯᑦ ᐱᔾᔪᑎᒃᓴᐃᑦ ᑲᑐᑎᔭᐅᓗᑎᒃ 

ᐊᐅᓚᑦᑎᔨᓂᒃ ᑕᐃᔭᐅᓪᓗᑎᒃ ᑭᒃᑯᑐᐃᓐᓇᕐᓄᑦ ᒐᕙᒪᓕᕆᓂᕐᒧᑦ ᑎᒦᑦ ("ᑭᒃᑯᑐᐃᓐᓇᐃᑦ ᒐᕙᒪᓕᕆᔨᖏᑦ"). ᓄᓇᑖᕈᑎ 

ᑮᓇᐅᔭᖃᕈᑎᒃᓴᓂᒃ ᓅᑦᑎᔾᔪᑕᐅᓚᐅᖅᑐᖅ $1.173 ᐱᓕᐊᓐᓂᒃ ᓄᓇᕗᒻᒥ ᐸᐸᑦᑎᔨᓄᑦ 14-ᓄᑦ ᐊᕐᕌᒍᓄᑦ ᓅᑕᐅᕙᓪᓕᐊᔪᒃᓴᓂᒃ, 

ᑭᖑᓪᓕᕐᐹᕐᒥ ᐊᑭᓕᐅᑕᐅᔪᒃᓴᖅ 2007-ᒧᑦ ᐋᖅᑭᒃᑕᐅᓯᒪᔪᖅ. ᓄᓇᑖᕈᑎᑎᒍᑦ, ᐃᓄᐃᑦ ᓄᓇᖏᓐᓂᙶᖅᑐᑦ ᐱᔾᔪᑎᒃᓴᐃᑦ 

ᑮᓇᐅᔭᓕᐅᕈᑏᑦ ᐃᓚᖏᓐᓂᒃ ᑎᒍᓯᐊᕐᔪᒍᓐᓇᖅᓯᓚᐅᖅᑐᑦ, ᐊᖑᓇᓱᒍᓐᓇᕐᓂᕐᒥᒃ ᐱᔪᓐᓇᐅᑎᑖᖅᖢᑎᒃ ᐊᒻᒪ ᓄᓇᒥᒃ ᐊᕙᑎᒥᒡᓗ 

ᓴᐳᔾᔨᓂᕐᒥᒃ ᐊᐅᓚᑦᑎᔪᓐᓇᖅᓯᕚᓪᓕᖅᖢᑎᒃ. ᑐᙵᕕᒃᑯᑦ ᓴᖅᑭᑕᐅᓚᐅᖅᓯᒪᔪᑦ 1993-ᒥ ᐊᖏᖃᑎᒌᒍᑎ ᐃᓄᖕᓄᑦ ᓄᓇᕗᒻᒥᐅᓄᑦ 

ᐊᑐᓕᖅᑎᑕᐅᕙᓪᓕᐊᑦᑎᐊᖁᓪᓗᒍ. 

ᓄᓇᕗᑦ ᒪᕐᕈᐃᓕᖓᔪᓂᒃ ᐊᓯᔾᔨᕆᐊᒻᒪᕆᒍᓐᓇᖅᓯᖕᒪᑦ ᐅᓪᓗᒥ. ᓯᕗᓪᓕᕐᒥ, ᐱᕕᒃᓴᖃᐅᑦᑎᐊᖦᖤᕐᐳᖅ. ᐅᔭᕋᖕᓂᐊᒐᒃᓴᖁᑎᖏᑦ 

ᓄᓇᒥᙶᖅᓯᒪᔪᓪᓗ ᐱᕚᓪᓕᕈᑎᒃᓴᖏᑦ ᑕᐃᒪᒐᓴᒻᒪᕆᐊᓘᔪᑦ. ᓄᓇᕗᑦ ᒐᕙᒪᖓᓂ ᐊᖓᔪᖅᑲᐅᑏᑦ ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᑦᑕ 

ᓯᕗᓕᐅᖅᑎᖏᑦ ᐅᓂᒃᑳᑲᑕᒃᑎᓪᓗᒋᑦ, ᐊᒥᓱᑦ ᑐᓴᓚᐅᖅᑕᒃᑲ ᓄᓇᕗᑦ ᓯᕗᓂᒃᓴᖓᓂᒃ ᑕᑯᒥᓇᑦᑎᐊᕐᓂᕋᐃᔪᑦ ᐊᒻᒪ 

ᓂᕆᐅᖕᓂᖃᑦᑎᐊᕐᓂᕋᖅᖢᑎᒃ. ᑕᐅᑐᒃᑕᒥᓂᒃ ᓄᓇᕗᑦ ᐃᒻᒥᓂᖅᓱᕐᐹᓪᓕᓕᕐᓗᓂ ᐅᖃᐅᓯᖃᓚᐅᖅᑐᑦ ᒐᕙᒪᑐᖃᒃᑯᑦ ᓅᑉᐸᒃᑕᖏᓐᓂᒃ 

ᑕᑎᒃᓴᑐᐊᖃᕈᓐᓃᕐᓗᓂ ᓄᓇᕗᒻᒥᐅᑦ ᐊᑲᕐᕆᓐᓇᑦᑎᐊᖅᑐᒥᒃ ᐃᓅᓯᖃᕐᓗᑎᒃ ᖃᓪᓗᓈᓂᕐᒥᐅᑦ ᐊᔾᔨᐸᓗᒋᓗᓂᐅᒃ. ᐱᖃᑖᓂ, 

ᓂᕆᐅᖕᓂᖃᑦᑎᐊᕋᓗᐊᖅᑎᓪᓗᒋᑦ, ᓄᓇᕗᑦ ᓱᓕ ᐊᒃᓱᕈᕐᓇᖅᑐᒻᒪᕆᖕᓄᑦ ᓵᑕᐅᓯᒪᖕᒪᑦ. ᖃᓄᐃᓪᓚᑦᑖᕐᓂᖓ 

ᓇᓗᓇᐃᔭᖅᑕᐅᑦᑎᐊᓛᖑᔪᓐᓇᖅᑐᖅ ᓂᕆᐅᖕᓂᖃᑦᑎᐊᕐᓇᖅᓯᒻᒫᑦ ᓴᐱᕐᓇᐸᓗᙳᐊᐱᓪᓚᕐᒥᓗ. ᖃᖓᒃᑲᓐᓂᖅ 

ᐃᖅᑲᖅᑐᐃᔨᐅᓚᐅᖅᓯᒪᔪᖅ ᐴᔾᔪ ᑎᑎᕋᓚᐅᕐᒪᑦ ᒫᔾᔨ 2006-ᒥ ᐅᓂᒃᑳᖓᓂ ("ᐴᔾᔫᑉ ᐅᓂᒃᑳᖓ"), ᓄᓇᕗᑦ ᐅᓪᓗᒥ "ᐊᓯᔾᔨᖅᓯᒪᓕᖅᐳᖅ 

ᐊᒻᒪᓗ ᐊᒃᓱᕈᓐᓇᖅᑐᒥᑉᐸᒃᖢᓂ."2 

ᓂᕆᐅᖕᓂᖃᑦᑎᐊᕐᓇᕐᓂᖓ ᐊᒻᒪ ᐊᒃᓱᕈᕐᓇᖅᑐᒦᓐᓂᖓ ᐱᓪᓗᒋᑦ ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᓂᖅ ᕿᒥᕐᕈᔭᐅᔭᕆᐊᖃᕐᐳᖅ. 

 

2.1 ᐊᒃᓱᕉᓴᖕᓇᖅᑐᑦ 

ᓄᓇᕗᑦ ᐊᐅᓚᔭᕆᐊᖃᕐᓂᕐᒧᑦ, ᑮᓇᐅᔭᓕᕆᓂᖅᑎᒍᑦ ᐊᒻᒪ ᐃᓄᓕᕆᓂᒃᑯᑦ ᐊᒃᓱᕈᕐᓇᖅᑐᒻᒪᕆᖕᓄᑦ ᓵᑕᐅᓯᒪᓂᖓ ᓄᓇᕗᑦ ᒐᕙᒪᖓ 

ᑲᒪᒋᔭᒃᓴᐅᑎᒃᑲᓐᓂᕐᓂᒃ ᑎᒍᓯᒃᑲᓐᓂᕈᓐᓇᕋᓗᐊᕐᒪᖔᑦ ᐃᓱᒫᓗᖕᓇᖅᑐᒻᒪᕆᖕᓂ ᓴᖅᑮᓯᒪᔪᖅ. ᕿᒥᕐᕈᒋᐊᓪᓚᒃᑲᓐᓂᕐᓂᐊᓕᖅᑕᒃᑲ ᑖᒃᑯᐊ. 

 

2.1.1 ᓄᓇᖓ 

ᓄᓇᕗᑦ ᓄᓇᖓᑕ ᐋᖅᑭᒃᓯᒪᓂᐊ ᐊᒻᒪ ᓯᓚᖓ ᐊᒃᓱᕉᓴᒍᑎᒻᒪᕆᐅᔪᑦ. 25 ᓄᓇᓕᖏᑦ ᐅᖓᓯᒃᑑᑕᐅᔪᑦ ᐅᐸᒐᕐᓂᑦᑎᐊᙱᖦᖢᑎᒡᓗ 

ᐊᖅᑯᑎᓄᑦ ᐊᒃᑐᐊᖃᑦᑕᐅᑎᙱᖦᖢᑎᒃ. ᓄᓇᕗᒻᒥ ᓄᓇᒃᑰᕈᑎᑯᑖᓄᑦ ᐊᖅᑯᑎᖃᙱᒻᒪᑦ ᑐᓚᒃᑕᕐᕕᖃᕋᓂᓗ. ᐱᔾᔪᑎᒃᓴᖏᑦ "ᓄᓇᒦᑦᑐᑦ" 

ᐃᒫᒍᑦ, ᐅᑭᐅᒃᑯᑦ ᐊᖅᑯᑎᓕᐊᖑᓯᒪᔪᑎᒍᑦ, ᐊᐅᔭᐅᓂᖓᓂ ᐅᒥᐊᒃᑯᑦ ᐅᕝᕙᓘᓐᓃᑦ ᖃᖓᑕᓲᒃᑯᑦ ᑭᓯᐊᓂ ᐅᐸᒃᑕᐅᔪᓐᓇᕐᐸᖕᒪᑕ. ᓄᓇᕗᑦ 

ᓄᓇᓕᓕᒫᐸᖏᑦ ᐅᑭᐅᖅᑕᕐᑑᑉ ᑭᒡᓕᖓᑕ ᐅᐊᖕᓇᖓᓃᑦᑐᑦ, ᑕᐃᒪᐃᓐᓂᖏᓐᓄᑦ ᐊᒃᓱᕉᓴᖕᓇᕐᐳᖅ ᓄᓇᒥᙶᖅᓯᒪᔪᑦ ᐱᔾᔪᑎᒃᓴᐃᑦ 

                                            
2 ᑖᒪᔅ ᐴᔾᔪ, “ᑐᑭᑖᖃᑎᒌᒐᓱᐊᖅᑎᑦᓯᔨᐅᑉ ᑭᖑᓪᓕᖅᐹᖅᓯᐅᑦ ᐅᓂᒃᑳᓕᐊᖓ: ᓄᓇᕗᒻᒥ ᐱᓕᕆᐊᖅ”, ᒪᔾᔨ 1, 2006; ᒪᒃᐱᒐᖅ v. 



 

ᒪᐃᔫᑉ ᐅᓂᒃᑳᖓ ᐱᓪᓗᒍ ᓄᓇᕗᑦ ᐱᔪᓐᓇᕐᓂᖅᑖᕐᐸᓪᓕᐊᓂᖓ 

ᐱᕙᓪᓕᐊᑎᓐᓇᓱᒋᐊᒃᓴᖅ. ᐅᑭᐅᖑᑯᑖᖃᑦᑕᕐᓂᐊ ᐊᐅᓚᑦᑎᓂᕐᒧᑦ ᐊᒃᓱᕈᕐᓇᕈᑕᐅᖕᒥᔪᖅ, ᓴᓇᓐᓇᖅ ᐊᕙᒻᒧᒐᑲᑕᖕᓇᕐᓗ 

ᕿᓚᒥᑯᓘᕙᒃᑎᓪᓗᒋᑦ ᐱᔭᕆᑦᑐᕈᑕᐅᕙᖕᒃᑭᓪᓗᑎᒃ. ᐊᕙᒻᒧᒐᑲᑕᒍᓐᓇᕐᓂᖅ ᓯᓚᒧᑦ ᐊᒃᑐᐊᖕᒪᑦ. 25 ᓄᓇᓖᑦ ᐃᒻᒥᒃᑰᕐᓂᖏᓐᓄᑦ 25-ᓂᒃ 

ᐊᑐᓂ ᐊᐅᓚᔪᓐᓇᐅᑎᖃᕆᐊᖃᕐᒪᑕ, ᐱᓗᐊᕐᑐᒥᒃ ᐃᓕᓐᓂᐊᕐᕖᑦ, ᐋᓐᓂᐊᕐᕖᑦ, ᑭᓈᓗᓕᕆᔾᔪᑏᑦ ᐊᒻᒪ ᐃᒥᖅᑕᕐᕖᑦ, ᐃᒐᓯᐅᑎᓅᖅᑐᑦ 

ᐆᒻᒪᖅᑯᑎᓕᕆᕝᕖᑦ ᐊᒻᒪ ᒥᑦᑕᕐᕖᑦ. 

ᐃᒐᓯᐅᑏᑦ ᐊᓯᖏᓪᓗ ᐅᖅᓱᐃᑦ ᐅᔭᕋᒍᖅᑐᕕᓂᕐᓂᙶᖅᑐᑦ ᐊᑐᖅᑕᐅᕙᒃᑐᑦ ᑕᒪᐃᓐᓄᑦ ᐃᓄᑐᐃᓐᓇᐃᑦ, ᑭᒃᑯᓕᒫᑦ ᐊᒻᒪ ᐃᒻᒥᒃᑰᖅᑐᑦ 

ᖃᓄᐃᓕᐅᕈᑎᒋᕈᓘᔭᕐᐸᒃᑕᖏᓐᓂ ᓄᓇᕗᒻᒥ. ᓄᓇᕗᑦ ᒐᕙᒪᖓᑕ ᑮᓇᐅᔭᑎᒍᑦ ᐊᑐᕈᒫᕐᓂᐊᖅᑕᖏᓐᓂ 20% ᐊᑐᕐᐸᒃᑕᖏᑦ 

ᐆᒻᒪᖅᑯᑎᓄᑦ. ᐅᖅᓱᐊᓗᐃᑦ ᐊᑭᑦᑐᕆᐊᕌᖓᑕ ᓄᓇᕗᑦ ᑮᓇᐅᔭᑎᒍᑦ ᐊᑐᕈᒫᕐᓂᐊᖅᑕᖏᓐᓂᒃ ᐊᒃᑐᐃᓪᓚᕆᖃᑦᑕᖅᑐᑦ. ᐊᓯᖏᓪᓕ 

ᑕᑯᓗᒋᑦ, 21% ᓄᓇᕗᑦ ᒐᕙᒪᖓᑕ ᐊᐅᓚᓂᖓᓄᑦ ᑮᓇᐅᔭᐃᔭᕈᑎᒋᕙᒃᑕᖏᑦ ᐃᓕᓐᓂᐊᖅᑐᓕᕆᓂᕐᒧᑦ, ᐊᒻᒪ 26% 

ᐋᓐᓂᐊᕐᓇᖏᓐᓂᓕᕆᓂᕐᒧᑦ. 

ᓄᓇᐅᑉ ᐋᖅᑭᒃᓯᒪᓂᐊᓄᑦ ᐊᒃᓱᕈᕐᓇᕈᑏᑦ ᑐᑭᓕᒃ ᓱᓇᑐᐃᓐᓇᓕᒫᑦ ᐊᑭᑐᓂᖅᓴᐅᓂᖏᓐᓂᒃ ᓄᓇᕗᒻᒥ, ᒐᕙᒪᒃᑯᑦ ᐃᑲᔪᖅᓱᐃᔾᔪᑎᖏᑦ 

ᐃᓚᐅᓪᓗᑎᒃ. ᓄᓇᕗᑦ ᐃᓅᕝᕕᒋᓇᓱᒃᖢᒍ ᐊᑭᑐᓂᕐᐹᑦᑎᐊᖑᔪᑦ ᑲᓇᑕᒥ - 64%-ᓂᒃ ᐊᑭᑐᓂᖅᓴᐅᓪᓗᓂ, ᐊᒡᓛᑦ, ᑲᓇᑕᓕᒫᖅ ᑕᑯᓗᒍ. 

ᐃᒡᓗᓕᐅᕋᓱᖕᓂᕐᒧᑦ ᐊᑮᑦ ᐱᖓᓱᐃᖅᓱᖅᖢᑎᒃ ᐊᑭᑐᓂᖅᓴᐅᔪᑦ ᐋᑐᕚᒥ ᐊᑭᒋᔭᐅᔪᓂᒃ. ᐃᖃᓗᖕᓂ ᐃᒡᓗᓕᐅᕋᓱᒃᖢᓂ $330.00-ᑐᖅᑐᖅ 

ᑐᑭᒧᓪᓗ ᓴᓂᒧᓪᓗ ᐃᓯᒐᒃ ᐊᑕᐅᓯᖅ ᐋᑐᕚᒥᓕ $103.00-ᑐᖅᖢᑎᒃ ᑐᑭᒧᑦ ᓴᓂᒧᓪᓗ ᐃᓯᒐᒃ ᐊᑕᐅᓯᖅ. ᐃᒻᒧᐃᑦ ᐃᖃᓗᖕᓂ 

(ᑎᑎᖅᑲᕐᓂᐊᕐᕕᒃᑎᒍᑦ ᓂᕿᑖᖅᑎᑦᑎᔾᔪᑎ ᐱᑕᖃᕐᓂᖓᓄᑦ) $3.65-ᑐᖅᑐᑦ ᓖᑕ ᐊᑕᐅᓯᖅ, ᐋᑐᕚᒥᓕ $2.00-ᑐᖅᖢᓂ ᓖᑕ ᐊᑕᐅᓯᖅ. 

ᒪᕐᕉᖕᓂᒃ ᑐᒦᑐᕋᓛᕐᓂᒃ ᓵᓚᑦᑐᕐᓂᐊᖅᑕᒪ ᐃᓚᒃᓴᖏᓐᓂᒃ ᐃᖃᓗᒃᑑᑦᑎᐊᕐᒥ ᓂᐅᕕᕋᒪ $4.17-ᑐᓚᐅᖅᑐᑦ.  

 

2.1.2 ᐃᓄᖁᑎᖏᑦ 

ᓄᓇᕗᑦ ᐃᓅᓯᓕᕆᓂᕐᒧᑦ ᐊᒃᓱᕈᕐᓇᖅᑐᖃᐅᕕᒡᔪᐊᕐᒪᑦ, ᓄᓇᕗᑦ ᒐᕙᒪᖓᑕ ᐅᖃᐅᓯᕆᓚᐅᖅᑕᖓ, “ᐅᐸᓗᕐᓇᖅᓯᖕᒪᑦ.” 

ᐃᒥᐊᓗᓗᐊᖃᑦᑕᕐᓂᖅ ᐊᒻᒪ ᐋᖓᔮᕐᓇᖅᑐᖅᑐᓗᐊᕐᓂᖅ ᐊᑐᖅᑕᐅᕕᒡᔪᐊᖅᖢᑎᒃ. ᓄᓇᕗᒻᒥ ᐱᕋᔭᖃᑦᑕᕐᓂᖅ, ᐃᓚᒌᑦ 

ᐋᓐᓂᖅᓱᖃᑦᑕᐅᑎᓂᖏᑦ ᐊᒻᒪ ᐃᒻᒥᓃᕐᐸᒃᑐᑦ ᖁᕝᕙᓯᖕᓂᖅᓴᒻᒪᕆᐅᔪᑦ ᑲᓇᑕᓕᒫᖅ ᑕᑯᓗᒍ. ᐃᑭᑎᑦᑎᖃᑦᑕᕐᓂᖅ 

ᐊᑲᐅᙱᓕᐅᕈᑎᒻᒪᕆᐅᖕᒥᔪᖅ. 

ᔫᓐ 2003-ᒥ ᓄᓇᕗᒻᒥ ᑮᓇᐅᔾᔭᒃᓴᐅᑎᒃᓴᓄᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑕᐅᔪᒪᔪᑦ ᒪᓕᒃᖢᒍ, ᐃᓄᐃᑦ ᐃᖅᑲᓇᐃᔭᙱᑦᑐᑦ, 

ᐃᖅᑲᓇᐃᔮᒃᓴᓂᒃ ᕿᓂᕐᕈᓐᓃᖅᑐᑦ ᐱᖃᓯᐅᑎᒍᑦᑎᒍᑦ, 27%-ᖑᓚᐅᕐᑐᑦ ᓄᓇᕗᒻᒥ. ᐃᓚᖏᓐᓂ ᓄᓇᓕᖕᓂ, ᐅᓄᕐᓂᕆᔭᖏᑦ 50% 

ᐅᖓᑖᓃᑦᑐᑦ.3 

ᑭᖑᕐᖔᒍᑦ 2005-ᒥ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑕᐅᑦᑐᒐᕆᔭᐅᔪᑦ ᑐᓴᖅᑎᑦᑎᔾᔪᑦ ᓇᓗᓇᐃᖅᓯᓚᐅᖅᑐᑦ ᐊᔪᙱᓐᓂᐅᔭᕆᐊᓕᖕᓄᑦ 

ᐊᒻᒪ ᐃᖅᑲᓇᐃᔭᖅᑎᖃᕐᓂᕐᒧᑦ ᐊᒃᓱᕉᓴᒍᑕᐅᕙᒃᑐᓂᒃ ᓄᓇᕗᒻᒥ.4 ᑎᑎᕋᖅᓯᒪᓚᐅᕐᒪᑦ, ᐊᓯᖏᑦ ᑕᐃᔭᐅᒋᓪᓗᑎᒃ, ᓄᓇᕗᒻᒥ ᐃᓚᒌᑦ 

26%-ᖏᑦ ᐊᑕᐅᓯᕐᒥᒃ ᐊᖓᔪᖅᑳᖃᓚᐅᖅᑐᑦ 2004-ᒥ, ᑲᓇᑕᓕᒫᕐᒥ 16%-ᖑᓪᓗᑎᒃ. ᐃᓚᒌᓄᑦ ᑮᓇᐅᔭᓕᐊᖑᒐᔪᒃᑐᑦ ᓄᓇᕗᒻᒥ 

$52,624.00 ᑲᓇᑕᓕᒫᕐᒥᓕ $66,160.00-ᖑᔪᑦ. 

55% ᐅᖓᑖᓃᑦᑐᑦ ᐃᓄᐃᑦ ᑮᓇᐅᔭᑎᒍᑦ, ᐅᖅᓱᓄᑦ ᐊᒻᒪ ᐆᒻᒪᖅᑯᑎᓄᑦ ᐃᑲᔪᖅᑕᐅᓲᖑᔪᑦ. 

2003-ᒥ, ᓄᓇᕗᒻᒥ 7,943 ᐋᓐᓂᖅᓯᕆᓂᒃᑯᑦ ᐱᕋᔭᓚᐅᖅᑐᑦ 100,000-ᖑᑐᐊᕌᖓᑕ ᐃᓄᒋᐊ `ᖕᓂᐅᔪᑦ ᐊᓯᖏᓪᓕ 963-ᖑᓚᐅᖅᖢᑎᒃ 

ᑲᓇᑕᒥ 100,000-ᖑᑐᐊᕌᖓᑕ ᐃᓄᒋᐊᖕᓂᐅᔪᑦ, 50%-ᓂᒃ ᖁᕝᕙᕆᐊᖅᖢᓂ 1993-ᖑᓚᐅᖅᑐᒥ. ᑕᐃᑲᓂᑦᑕᐃᓐᓇᖅ, ᑲᓇᑕᓕᒫᕐᒥ 
                                            
3 ᓯᕗᒻᒧᑦ ᑮᓇᐅᔾᔭᒃᓴᐅᑎᒃᓴᓄᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᐃᓕᐅᕈᑎᓄᑦ ᑲᑎᒪᔩᑦ, "ᓄᓇᕗᒻᒥ ᑮᓇᐅᔾᔭᒃᓴᐅᑎᒃᓴᓄᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑕᐅᔪᒪᔪᑦ - 

ᑐᙵᕕᓕᐅᕐᓂᖅ ᓯᕗᓂᕐᓴᒧᑦ," ᔫᓐ 2006, ᒪᒃᐱᒐᖓ vii. 
4 ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᐅᔪᑦ, 2005 ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑕᐅᑦᑐᒐᕆᔭᐅᔪᑦ - ᑐᓴᖅᑎᑦᑎᔾᔪᑦ ᑕᓪᓕᒪᐃᑦ ᐊᕐᕌᒍᐃᑦ ᐃᓗᐊᓂ 

ᐱᓕᕆᐊᖑᓯᒪᔪᓂ, ᔫᓐ 2005 

ᖁᕝᕙᕆᐊᓚᐅᖅᑐᑦ 0.50%-ᓂᒃ. ᓄᓇᕗᒻᒥ 7,231 ᐱᖁᑎᒋᔭᐅᔪᓄᑦ ᐱᕋᔭᒍᑎᖃᓚᐅᖅᑐᑦ 100,000-ᖑᑐᐊᕌᖓᑕ ᐃᓄᒋᐊ `ᖕᓂᐅᔪᑦ, 

ᑲᓇᑕᒥᓕᒫᕐᒥ 963-ᖑᓪᓗᑎᒃ 100,000-ᖑᑐᐊᕌᖓᑕ ᐃᓄᒋᐊᖕᓂᐅᔪᑦ. ᑕᒪᓐᓇ 65%-ᓂᒃ ᖁᕝᕙᕆᐊᕐᓂᖃᓚᐅᖅᑐᖅ 1999-ᒥ 2003-

ᒧᑦ ᓄᓇᕗᒻᒥ ᑲᓇᑕᓕᒫᕐᒥᓕ ᐊᑦᑎᒃᓯᒋᐊᖅᖢᑎᒃ 4%-ᓂᒃ. 

ᓄᓇᕗᒻᒥ ᐃᒻᒥᓃᕐᐸᒃᑐᑦ ᐊᒥᓲᓗᐊᒧᑦ ᖁᐊᖅᓵᕐᓇᒻᒪᕆᖕᒪᑦ. 2006-ᒥ 29 ᐃᒻᒥᓃᓚᐅᖅᑐᑦ ᓄᓇᕗᒻᒥ, ᑕᐃᒪᙵᑦ ᓇᐃᓴᖅᑕᐅᕙᓕᕐᒪᑕ 

ᐊᕐᕌᒍᒥ ᐅᓄᕐᓂᕐᐹᖑᓚᐅᖅᑐᓄᑦ ᑐᒡᓕᕆᔭᐅᓪᓗᑎᒃ. ᐊᖑᑏᑦ ᒪᒃᑯᒃᑐᑦ ᐅᑭᐅᓖᑦ 15-ᓗ 24-ᓗ ᐊᑯᓐᓂᐊᓂ ᓄᓇᕗᒻᒥ 40-ᖏᖅᓱᖅᖢᑎᒃ 

ᐃᒻᒥᓃᕈᒥᓇᕐᓂᖅᓴᐅᔪᑦ ᑲᓇᑕᓕᒫᕐᒥ ᑕᐃᒫᑎᒋ ᐊᕐᕌᒍᖃᖅᑎᒋᔪᓂ ᐄᖑᓂᖅᓴᖅ. ᔮᒃ Hᐃᒃᔅ ᐅᖃᐅᓯᐊ ᒪᓕᒃᖢᒍ, ᖃᐅᔨᓴᖅᑎᐅᔪᖅ 

ᓯᓚᕐᔪᐊᕐᒥ ᑲᑐᔾᔨᖃᑎᒌᓄᑦ ᐅᑭᐅᖅᑕᖅᑐᕐᒥ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᖅᑎᓂ, ᐃᒻᒥᓃᖃᑦᑕᕐᓂᕐᒧᑦ ᐊᑲᐅᙱᓕᐅᕈᑏᑦ ᓄᓇᕗᒻᒥ 

"ᐅᒡᒍᕐᓇᖅᑐᑦ ᐊᒻᒪ ᑕᑕᒥᓐᓇᖅᖢᓂ." ᓇᓗᖅᑯᑎᓐᓇᖅᑐᖅ ᑕᒪᓐᓇ ᓄᑖᐸᓘᖕᒪᑦ ᐅᓂᒃᑳᕆᔭᒃᓴᐅᑦᑎᐊᙱᖦᖢᓂ, ᐱᓗᐊᖅᑐᒥᒃ 

ᐃᒻᒥᒃᑰᖓᙱᑎᓪᓗᒍ. ᐃᒻᒥᓃᕐᐸᒃᑐᑦ ᐊᒥᓲᓂᖏᑦ ᓴᖅᑭᓯᒪᔪᑦ ᐃᓅᓯᖅ ᓇᓗᓈᕿᓐᓇᖅᓯᓂᖓᓄᑦ ᓄᓇᕗᒻᒥ ᑕᐃᒪᐃᑎᑕᐅᓯᒪᓪᓗᓂ, 

ᐊᓯᒐᓚᒋᒐᓗᐊᖅᖢᓂᒋᑦ, ᐃᓅᓯᖅ ᐊᓯᔾᔨᕐᐸᓪᓕᐊᕌᓚᓴᓗᐊᕐᓂᖓᓄᑦ, ᐃᓕᓐᓂᐊᕐᕕᖕᓂ ᓄᖅᑲᕐᐸᒃᑐᑦ ᐊᒥᓲᓗᐊᕐᓂᖏᓐᓄᑦ, 

ᐊᒃᖢᓗᐊᕐᓂᖏᓐᓄᑦ, ᐃᖅᑲᓇᐃᔮᒃᓴᖅᑕᖃᙱᓐᓂᖓᓄᑦ ᐊᒻᒪ ᐃᓚᒌᑦᑎᐊᙱᓗᐊᓕᕐᓂᖏᓐᓄᑦ. Hᐃᒃᔅ ᓇᓗᓇᐃᖅᓯᓚᐅᖅᑐᖅ ᓈᒪᔪᒃᑯᑦ 

ᐊᒻᒪ ᑲᑐᑎᔭᐅᓗᓂ ᑕᒪᓐᓇ ᑲᒪᒋᔭᐅᙱᑐᐊᕈᓂ, ᓇᓗᓇᖅᑰᔨᙱᓐᓂᖓᓂᒃ ᑕᐃᒪᓐᓇᑎᒋ ᐃᒻᒥᓃᕐᐸᒃᑐᑦ ᐊᒥᓲᑎᒌᓐᓇᕐᓂᐊᕐᓂᖏᓐᓂᒃ 

ᓄᓇᕗᒻᒥ.5 ᓄᓇᕗᑦ ᒐᕙᒪᖓᑦ 2004-ᒥ ᐱᓂᐊᕐᓂᕋᓚᐅᖅᑕᒥᓂᒃ ᐃᒻᒥᓃᖅᑎᑦᑎᑕᐃᓕᓂᕐᒧᑦ ᐸᕐᓇᐅᑎᒃᓴᒥᒃ ᐊᑐᓕᖅᑎᑦᑎᓯᒪᙱᒻᒪᑦ 

ᓱᓕ. 

ᐃᒡᓗᑭᒃᓴᕕᒡᔪᐊᕐᒪᑦ ᓄᓇᕗᒻᒥ. ᐃᓄᒋᐊᖕᓂᐅᔪᑦ ᓇᑉᐸᓪᓗᐊᖏᑦ - 14,000 ᐅᖓᑖᓃᑦᑐᑦ ᐃᓄᐃᑦ - ᒐᕙᒪᒃᑯᑦ ᐃᒡᓗᖁᑎᖏᓐᓃᑦᑐᑦ. 

1,000 ᐅᖓᑖᓂ ᐃᓚᒌᑦ ᐃᓪᓗᒃᓴᒥᓂᒃ ᐅᑕᖅᑭᔪᑦ. ᒥᒃᓴᐅᓴᒃᑕᐅᓯᒪᔪᖅ ᓄᓇᕗᒻᒥᐅᑦ 54%-ᖏᑦ ᐃᓄᒋᐊᓗᐊᖅᑐᓂ 

ᐃᒡᓗᒦᓐᓇᓱᒋᔭᐅᓪᓗᑎᒃ. ᑕᐃᒫᑎᒋ ᐃᓄᒋᐊᓗᐊᖅᑐᓃᓐᓂᖏᓐᓄᑦ ᐋᓐᓂᐊᖅᑖᕈᑕᐅᕙᖕᒪᑦ ᐊᒻᒪ ᐃᓕᑦᑐᕐᐹᓪᓕᙱᓐᓂᖅᓴᐅᓪᓗᑎᒃ. ᐴᔾᔫᑉ 

ᐅᓂᒃᑳᖓ ᑎᑎᕋᖅᓯᒪᔪᑦ, “ᓄᑕᖅᑲᑦ ᐃᒡᓗᑭᒃᓴᖅᑐᓂ ᐃᓄᒋᐊᒃᑐᓂ ᐃᒡᓗᑲᖅᐳᑦ, ᐊᒻᒪᓗ ᐃᒡᓗᖏᑦ ᐅᖅᑯᓗᐊᖅᑐᑦ. ᓄᑕᕋᖏᑦᑕ 

ᓇᑉᐸᖏᑦᑕ ᐅᓄᕐᓂᖅᓴᖏᑦ ᓯᐅᑎᖏᑦ ᐋᓐᓂᐊᕋᔪᓛᖑᕗᑦ. ᑐᓴᑦᑎᐊᓐᖏᑦᑐᑦ ᐅᓄᖅᐳᑦ ᓄᑕᖅᑲᑦ. (ᐃᓕᓐᓂᐊᖅᑎᑦᑎᔩᑦ 

ᓂᐱᖅᑯᖅᑐᔾᔪᑎᓂᒃ ᐊᑐᕆᐊᑲᖅᐳᑦ ᐃᓚᖏᑦ ᐃᓕᓐᓂᐊᖅᑎᑦᑎᔪᑦ) ᐊᒻᒪᓗ ᐊᒥᓱᑦ ᐅᖃᑦᑎᐊᕈᓐᓇᓐᖏᑦᑐᑦ ᐊᑯᓂ ᑐᓵᑦᑎᐊᓐᖏᒧᑦ.” ᒥᔅᑕ 

ᐴᔾᔪ ᐅᖃᒃᑲᓐᓂᓚᐅᕐᑐᖅ ᐃᒫᒃ: 

ᐃᓕᓐᓂᐊᕈᑎᒥᖕᓂᒃ ᐊᖏᕐᕋᐅᔾᔨᔪᑦ ᐃᒡᓗᒥ ᐃᓄᑲᖅᑐᒥ 12ᓂᒃ 13ᓂᒃ ᓱᖃᐃᒻᒪ ᐊᔪᖦᖤᒃᐳᑦ ᐃᓕᓐᓂᐊᕈᑎᓕᕆᓇᓱᐊᖅᑐᑦ. 

(ᐃᒡᓗᑲᖅᑐᑦ ᓇᑉᐸᖏᑦ ᓄᑕᕋᐅᓪᓗᑎᒃ), ᐃᒡᓗᕈᓯᕐᒥ ᒪᕐᕈᐃᑦ ᑎᓴᒪᑦ ᓯᓂᒃᐸᒃᐳᑦ. ᓄᓇᕗᒥ ᐅᑭᐅᒃᑯᑦ ᐃᒃᑭᖑᔪᖅ ᐅᑭᐅᑦ 

ᓇᑉᐸᖓᑕ ᐅᖓᑖᓂ, ᐃᒡᓗᕈᓯᕐᒥ ᑕᖅᑭᓄᑦ 8ᓄᑦ ᓄᔾᔭᐊᓐᖏᑦᑐᑦ, ᐊᒻᒪᓗ ᐃᒡᓗᖃᑎᖏᑦ ᓱᐳᖅᑐᖅᐸᒃᑐᑦ. ᐅᖅᓱᐊᓗᖃᕕᒃ 

ᐳᔪᖕᒥᒃ ᑐᖁᓐᓇᖅᑐᒥᒃ ᐋᓐᓂᓕᕐᓇᖅᑐᒥᒃ ᓯᐊᒻᒪᒃᑎᕈᓐᓇᕆᕗᖅ. ᐃᓕᓐᓂᐊᖅᑐᑦ ᐱᐊᓂᒍᓐᓇᖅᐸᒃᑐᑦ ᐃᓕᓐᓂᐊᖅᑕᒥᖕᓂᒃ 

ᐊᒃᓱᐊᓗᒃ ᐅᐱᖕᓇᖅᐳᑦ, ᐃᓅᓯᖏᑦ ᐊᒃᓱᕈᐃᓐᓇᖅᑐᑦ. ᐱᐊᓂᒃᑐᑦ, ᐊᖓᔪᖅᑳᖏᑦ ᐊᒻᒪᓗ ᓄᓇᓖᑦ ᐊᔪᓐᖏᑦᑐᑦ, ᐊᔪᕈᑎᖏᑦ 

ᐅᓄᕐᒪᑕ.6 

ᓄᓇᕗᒻᒥᐅᑦ ᐋᓐᓂᐊᙱᑦᑎᐊᕐᓂᖏᑦ ᑕᑯᓗᒋᑦ ᑐᖓᐅᑦᑎᓗᐊᖅᓯᒪᖕᒥᔪᖅ. ᐃᓄᖕᒧᑦ ᐊᑕᐅᓯᕐᒧᑦ ᐋᓐᓂᐊᕐᓂᓕᕆᓂᕐᒧᑦ ᑮᓇᐅᔭᑎᒍᑦ 

ᐊᑐᖅᑕᐅᕙᒃᑐᑦ ᖁᕝᕙᓯᖕᓂᖅᓴᐅᒐᓗᐊᖅᑎᓪᓗᒋᑦ ᑲᓇᑕᓕᒫᖅ ᑕᑯᓗᒍ, ᐋᓐᓂᐊᕐᓂᓕᕆᓂᕐᒧᑦ ᓄᓇᕗᒻᒥ ᑲᓇᑕᒥᐅᑦ ᓴᓂᐊᓂ,7 ᓄᓇᕗᒻᒥ 

ᐃᓅᓯᕆᔭᐅᔪᑦ ᓇᐃᓐᓂᖅᓴᐅᔪᑦ, ᓄᑕᕋᓛᑦ ᐊᒥᓲᓂᖅᓴᐃᑦ ᐃᓅᔪᓐᓃᕐᐸᒃᖢᑎᒃ, ᐊᒻᒪ ᐳᕙᒥᒍᑦ ᐋᓐᓂᐊᓖᑦ ᐃᓅᔪᓐᓃᕐᐸᓪᓕᐊᔪᑦ 

ᐊᒥᓲᓂᖅᓴᐅᓪᓗᑎᒃ. ᐆᒃᑑᑎᒋᓗᒍ, ᓄᓇᕗᒻᒥ: 

• ᐃᓅᓯᕆᔭᐅᔪᑦ ᓇᐃᓐᓂᖅᓴᐅᔪᑦ 10%-ᓂᒃ; 

                                            
5 ᔮᒃ Hᐃᒃᔅ, "ᐃᓅᓯᖕᒥ ᐃᓄᖕᓄᑦ ᒪᒃᑯᒃᑐᓄᑦ ᐃᒻᒥᓃᓗᐊᕈᑕᐅᕙᒃᑐᑦ", ᐅᖃᐅᓯᖃᖅᑎᓪᓗᒍ ᑭᒃᑯᓕᒫᓄᑦ ᐊᑐᐊᒐᓕᐊᖑᕙᒃᑐᑦ ᑲᑎᒪᔾᔪᑕᐅᑎᓪᓗᒋᑦ, ᐋᑐᕚ, ᑎᓯᐱᕆ 13, 

2006. 
6 Supra, ᑎᑎᕋᖅᓯᒪᔪᖅ  2, ᒪᒃᐱᒐᖅ xi. 
7 ᓄᓇᕗᒻᒥ ᐋᓐᓂᐊᖅᑐᓕᕆᓂᕐᒧᑦ ᑮᓇᐅᔭᐃᑦ ᐊᑐᖅᑕᐅᓚᐅᖅᑐᑦ ᐃᓄᖕᒧᑦ ᐊᑕᐅᓯᕐᒧᑦ 2005-ᒥ $10,796.00-ᖑᓪᓗᑎᒃ, ᑲᓇᑕᒥᓂ ᐃᓄᖕᒧᑦ ᐊᑕᐅᓯᕐᒧᑦ ᐊᑐᖅᑕᐅᔪᑦ 

$4,399.00-ᖑᓪᓗᑎᒃ. 

• ᓄᑕᕋᓛᑦ ᐃᓅᔪᓐᓃᕐᐸᒃᑐᑦ ᐱᖓᓱᐃᖅᓱᖅᖢᑎᒃ ᐅᓄᕐᓂᖅᓴᐅᔪᑦ; 

• ᐃᓅᓵᖅᑐᑦ 38%-ᖏᑦ ᐅᖁᒪᐃᓐᓂᖏᑦ ᐊᑦᑎᓗᐊᖅᑐᑦ; 

• ᐳᕙᒡᓗᓕᕐᐸᒃᑐᑦ 18-ᖏᖅᓱᖅᖢᑎᒃ ᐊᒥᓲᓂᖅᓴᐅᔪᑦ; ᐊᒻᒪ 

• ᒪᒃᑯᒃᑐᑦ ᓱᐴᖅᑐᕐᐸᒃᑐᑦ ᐊᒥᓲᓂᖅᓴᐅᔪᑦ ᐱᖓᓱᐃᖅᓱᖅᖢᑎᒃ ᐊᒻᒪ ᐃᓐᓇᐃ ᒪᕐᕈᐃᖅᓱᖅᖢᑎᒃ. 

ᐃᓄᐃᑦ ᓄᓇᕗᒻᒥ ᐃᓕᓐᓂᐊᖅᓯᒪᓂᑭᓗᐊᕐᓂᖏᑦ ᐊᒻᒪ ᐃᖅᑲᓇᐃᔮᖅᑖᕈᑎᒋᔪᓐᓇᖅᑕᖏᓐᓂᒃ ᐊᔪᙱᓐᓂᖃᙱᓗᐊᕐᓂᖏᑦ 

ᐃᓱᒫᓗᖕᓇᓛᖑᖃᑕᐅᔪᖅ. ᓄᓇᕗᑦ ᑲᔪᓯᑦᑎᐊᕈᓐᓇᕈᓐᓇᖅᑐᖅ ᐃᓕᓐᓂᐊᖅᑎᑦᑎᔾᔪᓯᖅ ᓈᒪᑦᑎᐊᑐᐊᕈᓂ. ᒫᓐᓇ ᐋᖅᑭᒃᓯᒪᓂᐅᔪᖅ 

ᑲᔪᓯᑦᑎᐊᙱᔾᔪᑕᐅᖕᒪᑦ. ᑕᒪᓐᓇ ᑐᑭᓕᒃ ᒪᒃᑯᒃᑐᓕᒫᑦ ᓄᓇᕗᒻᒥ ᑭᖑᕙᓯᒃᓯᕙᓪᓕᐊᓂᖏᓐᓂᒃ ᓯᕗᓂᒃᓴᖏᓐᓂᓗ 

ᐱᕕᒃᓴᖃᑦᑎᐊᕈᓐᓇᔾᔮᙱᓐᓂᖏᓐᓂᒃ. 24%-ᑐᐃᓐᓇᐃᑦ ᐃᓄᐃᑦ ᓱᕈᓰᑦ ᐃᓕᓐᓂᐊᕐᕕᐊᓗᖕᓂ ᐊᓂᒍᐃᕙᖕᒪᑕ. ᓄᓇᕗᒻᒥ 

ᐃᓕᓐᓂᐊᕐᓂᓕᕆᔨᒃᑯᑦ ᑐᑭᓯᒋᐊᖅᑎᑦᑎᔾᔪᑖ ᓇᓗᓇᐃᓯᓯᒪᔪᖅ ᐅᖃᓕᒫᒡᒐᓗᐊᕐᓂᖅ, ᐃᓕᓐᓂᐊᖅᓯᒪᑦᑎᐊᖏᓐᓂᖅ ᐊᒻᒪ 

ᐱᓕᒻᒪᒃᓴᖅᓯᒪᙱᓗᐊᕐᓂᖅ ᓄᓇᕗᒻᒥᓗ ᐃᓅᓇᓱᒃᓗᓂ ᐊᒃᓱᕈᕐᓇᓗᐊᕐᓂᖓ ᐊᒃᑐᐊᓂᖃᓪᓚᕆᖕᓂᖏᓐᓂᒃ. 2005-ᒥ ᓯᓚᕐᔪᐊᒥ ᐃᓐᓇᐃᑦ 

ᖃᓄᑎᒋᖅ ᐅᖃᓕᒫᕈᓐᓇᑎᒋᖕᒪᖔᑕ ᐊᒻᒪ ᐱᓕᕆᔪᓐᓇᖅᑎᒋᖕᒪᖔᑕ ᖃᐅᔨᓴᕈᑕᐅᓚᐅᖅᑐᖅ ᓇᓗᓇᐃᖅᓯᓯᒪᔪᖅᓄᓇᕗᒻᒥ 

ᐊᐱᖅᓱᖅᑕᐅᔪᖅ 70%-ᖏᑦ ᐊᑦᑎᓛᑦᑎᐊᖑᓚᐅᕐᓂᖏᓐᓂᒃ ᐅᖃᓕᒫᕈᓐᓇᕐᓂᐅᔪᓂ, ᐱᓗᐊᖅᑐᒥᒃ ᖁᑦᑎᖕᓂᐅᔪᓂ 1 ᐊᒻᒪ 2. 

ᖃᐅᔨᒪᔨᒻᒪᕇᑦ ᖁᑦᑎᖕᓂᐅᔪᒥᒃ 3 ᐊᑦᑎᓛᖑᔪᓐᓇᕐᓂᕋᐃᓯᒪᔪᑦ ᑕᒪᐃᓐᓄᑲᓴᒃ ᐃᖅᑲᓇᐃᔮᓄᑦ, ᖁᑦᑎᖕᓂᖅᓴᒻᒪᕆᐅᓪᓗᓂ ᐃᖅᑲᓇᐃᔮᓄᑦ 

ᐱᓯᑎᒻᒪᕆᐅᔭᕆᐊᓕᖕᓄᑦ ᐊᒻᒪ ᐱᔭᕆᑐᔪᓕᕆᓂᖕᒧᑦ.8 

ᓄᓇᕗᑦ ᒐᕙᒪᖓᑕ ᐊᒻᒪ ᑐᙵᕕᒃᑯᑦ ᑎᑎᖅᑲᓕᐊᕆᓚᐅᖅᑖ ᑲᓇᑕᒥ ᓄᓇᖃᖅᑳᖅᓯᒪᔪᑦ ᑲᑎᒪᓂᖓᓄᑦ ᐊᒃᑑᐸ 2004-ᒥ ᐃᓄᐃᑦ 

ᓈᒪᔪᓂᒃ ᐃᓕᓐᓂᐊᖅᑎᓐᓇᓱᒃᖢᒋᑦ ᓄᓇᕗᑦ ᒐᕙᒪᖓᓄᑦ ᐊᒃᓱᕉᓴᖕᓇᖅᑐᑦ ᐊᒻᒪ ᑐᓗᖅᑕᕈᑏᑦ ᑭᓲᖕᒪᖔᑕ ᓇᓗᓇᐃᖅᓯᓚᐅᖅᑐᖅ.9  

ᐅᓂᒃᑳᓕᐊᖑᓚᐅᖅᑐᖅ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓄᕕᐱᕆ 2005-ᒥ ᓴᖅᑭᑦᑎᓚᐅᕐᒪᑦ ᓄᓇᕗᒻᒥ ᐊᒻᒪ 

ᑲᓇᑕᓕᒫᕐᒥ ᐃᓕᓐᓂᐊᕈᑕᐅᕙᒃᑐᑦ ᐊᑯᑦᑐᓗᐊᕐᓂᖏᓐᓂᒃ, ᐊᑯᑦᑐᓯᕙᓪᓕᐊᑐᐃᓐᓇᖅᑐᒃᓴᐅᓪᓗᓂᓗ.10 ᓴᖅᑭᑦᑎᓚᐅᖅᑐᖅ 

ᐃᓕᓐᓂᐊᕐᓂᓕᕆᓂᕐᒧᑦ ᓄᓇᕗᑦ ᒐᕙᒪᖓᑦ ᑮᓇᐅᔭᑲᓪᓚᖕᓂᒃ ᐊᑐᖃᑦᑕᖅᓯᒪᒐᓗᐊᖅᑎᓪᓗᒍ, ᐃᓕᓐᓂᐊᕐᕕᖕᓂ ᐊᓂᒍᐃᕙᓪᓕᐊᔪᑦ 

ᓄᓇᕗᒻᒥ ᐱᖓᓱᐃᖅᓱᖅᖢᑎᒃ ᑐᖓᐅᑦᑎᓯᒪᓂᖅᓴᐅᓂᖏᓐᓂᒃ ᑲᓇᑕᒥ ᐃᓕᓐᓂᐊᕌᓂᒃᐸᓪᓕᐊᔪᓄᑦ. ᑖᒃᑯᐊ ᐊᒃᓱᕉᓴᖕᓇᖅᑐᑦ 

ᓇᓗᓇᐃᔭᖅᑕᐅᕌᓂᓵᓚᐅᖅᑐᑦ ᐴᔾᔫᑉ ᐅᓂᒃᑳᖓᒍᑦ. ᒥᔅᑕ ᐴᔾᔪ ᖃᓄᖅᑑᕆᐊᕈᑎᒃᓴᓂᒃ ᓇᓗᓇᐃᔭᐃᓚᐅᖅᑐᖅ ᐃᓄᐃᑦ 

ᐃᓕᓐᓂᐊᖅᓯᒪᓕᖁᓪᓗᒋᑦ ᐃᖅᑲᓇᐃᔮᖅᑖᕈᑎᒋᔪᓐᓇᕐᓂᐊᖅᑕᒥᓂᒃ ᐅᓪᓗᒥ ᑮᓇᐅᔭᑎᒍᑦ ᒪᑭᑕᓇᓱᐊᕈᑕᐅᕙᓕᖅᑐᓂ. 

ᐃᓕᓐᓂᐊᑦᑎᐊᖅᓯᒪᙱᓗᐊᕐᓂᖅ ᐊᒻᒪ ᐱᓕᕆᔪᓐᓇᕐᓂᖃᙱᓗᐊᕐᓂᖅ ᐃᒃᐱᒋᔭᐅᖃᑦᑕᓕᖅᑐᑦ ᓄᓇᕗᒻᒥ ᐅᔭᕋᖕᓂᐊᕐᓂᓕᕆᔨᓄᑦ ᐊᒻᒪ 

ᕿᓂᖅᓴᖅᑎᓄᑦ. ᕿᓂᖅᓴᖅᑎᐅᖃᑕᐅᔫᑉ ᐊᖓᔪᖅᑳᖓ ᐅᖃᓚᐅᖅᑐᖅ, “ᓈᒪᔪᓂᒃ ᐱᓕᕆᔪᓐᓇᕐᓂᓖᑦ ᐊᒥᓲᙱᓗᐊᖅᑐᑦ. 

ᓂᕆᐅᒋᔭᐅᖕᒪᑦ ᐅᔭᕋᖕᓂᐊᕐᓂᕐᒥᒃ ᐱᓕᕆᐊᓖᑦ ᐃᓄᖕᓂᒃ ᐃᖅᑲᓇᐃᔭᖅᑎᑖᖅᑐᕐᓂᐊᕐᓂᖏᓐᓂᒃ, ᑭᓯᐊᓂᓕ ᐱᓕᕆᔪᓐᓇᕐᓂᖃᑦᑎᐊᖅᑐᑦ 

ᐃᖅᑲᓇᐃᔭᖅᑎᒃᓴᐃᑦ ᓇᓂᔭᒃᓴᐅᙱᕕᒡᔪᐊᕐᒪᑕ.”  

ᐃᓄᐃᑦ ᐱᓕᒻᒪᒃᓴᖅᓯᒪᔪᑦ ᐱᓕᕆᐊᖃᕈᓐᓇᑦᑎᐊᖅᑐᓪᓗ ᐊᒥᒐᓗᐊᕐᓂᖏᓐᓂᒃ ᓄᓇᕗᒻᒥ ᐅᔭᕋᖕᓂᐊᕐᕕᑐᐊᑉ 

ᐃᖅᑲᓇᐃᔭᖅᑎᑖᖅᑐᕋᓱᖕᓂᕐᒥᒃ ᐊᒃᓱᕉᓴᖃᑦᑕᕐᓂᖓᓄᑦ ᐆᒃᑑᑎ ᑕᑯᔭᐅᔪᓐᓇᖅᑐᖅ, ᔨᐅᕆᑰᒥ ᑕᐃᒪᓐᓇᑕᕐᕕᒃ. ᑕHᐃᐅᕋ ᑕᐃᒪᓐ 

ᑯᐊᐳᕇᓴᓐ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᑎᓕᐅᖃᑎᖃᓚᐅᕐᒪᑦ ᐊᒃᑐᖅᑕᐅᓂᐊᖅᑐᓂᒃ ᐱᕚᓪᓕᖅᑎᑦᑎᓇᓱᒍᑎᒥᒃ, 

ᑐᕌᒐᖃᖅᖢᑎᒃ ᐃᖅᑲᓇᐃᔭᖅᑏᑦ 60%-ᖏᑦ ᐃᓅᓗᑎᒃ 5 ᐊᕐᕌᒍᐃᑦ ᐊᓂᒍᕋᓱᖕᓂᖏᓐᓂ ᐃᓐᓄᒃᑕᐅᔪᒃᓴᐅᑕᐅᓪᓗᑎᒃ. ᒫᓐᓇ, ᔨᐅᕆᑰᒥ 

ᐃᖅᑲᓇᐃᔭᕐᑐᑦ 30% ᐃᓄᐃᑦ. ᑕHᐃᐅᕋ ᖃᖓᑦᑎᐊᓵᖅ ᐱᓕᕆᓕᒪᔪᓂᒃ ᕿᓂᓚᐅᕋᓗᐊᕐᒪᑦ ᐃᖅᑲᓇᐃᔭᖅᑎᒃᓴᓂᒃ 
                                            
8 ᐃᓕᓐᓂᐊᕐᓂᓕᕆᔨᒃᑯᑦ, ᓄᓇᕗᑦ ᒐᕙᒪᖓᓂ, “ᓯᕗᓂᒃᓴᓕᐅᕐᓂᖅ ᑲᓇᑕᒧᑦ: ᐃᓕᓐᓂᐊᕐᓂᕐᒥᒃ ᐊᒻᒪ ᐃᓕᓐᓂᐊᕐᓗᓂ ᐱᒋᐅᕐᓴᕐᓂᖅ ᐃᑲᔪᕋᔭᕐᐳᖅ ᓄᒃᑎᕆᓂᖅ”, 

ᑎᓯᐱᕆ 2006. 
9  ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ, “ᐃᓅᓯᓕᒫᒥ ᐃᓕᓐᓂᐊᕐᓂᖅ: ᓱᕈᓯᕐᓄᑦ ᐃᓕᓐᓂᐊᓛᓕᕐᑐᓄᑦ ᐃᓕᓐᓂᐊᕐᓂᖅ ᐊᒻᒪ ᐃᓕᓐᓂᐊᕆᐅᖅᓴᕐᑐᑦ - ᑯᕇᑦ 

12ᒧᑦ”, ᐅᒃᑐᐱᕆ 2004. 
10 ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, “ᐃᓕᓐᓂᐊᕐᓂᒃᑯᑦ ᐊᑲᐅᖏᓕᐅᑕᐅᔪ: ᑎᑎᕋᖅᑕᐅᓯᒪᔪᑦ ᐱᔾᔪᑕᐅᔪᑦ ᒥᒃᓵᓄᑦ”, ᓄᕕᒻᐱᕆ 2005. 

ᐱᓕᒻᒪᒃᓴᖅᑕᐅᓂᐊᖅᑐᓂᒃ, ᐃᓕᓐᓂᐊᕐᓂᖃᖅᓯᒪᔪᓂᒃ ᒍᓖᑦ 10. ᐊᑕᐅᓯᑐᐊᕐᒥᒃ ᐃᖅᑲᓇᐃᔮᖅᑖᕈᑕᐅᓇᓱᒃᑐᒥᒃ ᑎᑎᖅᑲᖅᑖᓚᐅᖅᑐᑦ 

ᐃᓄᒃ ᓂᕿᓕᐅᖅᑎᐅᓂᕐᒧᑦ ᐃᖅᑲᓇᐃᔮᖅᑖᕋᓱᒃᖢᓂ.  

 

2.1.3 ᒐᕙᒪᖃᕐᓂᖅ 

ᓄᓇᕗᑦ ᒐᕙᒪᖓᑦ ᒐᕙᒪᐅᓇᓱᒃᖢᓂ ᐊᒃᓱᕉᓴᒍᑎᖃᐅᕕᒡᔪᐊᖅᑐᖅ. ᓄᓇᕗᑦ ᒐᕙᒪᖓᑦ ᒫᓐᓇ ᐱᓕᕆᐊᒃᓴᕆᔭᒥᓂᒃ ᐊᑐᐊᖅᓯᓇᓱᒃᖢᓂ 

ᐊᔪᕐᓇᖅᑐᖅᓯᐅᕐᒪᑦ. ᐃᖅᑲᓇᐃᔮᒥᒃ ᓄᖅᑲᕐᐸᒃᑐᑦ ᐃᖅᑲᓇᐃᔮᒃᓴᐃᓪᓗ ᐃᓐᓄᒃᓯᒪᙱᑦᑐᑦ ᐊᒥᓱᒻᒪᕆᐅᓪᓗᑎᒃ. ᐅᖃᐅᔾᔭᐅᓯᒪᔪᖓ" 

"ᐊᒃᓱᕈᕐᓇᓛᖑᔪᖅ" ᓄᓇᕗᒻᒥ "ᐱᔪᓐᓇᕐᓂᖃᑦᑎᐊᖅᑐᓂᒃ ᐊᒻᒪ ᐊᔪᙱᑦᑎᐊᖅᑐᓂᒃ ᐃᖅᑲᓇᐃᔭᖅᑐᓕᕆᔨᓂᒃ ᓴᓇᔨᑭᓗᐊᕐᓂᖓ. 

ᐃᖅᑲᓇᐃᔭᒥᒃ ᓄᖅᑲᕐᐸᒃᑐᑦ ᐊᒥᓲᓗᐊᕐᓂᖏᓐᓄᒃ, ᐱᓕᕆᐊᒃᓴᖏᑦ ᐅᓄᕈᓐᓃᖅᑎᑉᐹᓪᓕᓪᓗᐊᓕᖅᑕᖏᑦ ᐱᓕᕆᑦᑎᐊᕐᓂᖅᓴᐅᓕᖁᓪᓗᒍ" 

ᑕᒪᓐᓇ ᐊᑲᐅᔪᓐᓃᕐᐸᓪᓕᐊᑐᐃᓐᓇᖅᑐᖅ ᐱᓯᑎᐅᔪᓂᒃ ᐊᒻᒪ ᖃᐅᔨᒪᔨᑕᓂᒃ ᐃᖅᑲᓇᐃᔭᖅᑎᒃᓴᓂᒃ ᓇᓂᓯᒡᒐᓗᐊᕐᓂᖏᓐᓄᑦ ᐊᒻᒪ 

ᐃᖅᑲᓇᐃᔭᖅᑎᖃᐃᓐᓇᕈᓐᓇᙱᓐᓂᖏᓐᓄᑦ ᓄᓇᕗᒻᒥ ᒐᕙᒪᐅᙱᑦᑐᓄᑦ ᓇᖕᒥᓂᕆᔭᐅᔪᓂ, ᑭᒃᑯᑐᐃᓐᓇᕐᓄᑦ ᒐᕙᒪᓕᕆᓂᕐᒧᑦ 

ᑎᒥᐅᔪᓂ, ᐊᒻᒪ ᑕᒪᐃᓐᓂᓕᒫᖅ ᒐᕙᒪᖃᕐᕕᐅᔪᓂ. ᑕᒪᓐᓇ ᐱᕕᒡᔪᐊᖑᐊᓂᖦᖤᕋᓗᐊᕐᒪᑦ, ᐊᒃᓱᕈᕐᓇᖅᓯᕙᓪᓕᐊᑐᐃᓐᓇᕐᓂᐊᖅᑐᖅ ᓄᓇᒥᒃ 

ᐊᒻᒪ ᓄᓇᒥᙶᖅᓯᒪᔪᓂᒃ ᐊᐅᓚᑦᑎᔾᔪᑕᐅᕙᒃᑐᓄᑦ.11 

ᓄᓇᕗᑦ ᐃᖅᑲᓇᐃᔭᖅᑎᙳᓵᕐᓂᑯᓂᒃ ᒪᒃᑯᖕᓂᖅᓴᓂᒃ ᐊᒻᒪ ᐱᓕᕆᓕᒪᑦᑎᐊᙱᑦᑐᑦ ᐃᖅᑲᓇᐃᔭᕆᐅᕈᑎᒃᓴᒥᓂᒃ ᕿᓂᖅᑐᓂᒃ 

ᐃᖅᑲᓇᐃᔭᖅᑎᖃᕐᒪᑦ. ᑕᐃᒪᐃᓐᓂᖓᓄᑦ ᐱᒻᒪᕇᑦ ᐃᖅᑲᓇᐃᔮᒃᓴᐃᑦ ᐃᓄᖃᓪᓗᐊᕋᓗᐊᖅᖢᑎᒃ ᐃᓐᓄᒃᓯᒪᖃᑦᑕᙱᑦᑐᑦ ᓴᓇᔩᑦ 

ᐊᑲᐅᓂᖅᓴᓂᒃ ᐃᖅᑲᓇᐃᔮᖅᑖᕐᐸᓪᓕᐊᑎᓪᓗᒋᑦ. ᐊᒃᓱᕉᓴᖕᓇᕈᑕᐅᔪᖅ ᒐᕙᒪᑐᖃᒃᑯᓐᓄᑑᙱᑦᑐᖅ ᐊᒻᒪ ᓄᓇᕗᑦ ᒐᕙᒪᖓᓄᑑᓇᓂ, 

ᑭᓯᐊᓂᑦᑕᐅᖅ ᓄᓇᕗᒻᒥ ᒐᕙᒪᐅᙱᖦᖢᑎᒃ ᐱᓕᕆᔨᐅᔪᓄᑦ. ᐆᒃᑑᑎᒋᓗᒍ, ᓄᓇᕗᑦ ᐊᒡᓚᒡᕕᐊᓂ ᐃᖅᑲᓇᐃᔮᑦ 18-ᓂᒃ ᑕᖅᑭᓂᒃ 

ᑕᑭᓂᖃᖅᑎᒋᒡᒍᔪᑦ, ᐊᒻᒪ ᒫᓐᓇ ᐃᖅᑲᓇᐃᔮᑦ ᐃᓐᓄᒃᓯᒪᙱᑦᑐᑦ 22% ᒥᒃᓵᓃᖦᖢᑎᒃ. ᒐᕙᒪᑐᖃᒃᑯᑦ ᐊᒃᓱᕈᕐᓇᖅᑐᒃᑰᓕᕌᖓᒥᒃ 

ᐊᑲᕐᕉᑎᖃᕈᓐᓇᖅᑐᑦ ᓄᓇᑦᓯᐊᕐᒥ ᒐᕙᒪᑐᖃᒃᑯᑦ ᐊᒡᓚᒡᕕᐊᓂᒃ ᐅᕝᕙᓘᓐᓃᑦ ᐋᑐᕚᒥ ᐊᖓᔪᖅᑳᖃᕐᕕᐊᓂ ᐅᕝᕙᓘᓐᓃ% ᑕᒪᐃᓐᓂᒃ. 

ᓄᓇᕗᓪᓕ ᒐᕙᒪᖓ ᑕᐃᒫᑎᒋ ᐊᑲᕐᕉᑎᖃᕈᓐᓇᙱᒻᒪᑦ. 

ᓄᓇᕗᑦ ᒐᕙᒪᖓᑦ ᓇᓗᓇᐃᖅᓯᓚᐅᕐᒪᑦ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᖓᓄᑦ ᑲᑎᒪᓂᐅᓂᐊᖅᑐᓄᑦ ᑎᑎᖅᑲᓕᐊᕆᓚᐅᖅᑕᒥᓂᒃ 

ᐃᖅᑲᓇᐃᔭᖅᑎᑖᖅᑐᕋᓱᖕᓂᖅ "ᑲᔪᓯᑦᑎᐊᖅᑎᑦᑐᓐᓇᙲᓐᓇᖅᓯᒪᒐᑦᑎᒍᑦ ᑕᒪᓐᓇᓗ ᒐᕙᒪᐅᔪᒧᑦ ᐊᒃᓱᕉᓴᖕᓇᐃᓐᓇᖅᖢᓂ." ᑎᑎᖅᑲᖅ 

ᓴᖅᑭᑦᑎᓚᐅᕐᒪᑦ ᐊᔾᔨᒌᙱᑦᑐᑦ ᒐᕙᒪᒃᑯᑦ ᐊᒡᓚᒡᕕᖏᑦ, ᐃᓄᐃᑦ ᑎᒥᖁᑎᖏᑦ ᐊᒻᒪ ᒐᕙᒪᓄᑦ ᐊᐅᓚᑕᐅᙱᑦᑐᑦ ᑎᒦᑦ 

"ᐊᖅᓵᕋᐅᑎᓯᒪᐃᓐᓇᕐᒪᑕ" ᐃᖅᑲᓇᐃᔭᖅᑎᓂᒃ "ᐊᐅᓚᔭᕆᐊᖃᕐᓂᕐᒥᓄᑦ ᐃᖅᑲᓇᐃᔭᖅᑎᖏᓪᓗ ᐃᓄᐃᑦ ᖁᕝᕙᓯᒃᑏᓐᓇᕋᓱᒧᑦ."12  

ᐃᖅᑲᓇᐃᔭᖅᑎᒃᓴᖃᕆᐊᖃᕐᓂᕐᒧᑦ ᐃᓲᒫᓘᑏᑦ ᓇᓗᓇᐃᖅᑕᐅᓚᐅᖅᑐᖅ ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᐅᑉ 2002-ᒥ ᐊᒻᒪ 2005-ᒥ 

ᐅᓂᒃᑳᖏᓐᓂ ᓄᓇᕗᑦ ᒐᕙᒪᖓᑕ ᑮᓇᐅᔭᓕᕆᑦᑎᐊᕆᐊᖃᕐᓂᖓ ᐱᓪᓗᒍ. ᐱᓗᐊᕐᑐᒥᒃ, 2005-ᒥ ᐅᓂᒃᑳᖅ ᑎᑎᕋᖅᓯᒪᓚᐅᕐᒪᑦ ᓄᓇᕗᑦ 

ᒐᕙᒪᖓᑕ “ᐅᓪᓗᒥ ᑮᓇᐅᔭᓂᒃ ᐊᐅᓚᑦᑎᔾᔪᑎᖏᑦ ᓴᙲᒻᒪᑕ ᐊᑦᑕᕐᓇᓗᐊᖅᖢᑎᒡᓗ. ᓈᒪᔪᒃᑯᑦ ᐊᑦᑎᒃᓯᒋᐊᖅᓯᓯᒪᙱᒻᒪᑦ 

ᑕᒻᒪᖅᓯᒪᓕᕈᑕᐅᔪᓐᓇᖅᑐᓂᒃ, ᐊᑲᐅᙱᑦᑐᒃᑯᑦ ᐃᓱᒪᓕᐅᕈᑕᐅᔪᓐᓇᕐᑐᓂᒃ ᐅᕝᕙᓘᓐᓃᑦ ᑎᒡᓕᒐᕈᑕᐅᔪᓐᓇᖅᑐᓂᒃ. ᐃᓚᖏᓐᓂ, 

                                            
11 ᐊᑕᐅᓯᖅ ᖃᐅᔨᓴᕈᑕᐅᓂᑰᑉ ᑎᑎᕋᖅᓯᒪᓂᖏᑦ ᐅᖃᐅᑕᐅᒐᔪᒃᑐᑦ ᒥᒃᓴᐅᓴᓚᐅᕐᒪᑦ ᐅᔭᕋᖕᓂᐊᖅᑐᓕᕆᓂᖅ 47,000 ᐊᒻᒪ 70,000 ᐊᑯᓐᓂᐊᓂ ᓄᑖᓂᒃ 

ᐃᖅᑲᓇᐃᔮᖅᑖᕆᐊᖃᕐᓂᐊᕐᓂᖓᓂᒃ ᖁᓖᑦ ᐊᕐᕌᒍᐃᑦ ᐊᓂᒍᕐᐸᑕ, ᐱᕈᕐᐸᓪᓕᐊᓂᖓ ᒪᓕᒃᖢᒍ, ᐱᓗᐊᖅᑐᒥᒃ ᓄᓇᒥᙶᖅᓯᒪᔪᑦ ᐊᑭᖏᑦ 
ᖁᕝᕙᕆᐊᒻᒪᕆᒃᓯᒪᓕᖅᑎᓪᓗᒋᑦ ᐊᒻᒪ ᐅᔭᕋᖕᓂᐊᒐᒃᓴᖅᓯᐅᖅᑐᑦ ᐱᓕᕆᒋᐊᓪᓚᒃᓯᒪᓕᖅᑎᓪᓗᒋᑦ ᑕᖅᑭᐅᓵᖅᑐᓂ 24-ᓂ. ᖃᖓᑦᑎᐊᓵᖅ ᐱᕙᓪᓕᐊᔪᑎᒍᑦ 
ᑎᑎᕋᖅᑕᐅᓚᐅᖅᑐᖅ ᐅᖃᓚᐅᕐᒪᑦ, ᐅᔭᕋᖕᓂᐊᕐᓂᕐᒥ ᐃᖅᑲᓇᐃᔭᖅᑎᑭᓗᐊᕐᓂᖓᓄᑦ ᑲᓇᑕᒥ ᐅᔭᕋᖕᓂᐊᕐᕕᖕᓂ ᓇᖕᒥᓂᓖᑦ "ᑲᔾᔮᕐᓇᖅᓴᐃᓇᓱᓗᐊᒧᑦ 
ᐃᑲᔫᑎᑖᖅᑎᔾᔪᑎᖏᑦ, ᓇᖕᒥᓂᖃᖃᑕᐅᑎᑦᑎᔾᔪᑎᖏᑦ ᐊᒻᒪ ᐊᑭᓕᖅᓱᐃᔾᔪᑎᖏᑦ ᖁᕝᕙᓯᖕᓂᖅᓴᒻᒪᕆᐅᓕᖅᑐᑦ ᐊᕐᕌᒍᒐᓴᐅᓕᖅᑐᓂ ᐊᑦᑎᒃᓯᒪᐃᓐᓇᓚᐅᕋᓗᐊᖅᖢᑎᒃ. 
ᐅᔭᕋᓕᕆᔩᑦ $100,000 ᐅᖓᑖᓄᑦ ᐊᑭᓕᖅᓱᐊᖑᓕᖅᖢᑎᒃ ᐊᒻᒪ ᑎᑎᕋᖅᑏᑦ ᓇᖕᒥᓂᖃᖃᑕᐅᔪᓐᓇᖅᓯᓪᓗᑎᒃ, ᐃᑰᑕᖅᑏᑦ ᓴᓇᔭᖅᑐᕐᕕᒋᓯᒪᔭᒥᓂᒃ 
ᐊᑲᕐᕆᓐᓇᙱᓗᐊᕈᓱᒃᑐᑦ ᐊᐅᓪᓚᑐᐃᓐᓇᕐᐸᒃᑐᑦ ᐊᒻᒪ ᐊᖓᔪᖅᑳᑦ ᑐᒡᓕᖏᑦ ᖃᐱᓚᒍᓱᒃᑐᑦ ᒪᓕᒐᓕᕆᓂᒃᑯᑦ ᑲᒪᒋᔭᒃᓴᖅᑖᕆᓇᔭᖅᑕᖏᓐᓂᒃ ᐊᖓᔪᖅᑳᖑᓕᕈᑎᒃ; 
$250,000-ᓕᐅᕋᔭᖅᑐᑦ ᐃᖅᑲᓇᐃᔮᑦ ᐃᓐᓄᒃᑕᐅᕙᙱᖦᖢᑎᒃ - … ᐱᒃᑯᓈᙱᔾᔪᑕᐅᓯᒪᔪᐃᓐᓇᐅᔪᑦ ᐅᔭᕋᖕᓂᐊᕐᕕᖕᓂ ᓇᖕᒥᓂᓕᖕᓄᑦ ᐅᔭᕋᖕᓂᐊᒐᒃᓴᖁᑎᒥᓂᒃ 
ᐃᖅᑲᓇᐃᔭᖅᑎᒃᓴᓂᒃ ᓇᓂᓯᓇᓱᒻᒪᕆᒃᑐᑦ ᖁᑦᑎᕕᒡᔪᐊᖅᓯᒪᑎᓪᓗᒋᑦ ᓄᓇᒥᙶᖅᓯᒪᔪᓂᒃ ᓂᐅᕐᕈᑎᒃᓴᖏᑦᑕ ᐊᑭᖏᑦ." ᑕᑯᓗᒍ ᓇᐃᑕᓐ ᕚᓐᑐᑭᓕᑉ, 
"ᑮᓇᐅᔭᓕᐊᖑᕙᒃᑐᑦ ᖁᕝᕙᕐᐸᓪᓕᐊᓂᖏᓐᓄᑦ ᐅᔭᕋᖕᓂᐊᕐᕖᑦ ᑮᓇᐅᔭᑎᒍᑦ ᑎᒍᕙᓪᓕᐊᔭᖏᑦ ᐊᑦᑎᒃᓯᕙᓪᓕᐊᔪᑦ". ᓈᓯᓄ ᐴᔅᑦ, ᒫᔾᔨ 7, 2007, ᒪᒃᐱᒐᖓ WK1 

12 ᓄᓇᕗᑦ ᒐᕙᒪᖓᑦ, “ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ ᐅᐸᓗᖓᐃᖅᓯᒪᓂᐊᕐᓗᓂ ᐃᖅᑲᓇᐃᔭᖅᑎᑖᖅᑐᕆᐊᖃᕐᓂᕐᒥᒃ ᕿᒥᕐᕈᓂᖅ: ᒐᕙᒪᒃᑯᑦ ᓴᓇᔨᖏᑦ ᓄᑖᓄᑦ 
ᐱᓕᕆᔪᓐᓇᕐᓂᖅᑖᕐᕕᒋᓂᐊᖅᑕᖏᓐᓄᑦ ᐊᒻᒪ ᐸᓯᒃᖠᖅᑕᐅᔪᓐᓇᖅᓯᓂᐊᕐᓂᖏᓐᓄᑦ ᐸᕐᓇᒡᓗᒋᑦ”, ᔭᓄᐊᕆ 30, 2007. 

ᐃᖅᑲᓇᐃᔭᖅᑎᒥᒃ ᐊᔪᙱᑦᑎᐊᖅᑐᒥᒃ ᐃᖅᑲᓇᐃᔭᕈᓐᓃᖅᑐᖃᕌᖓᑦ, ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔾᔪᑏᑦ ᐃᓚᖓᑦ 

ᓄᖅᑲᑲᓴᑦᑎᐊᖃᑦᑕᕐᒪᑦ ᑭᖑᕝᕕᖅᑎᒃᓴᒥᒃ ᓇᓂᓯᓚᐅᖏᓐᓂᖏᓐᓂ, ᐃᓛᓐᓂ ᑕᖅᑭᒐᓴᐃᑦ ᐊᓂᒍᑕᐃᓐᓇᕌᖓᑕ ᓇᓂᓯᕙᒃᖢᑎᒃ.”13 

2005-ᒥ ᐅᓂᒃᑳᖅ ᖃᐅᔨᔾᔪᑕᐅᓚᐅᖅᑐᖅ, ᑮᓇᐅᔭᓕᕆᔾᔪᑏᑦ ᐊᑲᐅᓯᒋᐊᖅᑕᐅᓇᓱᒃᓯᒪᒐᓗᐊᖅᑎᓪᓗᒋᑦ, ᑖᒃᑯᐊ “ᐱᓕᕆᐊᖑᔪᑦ 

ᐊᐅᓐᓂᖅᑐᔪᒃᑯᑦ, ᐊᑲᐅᓂᖅᓴᐅᖏᓐᓇᕐᓂᐊᖅᑐᓂᒃ ᓴᖅᑭᑦᑎᔾᔪᑕᐅᕙᓪᓕᐊᙱᒻᒪᑕ.” ᑎᓯᐱᕆ 2006-ᒥ ᑐᑭᓯᕚᓪᓕᖅᑎᑦᑎᔾᔪᑕᐅᓚᐅᖅᑐᓂ 

ᐃᖃᓗᖕᓂ, ᓄᓇᕗᑦ ᒐᕙᒪᖓᑦ ᐅᓂᒃᑳᑉ ᐃᓗᓕᖏᓐᓂᒃ ᑲᒪᒋᔭᖃᕋᓱᓪᓚᑦᑖᕐᓂᕋᓚᐅᖅᑐᖅ. ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᐅᑉ 

ᓴᖅᑭᑎᓚᐅᖅᑕᖏᑦ ᐋᖅᑭᒋᐊᕈᑎᒃᓴᐃᑦ "ᑲᒪᒋᔭᐅᓪᓚᕆᒐᓱᒃᑐᑦ", ᓲᕐᓗ $2.5 ᒥᓕᐊᓐ ᓄᓇᕗᑦ ᒐᕙᒪᖓᑕ ᑐᕌᖅᑎᓚᐅᖅᑕᖏᑦ ᑕᒪᑐᒥᖓ 

ᑲᒪᔪᓐᓇᐅᑎᒃᓴᖏᑦ. 

ᒪᓕᒐᓱᒃᖢᓂᔾᔪᒃ ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᐅᑉ ᑎᓕᐅᕈᑎᖏᑦ, ᓄᓇᕗᑦ ᒐᕙᒪᖓᑕ ᑮᓇᐅᔭᐃᑦ ᐊᑐᕈᒫᕐᓂᐊᖅᑕᖏᑦ 2007-2008-ᒧᑦ 

ᓴᖅᑭᑦᑎᔾᔪᑎᒋᓚᐅᖅᑕᖏᑦ ᐊᕐᕌᒍᒥ ᑮᓇᐅᔭᓕᕆᔾᔪᑕᐅᔪᑦ ᑕᕝᕙᓂᑦᑕᐃᓐᓇ ᑎᑎᕋᖅᑕᐅᖃᑦᑕᓕᕈᑎᒃᓴᓂᒃ. ᑮᓇᐅᔭᓕᕆᔾᔪᑎᒃᓴᐃᑦ 

ᑲᑎᑦᑎᔾᔪᑕᐅᓚᐅᕐᒥᔪᑦ ᓄᓇᕗᒻᒥ ᑯᐊᐳᕇᓴᐃᑦ ᐊᒻᒪ ᒪᓕᒐᑎᒍᑦ ᑎᒥᕈᖅᑎᑕᐅᓯᒪᔪᑦ ᑮᓇᐅᔭᓕᕆᔾᔪᑎᒋᓂᐊᕋᓱᒋᔭᖏᓐᓂᒃ, 

ᑕᐃᒪᐃᓕᓂᖏᓐᓄᑦ ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ ᖃᐅᔨᒪᓇᑦᑎᐊᕐᓂᐊᓕᖅᑐᑦ ᐊᒻᒪ ᐅᒃᑯᐃᖓᓗᑎᒃ. 2007-2008-ᒥ ᒐᕙᒪᑐᖃᒃᑯᑦ 

ᑮᓇᐅᔭᐃᑦ ᐊᑐᕈᒫᕐᓂᐊᖅᑕᖏᓐᓂ, ᒐᕙᒪᑐᖃᒃᑯᑦ ᓄᓇᕗᒻᒧᑦ $23 ᒥᓕᐊᓐᓂᒃ ᑐᓂᓯᓂᐊᖅᑐᖅ ᓄᓇᕗᑦ ᒐᕙᒪᖓᑦ ᓇᖕᒥᓂᖅ ᑮᓇᐅᔭᓂᒃ 

ᑭᒡᓕᓯᐅᖅᑎᖁᑎᒥᓂᒃ ᐱᓕᒻᒪᒃᓴᐃᔪᓐᓇᖅᓯᖁᓪᓗᒍ. 

ᓄᓇᕗᑦ ᒐᕙᒪᖓᑦ ᐊᐅᓚᖕᒪᑦ ᒐᕙᒪᓕᕆᔾᔪᓯᖏᑦ ᓯᐊᒻᒪᒃᑎᓯᒪᓪᓗᑎᒃ, ᑕᐃᒪᐃᓐᓂᖓᓗ ᑐᑭᓯᓇᖅᖢᓂ. ᓄᓇᕗᒻᒥ ᑮᓇᐅᔭᓕᐊᖑᓲᑦ 

ᒐᕙᒪᒃᑯᑦ ᐃᖅᑲᓇᐃᔮᒃᓴᖏᓐᓃᙶᕐᓂᖅᓴᐅᕙᖕᒪᑕ. ᓄᓇᕗᑦ ᒐᕙᒪᖓᑦ ᐊᐅᓚᑦᑎᔾᔪᑎᓂᒃ ᓯᐊᒻᒪᒃᑎᕆᓚᐅᕐᒪᑦ ᓄᓇᕗᓕᒫᕐᒥ 

ᐃᖅᑲᓇᐃᔮᒃᓴᐃᑦ ᐊᑦᑎᖅᓯᒪᖁᓪᓗᓂᒋᑦ. ᐊᔾᔨᒌᙱᑦᑐᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐃᖃᓗᐃᑦ ᓯᓚᑖᓂ ᓄᓇᓕᖕᓃᑦᑐᑦ. ᓄᓇᕗᑦ 

ᒐᕙᒪᖓᑕ ᓯᐊᒻᒪᒃᑎᕆᔾᔪᑖᑕ ᐃᓚᒋᔮ, 459 ᐃᖅᑲᓇᐃᔮᑦ ᓄᓇᓕᕋᓛᖑᓂᖅᓴᓄᑦ ᓅᑕᐅᓯᒪᓕᖅᑐᑦ. ᑖᒃᑯᓇᙵᑦ 27% ᓱᓕ 

ᐃᓐᓄᒃᑕᐅᓚᐅᙱᑦᑐᑦ, ᐊᒻᒪ ᐃᓐᓄᒃᓯᒪᔪᓂ 41%-ᑐᐃᓐᓇᐃᑦ ᐃᓄᖕᓄᑦ ᐃᖅᑲᓇᐃᔮᕆᔭᐅᓪᓗᑎᒃ. ᐅᓪᓗᒥᒧᑦ ᑎᑭᖦᖢᒍ, ᓄᓇᕗᑦ 

ᒐᕙᒪᖓᑦ ᓇᓚᐅᑦᑖᖅᓯᒪᔪᖅ ᐊᑦᑎᖅᓱᐃᔾᔪᑎᒋᓯᒪᔮᑕ ᐃᖅᑲᓇᐃᔭᖅᑎᖃᕐᓂᕐᒧᑦ ᐊᑭᖓ $32.3 ᒥᓕᐊᓐ-ᖑᓇᓱᒋᓪᓗᓂᒋᑦ.14 

ᐊᐃᑦᑖᖑᒐᓗᐊᖅ, ᐊᑐᐊᒐᖅ ᐃᖅᑲᓇᐃᔭᖅᑎᑭᒃᓴᓗᐊᕐᓂᕐᒥᒃ ᐊᑲᐅᔪᓐᓃᕐᐹᓪᓕᖅᑎᑦᑎᖔᖅᓯᒪᖕᒪᑦ. ᕕᕗᐊᕆ 2002-ᒥ 

ᐅᓂᒃᑳᓕᐊᖑᓚᐅᖅᑐᖅ ᑕᐃᔭᐅᔪᖅ “ᐊᔪᖅᑎᑕᐅᖏᑦᑐᑦ ᐊᕿᒃᓱᐃᔭᕆᐊᒃᓴᖅ ᓯᐊᒻᒪᒃᑎᕆᓂᑦ” ᓯᐊᒻᒪᒃᑎᕆᔾᔪᑕᐅᓇᓱᒃᑑᑉ 

ᐋᖅᑭᑦᑎᐊᖅᓯᒪᙱᓐᓂᖏᓐᓂᒃ ᓇᓗᓇᐃᖅᓯᔾᔪᑕᐅᓚᐅᖅᑐᖅ.15 ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᐅᑉ 2002 ᐊᒻᒪ 2005 ᐅᓂᒃᑳᖏᑦ 

ᑕᐃᒪᐃᓕᓯᒪᔫᑉ ᐊᑲᐅᙱᔾᔪᑎᖏᓐᓂᒃ ᓇᓗᓇᐃᖅᓯᑎᑦᑎᓚᐅᖅᑐᑦ. 2005-ᒥ ᐅᓂᒃᑳᖅ ᑎᑎᕋᖅᓯᒪᓚᐅᖅᑐᖅ ᓄᓇᕗᑦ ᒐᕙᒪᖓᓂ, 

“ᑮᓇᐅᔭᓂᒃ ᑭᒡᓕᓯᐅᖅᑏᑦ ᓄᓇᕗᒻᒥ ᐊᑦᑎᖅᓱᖅᓯᒪᖕᒪᑕ ᓇᓂᕈᓘᔭᖅ ᒥᑭᑦᑑᑎᓄᑦ, ᓯᐊᒻᒪᒃᑎᖅᓯᒪᒑᓛᒃᖢᑎᒃ. ᐊᖏᔪᑦ ᑎᒦᑦ ᑮᓇᐅᔭᓂᒃ 

ᑭᒡᓕᓯᐅᖅᑎᖃᕆᐊᖃᕐᒪᑕ ᐱᓯᑎᒻᒪᕆᖕᓂᒃ ᑮᓇᐅᔭᓕᕆᓂᕐᒥᒃ ᓯᕗᓕᖅᑎᐅᔪᓐᓇᖅᑐᓂᒃ. ᐅᓪᓗᒥ ᒐᕙᒪ ᐱᓯᑎᒻᒪᕆᖕᓂᒃ ᑮᓇᐅᔭᓂᒃ 

ᑭᒡᓕᓯᐅᖅᑎᑭᓗᐊᖅᑐᖅ ᑕᐃᒫᑎᒋ ᓯᐊᒻᒪᒃᑎᖅᓯᒪᓂᐊᖅᑎᓪᓗᒋᑦ, ᐊᒻᒪ ᐅᓄᙱᓗᐊᖅᖢᑎᒃ ᑲᒪᔪᓐᓇᕐᓂᐊᕈᑎᒃ ᐊᑲᐅᙱᔾᔪᑎᓕᒫᓂᒃ.”16 

ᐅᓂᒃᑳᑉ ᐱᔾᔪᑎᖏᑦ ᑲᒪᒋᓇᓱᐊᖅᖢᓂᔾᔪᒃ, ᓄᓇᕗᑦ ᒐᕙᒪᖓᑦ ᓇᓗᓇᐃᖅᓯᓵᓚᐅᖅᑐᖅ ᐊᖓᔪᖅᑳᖃᕐᕕᖕᒧᑦ ᐃᓚᖏᓐᓂᒃ ᑮᓇᐅᔭᓂᒃ 

ᑭᒡᓕᓯᐅᖅᑎᓂᒃ ᒪᕐᕉᖕᓂ ᐱᓕᕆᕝᕕᖕᓃᑦᑐᓂᒃ, ᒐᕙᒪᓕᕆᔨᒃᑯᓐᓂ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐱᓕᕆᕝᕕᐊᓃᑦᑐᓂ ᓅᑦᑎᓂᐊᕐᓂᕋᓕᓚᐅᖅᑐᖅ ᐃᖃᓗᖕᓂ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊᓄᑦ. 

ᐊᓯᖏᑦᑕᐅᖅ ᐆᒃᑑᑎᐅᔪᓐᓇᕐᒥᔪᑦ ᓄᓇᕗᑦ ᒐᕙᒪᖓᑕ ᐊᑲᐅᙱᓕᐅᕈᑎᖏᓐᓂᒃ ᒫᓐᓇ ᐱᓕᕆᐊᒃᓴᕆᔭᖏᑦ ᐊᑐᓕᖅᑎᓐᓇᓱᒃᑎᓪᓗᓂᒋᑦ: 

• ᔭᓄᐊᕆ 2006-ᒥ, ᕿᑭᕐᑖᓗᖕᒥ ᐋᓐᓂᐊᕐᕕᒃ ᐃᖃᓗᖕᓂ ᐋᓐᓂᐊᕐᕕᐅᓗᓂ ᐊᔪᙱᓐᓂᕆᔭᕆᐊᓕᖕᒥᓂᒃ ᐊᖑᒻᒪᑎᙱᓐᓂᖓᓂᒃ 

                                            
13 ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᐅᑉ ᓄᓇᕗᑦ ᒪᓕᒐᓕᐅᕐᕕᐊᓄᑦ ᐅᓂᒃᑳᖓ, 2005. 
14 ᔨᒻ ᐱᐅᓪ, “ᓯᐊᒻᒪᒃᑎᖅᑕᐅᓯᒪᔪᑦ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔮᒃᓴᐃᑦ ᓱᓕ ᕿᓂᖅᑐᑦ - ᐃᓄᐃᑦ ᐃᖅᑲᓇᐃᔭᖅᑐᑦ ᐅᓄᕐᓂᖏᑦ 41%-ᑐᐃᓐᓇᐅᔪᑦ ᓱᓕ 

ᓯᐊᒻᒪᒃᑎᖅᑕᐅᓯᒪᔪᓂ", ᓄᓇᑦᓯᐊᕐᒥ ᐱᕙᓪᓕᐊᔪᑦ, ᒫᔾᔨ 16, 2007. 
15 ᖁᕕᐊᒍᑎᖃᖅᑐᑦ ᐱᓕᕆᖃᑎᒌᒃᑐᑦ, "ᐊᔪᖅᑎᑕᐅᖏᑦᑐᑦ ᐊᕿᒃᓱᐃᔭᕆᐊᒃᓴᖅ ᓯᐊᒻᒪᒃᑎᕆᓂᑦ: ᖃᓄᐃᓕᖓᓕᕐᒪᖔᑦ ᖃᐅᔨᓇᓱᐊᕐᓂᖅ", ᕕᕗᐊᕆ 2002. 
16 Supra, ᑎᑎᕋᖅᓯᒪᔪᖅ 13, ᒪᒃᐱᒐᖅ 2. 

ᖃᐅᔨᔭᐅᓚᐅᖅᑐᖅ, ᑐᖓᐅᑦᑎᓚᐅᕐᒪᑦ ᐊᑦᑎᖕᓂᕐᐹᒃᑯᑦ ᐊᔪᙱᓐᓂᐅᔭᕆᐊᓕᖕᓄᑦ. 

• ᒫᔾᔨ 2006-ᒥ, ᖃᐅᔨᒃᑲᐃᔨᐅᑉ ᐅᓂᒃᑳᖓ ᒪᓕᒐᓕᐅᕐᕕᖕᒥ ᓴᖅᑭᑕᐅᓚᐅᖅᑐᖅ ᑎᑎᕋᖅᓯᒪᓚᐅᖅᑐᖅ ᓄᓇᕗᑦ ᒐᕙᒪᖓᑦ ᐊᕐᕌᒍᑕᒫᑦ 

ᐅᒥᐊᕐᔪᐊᑕᐅᓂᐅᕙᒃᑐᒥᒃ ᐊᐅᓚᑦᑎᑦᑎᐊᙱᓯᒪᓂᖓᓂᒃ 2000-ᒥ ᑕᐃᒪᙵᑦ, ᑕᐃᑲᓂ ᐊᕐᕌᒍᒥ ᒐᕙᒪᑐᖃᒃᑯᑦ ᑕᒪᑐᒥᖓ 

ᐱᔨᑦᑎᕋᐅᑎᒥᒃ ᓄᓇᕗᑦ ᒐᕙᒪᖓᓄᑦ ᐱᓕᕆᐊᒃᓴᖅᑖᖅᑎᑦᑎᓚᐅᖅᓯᒪᑎᓪᓗᒍ. 

• ᕕᕗᐊᕆ 2007-ᒥ, ᑎᑎᖅᑲᑎᒍᑦ ᑐᓴᒐᒃᓴᓕᐊᖑᓯᒪᔪᖅ ᑎᑎᕋᖅᓯᒪᓚᐅᕐᒪᑦ, ᖃᐅᔨᒃᑲᐃᔨᐅᑉ ᐅᓂᒃᑳᖓᓂᒃ ᒪᓕᒃᖢᓂ, ᓄᓇᕗᑦ 

ᒐᕙᒪᖓᑕ ᐃᖏᕐᕋᔾᔪᑎᓕᕆᕝᕕᐊ ᐃᖃᓗᖕᓂ ᐃᖅᑲᓇᐃᔭᖅᑎᑭᒃᓴᓗᐊᕐᓂᖓᓄᑦ ᐊᒻᒪ ᐃᑲᔪᖅᓱᖅᑕᐅᙱᓗᐊᒧᑦ 

ᐊᐅᓚᑦᑎᐊᙱᑦᑐᒻᒪᕆᐅᓕᕐᓂᖓᓂᒃ. ᑎᑎᕋᖅᑕᐅᓂᑯ ᓇᓗᓇᐃᔭᐃᓯᒪᓚᐅᖅᑐᖅ ᐃᖅᑲᓇᐃᔭᖅᑏᑦ ᐊᑲᐅᔪᒃᑯᑦ 

ᐱᓕᒻᒪᒃᓴᖅᑕᐅᕙᓪᓕᐊᙱᓐᓂᖏᓐᓂᒃ ᐊᒻᒪ ᐊᑐᐊᒐᖏᑦ ᐱᓕᕆᔾᔪᓯᖏᓪᓗ ᓈᒪᙱᓐᓂᖏᓐᓂᒃ.17 

ᓄᓇᕗᒻᒧᐊᕌᖓᒪ, ᖃᐅᔨᖃᑦᑕᓚᐅᖅᑐᖓ ᐅᖃᓕᒫᖅᖢᖓᓘᓐᓃᑦ ᑐᓗᖅᑕᕈᑎᒃᑲᓐᓂᕈᓘᔭᕐᓂᒃ ᓄᓇᕗᒻᒥ. ᓄᓇᕗᒻᒥ ᑎᑎᖅᑲᑎᒍᑦ 

ᑐᓴᒐᒃᓴᐃᑦ ᓄᒫᓇᖃᑦᑕᖅᑐᑦ ᐃᓄᓕᕆᓂᕐᒧᑦ ᑖᔅᓱᒪ ᒐᕙᒪᙳᓵᕐᓂᑰᑉ ᑲᒪᒋᔭᕆᐊᖃᖅᑕᑲᓪᓛᓗᖏᑦ ᐱᓪᓗᒋᑦ. ᖃᔅᓯᐊᕐᔪᐃᑦ ᐱᓇᓱᐊᕈᓰᑦ 

ᐊᓂᒍᕐᐸᑕ ᐃᖃᓗᖕᓄᐊᓛᓕᖅᖢᖓ, ᓄᕕᐱᕆ 10, 2006-ᒥ ᓄᓇᑦᓯᐊᕐᒥ ᐱᕙᓪᓕᐊᔪᑦ  ᓯᕗᓪᓕᕐᐹᖓ ᐅᓂᒃᑳᖅᓯᒪᓚᐅᖅᑐᖅ ᐃᒫᒃ - 

“ᐃᖃᓗᐃᑦ ᐊᒃᖢᔪᒃᑯᕕᖏᓐᓂ ᐃᓅᓯᖃᕐᓂᖅ: ᓄᓇᕗᒻᒥ ᐊᖏᕐᕋᖃᙱᓐᓂᕐᒧᑦ ᓴᖅᑭᓯᒪᔪᑦ ᐊᑲᐅᙱᔾᔪᑎᒻᒪᕆᐊᓗᐃᑦ.” ᑎᑎᕋᖅᓯᒪᔪᖅ 

ᐅᓂᒃᑲᐅᓯᖃᓚᐅᖅᑐᖅ 13-ᓂᒃ ᐊᕐᕌᒍᓖᑦ ᓂᕕᐊᖅᓵᑦ ᓯᓂᒃᑕᕈᓐᓇᕐᓂᐊᕋᒥᒃ ᓄᓕᐊᒐᒃᓴᐅᖃᑦᑕᕐᓂᖏᓐᓂᒃ ᐊᒻᒪ ᐊᓈᓇᒋᔭᐅᔪᑦ 

ᐊᐃᑉᐸᖃᙱᑦᑐᑦ ᐱᐊᕋᓛᕐᒥᓂᒃ ᓯᓂᖃᑎᖃᖃᑦᑕᕐᓂᖏᓐᓂᒃ ᑮᓇᐅᔭᖅᑖᕐᕖᑦ ᓵᖏᓐᓂ. ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑐᓕᕆᔨᖏᑦᑕ 

ᐅᓂᒃᑳᓕᐊᕕᓂᐊᓂᒃ ᐅᖃᐅᓯᖃᖅᓯᒪᖕᒥᔪᖅ ᑕᐃᒍᓯᓕᖕᒥᒃ “ᐊᖏᕐᕋᖃᙱᓐᓂᖅ ᐅᑭᐅᖅᑕᖅᑐᕐᒥ ᐊᒡᒍᖅᓯᒪᔪᓂ.” 

ᑕᒪᓐᓇ ᓄᓇᓕᖕᓄᑦ ᐊᒃᑐᐊᓕᖅᑎᓪᓗᒍ, ᐱᓇᓱᐊᕈᓯᕐᒥ ᐃᖃᓗᒃᑑᑦᑎᐊᕐᒧᐊᕐᓂᐊᓵᕐᓂᓐᓂ ᔭᓄᐊᕆ ᐱᒋᐊᓵᖅᑎᓪᓗᒍ 2007-ᒥ ᐱᖓᓱᑦ 

ᖁᑭᖅᑕᐅᓪᓗᑎᒃ ᐃᓄᐊᖅᑕᐅᓚᐅᖅᑐᑦ, ᐊᒻᒪ ᒪᕐᕉᒃᑲᓐᓃᒃ ᐃᑭᓕᖅᑕᐅᒐᒥᒃ ᐋᓐᓂᐊᕐᕕᓕᐊᖅᖢᑎᒃ. ᑕᐃᑲᓂᑦᑕᐃᓐᓇᖅ ᐱᓇᓱᐊᕈᓯᕐᒥ 

ᒪᕐᕉᒃ ᐃᓅᓱᒃᑑᒃ ᐊᓈᓇᐅᓪᓗᑎᒃ ᐃᒻᒥᓃᓚᐅᕐᒥᔫᒃ ᐃᖃᓗᖕᓂ. ᐊᕐᕌᒍᒧᑦ ᑖᒃᑯᐊ ᐱᒋᐊᑦᑎᐊᙱᔾᔪᑎᒻᒪᕆᐅᓚᐅᖅᑐᑦ. ᐅᒡᒍᐊᕈᑎᒋᓂᒃᑲ 

ᐊᒻᒪ ᐊᐃᑦᑖᕈᓲᑎᒋᔭᒃᑲ ᓇᓗᓇᐃᔭᓚᐅᖅᑕᒃᑲ ᐃᖃᓗᒃᑑᑦᑎᐊᕐᒥᐅᓄᑦ ᓂᓪᓕᐅᑎᒋᔪᓐᓇᖅᑕᑐᐊᒃᑯᑦ, ᐱᔪᓐᓇᕐᓂᖅᑖᕐᐸᓪᓕᐊᓂᒃᑯᑦ 

ᓴᖅᑭᑦᑐᓐᓇᕐᓂᖏᓐᓂᒃ ᐱᕕᒃᓴᐃᑦ ᐊᒻᒪ ᓂᕆᐅᖕᓂᖃᑦᑎᐊᕐᓇᖅᑐᑦ ᑖᔅᓱᒧᖓ ᒥᑭᑦᑐᒧᑦ, ᓄᓇᖅᑲᑎᒌᑦᑎᐊᖅᖢᑎᒃ 1,300-ᓂᒃ 

ᐃᓄᒋᐊᒃᑎᒋᔪᒧᑦ ᕿᒃᓵᒍᑎᖃᖅᑎᓪᓗᒋᑦ. 

ᑖᒃᑯᐊ ᐊᐃᑦᑖᕈᓱᖕᓇᖅᑐᒻᒪᕇᑦ ᑐᓴᖅᓯᒪᔭᓐᓂᒃ ᓱᓕᓕᖅᑎᑦᑎᖅᑰᔨᓚᐅᖅᑐᑦ ᓄᓇᕗᒻᒥ ᐃᓄᐃᑦ ᐊᑲᐅᙱᓕᐅᕈᑎᖏᑦ ᐃᑎᔪᒻᒪᕆᖕᒪᑕ - 

“ᓴᐱᓕᖅᓯᒪᓗᐊᕐᓂᖏᓐᓄᑦ ᓄᓇᕗᒻᒥ ᐊᐃᑦᑐᕐᓗᒃᑕᐅᓐᓇᖅᑰᔨᖕᒪᑦ." 

 

2.2 ᓂᕆᐅᖕᓂᖃᓂᖅ 
ᐃᓅᓯᖅ ᑕᐃᒫᑎᒋ ᓴᐱᕐᓇᖅᑑᔭᕋᓗᐊᖅᑎᓪᓗᒍ ᐊᒻᒪ ᑐᓗᖅᑕᕈᑎᒃᓴᖃᐅᕋᓗᐊᖅᑎᓪᓗᒍ, ᓄᓇᕗᑦ ᐅᑭᐅᖅᑕᖅᑐᒥ ᐊᒡᒍᖅᑕᐅᓯᒪᓂᖓ 

ᑕᐅᕗᖓᑰᔨᕕᒡᔪᐊᕈᓐᓇᕐᒪᑦ ᐊᒻᒪ ᐱᕕᒃᓴᖃᑦᑎᐊᖅᖢᓂ. ᑕᒪᕐᒥᑦᑎᐊᖅ ᑕᕝᕙᓂ ᐊᒡᒍᖅᓯᒪᔪᒥ ᐱᓕᕆᖃᑎᒋᓯᒪᔭᒃᑲ ᓄᓇᕗᑦ 

ᐊᑲᐅᓂᖅᓴᒥᒃ ᓯᕗᓂᒃᓴᖃᕐᓂᖓᓂᒃ ᐅᒃᐱᕆᔭᖃᖅᑐᑦ. 

ᓄᓇᑖᕈᑎ 1993-ᒥ ᐊᑎᓕᐊᖑᓚᐅᕐᓂᖓ ᐊᒻᒪ ᓄᓇᕗᑦ ᐱᙳᓚᐅᖅᓯᒪᓂᖓ 1999-ᒥ ᐃᓄᖕᓄᑦ ᓄᓇᕗᒻᒥᐅᓄᑦ 

ᐱᕚᓪᓕᕈᑎᕐᔪᐊᒻᒪᕆᐅᓚᐅᖅᑐᑦ. ᓄᓇᕗᑦ ᒐᕙᒪᖓᑦ ᓴᖅᑭᓵᕐᓂᑰᖕᒪᑦ 8-ᓄᑦ ᐅᑭᐅᓄᑦ ᐱᙳᖅᓯᒪᓕᖅᖢᓂ - "ᓯᑯᙱᓚᑦᑐᑎᑐᑦ 

ᕿᓚᒥᐅᑎᒋᓯᒪᔪᖅ ᐃᓄᐃᑦ ᖃᓄᐃᓕᐅᕈᑎᒋᓯᒪᔭᖏᓐᓂ."18 ᕿᓚᒥᐊᓗᒃ ᐊᑐᓕᖅᑎᓯᒪᔭᖏᑦ ᐅᐊᑲᓪᓚᒻᒪᕆᐅᔪᑦ. ᔫᓐ 1999 ᐊᒻᒪ ᔫᓐ 

2006 ᐊᑯᓐᓂᐊᒍᑦ, ᓄᓇᕗᑦ ᒐᕙᒪᖓᑦ ᒪᕐᕈᐃᓪᓗᐊᖅᖢᓂ ᐊᖏᒡᓕᒋᐊᖅᓯᒪᔪᖅ, 1,200 ᐃᖅᑲᓇᐃᔭᑏᑦ ᐅᓄᖅᓯᒋᐊᑦᖢᑎᒃ 2,900 
                                            
17 ᔨᒻ ᐱᐅᓪ, “ᐊᐅᓚᐅᑎᓕᓐᓂᒃ ᓄᓇᓯᐅᑎᓕᕆᔨᒃᑯᑦ ᓇᓗᓕᐅᖅᑲᔪᑦ ᓄᓇᕗᑦ ᒐᕙᒪᒃᑯᓐᓂ”, ᓄᓇᑦᓯᐊᕐᒥ ᐱᕙᓪᓕᐊᔪᑦ, ᕕᕗᐊᕆ 23, 2007. 
18 ᐋᓐ ᒥᑭᑦᔪᒃ ᕼᐊᓐᓴᓐ, “ᑲᒥᓯᓇᐅᑉ ᐅᖃᐅᓯᖏᑦ ᒪᑐᐃᖅᑕᐅᑎᓪᓗᒍ ᓯᑕᒪᖓᓂ ᑲᑎᒪᓂᖓᑦ ᑐᒡᓕᐊᓂ ᓄᓇᕗᒻᒥ ᒪᓕᒐᓕᐅᖅᑏᑦ,” ᒫᔾᔨ 6, 2007. 

ᒥᒃᓵᓄᑦ. ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑲᐅᙱᓕᐅᕈᑎᒋᓯᒪᔭᖏᑦ ᐊᑲᐅᓯᑎᓐᓇᓱᒃᖢᓂᒋᑦ, ᓄᓇᕗᑦ ᒐᕙᒪᖓᑦ ᓄᓇᕗᑦ ᓯᓚᑖᓂ 

ᐃᖅᑲᓇᐃᔭᖅᑎᑖᕐᐸᓪᓕᐊᖏᓐᓇᖅᑐᖅ, ᐱᓗᐊᖅᑐᒥᒃ ᐃᖅᑲᓇᐃᔮᖃᕐᕕᐅᔭᕆᐊᓕᖕᓂ ᐃᓕᓐᓂᐊᖅᓯᒪᑦᑎᐊᖅᑐᓄᑦ. 

ᐃᓕᓐᓂᐊᕐᕕᐊᓗᖕᓂ ᐊᓂᒍᐃᕙᒃᑐᑦ ᐊᑦᑎᖕᓂᖅᓴᒻᒪᕆᐅᒐᓗᐊᖅᑎᓪᓗᒋᑦ ᑲᓇᑕᒥ ᐊᓂᒍᐃᕙᒃᑐᓂ, ᐊᕐᕌᒍᑕᒫᑦ 

ᐅᓄᖅᓯᕙᓪᓕᐊᕌᕐᔪᒃᐸᓪᓕᐊᔪᑦ, ᐃᓕᓐᓂᐊᖅᑎᑦᑎᔾᔪᓯᖅ ᐊᑲᐅᓯᕙᓪᓕᐊᓂᖓ ᓇᓗᓇᕈᓐᓃᖅᖢᓂ. ᓄᓇᕗᑦ ᒐᕙᒪᖓᑦ ᓇᓚᐅᑦᑖᖅᓯᒪᔪᖅ 

900 ᐃᓕᓐᓂᐊᕐᕕᐊᓗᖕᒥ ᐊᓂᒍᐃᔾᔪᑎᑖᕐᓂᐊᕆᐊᒃᓴᖏᓐᓂᒃ 2007 ᐊᒻᒪ 2012 ᐊᑯᓐᓂᐊᒍᑦ.19 ᐅᓄᖅᓯᕚᓪᓕᖅᓯᒪᒋᕗᑦ ᐃᓄᐃᑦ 

ᑲᓇᑕᒥ ᓯᓚᑦᑐᖅᓴᕐᕕᒡᔪᐊᓄᑦ ᐊᓯᖏᓐᓄᓪᓗ ᓯᓚᑦᑐᖅᓴᕐᕕᖕᓄᑦ ᐃᓕᓐᓂᐊᕆᐊᕐᐸᒃᑐᑦ ᐊᕐᕌᒍᓵᖅᑐᓂ. 

ᑲᔪᓯᑦᑎᐊᕈᓐᓇᕐᓂᐊᕐᐸᑦ, ᑐᓗᖅᑕᕈᑕᐅᔪᓂᒃ ᐊᒻᒪ ᐋᖅᑭᒋᐊᕈᑎᒃᓴᖏᓐᓂᒃ ᕿᒥᕐᕈᔪᓐᓇᕐᓂᖅ ᐱᒻᒪᕆᐅᔪᖅ. ᓄᓇᕗᑦ ᐊᒡᓚᒡᕕᐊᓂ 

ᒐᕙᒪᑐᖃᒃᑯᓐᓂ ᐊᖓᔪᖅᑳᖑᖃᑕᐅᔪᖅ ᐅᖃᓚᐅᖅᑐᖅ ᐊᑲᐅᙱᓕᐅᕈᑕᐅᔪᑦ ᓄᓇᕗᑦ ᒐᕙᒪᖓᑕ ᓵᑕᐅᔾᔪᑎᒋᓯᒪᔭᖏᑦ 

ᓇᓗᓇᐃᔭᕈᓐᓇᕐᒪᒋᑦ ᐊᒻᒪ ᑖᒃᑯᐊ ᐊᑲᐅᓯᑎᒋᐊᕈᑎᒃᓴᖏᓐᓂᒃ ᓇᓗᓇᐃᔭᐃᔪᓐᓇᕐᓂᖏᓐᓄᒃ ᐅᐱᒍᓲᑕᐅᔭᕆᐊᖃᕐᓂᖓᓂᒃ. 

ᓄᓇᕗᑦ ᒐᕙᒪᖓᑦ ᐊᒻᒪ ᑐᙵᕕᒃᑯᑦ ᓯᕗᓪᓕᕐᐹᕐᒥ ᓴᖅᑭᓚᐅᖅᑖ ᑮᓇᐅᔾᔭᒃᓴᐅᑎᒃᓴᓄᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑕᐅᔪᒪᔪᓂᒃ ᔫᓐ 

2003-ᒥ20 ᐅᓂᒃᑳᖅ ᒪᓕᒃᓯᒪᓚᐅᖅᑐᖅ ᓄᓇᕗᑦ ᑮᓇᐅᔭᑎᒍᑦ ᐱᕙᓪᓕᐊᓂᖃᕈᓐᓇᕐᓂᐊᕐᐸᑦ ᑭᒃᑯᕈᓘᔭᕐᓄᑦ ᑐᑭᒧᐊᒍᑕᐅᓇᓱᒋᔭᐅᔪᓂᒃ 

ᐊᒻᒪ ᓇᓗᓇᐃᔭᐃᓪᓗᓂ ᓱᓇᐃᑦ ᓄᓇᕗᑦ ᑮᓇᐅᔭᑎᒍᑦ ᐱᕚᓪᓕᕈᑎᒋᔪᓐᓇᕐᓂᐊᕐᒪᖔᒋᑦ. 2005-ᒥ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑕᐅᑦᑐᒐᕆᔭᐅᔪ - ᑭᖑᓪᓕᕐᐹᒥ ᐅᓂᒃᑳᖅ21 ᓄᓇᕗᒻᒧᑦ ᑐᓗᖅᑕᕈᑎᓪᓗᐊᑕᕐᓂᒃ ᐅᔾᔨᕐᓇᖅᓯᑎᑦᑎᓚᐅᕐᒥᔪᖅ ᐊᒻᒪ 

ᓄᑖᙳᕆᐊᖅᑎᑦᑎᓪᓗᓂ ᐊᔾᔨᒌᙱᑦᑐᓄᑦ ᑮᓇᐅᔭᒃᓴᔾᔪᑎᒃᓴᓄᑦ ᑐᑭᒧᐊᒍᑎᒥᒃ. 

2003 ᑮᓇᐅᔾᔭᒃᓴᐅᑎᒃᓴᓄᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑕᐅᔪᒪᔪᑦ ᓴᖅᑭᑦᑎᓚᐅᖅᑐᖅ ᐱᑕᖃᕆᐊᖃᓕᕐᓂᖓᓂᒃ, 

ᐊᓯᒃᑲᓐᓂᖏᐅᒐᓗᐊᖅᑎᓪᓗᒋᑦ, ᓄᓇᕗᑦ "ᐃᖅᑲᓇᐃᔭᖅᑎᖁᑎᖏᑦ" ᐱᕙᓪᓕᐊᔾᔪᑎᒃᓴᖃᕆᐊᖃᓕᕐᓂᖏᓐᓂᒃ ᑮᓇᐅᔭᑎᒍᑦ ᐊᒻᒪ 

ᐃᖅᑲᓇᐃᔭᖅᑎᑎᒍᑦ. ᑖᔅᓱᒪ ᐊᑖᒍᑦ, ᓄᓇᕗᑦ ᒐᕙᒪᖓᑦ ᐊᔾᔨᒌᙱᕈᓘᔭᖅᑐᓂᒃ ᐱᓕᒻᒪᒃᓴᕈᑎᒃᓴᓂᒃ ᓴᖅᑭᑦᑎᓂᐊᕐᓂᕋᖅᓯᒪᔪᖅ. 2006-ᒥ, 

ᓄᓇᕗᑦ ᒐᕙᒪᖓᑦ ᐊᒻᒪ ᑐᙵᕕᒃᑯᑦ ᓴᖅᑭᑎᓚᐅᖅᑖ ᑎᑎᕋᖅᓯᒪᔪᖅ ᓄᓇᕗᒥ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᖃᓄᖅᑑᕈᑎ,22 

ᐊᕙᑎᓄᑦ ᐊᕐᕌᒍᓄᑦ ᑲᒪᔾᔪᑕᐅᓇᓱᒃᓯᒪᔪᖅ ᓄᓇᕗᑦ ᐱᓕᕆᔪᓐᓇᑦᑎᐊᖅᑐᓂᒃ ᐃᖅᑲᓇᐃᔭᖅᑎᑭᒃᓴᓗᐊᕈᑎᒋᓯᒪᔭᖏᓐᓂ. ᑖᓐᓇ ᐃᑲᔫᑎ 

ᓇᓗᓇᐃᖅᓯᓯᒪᔪᖅ ᑐᕌᒐᓪᓗᐊᑕᓂᒃ ᐊᒻᒪ ᐃᑲᔪᖅᓱᐃᔾᔪᑕᐅᓪᓗᐊᑕᕐᓂᐊᖅᑐᓂᒃ, ᖃᓄᕐᓗ ᑕᒪᒃᑯᐊ ᐊᑐᓕᖅᑎᑕᐅᓪᓚᕆᖕᓂᐊᕐᒪᖔᑕ 

ᐃᓐᓇᐃᑦ ᓄᓇᕗᒻᒥ ᐃᓕᓐᓂᐊᕈᑎᒋᕙᒃᑕᖏᑦ ᐊᑲᐅᓯᑎᑉᐹᓪᓕᕈᓐᓇᕐᓂᐊᕈᑎᒃ. 

ᑮᓇᐅᔾᔭᒃᓴᐅᑎᒃᓴᓄᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑕᐅᔪᒪᔪᑦ ᐃᓚᒋᓪᓗᓂᐅᒃ, ᓄᓇᕗᑦ ᒐᕙᒪᖓᑦ ᐊᒻᒪ ᑐᙵᕕᒃᑯᑦ 

ᐱᓕᕆᐊᖃᕐᓂᕐᒧᑦ ᐊᑐᐊᒐᕈᓘᔭᕐᓂᒃ ᐊᑐᓕᖅᑎᑦᑎᓯᒪᓕᖅᑐᑦ ᓯᕗᒻᒧᐊᖁᓪᓗᒋᑦ ᐸᕐᓇᒍᑎᒋᓗᒋᓪᓗ ᓄᓇᕗᑦ ᑮᓇᐅᔭᑎᒍᑦ 

ᐱᕙᓪᓕᐊᔾᔪᑎᒃᓴᖏᑦ. ᐃᓚᒋᔭᐅᔪᑦᑦ ᓄᓇᕗᒻᒥ ᐃᒡᓗᖃᕆᐊᖃᕐᓂᐅᑉ ᕿᒥᕐᕈᔾᔪᑎᖏᑦ,23 ᓄᓇᕗᑦ ᐃᖃᓗᓕᕆᓂᕐᒧᑦ ᑐᑭᒧᐊᒍᑎᒃᓴᖅ 

(2005)24, ᓄᓇᕗᒻᒥ ᓴᓇᙳᐊᕐᑏᑦ ᓴᓇᔩᓪᓗ ᐸᕐᓇᐅᑎᒃᓴᖓ (2005),25 ᐊᒻᒪ ᓄᓇᕗᒻᒥ ᐅᔭᕋᒃᓯᐅᕐᓂᕐᒧᑦ ᐊᒻᒪᓗ ᐅᔭᕋᓐᓂᐊᓂᕐᒧᑦ 

ᑐᑭᒧᐊᒍᑎᔅᓴᑦ (2007).26 ᐆᒻᒪᖅᑯᑏᑦ ᐊᑭᑐᔪᒻᒪᕆᐅᑎᓪᓗᒋᑦ, ᓄᓇᕗᑦ ᒐᕙᒪᖓᑦ ᓇᓗᓇᐃᖅᓯᕋᑖᓚᐅᖅᑐᖅ ᐆᒻᒪᖅᑯᑎᓕᕆᓂᕐᒧᑦ 

ᐊᑐᐊᒐᓕᐅᕐᓂᐊᓕᕐᓂᕐᒥᓂᒃ ᐆᒻᒪᖅᑯᑎᓂᒃ ᐊᑐᙱᑉᐹᓪᓕᕋᓲᑎᓂᒃ ᓴᖅᑭᑦᑎᓗᑎᒃ, ᐊᒻᒪᓗ ᐊᓯᐊᒍᑦ ᐆᒻᒪᖅᑯᑎᖃᕈᑎᒃᓴᓂᒃ.27 

ᓂᕆᐅᖕᓂᖃᑦᑎᐊᕈᑎᐅᖕᒥᔪᖅ, ᐃᓚᓕᐅᑎᓗᒍ ᐱᒻᒪᕆᐅᓂᖓ ᓄᓇᕗᒻᒥ ᑲᔪᓯᑦᑎᐊᖅᓯᒪᔪᒻᒪᕆᒃ, ᑐᙵᕕᒃᑯᑦ ᓄᓇᓕᕆᔨᖏᑦ 

ᓄᓇᒥᐅᑕᓕᕆᔨᖏᓪᓗ ᐊᒻᒪ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᒪᒋᔭᖃᓕᕐᓂᖏᑦ ᐃᓄᐃᑦ ᓄᓇᖁᑎᖏᓐᓂᒃ ᐊᒻᒪ 

                                            
19 Supra, ᑎᑎᕋᖅᓯᒪᔪᖅ 12. 
20 Supra, ᑎᑎᕋᖅᓯᒪᔪᖅ 3. 
21 Supra, ᑎᑎᕋᖅᓯᒪᔪᖅ 4. 
22 ᓄᓇᕗᑦ ᒐᕙᒪᖓᑦ ᐊᒻᒪ ᑐᙵᕕᒃᑯᑦ, "ᓄᓇᕗᒻᒥ ᐃᓐᓇᕐᓄᑦ ᐃᓕᓐᓂᐊᕈᑎᑦᓴᖏᓐᓄᑦ ᖃᓄᖅᑑᕈᑎ,", 2006. 
23 ᐸᐃᔅᐅᐊᑕ ᑲᐅᓐᓱᓕᖕ ᒍᓘᑉ ᐃᖕᒃ., “ᓄᓇᕗᒻᒥ ᐃᒡᓗᖃᕆᐊᖃᕐᓃᑦ, ᐱᔭᕆᐊᓖᑦ ᐊᒻᒪ ᐱᔭᐅᔪᒪᔪᑦ 2016-ᒧᑦ”, ᒫᔾᔨ 2005. 
24 ᓄᓇᕗᑦ ᒐᕙᒪᖓᑦ ᐊᒻᒪ ᑐᙵᕕᒃᑯᑦ, ᓄᓇᕗᑦ ᐃᖃᓗᓕᕆᓂᕐᒧᑦ ᑐᑭᒧᐊᒍᑎᒃᓴᖅ, ᒫᔾᔨ 2005. 
25 ᓄᓇᕗᑦ ᒐᕙᒪᖓᑦ, "ᓴᓇᐅᒐᑦ: ᓄᓇᕗᑦ ᓴᓇᙳᐊᖅᑎᖏᑦ ᐱᕈᖅᑎᑉᐹᓪᓕᕋᓱᒃᖢᒋᑦ ᑐᑭᒧᐊᒍᑎᒃᓴᖅ", ᔫᓐ 2006. 
26 ᓄᓇᕗᑦ ᒐᕙᒪᖓᑦ, “ᐸᕐᓇᐅᑎᑦ - ᑐᓐᖓᕕᒃ ᓯᕗᓂᑦᑎᓐᓄᑦ - ᓄᓇᕗᒻᒥ ᐅᔭᕋᒃᓯᐅᕐᓂᕐᒧᑦ ᐊᒻᒪᓗ ᐅᔭᕋᓐᓂᐊᓂᕐᒧᑦ ᑐᑭᒧᐊᒍᑎᔅᓴᑦ”, ᔭᓄᐊᕆ 2007. 
27 Supra, ᑎᑎᕋᖅᓯᒪᔪᖅ 18. 

ᐅᔭᕋᖕᓂᐊᒐᒃᓴᓂᒃ ᐱᔪᓐᓇᐅᑎᖃᓕᕐᓂᖏᑦ ᓄᓇᐅᑉ ᐊᑖᓃᑦᑐᓂᒃ. ᑐᙵᕕᒃᑯᑦ ᓄᓇᓕᕆᔨᖏᑦ ᖁᓕᐅᔪᑦ ᐃᖅᑲᓇᐃᔭᖅᑎᖏᑦ 

ᐊᐅᓚᑦᑎᕙᒃᑐᑦ 38,000 ᑐᑭᒧᑦ ᓴᓂᒧᓪᓗ ᑭᓗᒦᑕᓂᒃ ᐅᔭᕋᖕᓂᐊᒐᒃᓴᓂᒃ ᓄᓇᐅᑉ ᐊᑖᓃᑦᑐᓂᒃ ᓄᓇᕗᒻᒥ. ᐅᔭᕋᖕᓂᐊᕐᓂᕐᒧᑦ 

ᐱᔪᓐᓇᐅᑎᓂᒃ ᑲᔪᖏᖅᓴᐃᕙᒃᑐᑦ ᐱᓕᕆᕝᕕᓖᑦ ᑕᑯᔭᒐᖃᖅᑎᑦᑎᓕᕌᖓᑕ, ᐃᓚᐅᓪᓗᓂ ᐅᔭᕋᖕᓂᐊᒐᒃᓴᖅᓯᐅᖅᑏᑦ 

ᑕᑯᔭᒐᖃᖅᑎᑦᑎᓂᕆᓚᐅᖅᑕᖓᓄᑦ ᕚᓐᑰᕙᒥ ᐅᐸᒃᓯᒪᓚᐅᖅᑕᕋ ᔭᓄᐊᕆ 2007-ᒥ. ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓄᐃᑦ 

ᓄᓇᖁᑎᖏᓐᓄᑦ ᐃᓯᕈᓐᓇᐅᑎᓂᒃ ᑲᒪᒋᔭᖃᕐᐸᒃᑐᑦ 20 ᐊᒻᒪ 25 ᐊᑯᓐᓂᐊᓂ ᐃᖅᑲᓇᐃᔭᖅᑎᖃᖃᑦᑕᖅᓯᒪᔪᑦ. 

ᑐᙵᕕᒃᑯᑦ ᐅᓪᓗᒥ 64-ᓂᒃ ᕿᓂᖅᓴᓂᕐᒧᑦ ᐅᔭᕋᒃᓯᐅᖅᑎᓂᒃ ᐊᒻᒪ ᐅᔭᕋᖕᓂᐊᕐᓂᕐᒧᑦ ᑲᒻᐸᓂᓂᒃ ᐊᖏᖃᑎᒌᒍᑎᖃᖅᓯᒪᔪᑦ 

ᕿᓂᕐᕕᐅᓂᐊᖅᑐᑦ ᑲᑎᓪᓗᒋᑦ 6,000 ᑐᑭᒧᑦ ᓴᓂᒧᓪᓗ ᑭᓗᒦᑕᐃᑦ. 2006-ᒥ, ᑐᙵᕕᒃᑯᑦ $1 ᒥᓕᐊᓐ ᒥᒃᓵᓂ ᓄᐊᑦᑎᓚᐅᖅᑐᑦ 

ᐊᑭᓕᐅᑕᐅᔪᓂᒃ ᐊᒻᒪ ᐊᑐᖅᑐᐊᕈᑎᓂᒃ ᑕᐃᒃᑯᐊ ᐊᖏᕈᑕᐅᓯᒪᔪᑦ ᐊᑖᒍᑦ.28 1997-ᒥ, ᑐᙵᕕᒃᑯᑦ ᐊᑐᓯᒋᐊᓚᐅᖅᑐᑦ ᐅᔭᕋᖕᓂᐊᕐᓂᕐᒧᑦ 

ᐊᑐᐊᒐᕐᒥᒃ.29 ᔭᐃᒥᓯ ᐃᑦᑐᓗᒃ, ᑐᙵᕕᒃᑯᑦ ᐊᖓᔪᖅᑳᖓᑕ ᑐᒡᓕᐊ, ᑲᒪᒋᔭᖏᑦᑕ ᐃᓚᖓᑦ ᑐᙵᕕᒃᑯᑦ ᓄᓇᓕᕆᔨᖏᑦ 

ᓄᓇᒥᐅᑕᓕᕆᔨᖏᓪᓗ, ᐃᖃᓗᒃᑑᑦᑎᐊᒥ ᐅᖃᐅᑎᓚᐅᕐᒫᖓ, “ᐃᓄᐃᑦ ᐅᔭᕋᖕᓂᐊᖅᑏᑦ ᓯᓚᑖᓂᑐᐃᓐᓇᓚᐅᖅᓯᒪᔪᑦ ᐃᓪᓗᒻᒧᑦ 

ᑕᐅᑐᑐᐃᓐᓇᖅᖢᑎᒃ.” 

ᓄᓇᑖᕈᑎ ᐊᑎᓕᐅᖅᑕᐅᖕᒪᑦ ᑕᒪᒃᑯᐊ ᐊᓯᔾᔨᖅᑐᐃᓐᓇᐅᓚᐅᑦᑐᑦ. “ᒫᓐᓇ, ᐊᒥᓱᑦ ᐱᔾᔪᑎᒋᓪᓗᒋᑦ, ᐅᔭᕋᖕᓂᐊᖅᑎᓄᑦ 

ᐃᓚᒋᔭᐅᖃᑕᐅᓕᕐᓂᑦᑎᓐᓂᒃ ᐊᒻᒪ ᓯᓚᑖᓃᑐᐃᓐᓇᕈᓐᓃᕐᓂᑦᑎᓐᓂᒃ ᐃᒃᐱᒍᓱᒍᓐᓇᖅᓯᔪᒍᑦ.” 

ᐃᖃᓗᒃᑑᑦᑎᐊᕐᒦᑎᓪᓗᖓ, ᐊᓕᐊᓇᐃᒍᓱᓚᐅᖅᑐᖓ ᑕᑯᒐᒃᑭᑦ ᑐᙵᕕᒃᑯᑦ ᓄᓇᓕᕆᔨᖏᓐᓂ ᐃᖅᑲᓇᐃᔭᖅᑐᑦ ᐅᐱᒍᓱᒃᖢᑎᒃ 

ᑐᑭᓯᓇᑦᑎᐊᖅᖢᑎᒡᓗ ᐱᒻᒪᕆᐅᒋᔭᖏᑦ ᖃᓄᖅ ᐊᐅᓚᑉᐸᖕᒪᖔᒋᑦ ᑲᔪᖏᖅᓴᕐᐸᖕᒪᖔᒋᓪᓗ ᐅᓂᒃᑳᖅᑐᑦ. 

ᑭᓯᐊᓂ ᐱᓕᕆᕝᕕᐅᑉ ᓯᓚᑖᓄᐊᕈᑦᑕ ᐱᓕᕆᔾᔪᓯᖏᓐᓄᑦ ᐃᓱᒪᒋᔭᐅᔪᑦ ᐊᔾᔨᒌᙱᒻᒪᑕ. ᐅᔭᕋᖕᓂᐊᕐᓂᕐᒥ ᐊᖓᔪᖅᑳᖑᔪᒧᑦ 

ᐅᖃᐅᔾᔭᐅᓚᐅᖅᑐᖓ, ᑐᙵᕕᒃᑯᑦ ᓄᓇᓂᒃ ᐊᐅᓚᑦᑎᔾᔪᓯᐊ ᐋᖅᑭᒐᓱᒃᓗᒍ ᓄᓇᓕᕆᔨᖏᑦ ᓄᓇᓂᒃ ᐊᐅᓚᑦᑎᔨᑦᑎᐊᕙᖕᓂᒃ 

ᐃᖅᑲᓇᐃᔭᖅᑎᑖᓚᐅᕐᓂᕋᐃᓪᓗᓂ ᐊᒻᒪ ᐃᖅᑲᓇᐃᔭᖅᑎᖏᑦ ᐱᓕᕆᑦᑎᐊᕐᓂᕋᖅᖢᓂᒋᑦ. ᐊᓯᐊᑦᑕᐅᖅ ᐅᔭᕋᖕᓂᐊᕐᓂᕐᒧᑦ ᐊᖓᔪᖅᑳᖅ, 

ᐊᑲᐅᙱᓕᐅᕈᑎᖃᖃᑦᑕᕐᓯᒪᓂᕐᒥᓂᒃ ᐱᓕᕆᖃᑎᖃᕋᓱᒃᖢᓂ ᑐᙵᕕᒃᑯᑦ ᓄᓇᓕᕆᔨᖏᓐᓂ ᐅᖃᐅᓯᖃᓚᐅᖅᑐᖅ. 

ᔭᓄᐊᕆ 2007-ᒥ, ᓄᓇᕗᑦ ᓯᕗᓂᒃᓴᕗᑦ ᐋᑐᕚᒥ ᐅᐸᒍᓐᓇᓚᐅᕋᒃᑯ ᐱᒃᑯᓇᑦᑎᐊᓚᐅᖅᑐᖅ. ᑖᓐᓇ ᑕᖅᑭᓄᑦ 8-ᓄᑦ ᐃᓄᖕᓄᑦ 

ᓄᓇᕗᒻᒥᐅᓄᑦ ᓯᓚᑦᑐᖅᓴᕐᕕᖕᒥ ᐃᓕᓴᕆᔭᐅᓯᒪᔪᓂᒃ ᐃᓕᓐᓂᐊᒐᐅᔪᖅ ᐊᒃᑐᐊᓂᖃᖅᖢᓂ ᐋᓪᒑᓐᑯᐃᑦ ᓯᓚᑦᑐᖅᓴᕐᕕᐊᓂ. ᐳᔾᔫᑉ 

ᐅᓂᒃᑳᖓ ᓄᓇᕗᒻᒥ ᐃᓕᓐᓂᐊᕐᓂᐅᕙᒃᑐᓂᒃ ᑖᔅᓱᒥᖓ ᑲᔪᓯᑦᑎᐊᖅᓯᒪᕕᒡᔪᐊᕐᓂᕋᐃᓯᒪᔪᖅ. ᑐᕌᒐᖓ ᐃᓄᐃᑦ ᐃᓕᓐᓂᐊᕐᕕᐊᓗᖕᓂ 

ᐊᓂᒍᐃᓯᒪᔪᑦ ᐋᑐᕚᒧᑦ ᐃᓕᓐᓂᐊᕆᐊᖅᑎᑉᐸᒡᓗᒋᑦ ᐃᓄᐃᑦ ᑭᒃᑰᖕᒪᖔᑕ ᒥᒃᓵᓄᑦ. ᑖᓐᓇ ᐃᓕᓐᓂᐊᕐᕕᒃ ᓄᓇᕗᒻᒥ ᐃᓅᓯᖏᓐᓂᒃ 

ᐃᑳᕈᓐᓇᐅᑎᐅᓇᓱᐊᖅᑎᑕᐅᔪᖅ ᖃᓪᓗᓈᓂ ᐃᓕᓐᓂᐊᒃᑲᓐᓂᕈᒪᖅᑲᖦᖤᕆᐊᒃᓴᖏᓐᓄᑦ. ᓄᓇᓕᖕᓂ ᒪᒃᑯᒃᖢᑎᒃ ᐃᓅᓯᖏᓐᓂ 

ᐃᖅᑲᓇᐃᔭᖅᑎᐅᓂᕐᒧᑦ ᐊᖅᑯᑎᐅᖕᒥᔪᖅ, ᑕᒪᐃᓐᓂ ᒐᕙᒪᐅᔪᓂ ᐊᒻᒪ ᒐᕙᒪᐅᙱᑦᑐᓂ. ᒥᔅᑕ ᐴᔾᔪ ᐅᖃᖅᓯᒪᔪᖅ ᓄᓇᕗᑦ ᓯᕗᓂᒃᓴᕗᒻᒥ 

ᐊᓂᒍᐃᕙᓪᓕᐊᔪᑦ "ᑲᔪᓯᑦᑎᐊᖅᓯᒪᔪᒻᒪᕇᑦ”. 180 ᓄᓇᕗᑦ ᓯᕗᓂᒃᓴᕗᒻᒥ ᐃᓕᓐᓂᐊᕐᓂᑯᐃᑦ ᐊᐱᖅᓱᖅᑕᐅᓵᓚᐅᖅᑐᖅ 230-ᐅᔪᓂ 

ᐊᓂᒍᐃᓯᒪᔪᓂ. ᑖᒃᑯᓇᙵᑦ, 40% ᐃᖅᑲᓇᐃᔭᓚᐅᕐᑐᑦ ᒐᕙᒪᐅᔪᓄᑦ, 15% ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, 19% 

ᒐᕙᒪᐅᙱᑦᑐᓃᖦᖢᑎᒃ ᐊᒻᒪ 19% ᓯᓚᑦᑐᖅᓴᕐᕕᖕᓂ ᐃᓕᓐᓂᐊᒃᑲᓐᓂᖅᖢᑎᒃ. ᑎᓴᒪᐃᓐᓇᐃᑦ ᐃᖅᑲᓇᐃᔮᖃᓚᐅᙱᑦᑐᑦ. ᖁᓕᐅᓵᖅᑐᓂ 

ᐊᕐᕌᒍᓂ, 80% ᐊᒻᒪ 85% ᐊᑯᓐᓂᐊᓃᑦᑐᑦ ᓄᓇᕗᑦ ᓯᕗᓂᒃᓴᕗᒻᒥ ᐊᓂᒍᐃᓯᒪᔪᑦ, ᐊᒥᓱᐊᓘᔪᑦ ᓄᓇᕗᒻᒥ ᓄᓇᖏᓐᓄᑦ ᐊᒻᒪ 

ᐱᖅᑯᓯᕐᒥᓄᑦ ᐅᖓᓯᒃᑐᐊᓘᑎᓪᓗᒍ. ᐃᓕᓐᓂᐊᕐᕕᐅᑉ ᑖᔅᓱᒪ ᑲᔪᓯᑦᑎᐊᕐᓂᖓ ᐊᑐᐊᖅᓯᔾᔪᑎᒃᓴᓪᓚᕆᐅᔪᖅ ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᕐᒧᑦ. ᓄᓇᕗᑦ ᓯᕗᓂᒃᓴᕗᑦ ᖃᖓᑦᑎᐊᓵᖅ ᐱᒋᐊᖅᑎᑦᑎᓚᐅᖅᑐᖅ ᐊᕐᕌᒍᒥ ᑐᒡᓕᐊᓂ ᐃᓕᓐᓂᐊᖅᑎᑦᑎᔾᔪᑎᒥᒃ 

ᐱᓕᕆᖃᑎᒋᓪᓗᓂᒋᑦ ᑳᕈᑕᓐ ᓯᓚᑦᑐᖅᓴᕐᕕᒡᔪᐊᖅ, ᐋᑐᕚᑉ ᓯᓚᑦᑐᖅᓴᕐᕕᒡᔪᐊᖓ, ᐅᑭᐅᖅᑕᖅᑑᑉ ᓯᓚᑦᑐᖅᓴᕐᕕᒡᔪᐊᖓ ᐊᒻᒪ ᐋᓪᒑᓐᑯᐃᓐ 

ᓯᓚᒃᑐᕐᓴᕐᕕᐊ. ᒥᔅᑕ ᐴᔾᔪ ᐅᖃᓚᐅᖅᑐᖅ, ᑖᓐᓇ ᐃᓕᓐᓂᐊᕐᕕᒃ ᐃᑲᔪᖅᓱᖅᑕᐅᒃᑲᓐᓂᕆᐊᖅᑲᕐᓂᕋᖅᖢᓂᐅᒃ.30 

                                            
28 ᑐᙵᕕᒃᑯᑦ 2006 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖅ. 
29 ᑐᙵᕕᒃᑯᑦ, "ᐅᔭᕋᓐᓂᐊᓐᓂᕐᓄᑦ ᐊᑐᐊᒐᐃᑦ", ᑎᓯᐱᕆ 1997. 
30 Supra, ᑎᑎᕋᖅᓯᒪᔪᖅ 2, ᒪᒃᐱᒐᖅ 55. 

ᐅᓪᓗᒥ ᐃᓄᐃᑦ ᓯᕗᓕᐅᖅᑎᒐᓴᖏᑦ ᐊᒃᓱᕈᕈᑎᖃᖅᓯᒪᕗᑦ ᓄᓇᕗᒻᒥ ᓄᓇᑖᕈᑎᒥᒃ ᐊᑎᓕᐅᖃᑎᖃᕋᓱᒃᖢᑎᒃ ᐊᒻᒪ ᓄᓇᕗᑦ ᒐᕙᒪᖓᓂᒃ 

ᓴᖅᑭᑦᑎᓇᓱᒃᖢᑎᒃ. ᑖᒃᑯᐊ ᐱᕕᒡᔪᐊᑦ ᑲᔪᓯᓯᒪᔪᑦ ᓄᓇᕗᒻᒥ ᐃᓄᖕᓄᑦ ᓴᖅᑭᑎᑕᐅᓇᓱᒃᓯᒪᔪᑦ ᐊᕐᕌᒍᐃᑦ ᐊᕙᑏᑦ ᐅᖓᑖᓂ. 

ᒐᕙᒪᓕᕆᓂᒃᑯᑦ ᓯᕗᓕᖅᑏᑦ ᑖᒃᑯᐊ ᑐᒡᓕᕆᓪᓗᓂᒋᑦ, ᒪᒃᑯᖕᓂᖅᓴᐃᑦ ᓯᕗᓕᐅᖅᑏᑦ ᒐᕙᒪᐅᔪᒥ ᐃᓄᐃᓪᓗ ᑲᑐᔾᔨᖃᑎᒌᖏᓐᓂ 

ᐊᖓᔪᖅᑳᙳᕐᐸᓪᓕᐊᔪᑦ, ᐱᓕᕆᔪᓐᓇᖅᓯᕙᓪᓕᐊᓪᓗᔪᑦ ᒐᕙᒪᓕᕆᓂᕐᒥᒃ ᐊᐅᓚᑎᑦᑎᐊᕈᓐᓇᖅᓯᕙᓪᓕᐊᓪᓗᑎᒃ. ᐱᒃᑯᓇᓈᕆᓚᐅᖅᑕᒃᑲ 

ᑕᒪᕐᒥᒃ ᑖᒃᑯᓇᓂ ᐱᓕᕆᐊᓖᑦ. ᓄᓇᕗᒻᒥ ᑭᒡᒐᖅᑐᐃᓪᓚᕆᖕᒪᑕ ᓄᓇᕗᒻᒥ ᑐᓴᕆᐊᖅᑎᑕᐅᑲᑕᒃᑎᓪᓗᖓ ᐊᒻᒪ ᑲᑎᒪᖃᑎᖃᑲᑕᒃᑎᓪᓗᖓ 

ᓇᔫᑎᔪᓐᓇᓚᐅᕋᒃᑭᑦ ᓴᕆᒪᓇᒻᒪᕆᓚᐅᖅᑐᖅ. ᑖᒃᑯᐊ ᑕᕝᕙ ᓄᓇᕗᑦ ᓯᕗᓂᒃᓴᖓᓂᒃ ᓂᕆᐅᖕᓂᖃᑦᑎᐊᕈᑎᒋᔭᒃᑲ. 

ᓂᕆᐅᖕᓂᖃᑦᑎᐊᕐᓂᖅ ᑕᒪᓐᓇ ᐱᒋᐊᓪᓚᒃᑎᑕᐅᓯᒪᒋᕗᖅ ᓄᓇᒥᙶᖅᓯᒪᔪᑦ ᓂᐅᕐᕈᑎᒃᓴᐃᑦ ᐊᑭᑦᑐᖅᓯᒪᓂᖏᑦ ᐊᒻᒪ ᓄᓇᕗᒻᒥᐅᓄᑦ 

ᐱᔭᒃᓴᑲᓪᓚᒻᒪᕆᐊᓗᐃᑦ ᐅᒃᑯᐃᙶᕐᓂᖏᑦ ᐃᓕᓐᓂᐊᖅᓯᒪᔪᓄᑦ ᐊᒻᒪ ᐱᓕᕆᔪᓐᓇᖅᓯᕙᓪᓕᐊᔪᓄᑦ. ᑮᓇᐅᔭᓕᐅᕈᑕᐅᔪᓐᓇᕐᓂᕐᐹᑦ 

ᓄᓇᕗᒻᒥ ᐅᔭᕋᖕᓂᐊᖅᑕᐅᓚᐅᙱᑦᑐᑦ ᓄᓇᒥᙶᖅᓯᒪᔪᓪᓗ ᐱᔭᐅᒋᐊᓚᐅᙱᑦᑐᑦ ᓱᓕ. ᑕᐃᒪᓐ, ᒎᓗᐃᑦ, ᔪᓖᓂᐊᒻ ᐊᒻᒪ ᐊᑭᑭᓐᓂᖅᓴᐃᑦ 

ᓴᕕᕋᔭᒃᓴᐃᑦ ᒫᓐᓇ ᕿᓂᖅᓴᔭᐅᓂᕐᐸᐅᓯᒪᔪᑦ. ᓯᕗᓕᖅᑎ ᐹᓪ ᐅᑲᓕᖅ ᐅᖃᓚᐅᕐᓂᕋᖅᑕᐅᓯᒪᔪᖅ ᓄᓇᕗᑦ ᐃᕕᖃᙱᒻᒪᑦ ᐅᕝᕙᓘᓐᓃᑦ 

ᓇᐹᖅᑐᖃᙱᒻᒪᑦ, ᑭᓯᐊᓂᓕ ᐅᔭᕋᖕᓂᐊᒐᒃᓴᖃᖅᑐᖅ, ᐅᖅᓱᐊᓗᖕᓂᒃ ᐊᒻᒪ ᒑᓯᓂᒃ. 

ᓄᓇᕗᒻᒥ ᕿᓂᖅᓴᔾᔪᑕᐅᕙᒃᑐᓂ 2006 ᖁᕝᕙᓯᖕᓂᕐᐹᖑᓚᐅᖅᑐᑦ $200 ᒥᓕᐊᓐ-ᖑᓪᓗᑎᒃ. ᓇᓚᐅᑦᑖᖅᑕᐅᓯᒪᔪᖅ ᑖᒃᑯᓇᙵᑦ 

ᐊᑭᓕᐅᑕᐅᔪᓂ 20% ᓄᓇᕗᒻᒧᑦ ᐃᓯᐊᓪᓚᑦᑖᕐᓂᖏᓐᓂᒃ ᑮᓇᐅᔭᓕᐊᑎᒍᑦ, ᑳᓐᑐᓛᒃᑎᒍᑦ ᐊᒻᒪ ᓂᐅᕕᐅᑕᐅᕙᒃᑐᑎᒍᑦ. ᓂᕆᐅᒋᔭᐅᔪᖅ 

ᑕᓪᓕᒪᐃᑦ ᐅᔭᕋᖕᓂᐊᕐᕖᑦ ᐅᒃᑯᐃᓛᕋᓱᒋᔭᐅᓪᓗᑎᒃ ᐊᕐᕌᒎᓂᐊᖅᑐᓂ ᖁᓕᓂ, 1,700-ᖑᓪᓗᐊᖅᑐᑦ ᐃᖅᑲᓇᐃᔮᒃᓴᐃᑦ ᓴᖅᑭᓐᓂᐊᖅᑐᑦ. 

ᒪᕐᕉᒃ ᒎᓗᖅᑕᕐᕕᒃᑖᓵᒃ ᓴᓇᔭᐅᓂᖏᑦ, ᐊᐳᖅᑎᓐᓈᕐᒦᑦᑐᖅ ᐊᒻᒪ ᑑᕆᔅ ᐅᐊᖕᓇᖓᓂ, ᐱᒋᐊᕐᓂᐊᕈᒥᓇᖅᑐᑦ ᐊᐅᔭᐅᓂᐊᖅᑐᒥ. ᐊᒻᒪᓗ, 

ᐅᑭᐅᖅᑕᖅᑑᑉ ᕿᑭᖅᑕᖏᑦᑕ ᑕᕆᐅᖏᓐᓂ ᐃᖅᑲᕐᒦᑦᑐᑦ ᐅᖅᓱᐊᓗᒃᓴᑲᓪᓛᓗᖕᓂᒃ ᒑᓯᒐᓴᒻᒪᕆᖕᓂᒡᓗ ᐃᓗᓕᖃᖅᑐᑦ. 

ᐱᕙᒌᔭᖅᑕᐅᓛᕐᓂᖏᑦ ᐊᕐᕌᒍᒐᓴᖕᓂ ᓱᓕ ᐱᓕᕆᐊᖑᓚᐅᔾᔮᙱᒃᑲᓗᐊᖅᑎᓪᓗᒋᑦ, ᓇᓚᐅᑦᑖᖅᑕᐅᓯᒪᔪᖅ ᑲᓇᑕᐅᑉ 

ᐅᖅᓱᐊᓗᒃᓴᖁᑎᓕᒫᖏᓐᓂ 10%-ᓗᐊᑦ ᐊᒻᒪ ᑲᓇᑕᐅᑉ ᒑᔅᓕᒫᖏᓐᓂ 20% ᐅᖓᑖᓂ ᓄᓇᕗᒻᒦᓐᓇᓱᒋᔭᐅᓪᓗᑎᒃ. 

ᓄᓇᕗᒻᒥ ᐅᔭᕋᒃᓯᐅᕐᓂᕐᒧᑦ ᐊᒻᒪᓗ ᐅᔭᕋᓐᓂᐊᓂᕐᒧᑦ ᑐᑭᒧᐊᒍᑎᔅᓴᑦ ᓄᓇᕗᑦ ᒐᕙᒪᖓᑕ ᓴᖅᑭᑎᓚᐅᖅᑖ ᑕᒪᑐᒪᓂ ᐅᑭᐅᕐᒥ. ᑐᕌᒐᖓᓕ 

ᐅᔭᕋᒃᑕᕆᐊᑦ ᓴᙱᑦᑎᐊᕐᓗᑎᒃ ᑲᔪᓰᓐᓇᕈᓐᓇᕐᓗᑎᒡᓗ ᓄᓇᕗᒻᒥᐅᓕᒫᑦ ᖁᕝᕙᓯᒃᑐᒥᒃ ᐊᒻᒪ ᐊᓐᓇᐅᒪᒡᒐᙱᑦᑐᒃᑯᒃ ᐃᓅᓯᖃᓕᖅᑎᓪᓗᒋᑦ. 

3. ᐱᔪᓐᓇᕐᓂᖅᑖᕐᐸᓪᓕᐊᓂᐅᑉ ᐱᒻᒪᕆᐅᓂᖓ ᓄᓇᕗᑦ ᒐᕙᒪᖓᓄᑦ ᐊᒻᒪ ᑐᙵᕕᒃᑯᓐᓄᑦ 

ᖃᐅᔨᒃᑲᖅᑕᐅᑲᑕᒃᑎᓪᓗᖓ, ᐱᒃᑯᒍᓲᑎᒋᓕᓚᐅᖅᑕᕋ ᐱᔪᓐᓇᕐᓂᖅᑖᕐᐸᓪᓕᐊᓂᐅᑉ ᐱᒻᒪᕆᐊᓘᒋᔭᐅᓂᖓ ᓄᓇᕗᑦ ᒐᕙᒪᖓᓄᑦ ᐊᒻᒪ 

ᑐᙵᕕᒃᑯᓐᓄᑦ. 

ᒐᕙᒪᑐᖃᒃᑯᓐᓂ ᐊᖓᔪᖅᑳᖑᖃᑕᐅᔪᖅ ᐅᕙᓐᓄᑦ ᐅᖃᓚᐅᕐᒪᑦ, “ᐱᔪᓐᓇᕐᓂᖅᑖᕐᐸᓪᓕᐊᓂᖅ ᓄᓇᕗᒻᒥᐅᓄᑦ ᑕᐃᒪᙵᑦ 

ᑐᕌᒐᕆᔭᐅᓯᒪᐃᓐᓇᕐᒪᑦ. ᐊᓯᖏᓪᓕ ᐅᑭᐅᖅᑕᖅᑐᕐᒥ ᐊᒡᒍᖅᓯᒪᔪᑦ, ᐊᐅᓚᑦᑎᔪᓐᓇᖅᓯᕙᓪᓕᐊᕋᔮᕈᒪᓯᒪᔪᑦ ᓄᓇᒥᙶᖅᑐᓂᒃ ᐊᒻᒪ 

ᐱᔾᔪᑎᒃᓴᓂᒃ. ᓄᓇᕗᒻᒥ, ᐱᔪᓐᓇᕐᓂᖅᑖᕈᒪᓂᕐᒥᒃ ᐱᒋᐊᕈᑎᓯᑲᐅᑎᒋᑦᑎᐊᓚᐅᖅᑐᑦ.” 

ᐃᖃᓗᒃᑑᑦᑎᐊᕐᒦᑎᓪᓗᖓ, ᓴᕆᒪᓱᑦᑎᐊᓚᐅᕋᒪ ᔮᓐ ᐊᒪᕈᐊᓕᒃ ᓇᔫᑎᔪᓐᓇᓚᐅᕋᒃᑯ, ᐊᒥᓱᓄᑦ ᑕᐃᔭᐅᕙᒃᑐᖅ “ᓄᓇᕗᑦ ᐊᑖᑕᖓ” 

ᓯᕗᓕᐅᖅᑎᐅᓂᖓᓂᒃ ᓇᓗᖅᑯᑎᓐᓇᓚᐅᙱᓐᓂᖓᓄᑦ ᐋᔩᕈᑕᐅᑎᓪᓗᒍ ᓄᓇᑖᕈᑎ ᓄᓇᕗᒻᒥᒃ ᐱᙳᖅᑎᑦᑎᓚᐅᖅᑐᖅ. ᓄᓇᕗᑦ “Sir 

John A.”-ᖁᑖ ᐅᖃᓚᐅᕐᓂᕋᖅᑕᐅᓯᒪᔪᖅ, “ᓄᓇᑖᕈᑎ ᓄᓇᕗᑦ ᓯᕗᓪᓕᕆᓚᐅᕐᐸᒍ, ᐱᔪᓐᓇᕐᓂᖅᑖᕐᓂᖅ ᑕᐃᒪ ᓄᓇᕗᑦ ᑐᒡᓕᕆᕙᐅᒃ.” 

ᐱᔪᒪᓂᕆᔭᐅᔪᑦ ᐃᓚᖓ ᐃᓄᐃᑦ ᐱᖅᑯᓯᖓᑦ ᓄᓇᒧᑦ ᐊᒃᑐᐊᓪᓚᕆᖕᓂᖓᓄᑦ ᐅᓂᒃᑲᐅᓯᐅᔪᓐᓇᖅᑐᖅ. ᐊᒡᓛᑦ, ᐅᖃᐅᓯᖅ ᓄᓇᕗᑦ 

ᐃᓄᒃᑎᑐᑦ ᐅᖃᐅᓯᐅᖕᒪᑦ ᑲᑎᑦᑎᓯᒪᓪᓗᓂ, ᑐᑭᖃᕐᒪᑦ “ᓄᓇᖁᑎᕗᑦ” ᖃᓪᓗᓈᑎᑐᑦ. 

ᔫᓯ ᑯᓱᒐᖅ, ᐃᓄᖕᓄᑦ ᓯᕗᓕᐅᖅᑎᒋᔭᐅᔪᖅ ᓄᓇᕗᒻᒥ ᐱᙳᖅᑎᑦᑎᖃᑕᐅᓚᐅᖅᑐᖅ ᐃᒫᒃ ᐅᖃᖅᓯᒪᔪᖅ:  

ᑕᐃᒍᓯᖅ “ᓄᓇᕗᑦ” ᐃᓄᖕᓄᑦ ᐅᖃᐅᓯᕆᔭᐅᔪᑐᖃᐅᓂᖓ ᒪᓕᒃᓯᒪᑐᐃᓐᓇᕐᒪᑦ ᐅᑭᐅᖅᑕᕐᒥ ᓄᓇᓖᑦ 

ᖃᓄᐃᖃᑦᑕᖅᓯᒪᔭᑐᖃᖏᓐᓂᒃ ᐊᒻᒪ ᐱᖅᑯᓯᑐᖃᐅᔪᒥᒃ. ᐃᓄᐃᑦ ᓄᓇᖃᖅᑳᖅᓯᒪᔪᑦ ᐊᒻᒪ ᐃᓄᐃᑦ 

ᓄᓇᖃᖅᑳᖅᓯᒪᐃᓐᓇᕐᓂᐊᖅᖢᑎᒃ ᓄᓇᕗᒻᒥ. ᐅᑭᐅᖅᑕᖅᑐᕐᒥ ᐃᓅᓯᒪᔪᒍᑦ ᑕᐅᓴᒐᓴᓄᑦ ᐅᑭᐅᓄᑦ. ᐅᑭᐅᕐᑕᖅᑐᖅ 

ᐊᓐᓇᐅᒪᔾᔪᑎᒋᓯᒪᔭᕗᑦ ᐊᒻᒪ ᑭᒃᑰᓂᑦᑎᓐᓂᒃ ᓇᓗᓇᐃᖅᓯᓯᒪᓪᓗᓂ. ᐃᓚᒋᔭᐅᒐᑦᑕ ᐅᑭᐅᖅᑕᖅᑑᑉ ᓄᓇᖓᓄᑦ 

ᑕᕆᐅᕐᒧᓪᓗ ᐊᒻᒪ ᐅᑭᐅᕐᑕᖅᑑᑉ ᓄᓇᖓ ᑕᕆᐅᖓᓗ ᐃᓚᒋᓪᓗᑎᒍᑦ. ᑐᑭᓪᓚᕆᒋᙱᒃᑲᓗᐊᖅᖢᓂᐅᒃ 
ᐅᖃᐅᓯᓪᓚᑦᑖᖑᖕᒥᔪᖅ ᖃᓪᓗᓈᑎᑐᑦ ᑐᑭᓕᐊᖑᓯᒪᔪᖅ ᓄᓇᕗᑦ ᐃᒫᒃ "ᐊᖏᕐᕋᕗᑦ," "ᓄᓇᖁᑎᕗᑦ"-ᑐᐃᓐᓇᐅᙱᖦᖢᓂ.31 

 

3.1 ᐱᔪᓐᓇᕐᓂᖅᑖᕐᐸᓪᓕᐊᓂᐅᑉ ᐱᒻᒪᕆᐅᓂᖓ ᓄᓇᕗᑦ ᒐᕙᒪᖓᓄᑦ 

ᐃᓄᐃᑦ ᐊᐅᓚᑦᑎᔪᓐᓇᖅᓯᔪᒪᓂᖓᑦ ᓄᓇᒥᒃ ᐊᒻᒪ ᐱᔾᔪᑎᒃᓴᓂᒃ ᒐᕙᒪᓕᕆᔨᐅᔪᓄᑦ ᐅᖃᐅᓯᐅᖏᓐᓇᖅᓯᒪᔪᖅ ᓄᓇᕗᒻᒥ. 

ᐱᔪᓐᓇᕐᓂᖅᑖᕐᐸᓪᓕᐊᓂᖅ ᓄᓇᕗᑦ ᒐᕙᒪᖓᓄᑦ ᐊᒻᒪ ᓯᕗᓕᖅᑎ ᐹᓪ ᐅᑲᓕᕐᒧᑦ ᓯᕗᓪᓕᐅᔾᔭᐅᓯᒪᐃᓐᓇᖅᑐᑦ ᓄᓇᕗᑦ ᒐᕙᒪᖓᑦ 

ᑕᐃᒪᙵᑦ ᐱᙳᓚᐅᖅᓯᒪᑎᓪᓗᒍ. ᓯᕗᓕᖅᑎ ᐅᑲᓕᖅ ᐅᖃᖅᓯᒪᔪᖅ ᑐᕌᒐᖓᒎᖅ ᓴᖅᑭᑎᑦᑐᒪᔭᓂᓗ ᐱᔪᓐᓇᕐᓂᐅᔪᑦ ᓅᑕᐅᓛᕐᓂᖏᓐᓄᑦ 

ᐊᖏᖃᑎᒌᒍᑎᒃᓴᐅᑉ ᐃᓗᓕᖏᑦ ᑲᒪᒋᔭᐃᓐᓇᕆᓗᒋᑦ ᓯᕗᓕᖅᑎᐅᓂᕐᒥᓂ. ᑖᓐᓇ ᓯᕗᓪᓕᕐᐸᐅᓪᓚᕆᓚᐅᖅᑐᖅ ᑕᓪᓕᒪᓄᑦ ᐊᕐᕌᒍᓄᑦ 

ᒐᕙᒪᐅᓕᓵᖅᓯᒪᑎᓪᓗᒋᑦ ᐸᕐᓇᐅᑎᓕᐊᒥᓄᑦ, ᕿᙵᐅᕐᒥ ᑐᕌᒐᓕᐊᖑᓚᐅᖅᑐᑦ. ᐋᔩᖃᑎᖃᓯᒋᐊᕐᓂᖅ ᑲᓇᑕᐅᑉ ᒐᕙᒪᖓᓂᒃ 

ᑐᕌᒐᓪᓗᐊᑕᐅᖃᑕᐅᓚᐅᕐᒥᔪᖅ ᑐᒡᓕᐊᓂ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓄᓇᕗᒥ.32 

ᒫᔾᔨ 6, 2007-ᒥ ᑲᒥᓯᓇᐅᑉ ᐅᖃᐅᓯᒃᓴᖏᑦ ᐅᖃᓕᒫᖅᑕᐅᓚᐅᖅᑐᑦ ᒪᑐᐃᖅᑕᐅᑎᓪᓗᒍ ᑎᓴᒪᖓᓂ ᑲᑎᒪᓂᖓᑦ ᑐᒡᓕᐊᓂ ᓄᓇᕗᒻᒥ 

ᒪᓕᒐᓕᐅᖅᑏᑦ ᐃᒻᒥᒃᑰᖓᓪᓗᓂ ᐱᔪᓐᓇᕐᓂᖅᑖᕐᐸᓪᓕᐊᓂᐅᑉ ᐱᒻᒪᕆᐅᓂᖓᓂᒃ ᐱᔾᔪᑎᖃᓚᐅᕐᒪᑦ. ᑲᒥᓯᓇ ᓄᓇᕗᑦ ᒐᕙᒪᖓᑕ 

ᑮᓇᐅᔭᖅᑖᒃᑲᓐᓂᕆᐊᖃᕐᓂᖓᓂᒃ ᐋᑐᕚᒥᒃ ᐊᔭᐅᕆᓚᐅᖅᑐᖅ, ᑕᐃᒪᒃᑲᓂᐅᒐᓗᐊᖅᑎᓪᓗᒋᑦ, ᐅᑭᐅᖅᑕᖅᑐᕐᒥ ᐊᒡᒍᖅᓯᒪᔪᓄᑦ 

ᑮᓇᐅᔭᖅᑖᖅᑎᑦᑎᔾᔪᑎ ᐊᓯᔾᔨᕆᐊᖅᑕᐅᖁᓪᓗᓂᐅᒃ ᐊᒻᒪ ᓯᐊᒻᒪᒃᑎᑕᐅᓗᑎᒃ ᓄᓇᒥᙶᖅᓯᒪᔪᑦ ᐱᔾᔪᑎᒃᓴᐃᑦ ᐊᐅᓚᑕᐅᔾᔪᑎᒋᕙᒃᑕᖏᑦ. 

                                            
31 ᔫᓯ ᑯᓱᒐᖅ, “ᐅᓕᓐᓂᖅ ᐊᓯᔾᔨᖅᓯᒪᓕᕐᐳᖅ: ᓄᓇᕗᑦ ᐅᕙᑦᑎᓐᓄᑦ ᐊᐅᓚᓂᖃᑦᑎᐊᕐᒪᑦ, ᐃᓕᑦᑎᔾᔪᑕᐅᔪᓐᓇᖅᖢᓂᓗ ᓯᓚᕐᔪᐊᒥᐅᓄᑦ”, ᓄᓇᕗᑦ ᐃᓄᖏᑦ 

ᓄᓇᖁᑎᒥᓂᒃ ᐊᒻᒪ ᐃᓅᓯᕐᒥᓂᒃ ᐊᐅᓚᑦᑎᒃᑲᓐᓂᓕᖅᑐᑦ (ᑯᐸᓐᕼᐄᒐᓐ, 2000), ᒪᒃᐱᒐᖅ 20. 
32 ᓄᓇᕗᑦ ᒐᕙᒪᖓᑦ, ᐱᓇᓱᐊᖅᑕᕗᑦ 2004-2009, “ᐱᓇᓱᓐᓂᐊᕐᓂᕋᖅᓯᒪᔭᕗᑦ ᐋᖅᑭᑦᓱᐃᑎᓪᓗᑕ ᓄᓇᕗᑦ ᓯᕗᓂᑦᓴᖓᓄᑦ", ᒪᒃᐱᒐᖅ 14. 

"[ᐱᔪᓐᓇᕐᓂᖅᑖᕐᐹᓪᓕᕐᓂᖅ] ᐱᒍᓐᓃᖅᐹᓪᓕᖅᑎᑦᓯᒐᔭᖅᑐᖅ ᓄᓇᕗᑦ ᑕᑎᖃᓗᐊᕐᓂᖓᓂᒃ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᖑᕙᑦᑐᓂᒃ 

ᐊᒻᒪᓗ ᐃᑲᔪᕐᓂᖃᕐᓗᓂ ᓄᓇᕗᒻᒥᐅᓄᑦ ᐃᓅᓯᖃᑦᓯᐊᕈᓐᓇᕐᓂᖏᓐᓄᑦ ᑕᐃᒫᑦᓴᐃᓐᓇᖅ ᑲᓇᑕᒥᐅᑕᐅᖃᑎᑦᑎᓐᓄᑦ 

ᐊᑲᐅᓈᖅᑐᒦᓕᕐᓗᑎᒃ".33 

ᐱᔪᓐᓇᕐᓂᖅᑖᕐᐸᓪᓕᐊᓂᖅ ᓄᓇᕗᑦ ᑮᓇᐅᔭᑭᒃᓴᓗᐊᕐᓂᖓᓂᒃ ᐊᑲᐅᓯᑎᑦᑎᕚᓪᓕᕐᓂᐊᕐᓂᖓᓂᒃ ᑕᐅᑐᒃᑕᐅᔪᖅ, 

ᑲᒪᒋᔭᖃᕈᑕᐅᓪᓚᕆᖕᓂᐊᖅᖢᓂ ᐊᒥᓱᓂᒃ ᐃᓄᖁᑎᖏᑦᑕ ᐊᑲᐅᙱᓕᐅᕈᑎᒋᕙᒃᑕᖏᓐᓂᒃ. 2003-ᒥ ᓄᓇᕗᒻᒥ ᑮᓇᐅᔾᔭᒃᓴᐅᑎᒃᓴᓄᑦ 

ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑕᐅᔪᒪᔪᑦ ᓇᓗᓇᐃᖅᓯᓚᐅᖅᑐᖅ ᐱᔾᔪᑎᒃᓴᓄᑦ ᐱᔪᓐᓇᕐᓂᐅᔪᑦ ᓯᐊᒻᒪᒃᑎᑕᐅᒍᑎᒃ ᓄᓇᒥᙶᖅᓯᒪᔪᓄᑦ 

ᑮᓇᐅᔭᓕᐅᕈᑕᐅᔪᓐᓇᖅᓯᓂᐊᕐᒪᑦ "ᓄᓇᕗᒥᐅᓄᑦ ᐱᕚᓪᓕᕈᑕᐅᓇᔭᖅᑐᖅ ᑎᒍᓯᕙᓪᓕᐊᔪᓐᓇᖁᑉᓗᒋᑦ ᖃᓄᖅᑑᕈᑎᒃᓴᓂᒃ 

ᓴᖅᑭᑉᐸᓪᓕᐊᑎᓪᓗᒋᑦ."34 ᐅᖃᓪᓚᒃᑎᓪᓗᒍ ᖃᓄᖅ ᑲᓇᑕᐅᑉ ᐅᑭᐅᖅᑕᖅᑐᐊ ᑮᓇᐅᔭᖃᓕᕐᐹᓪᓕᕈᓐᓇᕐᒪᖔᓄᑦ ᒐᕙᒪᓕᕆᓂᕐᒧᖅ 

ᐊᑐᐊᒐᐃᑦ ᑲᑎᒪᔾᔪᑕᐅᑎᓪᓗᒋᑦ ᐋᑐᕚᒥ ᑎᓯᐱᕆ 2006-ᒥ, ᓯᕗᓕᖅᑎ ᐅᑲᓕᖅ ᐱᔪᓐᓇᕐᓂᖅᑖᕐᐸᓪᓕᐊᓂᕐᒥᒃ ᐊᒻᒪ ᓄᓇᕗᒻᒧᑦ 

ᐱᒻᒪᕆᐅᓂᖓᓂᒃ ᐅᖃᐅᓯᖃᓚᐅᕐᑐᖅ. ᐅᖃᓚᐅᕐᒪᑦ, ᓄᓇᕗᑦ, “ᐱᔾᔪᑎᒃᓴᖏᓐᓂᒃ ᐊᐅᓚᑦᑎᔪᓐᓇᖅᓯᒍᓂ ᐊᓪᓗᕆᐊᕈᑎᓪᓚᕆᐅᓂᐊᖅᑐᖅ 

ᐃᒻᒥᒃᑯᑦ ᒪᑭᑕᔪᓐᓇᖅᓯᕚᓪᓕᕐᓂᕐᒧᑦ.”35 ᓯᕗᓕᖅᑎ ᐅᑲᓕᖅ ᑕᐃᒪᓐᓇᐸᓗᒃ ᐅᖃᓪᓚᓚᐅᕐᒥᔪᖅ ᐅᔭᕋᖕᓂᐊᖅᑏᑦ ᑕᑯᔭᒐᖃᖅᑎᑦᑎᑎᓪᓗᒋᑦ 

ᕚᓐᑰᕙᒥ ᐊᒻᒪ ᐅᑭᐅᖅᑕᖅᑐᕐᒥ ᒑᓯ ᑲᑎᒪᔾᔪᑕᐅᑎᓪᓗᒍ ᑳᓪᒍᓕᒥ ᒫᔾᔨ 2007-ᖑᑎᓪᓗᒍ.36 

ᓄᓇᕗᑦ ᒐᕙᒪᖓᑦ ᐱᔪᓐᓇᕐᓂᖅᑖᕐᐹᓪᓕᕈᓂ ᐱᑕᖃᕈᓐᓃᕐᓂᐊᕐᓂᕋᐃᓯᒪᖕᒪᑦ ᒐᕙᒪᒃᑯᑦ ᒪᓕᒐᑎᒍᑦ ᐊᐅᓚᑦᑎᓪᓚᑲᐅᔭᕈᑎᖏᓐᓂᒃ. 

ᓯᕗᓕᖅᑎ ᐃᒪᐃᓕᓚᐅᕐᑐᖅ: “ᕿᓂᕋᑦᑕ, ᐱᔭᕆᐊᑭᔾᔫᒥᔪᒥᒃ ᐱᔾᔪᑎᒃᓴᓂᒃ ᐊᐅᓚᑦᑎᔾᔪᑎᒃᓴᒥᒃ ᓄᓇᕗᒻᒧᑦ. ᑲᒻᐸᓂᐅᔪᑦ 

ᐱᓕᕆᖃᑎᒋᖔᖃᑦᑕᕈᒪᔭᕗᑦ ᒐᕙᒪᑐᖃᒃᑯᑦ ᒪᓕᒐᑎᒍᑦ ᐊᐅᓚᑦᑎᔾᔪᑎᖏᑦ ᐊᒥᓱᐊᓗᐃᑦ ᐊᑐᖅᑕᐅᔪᓐᓃᖔᕐᓗᑎᒃ. ᑕᐃᒪᐃᒻᒪᑦ ᒐᕙᒪᒐ 

ᐊᐅᓚᑦᑎᓪᓚᑲᐅᔭᕈᑎᓂᒃ ᓄᓇᕗᒻᒥ ᐲᔭᐃᕙᓪᓕᐊᓯᒪᕗᖅ. ᑎᒥᐅᔪᑦ ᒪᓕᒐᑎᒍᑦ ᐊᐅᓚᑦᑎᔩᑦ ᓄᓇᑖᕈᑎᒧᑦ ᓴᖅᑭᑕᐅᓂᑯᐃᑦ 

ᐱᓕᕆᖃᑎᒋᓯᒪᔭᕗᑦ ᐱᕙᓪᓕᐊᔪᒃᓴᐃᑦ ᖃᓄᖅ ᑲᔪᓯᑎᑕᐅᕙᖕᒪᖔᑕ ᑐᑭᓯᓇᖅᓯᑎᑦᑎᕚᓪᓕᖃᑎᒋᓪᓗᒋᑦ ᐊᒻᒪ ᑐᑭᑖᖅᑎᔾᔫᒥᓪᓗᒋᑦ.”37 

ᓄᓇᕗᑦ ᒐᕙᒪᖓᑦ ᐅᒃᐱᕈᓱᖕᒪᑦ ᓄᓇᕗᑦ ᓄᓇᒥᙶᖅᓯᒪᔪᖁᑎᖏᓐᓂ ᒐᕙᒪᑐᖃᒃᑯᑦ ᐊᐅᓚᑕᖏᓐᓂᒃ ᐱᔪᓐᓇᕐᓂᖅᑖᕐᐹᓪᓕᕈᓂ 

ᐱᕙᓪᓕᐊᑎᑦᑎᓂᖅ ᐊᔪᕐᓇᕈᓐᓃᕐᐹᓪᓕᕐᓂᐊᕐᓂᖓᓂᒃ. 

ᓄᓇᕗᒻᒥ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊ ᖃᐅᔨᒃᑲᐃᑎᓪᓗᒍ ᑎᓯᐱᕆᐅᓚᐅᖅᑐᒥ 2006 ᐃᖃᓗᖕᓂ, ᓄᓇᕗᑦ ᒐᕙᒪᖓᑦ ᐅᖃᓚᐅᖅᑐᖅ 

ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᑮᓇᐅᔭᖃᕐᓂᐅᔭᕆᐊᓖᑦ ᑲᒪᒋᔭᐅᔭᕆᐊᖃᕐᓂᖏᓐᓂᒃ ᑐᑭᓯᔭᐅᑦᑎᐊᖅᓯᒪᓗᑎᒃ ᐅᔾᔨᕆᔭᐅᑦᑎᐊᖅᓯᒪᓗᓂᓗ 

ᓄᓇᕗᑦ ᒐᕙᒪᖓᑕ ᑮᓇᐅᔭᓕᕆᔪᓐᓇᕐᓂᓕᒫᖓ. ᖃᐅᔨᒃᑲᐃᔾᔪᑦ ᑎᑎᕋᖅᓯᒪᓚᐅᖅᑐᖅ, ᐅᑭᐅᖅᑕᖅᑐᕐᒥ ᐊᒡᒍᖅᓯᒪᔪᓄᑦ 

ᑮᓇᐅᔭᖅᑖᖅᑎᑦᑎᔾᔪᑎᒥᒃ ᐋᖅᑭᒋᐊᖅᓯᔾᔪᑕᐅᔭᕆᐊᓖᑦ ᐊᑐᓕᖅᑎᑕᐅᒐᓗᐊᕐᐸᑕ, “ᓄᓇᕗᑦ ᑮᓇᐅᔭᓕᕆᔪᓐᓇᑦᑎᐊᙱᓗᐊᕐᓂᖓᓂᒃ 

ᐊᑲᐅᓯᑎᑦᑎᒋᐊᕌᕐᔪᑐᐃᓐᓇᕋᔭᖅᑐᑦ ᐋᖅᑭᒃᓯᙱᓪᓗᑎᒃ.” ᐅᔭᕋᖕᓂᐊᖅᑏᑦ, ᐅᖅᓱᐊᓗᒃᑕᖅᑏᑦ ᐊᒻᒪ ᒑᔅᓂᒃ ᐲᔭᐃᔩᑦ ᓄᓇᕗᒻᒥ 

ᐱᓕᕆᓂᖏᓐᓄᑦ ᒐᕙᒪᐅᔪᒧᑦ ᐊᑭᓖᖃᑦᑕᓕᕈᑎᒃ ᑭᓯᐊᓂ ᓄᓇᕗᑦ ᒐᕙᒪᖓᑕ ᑮᓇᐅᔭᓕᕆᒡᒐᓗᐊᕐᓂᖓ ᐋᖅᑭᒃᐹᓪᓕᕈᓐᓇᕐᓂᐊᖅᑐᖅ. 

ᐊᓯᐊᒍᑦ ᑕᐃᓗᒍ, ᓄᓇᕗᑦ ᒐᕙᒪᖓᑦ ᒐᕙᒪᑐᖃᒃᑯᑦ ᓅᑉᐸᒃᑕᖏᓐᓂᒃ ᑕᑎᒃᓴᑐᐊᖃᕈᓐᓃᕈᓐᓇᕐᓂᐊᖅᑐᖅ ᑭᓯᐊᓂ ᓄᓇᒥᒃ ᐊᒻᒪ 

ᐱᔾᔪᑎᒃᓴᓂᒃ ᐊᐅᓚᑦᑎᔪᓐᓇᕐᓂᕐᒥᒃ ᐱᔪᓐᓇᕐᓂᖅᑖᕈᓂ. 

ᑎᓯᐱᕆ 2004-ᒥ ᑲᑐᑎᔭᐅᓪᓗᓂ ᒐᕙᒪᑐᖃᒃᑯᑦ/ᐅᑭᐅᖅᑕᖅᑐᒥ ᒐᕙᒪᓄᑦ ᓴᖅᑭᑕᐅᓚᐅᖅᑑᑉ "ᐋᖅᑭᒃᓱᐊᖑᓯᒪᓂᖓ ᐅᑭᐅᖅᑕᖅᑐᒧᑦ 

ᑐᑭᒧᐊᒍᑎᒃᓴᖅ" ᐃᓚᒋᓪᓗᓂᐅᒃ, ᒐᕙᒪᑐᖃᒃᑯᑦ ᐊᖏᕈᑎᖃᓚᐅᖅᑐᑦ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐋᔩᖃᑎᖃᓯᒋᐊᕐᓂᐊᕐᓂᖏᑦᓄᑦ 

ᓄᓇᕗᒻᒥᒃ ᑎᓯᐱᕆ 2005 ᑎᑭᓚᐅᙱᓐᓂᖓᓂ, ᐊᒻᒪ ᐱᔪᓐᓇᕐᓂᖅᑖᖅᑎᑦᑎᓂᕐᒧᑦ ᐊᖏᕈᑎᒥᒃ ᓴᖅᑭᑦᑎᓯᒪᓗᑎᒃ ᑎᓯᐱᕆ 2008 

                                            
33 Supra, ᑎᑎᕋᖅᓯᒪᔪᖅ 18. 
34 ᓄᓇᕗᒥ ᑮᓇᐅᔾᔭᒃᓴᐅᑎᒃᓴᓄᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑕᐅᔪᒪᔪᑦ, ᔫᓂ 2003, ᒪᒃᐱᒐᖓ x. 
35 ᓯᕗᓕᖅᑎ ᐹᓪ ᐅᑲᓕᖅ, “ᐱᔪᓐᓇᕐᓂᖅᑖᕐᐸᓪᓕᐊᓂᖅ ᐊᒻᒪ ᑲᓇᑕᐅᑉ ᐋᖅᑭᒃᐸᓪᓕᐊᓂᐊ ᑲᓇᑕᐅᑉ ᐅᑭᐅᖅᑕᖅᑐᐊᓂ”, ᐅᖃᓪᓚᒃᑎᓪᓗᒍ ᒐᕙᒪᓕᕆᓂᑦᒧᖅ ᐊᑐᐊᒐᐃᑦ 

ᑲᑎᒪᔾᔪᑕᐅᑎᓪᓗᒋᑦ ᖃᓄᖅ ᑲᓇᑕᐅᑉ ᐅᑭᐅᖅᑕᖅᑐᐊ ᑮᓇᐅᔭᖃᓕᕐᐹᓪᓕᕈᓐᓇᕐᒪᖔᑦ, ᐋᑐᕚ, ᐋᓐᑎᐊᕆᐅ, ᑎᓯᐱᕆ 13, 2006-ᒥ. 
36 ᓯᕗᓕᖅᑎ ᐹᓪ ᐅᑲᓕᖅ, ᐅᖃᓪᓗᑎᓪᓗᒍ ᐅᑭᐅᖅᑕᖅᑐᕐᒥ ᒑᔅ ᑲᑎᒪᔾᔪᑕᐅᑎᓪᓗᒍ ᑳᓪᒍᓕ, ᐋᓪᐴᑕᒥ ᒪᕐᔨ 2007-ᖑᑎᓪᓗᒍ. 
37 Supra ᑎᑎᕋᖅᓯᒪᔪᖅ 31. ᓯᕗᓕᖅᑎ ᑕᐃᒫᑎᒋᐸᓗ ᐅᖃᓪᓚᓚᐅᕐᒥᔪᖅ “ᐅᖃᓪᓚᒃᑎᓪᓗᒍ 2007-ᒥ ᐅᔭᕋᖕᓂᐊᖅᑏᑦ ᑕᑯᔭᒐᖃᖅᑎᑦᑎᓂᐊᓂ” ᕚᓐᑯᕙᒥ ᔭᓄᐊᕆ 

29, 2007-ᒥ. ᑕᐃᑲᓂ ᑲᑎᒪᓂᕐᒥ, ᓯᕗᓕᖅᑎᐅᑉ ᓈᓚᒃᑐᑦ ᐅᖃᐅᑎᓚᐅᕐᐸᐃᑦ ᓄᓇᕗᑦ ᐅᒃᑯᐃᖓᓂᖓᓂᒃ ᐱᓕᕆᐊᒃᓴᓄᑦ ᐅᔭᕋᖕᓂᐊᖅᑏᓪᓗ ᑐᙵᓱᒃᑎᖦᖢᓂᒋᑦ. 
ᐅᖃᐅᓯᖃᖅᖢᓂ 1980-ᖏᓐᓂ, ᓇᓂᓯᕕᐅᑉ ᐅᔭᕋᖕᓂᐊᕐᕕᐊᓂ ᐊᕐᕌᒍᒐᓴᖕᓄᑦ ᓴᓇᓚᐅᖅᓯᒪᓂᕐᒥᓂᒃ ᓴᕕᕋᔭᖕᓂᒃ ᓂᐱᐅᓯᖅᓱᐃᓂᕐᒥᒃ ᐊᐅᓚᐅᓯᕆᓂᕐᒥᒡᓗ 
ᐱᔭᕆᐅᖅᓴᓪᓗᓂ. “ᖃᐅᔨᑲᐅᑎᒋᓚᐅᖅᑕᕋ, ᐅᕙᖓᓖᓛᒃ, ᐅᔭᕋᖕᓂᐊᕐᓂᕐᒧᑦ ᒐᕙᒪᓕᕆᓂᒃᑯᑦ ᐃᑲᔪᕐᐹᓪᓕᕈᓐᓇᕐᓂᕋ ᓴᕕᕋᔭᖕᓂᒡᓕ ᓂᐱᐅᓯᖅᓱᐃᔨᐅᓇᓱᖕᓂᕐᒥᒃ” 

ᑎᑭᑉᐸᑦ. ᐱᓂᐊᕐᓂᕋᖅᓯᒪᔮ ᒪᓕᒃᖢᓂᔾᔪᒃ, ᓄᓇᕗᑦ ᒐᕙᒪᖓᑦ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ ᐊᒡᓚᒡᕕᒃᑖᓕᓚᐅᖅᑐᑦ ᐊᒻᒪ 

ᐃᖅᑲᓇᐃᔭᖅᑎᑖᖅᖢᑎᒃ ᑭᐅᔨᐅᓂᐊᖅᑐᒥᒃ ᒐᕙᒪᓕᕆᔨᒃᑯᓐᓄᑦ. ᑑᓂ ᐸᓂᑲᑦ ᑎᒃᑯᐊᖅᑕᐅᓚᐅᖅᑐᖅ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ 
ᓄᓇᕗᑦ ᒐᕙᒪᖓᓄᑦ ᐋᔩᖅᑎᑦᑎᔨᓪᓗᐊᑕᙳᖅᖢᓂ ᔭᓄᐊᕆ 2006-ᒥ.38  

 

3.2 ᐱᔪᓐᓇᕐᓂᖅᑖᕐᐸᓪᓕᐊᓂᐅᑉ ᐱᒻᒪᕆᐅᓂᖓ ᑐᙵᕕᒃᑯᓐᓄᑦ 

ᑐᙵᕕᒃᑯᑦ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ ᐋᔩᕈᑕᐅᓂᐊᖅᑐᓄᑦ ᐅᐸᓗᖓᐃᔮᓂᒃᓯᒪᖕᒥᔪᑦ. 2006-ᒥ ᑐᙵᕕᒃᑯᑦ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖓ ᐅᔾᔨᕐᓇᖅᓯᑎᑦᑎᓯᒪᔪᖅ ᑐᙵᕕᒃᑯᑦ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐋᔩᕐᓂᐅᓂᐊᖅᑐᓄᑦ ᐅᐸᖓᐃᕋᓱᓪᓚᕆᒃᓯᒪᓂᖏᓐᓂᒃ.39 

ᐅᓪᓗᒥᒧᑦ, ᑲᑎᒪᖃᑕᐅᓪᓚᑦᑖᖃᑦᑕᖅᓯᒪᔪᑦ ᐋᔩᕈᑕᐅᓛᖅᑐᓂᒃ ᐸᕐᓇᒃᓯᖃᑕᐅᓪᓗᑎᒃ. 

ᓵᓕ ᐃᕚᓕᒃ, ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᑐᙵᕕᒃᑯᑦ ᐋᔩᖅᑎᑦᑎᓪᓗᐊᑖ, ᐅᖃᓚᐅᕐᒪᑦ, ᐃᓄᒐᓚᒃᑐᑦ ᓇᓗᒨᑎᔭᒥᑐᑦ, 

ᐃᓅᓚᐅᖅᓯᒪᓂᕋᖅᖢᓂ ᓄᓇᐃᓐᓇᕐᒥ “ᓄᓇᓗ ᐃᓅᓯᓐᓄᑦ ᐱᒻᒪᕆᐊᓘᓐᓗᓂ.” ᐃᓅᔪᖅ ᓯᕗᓕᐅᖅᑎᐅᓪᓗᓂ ᐊᒻᒪ 

ᐊᖓᔪᖅᑳᖑᓂᑰᓪᓗᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 1993-ᒥᑦ 2005-ᒧᑦ, ᐱᔭᕆᑐᔪᒻᒪᕆᖕᓂᒃ ᐱᓕᕆᖃᑕᐅᖃᑦᑕᖅᓯᒪᔪᖅ 

ᐱᔾᔪᑎᒃᓴᓂᒃ ᐱᕙᓪᓕᐊᑎᑦᑎᓂᕐᒧᑦ ᐃᓱᒪᓕᐅᖅᑐᖃᕋᓱᓕᕌᖓᑦ ᓄᓇᖃᕐᕕᒋᔭᒥᓂᒃ ᑕᐃᒃᑯᓇᓂ ᐊᕐᕌᒍᓂ. “ᐃᓄᐃᑦ ᐃᒃᐱᒋᔭᖃᑦᑎᐊᕐᒪᑕ 

ᓄᓇᐃᑦ ᐊᒻᒪ ᐱᔾᔪᑎᒃᓴᐃᑦ ᐱᕙᓪᓕᐊᑎᑕᐅᓂᐊᕐᓂᖏᓐᓂᒃ ᓄᓇᕗᒻᒥ,” ᐅᓂᒃᑳᓚᐅᖅᑐᖅ, “ᓲᖃᐃᒻᒪ ᐃᓅᒐᑦᑕ ᓄᓇ ᑭᒃᑰᓂᑦᑎᓐᓂᒃ 

ᐊᒻᒪ ᐱᖅᑯᓯᑦᑎᓐᓂᒃ ᐋᖅᑭᒃᓯᓯᒪᖕᒪᑦ, ᓄᓇᓗ ᖃᐅᔨᒪᑦᑎᐊᖅᖢᑎᒍᑦ.” 

ᑐᙵᕕᒃᑯᑦ ᒪᓕᒃᖢᒋᑦ, ᐱᔪᓐᓇᕐᓂᖅᑖᕐᐹᓪᓕᕐᓂᖅ ᐱᕕᒃᓴᐅᖕᒪᑦ ᐱᒻᒪᕆᐊᓘᓪᓗᓂ “ᓄᓇᕗᒻᒥ ᒐᕙᒪᐅᑉ ᑐᙵᕕᓕᐊᕆᓇᓱᒃᑕᖓᓄᑦ 

ᓯᕗᒻᒧᐊᒍᑕᐅᓗᓂ ᓇᖕᒥᓂᖅᓱᕈᓐᓇᖅᓯᓂᐊᕐᓂᖓ ᑐᕌᒐᐅᑎᓪᓗᒍ.” ᑐᙵᕕᒃᑯᑦ ᐅᒃᐱᕈᓱᒃᑐᑦ ᓄᓇᕗᑦ ᐱᔾᔪᑎᒃᓴᖏᑦ ᐱᕙᓪᓕᐊᒃᐸᑕ 

ᐃᖅᑲᓇᐃᔮᒃᓴᒐᓴᒻᒪᕇᑦ ᑮᓇᐅᔭᑲᓪᓚᐃᓪᓗ ᐃᓯᐊᓕᕋᔭᕐᓂᖏᓐᓂᒃ ᓄᓇᕗᒻᒧᑦ. ᑐᙵᕕᒃᑯᑦ ᑕᐅᑐᖕᒪᔾᔪᒃ “ᓈᒻᒪᑐᐃᓐᓇᕋᔭᕐᒪᑦ […] 

ᒐᕙᒪᐅᔪᖅ ᑲᒪᒋᔭᒃᓴᖃᓪᓗᐊᑕᖅᑎᓪᓗᒍ ᐱᕙᓪᓕᐊᓂᕐᒧᑦ ᐊᒃᑐᐃᓂᐊᖅᑐᓂᒃ ᐃᓄᖕᓂᒃ ᐊᒻᒪ ᑮᓇᖃᕐᓂᐅᔪᓂᒃ ᐱᖃᑕᐅᔪᓐᓇᓪᓗᐊᕐᒥᔪᖅ 

ᓄᓇᒥᙶᖅᓯᒪᔪᓄᑦ ᑮᓇᐅᔭᓕᐅᕈᑕᐅᕙᒃᑐᓂᒃ.” ᑐᙵᕕᒃᑯᑦ ᐃᑲᔪᖅᓱᐃᔪᑦ ᓄᓇᒥᒃ ᐊᒻᒪ ᐱᔾᔪᑎᒃᓴᓂᒃ ᐊᐅᓚᑦᑎᔾᔪᓰᑦ ᓄᓇᕗᑦ 

ᒐᕙᒪᖓᓄᑦ ᓅᑕᐅᓂᐊᕐᓂᖏᓐᓂᒃ ᐅᒃᐱᕆᔭᖃᕐᓂᖓᓄᑦ ᐱᕚᓪᓕᕈᑕᔪᓐᓇᕐᒪᑦ ᑖᒃᑯᐊ ᑲᒪᒋᔭᐅᔾᔪᓯᖏᑦ ᑕᐃᒃᑯᓄᖓ ᐱᕙᓪᓕᐊᓂᕐᒧᑦ 

ᐊᒃᑐᖅᑕᐅᓪᓚᕆᖕᓂᐊᖅᑐᓄᑦ ᐱᓕᕆᐊᖑᖃᑦᑕᖔᓪᓗᐊᕐᓂᖏᓐᓂᒃ. 

                                            
38 ᒥᔅᑕ ᐸᓂᑲᑦ ᖃᐅᔨᒪᔭᐅᑦᑎᐊᖅᑐᖅ ᐅᓂᒃᑳᓕᐅᖅᑎ ᐊᒻᒪ ᓴᓇᔪᓕᕆᓂᕐᒧᑦ ᐊᖏᖃᑎᒌᒃᑎᑦᑎᓇᓱᐊᖅᑎ. ᔫᑳᓐ ᒐᕙᒪᖓᓂ ᓯᕗᓕᖅᑎᐅᓚᐅᖅᑐᖅ 1985-ᒥ 1992-ᒧᑦ. 

ᔫᑳᓐᒦᑦᑐᓐᓃᕋᒥ, ᐃᖅᑲᓇᐃᔭᓚᐅᖅᑐᖅ, ᑕᕝᕙᓂᑐᐊᖑᙱᑦᑐᖅ, ᐋᔩᖃᑎᖃᕐᓂᕐᒥᒃ ᒥᓂᔅᑕᒧᑦ ᑐᒡᓕᕆᔭᐅᓪᓗᓂ ᐳᑎᔅ ᑲᓚᒻᐱᐊ ᒐᕙᒪᖓᓂ. 
39 Supra, ᑎᑎᕋᖅᓯᒪᔪᖅ 28. 

4. ᑲᒪᒋᔭᐅᔭᕆᐊᖃᒻᒪᕆᖕᓂᐊᖅᑐᑦ 

ᓇᐃᓈᕐᓗᒋᑦ ᐅᖃᐅᓯᕆᓂᐊᓕᖅᑕᒃᑲ ᓇᓗᓇᐃᔭᕐᓗᒋᓪᓗ ᐱᒻᒪᕇᑦ ᐃᓱᒪᒋᔭᐅᔪᑦ, ᐱᔭᐅᔪᒪᔪᑦ ᐊᒻᒪ ᓂᕆᐅᒋᔭᐅᔪᑦ ᓄᓇᕗᑦ ᒐᕙᒪᖓᑕ 

ᑐᙵᕕᒃᑯᓪᓗ ᓴᖅᑭᑎᓚᐅᖅᑕᖏᑦ ᑕᖅᑭᐅᓵᖅᑐᓂ ᓄᓇᕗᑦ ᐱᔪᓐᓇᕐᓂᖅᑖᕐᐸᓪᓕᐊᓂᖓ ᐱᓪᓗᒍ. 

 

4.1 ᑭᓱᐃᑦ ᓅᑕᐅᓂᐊᕐᐸᑦ? 

4.1.1 ᓄᓇᕗᑦ ᒐᕙᒪᖓᑕ ᐃᓱᒪᒋᔭᖏᑦ 

ᓄᓇᕗᑦ ᒐᕙᒪᖓᑦ ᒪᓕᒃᖢᒍ, ᓯᕗᓪᓕᕐᐹᖅ ᐊᒻᒪ ᐱᒻᒪᕆᐅᓛᖅ ᐱᔪᓐᓇᕐᓂᖅᑖᕐᐸᓪᓕᐊᓂᖅ ᐱᓪᓗᒍ ᓄᓇᕗᑦ ᑐᑭᓯᐅᒪᓂᖓ ᖃᓄᖅ 

ᑐᑭᖃᕐᒪᖔᑦ ᐱᔪᓐᓇᕐᓂᖅᑖᕐᐸᓪᓕᐊᓂᖅ. ᓄᓇᕗᑦ ᒐᕙᒪᖓᑕ ᐱᔪᓐᓇᕐᓂᖅᑖᕐᐸᓪᓕᐊᓂᖅ ᑕᐅᑐᖕᒪᒍ ᓅᑦᑎᔾᔪᑕᐅᓂᐊᕐᓂᖓᓂᒃ "ᑲᓇᑕᒥ 

ᐊᕕᒃᑐᖅᓯᒪᔪᑎᑐᑦ" ᓄᓇᒥᒃ ᐊᒻᒪ ᓄᓇᒥᙶᖅᓯᒪᔪᒃ ᐊᐅᓚᑦᑎᔪᓐᓇᕐᓂᕐᒧᑦ ᐱᔪᓐᓇᐅᑎᓂᒃ. ᓄᓇᕗᑦ ᒐᕙᒪᖓᑕ ᒪᓕᒐᓕᐅᕐᕕᐊ 

ᒪᓕᒐᑎᒍᑦ ᓄᓇᒥᙶᖅᓯᒪᔪᓂᒃ ᐊᐅᓚᑦᑎᔪᓐᓇᖅᓯᔾᔪᑎᒋᓇᔭᖅᑖ ᑲᓇᑕᒥ ᐊᕕᒃᑐᖅᓯᒪᔪᑦ ᒪᓕᒐᓕᐅᕐᕕᖏᑎᑐᑦ. ᑖᓐᓇ ᑕᐃᔭᐅᕙᒃᑐᖅ 

"ᐱᔪᓐᓇᕐᕕᖃᕐᓂᐅᔪᓂᒃ" ᓅᑦᑎᓂᕐᒥᒃ, ᐃᓄᓕᕆᔨᑐᖃᒃᑯᑦ ᐱᓕᕆᔾᔪᑎᖏᓐᓂᒃ ᓅᑦᑎᑐᐃᓐᓇᕐᓂᐅᑉ ᐊᔾᔨᒋᙱᑖ. 

2006-ᒥ, ᓄᓇᕗᑦ ᒐᕙᒪᖓᑦ ᑎᓕᓯᓚᐅᖅᑐᑦ Hᐊᐃᕋᒻ ᐴᐱᐊᐃᒥᒃ, ᖃᐅᔨᒪᔭᐅᑦᑎᐊᖅᑐᖅ, ᐊᑯᓂᐊᓗᒃ ᒐᕙᒪᑐᖃᒃᑯᓐᓂ 

ᐃᖅᑲᓇᐃᔭᓚᐅᖅᓯᒪᔪᖅ ᐊᕐᕌᒍᓄᑦ 40-ᓄᑦ ᐅᑭᐅᖅᑕᖅᑐᕐᒥ ᐱᓕᕆᐊᖑᕙᒃᑐᓂᒃ ᐱᓕᕆᐊᖃᖃᑦᑕᖅᓯᒪᓪᓗᓂ, ᕿᒥᕐᕈᖁᔨᓪᓗᑎᒃ 

ᑕᒪᐃᓐᓂᓕᒫᖅ ᓄᓇᕗᑦ ᒐᕙᒪᖓᑕ ᐱᔪᓐᓇᕐᓂᖅᑖᕐᕕᒋᓂᐊᕈᒪᔭᖏᓐᓂᒃ ᓄᓇᕗᑦ ᒐᕙᒪᖓᓄᑦ ᓄᓇᒥᒃ ᐊᒻᒪ ᐱᔾᔪᑎᒃᓴᓂᒃ 

ᐱᕙᓪᓕᐊᑎᑦᑎᔪᓐᓇᐅᑏᑦ ᐱᔪᓐᓇᕐᓂᖅᑖᕆᔭᐅᓯᒪᓕᕈᑎᒃ. ᐱᔪᓐᓇᕐᓂᖅᑖᕐᐸᓪᓕᐊᓂᐅᑉ ᑐᕌᒐᖓ ᐅᓂᒃᑳᖓᓂ ᓇᓗᓇᐃᖅᓯᒪᓚᐅᖅᑐᖅ 

("ᐴᐱᐊᐃ ᐅᓂᒃᑳᖓ") "ᓴᙱᑦᑎᐊᕐᓗᓂ ᒐᕙᒪᐅᓕᕐᓗᓂ ᓄᑖᓂᒃ ᐱᔪᓐᓇᕐᕕᖃᕐᓂᐅᔪᓂᒃ ᐊᐅᓚᑦᑎᔪᓐᓇᑦᑎᐊᕐᓗᓂ."40 

ᐅᓂᒃᑳᖓᓂ, ᒥᔅᑕ ᐴᐱᐊᐃ "ᐱᔪᓐᓇᕐᓂᖃᕐᓂᐅᔪᑦ" ᐊᒻᒪ "ᐱᓕᕆᐊᒃᓴᐃᑦ" ᓅᑕᐅᓂᐊᖅᑐᑦ ᐊᔾᔨᒌᙱᓐᓂᖏᓐᓂᒃ ᑎᑎᕋᓚᐅᖅᑐᖅ. 

"ᐱᔪᓐᓇᕐᕕᖃᕐᓂᐅᔪᓂᒃ ᓅᑦᑎᓂᖅ" ᐃᓚᖃᕐᒪᑦ ᑕᒪᐃᓐᓂ ᓄᓇᒥᙶᖅᓯᒪᔪᓂᒃ ᐱᓕᕆᐊᖃᕐᐸᒃᑐᑦ ᖃᓄᐃᓕᐅᕈᑎᒋᔭᓕᒫᖏᓐᓄᑦ 

ᓵᑕᒃᓴᑐᐊᖑᓕᕈᓐᓇᕐᓂᕐᒥᒃ, ᐃᓚᒋᔭᐅᓪᓗᑎᒃ ᒪᓕᒐᑎᒍᑦ ᐊᓯᔾᔨᖅᓯᔪᓐᓇᕐᓂᖅ ᐊᒻᒪ ᒐᕙᒪᒃᑯᑦ ᐊᑐᐊᒐᖏᓐᓂᒃ ᓴᖅᑭᑦᑎᔪᓐᓇᕐᓂᖅ. 

"ᐱᓕᕆᐊᒃᓴᓂᒃ ᓅᑦᑎᓂᖅ" ᐱᓕᕆᔾᔪᑎᐅᕙᒌᖅᑐᓂᒃ ᓅᑦᑎᓂᐅᔪᖅ. ᐴᐱᐊᐃ ᐅᓂᒃᑳᖓ ᑮᓇᐅᔭᖃᕈᑕᐅᔭᕆᐊᓕᖕᓂᒃ ᓴᖅᑭᑦᑎᓚᐅᕐᒥᔪᖅ 

ᑕᐃᒪᓐᓇ ᐱᔪᓐᓇᕐᓂᐅᔪᓂᒃ ᓅᑦᑎᔪᖃᕐᓂᐊᕈᓂ. 

ᒥᔅᑕ ᐴᐱᐊᐃ ᓇᓗᓇᐃᑦᑎᐊᓚᐅᖅᑐᖅ ᕿᒥᕐᕈᓚᐅᙱᓐᓂᕋᖅᖢᓂ ᐃᓄᓕᕆᔨᑐᖃᒃᑯᑦ ᐱᓕᕆᐊᕆᕙᒃᑕᖏᓐᓂᒃ ᓯᕗᓂᒃᓴᒥ 

ᐱᔭᐅᔭᕆᐊᓕᖕᓂᒃ ᖃᐅᔨᓇᓱᒃᑎᓪᓗᒍ. ᐅᓂᒃᑳᖓ ᑎᑎᕋᖅᓯᒪᔪᖅ ᐅᑭᐅᖅᑕᖅᑐᕐᒥ ᓄᓇᒥᙶᖅᓯᒪᔪᓂᒃ ᐊᐅᓚᑦᑎᔾᔪᑏᑦ "ᒐᕙᒪᑐᖃᒃᑯᑦ 

ᑲᒪᒋᓇᓱᒃᓯᒪᙱᒻᒪᒋᑦ ᐊᕐᕌᒍᒐᓴᖕᓄᑦ". ᑕᐅᑐᖔᕐᒪᒋᓪᓕ, ᐱᔪᓐᓇᕐᕕᖃᕐᓂᒃᑯᑦ ᑲᒪᒋᔭᒃᓴᕆᔭᐅᓚᐅᑲᖕᓂᖏᓐᓂᒃ ᐅᕝᕙᓘᓐᓃᑦ 

ᐸᐸᑦᑎᔾᔪᔾᔭᐅᓚᐅᑲᖕᓂᖏᓐᓂᒃ ᐅᑭᐅᖅᑕᖅᑑᑉ ᐱᕙᓪᓕᐊᓂᐊᕐᓂᖓᓄᑦ. ᐴᐱᐊᐃ ᐅᓂᒃᑳᖓ ᑎᑎᕋᖅᓯᒪᔪᖅ ᐃᑲᔫᑏᑦ 

ᒥᒃᖠᑎᒋᐊᖅᑕᐅᓯᒪᓂᖏᑦ, ᐊᕕᒃᓯᒪᔪᓂᒃ ᐱᔭᒃᓴᖃᕐᓂᖏᑦ (ᑕᒪᕐᒥᒃ ᒐᕙᒪᖓᑐᖃᒃᑯᑦ ᐊᒻᒪ ᐊᒡᒍᖅᓯᒪᔪᑦ), ᒐᕙᒪᒃᑯᑦ ᐊᑐᐊᒐᖏᑦ 

ᐊᔾᔨᒌᙱᑦᑐᑦ ᐱᖅᑯᓴᐅᑎᔾᔪᑕᐅᓂᖏᑦ ᐊᒻᒪ ᐊᕕᒃᑐᖅᓯᒪᔪᓄᓪᓚᑦᑖᖅ ᑐᕌᖓᔪᒥᒃ ᒐᕙᒪᓕᕆᔨᑕᖃᙱᓐᓂᖓ ᓄᓇᒥᙶᖅᓯᒪᔪᓂᒃ 

ᐊᐅᓚᑦᑎᓂᕐᒧᑦ ᓵᑕᐅᔪᓐᓇᖅᑐᒥᒃ ᑐᓗᖅᑕᕈᑎᒃᑲᓐᓂᐅᓯᒪᔪᑦ ᑐᑭᖃᖅᑐᒃᑯᑦ ᓄᓇᕗᒻᒥ ᓄᓇᒥᙶᖅᓯᒪᔪᓂᒃ ᐊᐅᓚᑦᑎᔪᓐᓇᖅᓯᔾᔪᑎᒃᓴᓂᒃ 

ᐊᑐᐊᖅᓯᔾᔪᑕᐅᔪᓐᓇᕋᔭᒃᑐᒥᒃ ᐊᒻᒪ ᑲᔪᓰᓐᓇᕈᓐᓇᖅᑐᒃᑯᑦ ᓴᖅᑭᑦᑎᓇᓱᖕᓂᕐᒧᑦ. ᒥᔅᑕ ᐴᐱᐊᐃ ᐃᓱᒪᒋᔭᖓᒍᑦ, ᑖᒃᑯᐊ ᐊᑲᐅᙱᓕᐅᕈᑏᑦ 

ᑕᒪᕐᒥᑲᓴᒃ ᐋᖅᑭᒃᐹᓪᓕᕋᔭᖅᑐᑦ ᐱᔪᓐᓇᕐᓂᖅᑖᕐᓂᒃᑯᑦ, ᑭᓯᐊᓂᑦᑕᐅᖅ ᐊᑲᐅᓯᑎᑦᑎᒋᐊᕈᑕᐅᔪᓐᓇᕐᓂᐊᕐᒥᖕᒪᑦ ᒫᓐᓇ 

ᑐᖓᐅᑎᓯᒪᓗᐊᖅᑐᓂᒃ. 

                                            
40  Hᐊᐃᕋᒻ ᐴᐱᐊᐃ, “ᐱᔪᓐᓇᕐᓂᖅᑖᓵᑦ ᐊᒻᒪ ᓄᑖᑦ ᓵᑕᐅᔪᓐᓇᐅᑎᒃᓴᐃᑦ – ᐱᔪᓐᓇᕐᓂᐅᔪᑦ ᓅᑕᐅᔪᒃᓴᐃᑦ ᓄᓇᕗᑦ ᒐᕙᒪᖓᓄᑦ ᖃᓄᐃᑦᑑᖕᒪᖔᑕ ᓇᓗᓇᐃᖅᓯᔾᔪᑎ ᐊᒻᒪ 

ᑮᓇᐅᔭᖃᕈᑎᐅᔭᕆᐊᓖᑦ ᐊᑐᓕᖅᑎᑕᐅᓂᖓ ᑲᔪᓯᑦᑎᐊᕈᓐᓇᕐᓂᐊᕈᓂ”, ᒪᐃ 2006. 

ᐴᐱᐊᐃ ᐅᓂᒃᑳᖓ ᒪᓕᒃᖢᒍ: 

• ᐅᑭᐅᖅᑕᖅᑐᕐᒥ ᐱᓕᕆᐊᖑᕙᒃᑐᖅ ᐊᒃᓱᕈᓐᓇᖅᑐᒃᑰᖃᑦᑕᖅᓯᒪᔪᖅ ᐊᕐᕌᒍᒐᓴᐅᓕᖅᑐᓄᑦ; 

• ᐱᔪᓐᓇᒃᓂᖅᑖᕐᐸᓪᓕᐊᑎᑦᑎᓂᖅ ᑲᔪᓯᓂᐊᕐᐸᑦ ᓅᑕᐅᑎᑦᑕᐃᓕᒪᔭᕆᐊᓖᑦ ᐃᓄᓕᕆᔨᑐᖃᒃᑯᑦ ᑮᓇᐅᔭᖃᖅᑎᑦᑎᔾᔪᑎᒋᕙᒃᑕᖏᑦᑕ 

ᐊᑲᐅᙱᓕᐅᕈᑎᒋᕙᒃᑕᖏᑦ; 

• ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐋᔩᖃᑎᒌᖕᓃᑦ ᑮᓇᐅᔭᖃᕈᑕᐅᔭᕆᐊᓕᖕᓂᒃ ᒪᓕᒃᓯᒪᓪᓗᐊᖅᑐᑦ ᓄᑖᑦ ᐱᔭᒃᓴᖅᑖᖑᓂᐊᖅᑐᑦ 

ᐊᑐᓕᖅᑎᓪᓚᕆᒍᓐᓇᕐᓂᐊᕈᑎᒃ, ᒫᓐᓇ ᐃᓄᓕᕆᔨᑐᖃᒃᑯᑦ ᑖᔅᓱᒥᖓ ᐊᐅᓚᑦᑎᔾᔪᑎᒋᕙᒃᑖ ᒪᓕᙱᖔᕐᓗᒍ. 

ᐴᐱᐊᐃ ᐅᓂᒃᑳᖓ 200 ᒥᒃᓵᓂ ᐃᖅᑲᓇᐃᔭᐃᓐᓇᕐᓂᐊᖅᑐᓂᒃ ᐱᑕᖃᓕᕆᐊᖃᕋᓱᒋᓐᓈᔪᖅ ᓄᓇᕗᑦ ᒐᕙᒪᖓᑦ ᓄᑖᓂᒃ 

ᑲᒪᒋᔭᒃᓴᐅᑎᑖᕆᔭᒥᓂᒃ ᐱᓕᕆᐊᖃᓐᓇᕐᓂᐊᕈᓂᒋᑦ ᐃᒪᓕᕆᔪᓐᓇᕐᓂᕐᒧᑦ, ᐊᕙᑎᓕᕆᔪᓐᓇᕐᓂᕐᒧᑦ, ᐅᔭᕋᖕᓂᐊᒐᒃᓴᓕᕆᓂᕐᒧᑦ, 

ᐅᖅᓱᐊᓗᓕᕆᔪᓐᓇᕐᓂᕐᒧᑦ ᐊᒻᒪ ᒑᔅᓕᕆᔪᓐᓇᕐᓂᕐᒧᑦ ᐱᔪᓐᓇᒃᑖᖅᓯᒪᓕᕈᓂ. 

 

4.1.2 ᑐᙵᕕᒃᑯᑦ ᐃᓱᒪᒋᔭᖏᑦ 

ᑐᙵᕕᒃᑯᑦ ᓄᓇᕗᑦ ᒐᕙᒪᖓᑕ ᐃᓱᒪᒋᔭᖏᓐᓂᒃ ᐃᑲᔪᖅᓱᐃᔪᑦ ᐱᔪᓐᓇᕐᓂᖅᑖᕐᐸᓪᓕᐊᓂᕐᒥ ᑲᒪᒋᔭᖃᕈᓐᓇᐅᑏᑦ ᓄᓇᕗᑦ ᒐᕙᒪᖓᑕ 

ᒪᓕᒐᓕᐅᕐᕕᐊᓄᑦ ᐱᔪᓐᓇᕐᕕᒃᑖᖑᓪᓗᐊᕐᓂᖏᓐᓂᒃ ᐊᕕᒃᑐᖅᓯᒪᔪᑦ ᒪᓕᒐᓕᐅᕐᕕᖏᑎᑐᑦ ᐱᔪᓐᓇᕐᕕᖃᓕᕐᓗᓂ ᓄᓇᒥᙶᖅᓯᒪᔪᓂᒃ 

ᑲᓇᑕᐅᑉ ᑐᙵᕕᕐᔪᐊᖓᑕ ᐊᑖᒍᑦ. 

ᑭᓯᐊᓂᓕ ᐅᔾᔨᖅᓱᑦᑎᐊᖁᔨᓯᒪᔪᑦ ᑕᒪᓐᓇ ᐊᑐᓕᖅᑎᑕᒃᓴᐅᓂᐊᕐᒪᑦ ᑭᓯᐊᓂ "ᓄᓇᑖᕈᑎᑎᒍᑦ ᐃᓄᐃᑦ ᐱᔪᓐᓇᐅᑎᑖᕆᓯᒪᔭᖏᓐᓂᒃ 

ᓄᖅᑲᖅᑎᑦᑎᔾᔮᙱᑐᐊᕈᓂ ᐊᖅᓵᖅᓯᔾᔮᙱᑐᐊᕈᓂᓘᓐᓃᒃ." ᑐᙵᕕᒃᑯᑦ ᐃᓂᖅᑎᖅᓯᓚᐅᖅᑐᑦ ᓈᒻᒪᒍᓱᒋᐊᖃᕐᓂᐊᕐᓂᕐᒥᓂᒃ ᓄᓇᑖᕈᑎᒧᑦ 

ᑲᒪᒋᔭᒃᓴᐅᑎᑖᖑᓯᒪᔪᑦ ᐊᔪᕐᓇᙱᓐᓂᓕᒫᒃᑯᑦ ᐊᑐᓕᖅᑎᑕᐅᓇᓱᖕᓂᖏᓐᓂᒃ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ ᐃᓱᒪᒃᓴᖅᓯᐅᕈᑕᐅᔪᑦ 

ᐱᓪᓗᒋᑦ. ᑐᙶᕕᒃᑯᑦ ᐆᒃᑐᕋᐅᑎᒃᓴᓪᓚᑦᑖᓂᒃ ᐊᒻᒪ ᖃᖓᒃᑰᓇᔭᕐᒪᖔᑕ ᖃᐅᔨᒪᔾᔪᑎᒃᓴᓪᓚᕆᖕᓂᒃ ᓇᐅᑦᑎᖅᓱᕐᓂᐊᖅᑐᑦ ᓄᓇᑖᕈᑎ 

ᐊᑐᓕᖅᑎᑕᐅᕙᓪᓕᐊᖓᓄᑦ. 

 

4.1.3 ᒐᕙᒪᑐᖃᒃᑯᑦ ᐃᓱᒪᒋᔭᖏᑦ 

ᒐᕙᒪᑐᖃᒃᑯᓐᓂ ᐊᖓᔪᖅᑲᐅᑏᑦ ᓄᓇᕗᑦ ᐊᒡᓚᒡᕕᐊᓂ ᐊᒻᒪ ᐃᓄᓕᕆᔨᑐᖃᒃᑯᑦ ᐊᖓᔪᖅᑳᖃᕐᕕᐊᓂ ᓄᓇᕗᒻᒥ ᓄᓇᐃᑦ ᐊᒻᒪ 

ᐱᔾᔪᑎᒃᓴᐃᑦ ᐊᐅᓚᑕᐅᔾᔪᑎᒃᓴᖏᓐᓄᑦ ᑮᓇᐅᔭᖅᑕᖃᕆᐊᖃᓪᓚᕆᖕᓂᖓᓂᒃ ᐃᓕᓴᖅᓯᓯᒪᔪᑦ, ᐊᑐᐊᒐᑎᒍᓪᓗ ᐃᓄᓕᕆᔨᑐᖃᒃᑯᑦ 

ᐊᖓᔪᖅᑳᖃᕐᕕᐊᓄᑦ ᐃᑲᔪᖅᓱᖅᑕᐅᖏᓐᓇᕈᒪᓯᒪᓪᓗᑎᒃ ᐊᒻᒪ ᖄᒃᑲᓐᓂᐊᒍᑦ ᐊᕐᕌᒍᑕᒫᑦ ᑮᓇᐅᔭᒃᑲᓐᓂᕐᓂᒃ ᐊᑐᖃᑦᑕᕐᓂᐊᖅᑐᓂᒃ 

ᑐᒃᓯᕋᖅᓯᒪᓪᓗᑎᒃ ᒐᕙᒪᑐᖃᒃᑯᑦ ᐱᓕᕆᐊᒃᓴᕐᔪᐊᓂᒃ ᕿᒥᕐᕈᔪᓐᓇᖁᓪᓗᒋᑦ. 

ᓄᓇᕗᑦ ᐊᒡᓚᒡᕕᐊ ᓴᖅᑭᑕᐅᓚᐅᖅᓯᒪᔪᖅ 1999-ᒥ ᐱᔨᑦᑎᖅᓯᔾᔪᑎᖏᓐᓂᒃ ᐊᑐᖃᑦᑕᖃᑎᖃᖅᑐᒃᓴᐅᑕᐅᓪᓗᓂ ᓄᓇᑦᓯᐊᕐᒥ ᐊᒡᓚᒡᕕᖕᒧᑦ 

ᐃᑲᔪᖅᑕᐅᓪᓗᓂ. ᐃᑲᔪᖅᑕᐅᖏᓐᓇᖅᓯᒪᙱᒻᒪᑦ, ᐱᕙᓪᓕᐊᔪᑦ ᐅᓄᖅᓯᕚᓪᓕᖅᓯᒪᓂᖏᓐᓄᑦ ᓄᓇᑦᓯᐊᕐᒥ. ᒐᕙᒪᑐᖃᒃᑯᓐᓃᙵᖅᑐᑦ 

ᐅᖃᓚᐅᖅᑐᑦ 2005-2006-ᒥ ᓄᓇᕗᑦ ᐊᒡᓚᒡᕕᐊ 105-ᓂᒃ ᐊᖏᕈᑕᐅᓯᒪᔪᓂᒃ ᐃᖅᑲᓇᐃᔭᖅᑎᖃᕐᓂᐊᖅᖢᓂ $21.71 ᒥᓕᐊᓐᓂᒃ 

ᑮᓇᐅᔭᖃᖅᑎᑕᐅᓪᓗᓂ ᑲᓇᑕᒥ ᐊᕕᒃᑐᖅᓯᒪᔪᑎᑐᑦ ᑲᒪᒋᔭᒃᓴᐅᑎᖏᓐᓂᒃ ᑲᒪᒋᔭᖃᓂᕐᐊᖅᖢᓂ (ᓄᓇᓂᒃ, ᐃᒪᕐᓂᒃ, ᐅᔭᕋᖕᓂᐊᒐᒃᓴᓂᒃ, 

ᓱᕈᖅᓯᒪᔪᓂᒃ) ᐊᓯᖏᒡᓗ ᒐᕙᒪᑐᖃᒃᑯᑦ ᑲᒪᒋᔭᒃᓴᐅᑎᖏᑦ (ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᖅ ᐊᒻᒪ ᐃᓄᖕᓂᒃ ᐱᕚᓪᓕᖅᑎᑦᑎᓇᓱᖕᓂᖅ). 

ᓇᓚᐅᑦᑖᖅᑕᐅᓯᒪᔪᖅ ᒫᓐᓇ ᐃᖅᑲᓇᐃᔮᒥᓂᒃ ᓄᖅᑲᖃᑦᑕᖅᑐᑦ 22%-ᖑᓇᓱᒋᔭᐅᓪᓗᑎᒃ. ᓄᓇᕗᒻᒥ ᐊᒡᓚᒡᕕᒃ ᐃᑲᔪᖅᓱᖅᑕᐅᔪᖅ ᐃᒻᒪᖄ 

13-ᓄᑦ ᐃᖅᑲᓇᐃᔭᐃᓐᓇᖅᑐᓄᑦ ᐋᑐᕚᒥ ᐊᖓᔪᖅᑳᖃᕐᕕᐊᓃᑦᑐᓄᑦ. 

ᒐᕙᒪᑐᖃᒃᑯᓐᓂᙶᖅᑐᑦ ᓱᓕᔪᕆᔭᖃᓕᖅᑐᑦ ᐊᑭᕋᖅᑐᕋᓱᒋᐊᒃᓴᖅ ᐊᔪᕐᓇᕐᓂᐊᕐᓂᖓᓂᒃ ᐊᒻᒪ ᐱᕚᓪᓕᕈᑕᐅᔾᔮᙱᓐᓂᖓᓂᒃ ᐴᐱᐊᐃ 

ᐅᓂᒃᑳᖓᑕ ᑐᙵᕕᖏᓐᓂᒃ ᑲᒪᒋᔭᒃᓴᐅᑏᑦ ᓯᐊᒻᒪᒃᑎᑕᐅᔾᔪᑎᒃᓴᖏᑦ ᐊᑲᐅᔪᒃᑯᑦ ᐊᒻᒪ ᓈᒻᒪᒃᑐᓂᒃ ᑮᓇᐅᔭᖃᖅᑎᑕᐅᓪᓗᐊᕐᓂᖓᓂᒃ. 

ᓱᓕᔪᕈᓱᒃᓯᒪᓕᕋᒥᒃ, ᓇᓗᓇᐃᔭᐃᓯᒪᔪᑦ ᐴᐱᐊᐃ ᐅᓂᒃᑳᖓᑕ ᐋᖅᑭᒃᓯᒪᖁᔮ ᐅᑭᐅᖅᑕᖅᑐᕐᒥ ᐱᓕᕆᐊᖑᕙᒃᑑᑉ ᐱᔪᓐᓇᕐᓂᖏᓐᓂᒃ 

ᐊᖏᓂᖅᓴᐅᓂᕋᐃᓪᓗᑎᒃ, ᐊᒻᒪ ᐊᕕᒃᑐᖅᓯᒪᔪᑦ ᐊᒻᒪ ᓄᓇᕗᑦ ᐱᔪᓐᓇᕐᕕᖃᕐᕕᒋᔭᖏᑦ ᐊᔾᔨᒌᙱᑦᑐᒻᒪᕆᐅᓂᖏᓐᓂᒃ 

ᐃᓱᒪᒋᔭᖃᖅᓯᒪᙱᖦᖢᓂ. ᐊᐱᖅᑯᑎᒃᓴᖅᑖᖅᓯᒪᓕᕐᒥᔪᑦ ᐴᐱᐊᐃ ᐅᓂᒃᑳᖓᑕ ᐋᖅᑭᒃᓯᒪᖁᔮᑕ ᒥᒃᓵᓄᑦ, ᐊᒻᒪ ᐋᖅᑭᒃᓯᒪᓂᐊᖅᑑᑉ 

ᐃᓗᓕᖏᑦᑕ ᐃᓚᖏᓐᓄᑦ ᐅᖃᐅᓯᖃᓪᓚᑦᑖᖅᓯᒪᓪᓗᑎᒃ. 

ᓇᓗᓇᙱᑦᑐᖅ, ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐋᔩᖃᑎᒌᖕᓂᐅᔪᓂ ᑖᒃᑯᐊ ᕿᒥᕐᕈᔭᐅᑦᑎᐊᕆᐊᖃᕐᓂᐊᖅᑐᑦ ᐊᒻᒪ ᐊᖏᕈᑎᒥᒃ ᑕᒪᐃᓐᓄᑦ 

ᓈᒻᒪᒋᔭᐅᓂᐊᖅᑐᒥᒃ ᓴᖅᑭᑦᑎᓇᓱᒡᓗᓂ ᐊᒃᓱᕈᕐᓇᕐᓂᐊᖅᑐᖅ. 

 

4.2 ᐃᑲᔪᖅᓱᐃᔾᔪᑎᓄᑦ ᑮᓇᐅᔭᖃᖅᑎᑦᑎᔾᔪᑏᑦ 
ᓄᓇᕗᑦ ᒐᕙᒪᖓᑦ ᐅᖃᖅᓯᒪᔪᖅ, ᐅᐊᑦᑎᐊᖅ ᑕᐃᖅᑲᐅᖕᒥᔪᖅ, ᑐᕌᒐᖏᑦᑕ ᐃᓚᖓᑦ ᓴᙱᔪᒥᒃ ᒐᕙᒪᒥᒃ ᓴᖅᑭᑦᑎᔪᒪᓪᓗᑎᒃ 

ᐱᔪᓐᓇᕐᕕᐅᔪᓂᒃ ᓯᐊᒻᒪᒃᑎᑕᐅᓯᒪᔪᓂᒃ ᐊᐅᓚᑦᑎᔪᓐᓇᑦᑎᐊᖅᑐᒥᒃ. ᑕᐃᒪᐃᒻᒪᑦ, ᐅᖃᖅᓯᒪᔪᖅ ᐃᑲᔪᖅᓱᐃᔾᔪᑎᓄᑦ ᑮᓇᐅᔭᖃᖅᑎᑦᑎᔾᔪᑏᑦ 

ᓅᑕᐅᔾᔪᑎᒃᓴᖏᑦ (ᐅᕝᕙᓘᓐᓃᑦ ᓄᓇᕗᑦ ᒐᕙᒪᖓᑕ ᑲᒪᒋᔭᒃᓴᐅᑎᒥᓂᒃ ᐊᑐᓕᖅᑎᑦᑎᓇᓱᒍᑎᒃᓴᐃᑦ ᑮᓇᐅᔭᖃᕈᑎᒋᔭᕆᐊᖃᖅᑕᖏᑦ) 

ᒐᕙᒪᑐᑦ ᐅᔾᔨᖅᓱᑦᑎᐊᕐᐸᒃᑐᑐᑦ ᒪᓕᒋᐊᒃᓯᒪᔭᕆᐊᖃᕐᓂᖓᓂᒃ ᓄᓇᕗᑦ ᓄᓇᖓ ᐊᒻᒪ ᐱᔾᔪᑎᒃᓴᖏᑦ ᐊᐅᓚᑕᐅᑦᑎᐊᕈᓐᓇᕐᓂᐊᕈᑎᒃ. 

ᑕᐃᒪᐃᓐᓂᐊᕈᓂ, ᓄᓇᕗᑦ ᒐᕙᒪᖓᑦ ᐃᓄᓕᕆᔨᑐᖃᒃᑯᑦ ᒫᓐᓇ ᐋᖅᑭᒃᓯᒪᔭᖏᓐᓂᒃ ᒪᓕᒃᓯᒪᔪᒥᒃ ᓅᑕᐅᖁᔨᙱᑦᑐᖅ, ᐊᒻᒪ ᑕᒪᓐᓇ 

ᐴᐱᐊᐃ ᐅᓂᒃᑳᖓᑕ ᐅᓂᒃᑲᐅᓯᕆᑯᑖᒃᓯᒪᓪᓗᓂᐅᒃ. 

ᓄᓇᕗᑦ ᒐᕙᒪᖓᑦ ᐃᓕᓴᖅᓯᐅᒪᔪᖅ ᐊᖏᖃᑎᒌᒍᑕᐅᓪᓗᕆᒍᓐᓇᕐᓂᐊᖅᑎᑦ ᐃᖅᑲᓇᐃᔭᖅᑏᑦ ᐊᒻᒪ ᑮᓇᐅᔭᖃᕈᑕᐅᔭᕆᐊᓖᑦ 

ᖃᔅᓯᐅᔭᕆᐊᖃᕐᓂᖏᑦ ᐊᑑᑎᖃᖅᑐᒃᑯᑦ ᑲᒪᒋᔭᒃᓴᐅᑎᒥᓂᒃ ᐊᐅᓚᑦᑎᔪᓐᓇᖅᓯᔾᔪᑎᒃᓴᖏᑦ "ᑕᒪᐃᓐᓄᑦ ᐃᓗᓕᓕᒫᖏᑦ 

ᐅᖃᒪᔭᒍᑕᐅᓪᓚᕆᒋᐊᖃᕐᓂᐊᖅᑐᑦ ᕿᒥᕐᕈᔭᐅᑦᑎᐊᖅᓯᒪᓗᑎᒡᓗ." ᓄᓇᕗᑦ ᒐᕙᒪᖓᑦ ᓇᓗᓇᐃᖅᓯᓯᒪᖕᒥᔪᖅ ᐱᔪᓐᓇᕐᓂᖅᑖᕐᓂᕐᒧᑦ 

ᐊᖏᖃᑎᒌᒍᑎ ᑮᓇᐅᔭᖃᕈᑎᒃᓴᓂᒃ ᐊᑐᐃᓐᓇᐅᑎᑦᑏᓐᓇᕆᐊᖃᕐᓂᐊᕐᓂᖓᓂᒃ ᐊᒻᒪ ᐊᑕᐅᓯᐊᕐᓗᓂ ᓅᑦᑎᕙᓪᓕᐊᓂᕐᒧᑦ 

ᑮᓇᐅᔭᖃᖅᑎᑕᐅᔭᕆᐊᖃᕐᓂᖓᓂᒃ ᓄᓇᕗᑦ ᐊᑑᑎᖃᖅᑐᒃᑯᑦ ᑲᒪᒋᔭᒃᓴᖅᑖᒥᓂᒃ ᐊᑐᓕᖅᑎᑦᑎᔪᓐᓇᕐᓂᐊᕈᓂ. 

ᓄᓇᕗᑦ ᒐᕙᒪᖓᑦ ᒪᓕᒃᖢᒋᑦ, ᐃᑲᔪᖅᓱᐃᔾᔪᑎᓄᑦ ᑮᓇᐅᔭᖃᖅᑎᑦᑎᔾᔪᑏᑦ ᓈᒪᒃᐸᑕ ᑲᒪᒋᔭᒃᓴᐅᑎᑖᕆᔭᖏᑦ ᐊᑐᓕᖅᑎᑦᑐᓐᓇᕐᓂᐊᕈᓂᒋᑦ 

ᒪᕐᕈᓪᓗᐊᑕᓂᒃ ᐊᑭᓕᖅᓱᐃᔾᔪᑎᒃᓴᓂᒃ ᐃᓗᓕᖃᕆᐊᖃᕐᓂᐊᖅᑐᖅ: i) ᐃᖅᑲᓇᐃᔭᖅᑎᓄᒃ; ᐊᒻᒪ ii) ᐱᖁᑎᓪᓚᑦᑖᓄᑦ. 

ᐱᖁᑎᓪᓚᑦᑖᑦ ᐱᓪᓗᒋᑦ, ᓄᓇᕗᑦ ᒐᕙᒪᖓᑦ ᓈᒪᔪᓂᒃ ᐃᒡᓗᖃᕆᐊᖃᕐᓂᐊᕐᓂᕋᖅᓯᒪᔪᖅ ᓅᑕᐅᔪᓂᒃ ᐱᓕᕆᔨᓄᑦ, ᖃᕋᓴᐅᔭᒃᑯᑦ 

ᐃᑲᔪᖅᓱᐃᔨᓄᑦ ᐊᒻᒪ ᓄᓇᕗᑦ ᐱᖁᑎᖏᑦᑕ ᓇᖕᒥᓂᖃᕐᓂᕐᒧᑦ ᓇᔪᒐᕆᔭᐅᓂᐊᖅᑐᓂᒃ. ᑕᐅᑐᒃᑕᖓᒍᑦ, ᐃᑲᔪᖅᓱᐃᔾᔪᑎᓄᑦ 

ᑮᓇᐅᔭᖃᖅᑎᑦᑎᔾᔪᑏᑦ ᓅᑦᑎᕝᕕᐅᓂᕐᒧᑦ ᑮᓇᐅᔭᖃᕈᑕᐅᔭᕆᐊᓖᑦ ᔫᑳᓐᒥ ᐊᒻᒪ ᓄᓇᑦᓯᐊᕐᒥ ᐊᑐᖅᑕᐅᓚᐅᖅᑐᓄᑦ ᐊᔾᔨᖃᔾᔮᙱᒻᒪᑕ. 

ᐱᓗᐊᖅᑐᒥᒃ, ᐊᒡᓚᒡᕕᖃᕐᓂᖅ ᐊᒻᒪ ᖃᕋᓴᐅᔭᒃᑯᑦ ᐊᒃᑐᐊᖃᑦᑕᐅᑎᓂᖅ ᐊᑭᑐᓂᖅᓴᒻᒪᕆᐅᑎᓪᓗᒋᑦ ᐊᒻᒪ ᐊᑐᐃᓐᓇᐅᙱᓐᓂᖅᓴᐅᓪᓗᑎᒃ 

ᓄᓇᕗᒻᒥ. 

4.3 ᐃᖅᑲᓇᔭᖅᑐᓕᕆᓂᖅ 

ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ ᐋᔩᕈᑕᐅᔪᑦ ᑲᔪᓯᑦᑎᐊᕈᓐᓇᕐᓂᐊᕈᑎᒃ, ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᒋᔭᕆᐊᖃᖅᑕᖏᑦ 

ᐃᓐᓄᒃᑕᐃᓐᓇᕆᓇᓱᒋᐊᖏᑦ ᐊᔪᕐᓇᕐᓂᕐᐹᖑᓂᐊᖅᑐᖅ ᐅᐸᓗᖓᐃᔮᓂᒃᓯᒪᔪᓐᓇᕐᓂᐊᕈᓂ ᑲᔪᓯᑎᑦᑎᔪᓐᓇᕐᓂᐊᕈᓂᓗ ᑲᒪᒋᔭᒃᓴᐅᑎᑖᒥᓂᒃ 

ᐱᔪᓐᓇᕐᓂᖅᑖᕆᓂᐊᖅᑕᖏᑦ ᐊᑐᓯᒋᐊᕐᐸᑕ. ᑕᐃᑦᑎᐊᒻᒪᕆᒡᓗᒍ, ᑕᒪᓐᓇ ᑲᒪᒋᔭᐅᔪᓐᓇᙱᑉᐸᑦ ᓈᒻᒪᒃᑐᒃᑯᑦ, ᐋᖅᑭᒃᓯᒪᔭᕆᐊᓖᑦ 

ᐱᑕᖃᔾᔮᙱᑦᑐᑦ ᒐᕙᒪᑐᖃᒃᑯᑦ ᑲᒪᒋᔭᒃᓴᐅᑎᖏᑦ ᓅᑕᐅᓇᓱᒋᐊᒃᓴᖅ. 

ᒫᓐᓇ, ᐊᒃᓱᕈᓐᓇᖅᑐᒃᑰᕈᑎᖃᐅᕋᓗᐊᖅᑎᓪᓗᒍ, ᐃᓄᓕᕆᔨᑐᖃᒃᑯᑦ ᓄᓇᒥᒃ ᐊᒻᒪ ᓄᓇᒥᙶᖅᓯᒪᔪᓂᒃ ᐊᐅᓚᑦᑎᔾᔪᑎᓂᒃ ᑲᒪᒋᔭᖃᕐᐸᒃᑐᑦ 

ᐱᔨᑦᑎᖅᓯᔾᔪᑎᒋᕙᒃᑕᖏᑦ ᐊᑲᐅᒋᔭᐅᒋᓐᓇᐃᓐᓄᒃᐸᙱᑎᓪᓗᒍ ᐱᕙᓪᓕᐊᑎᑦᑎᓂᕐᒧᑦ ᐱᓇᓱᐊᖅᑏᑦ ᓂᕆᐅᖕᓂᖃᕐᔪᐊᓂᖏᓐᓄᑦ. 

ᐱᓇᓱᐊᖅᑏᑦ ᐋᖅᑭᑦᑎᐊᖅᓯᒪᔪᒥᒃ, ᓴᖅᑭᔮᑦᑎᐊᖅᑐᒥᒃ, ᑲᔪᓰᓐᓇᕈᓐᓇᖅᑐᒥᒃ ᐊᒻᒪ ᑕᑎᒃᓴᐅᔪᓐᓇᕐᑐᒥᒃ, ᖃᖓᒃᑰᔭᕆᐊᖃᕐᒪᖔᑕ ᐊᒻᒪ 

ᐊᑐᐊᖅᓯᔾᔪᑏᑦ ᐋᖅᑭᐅᒪᑦᑎᐊᕐᓗᑎᒃ ᐱᔪᒪᖕᒪᑕ. ᐱᓇᓱᐊᖅᑏᑦ ᑐᓴᕆᐊᕐᕕᐅᓯᒪᔪᑦ ᒐᕙᒪᑐᖃᒃᑯᑦ ᓄᓇᖁᑖᓂ ᐅᔭᕋᖕᓂᐊᒐᒃᓴᓂᒃ ᐊᒻᒪ 

ᓄᓇᐅᑉ ᖄᖓᓃᑦᑐᓂᒃ ᐱᔪᓐᓇᐅᑎᖃᖅᑎᑦᑎᖃᑦᑕᕐᓂᕐᒥᒃ ᐃᓄᓕᕆᔨᑐᖃᒃᑯᑦ ᐊᐅᓚᑦᑎᑦᑎᐊᕐᓂᖏᓐᓂᒃ ᓱᓕᓂᕋᐃᓚᐅᖅᑐᑦ. ᑲᒪᔾᔪᓰᑦ 

ᐋᖅᑭᑦᑎᐊᖅᓯᒪᓪᓚᕆᒋᐊᖃᓲᖑᔪᑦ ᑐᓂᐅᖅᑲᐃᓂᐊᕐᓗᓂ ᐊᒻᒪ ᐊᐅᓚᑦᑎᓂᐊᕐᓗᓂ ᐊᔾᔨᒌᙱᕈᓘᔭᖅᑐᓂᒃ ᐅᔭᕋᖕᓂᐊᒐᒃᓴᓄᑦ 

ᐱᔪᓐᓇᐅᑎᓂᒃ ᒐᕙᒪᑐᖃᒃᑯᑦ ᓄᓇᒋᓐᓃᑦᑐᓂᒃ. ᐱᔪᓐᓇᓐᓂᖅᑖᖅᑎᑦᑎᓂᖅ ᑲᔪᓯᑦᑎᐊᕈᓐᓇᕐᓂᐊᕈᓂ, ᓄᓇᕗᒻᒥ ᑮᓇᐅᔭᖃᖅᑎᑦᑎᔩᑦ 

ᐊᒃᑐᖅᑕᐅᓂᕐᓗᒃᑎᑦᑕᐃᓕᔭᕆᐊᖃᒻᒪᕆᒃᑐᑦ ᐅᕝᕙᓘᓐᓃᑦ ᐊᑦᑕᕐᓇᖅᑐᒧᐊᖅᑎᑦᑕᐃᓕᓗᒋᑦ ᐱᔨᑦᑎᖅᓯᔾᔪᑏᑦ ᐊᑲᐃᓪᓕᐅᕈᑎᖃᕐᓂᖏᓐᓄᑦ 

ᐅᕝᕙᓘᓐᓃᑦ ᒪᓕᒐᑎᒍᑦ ᐊᐅᓚᑦᑎᔾᔪᓯᖅ ᐊᑑᑎᖃᑦᑎᐊᙱᓐᓂᖓ ᐱᓪᓗᒋᑦ. ᓇᓚᐅᑦᑖᖅᑕᐅᓯᒪᔪᖅ ᐅᔭᕋᒃᓯᐅᕐᓂᐅᕙᒃᑐᑦ ᐊᒻᒪ 

ᐅᔭᕋᖕᓂᐊᕐᕕᖃᖅᑎᓄᑦ ᑮᓇᐅᔭᖃᖅᑎᑦᑎᔾᔪᑕᐅᕙᒃᑐᑦ ᐊᑦᑎᒃᓯᒋᐊᕐᓂᕈᑎᒃ ᓄᓇᕗᑦ ᓂᐅᕐᕈᑎᒃᓴᕆᕙᒃᑕᖏᑦ ᐊᒻᒪ 

ᐱᔨᑦᑎᖅᓯᔾᔪᑎᒋᕙᒃᑕᖏᑦ ᐅᓄᕈᓐᓃᕐᐹᓪᓕᕋᔭᕐᓂᖏᓐᓂᒃ. 

ᓄᓇᕗᑦ ᒐᕙᒪᖓᑦ ᐊᒃᓱᕈᕐᓇᖅᑐᒃᑰᖅᑎᓪᓗᒍ ᒫᓐᓇ ᑲᒪᒋᔭᒃᓴᐅᑎᒥᓂᒃ ᐊᒻᒪ ᐊᑲᐅᙱᓕᐅᕈᑎᒋᕙᓪᓕᐊᔭᖏᓐᓂᒃ ᐋᖅᑮᓇᓱᒃᖢᓂ, 

ᐃᓚᖏᑦ ᐅᖃᕈᓐᓇᖅᑐᑦ ᓄᓇᕗᑦ ᒐᕙᒪᖓᑦ ᑲᒪᒋᔭᒃᓴᒃᑲᓐᓂᐅᔪᓂᒃ ᑎᒍᓯᓪᓗᐊᙱᓐᓂᖓᓂᒃ. ᑕᒪᓐᓇ ᐱᓪᓗᒍ ᐅᒃᐱᕈᓱᑦᑎᐊᙱᓐᓂᕋ 

ᓴᖅᑭᑎᓐᓇᒃᑯ, ᑕᒪᕐᒥᒃ ᓄᓇᕗᑦ ᒐᕙᒪᖓᑦ ᐊᒻᒪ ᑐᙵᕕᒃᑯᑦ ᑕᒪᑐᒥᖓ ᐱᒻᒪᕆᖕᒥᒃ ᐃᒃᐱᒋᑦᑎᐊᕆᐊᖃᖅᑐᒥᒃ ᖃᐅᔨᓇᓱᑦᑎᐊᓚᐅᖅᑐᑦ, 

ᕿᒥᕐᕈᓪᓗᑎᒃ ᐊᒻᒪ ᐅᖃᒪᔭᒍᑎᖃᖅᖢᑎᒃ ᑭᒡᓕᓯᐅᒻᒪᕆᓕᓚᐅᖅᑐᑦ ᖃᐅᔨᓇᓱᖕᓂᐅᔪᒥ. 

ᓄᓇᕗᒻᒥ ᐃᖅᑲᓇᐃᔭᖅᑎᒃᓴᖅᑕᖃᑦᑎᐊᕋᓗᐊᕐᒪᖔᑦ ᐃᓱᒫᓘᑕᐅᔪᑦ ᐅᒃᐱᕐᓇᖅᑐᑦ ᐊᒻᒪ ᑕᐃᒪᐃᓪᓚᑦᑖᖅᖢᓂ. ᓄᓇᕗᑦ ᒐᕙᒪᖓᑦ 

ᓱᓕᓂᕋᐃᓚᐅᖅᑐᑦ ᐅᖃᒪᔭᖃᑎᒌᒃᑎᓪᓗᑕ ᐱᔪᓐᓇᕐᓂᖅᑖᕐᐹᓪᓕᕈᓂ ᐃᖅᑲᓇᐃᔭᖅᑎᖃᕋᓱᖕᓂᕐᒧᑦ ᐊᒃᓱᕉᓴᖕᓇᒻᒪᕆᖕᓂᐊᕐᓂᖓᓂᒃ 

ᑕᒪᓐᓇᓗ ᐊᖏᕈᑎᓕᐅᕋᓱᒃᑐᓄᑦ ᑲᑐᑎᔭᐅᓪᓚᕆᒡᓗᓂ ᑭᓯᐊᓂ ᐊᓂᒍᖅᑎᑕᒃᓴᐅᓂᐊᖅᑐᖅ.41 

ᐱᔪᓐᓇᕐᓂᖅᑖᕐᐹᓪᓕᕐᓂᕐᒧᑦ ᒪᕐᕉᒃ ᐃᖅᑲᓇᐃᔭᖅᑎᑭᒃᓴᕐᓂᕐᒨᖓᔫᒃ ᑲᒪᒋᔭᐅᔭᕆᐊᖃᕐᓂᐊᖅᑑᒃ: 

• ᐱᓯᒪᔭᐅᖏᓐᓇᕐᓂᐊᕋᓗᐊᕐᒪᖔᑕ ᐊᒻᒪ ᓅᑕᐅᓂᐊᕋᓗᐊᕐᒪᖔᑕ ᒫᓐᓇ ᐃᓄᓕᕆᔨᑐᖃᒃᑯᓐᓂ ᐃᖅᑲᓇᐃᔭᑦ ᓅᑕᐅᔪᓐᓇᖅᑐᓕᒫᑦ 

ᐱᔪᓐᓇᕐᓂᖅᑖᕐᐸᓪᓕᐊᓂᖅ ᓅᑕᐅᓯᒋᐊᕐᐸᑦ; ᐊᒻᒪ 

• ᐃᖅᑲᓇᐃᔭᖅᑏᑦ ᐊᔪᙱᑦᑎᐊᕆᐊᖃᕐᓂᖏᑦ ᒐᕙᒪᒃᑯᑦ ᐱᔨᑦᑎᖅᓯᔾᔪᑎᒋᔭᕆᐊᖃᖅᑕᖏᑦ ᓴᖅᑭᑦᑐᓐᓇᕐᓂᐊᕈᑎᒃ ᑲᒪᒋᔭᒃᓴᐅᑏᑦ 

ᓅᑕᐅᓂᐊᖅᑎᓪᓗᒋᑦ ᐱᔪᓐᓇᕐᓂᖅᑖᕐᐸᓪᓕᐊᓂᖅ ᓅᑕᐅᓯᒋᐊᕐᐸᑦ. 

 

 

 

                                            
41  Supra, ᑎᑎᕋᖅᓯᒪᔪᖅ 12. 



 

ᒪᐃᔫᑉ ᐅᓂᒃᑳᖓ ᐱᓪᓗᒍ ᓄᓇᕗᑦ ᐱᔪᓐᓇᕐᓂᖅᑖᕐᐸᓪᓕᐊᓂᖓ 

 

 
25 

 
 

4.3.1 ᐃᖅᑲᓇᐃᔭᖅᑎᖃᐃᓐᓇᕐᓂᖅ 

ᓄᓇᕗᑦ ᒐᕙᒪᖓᑦ ᐃᓕᓴᖅᓯᓯᒪᔪᖅ ᒫᓐᓇ ᐃᓄᓕᕆᔨᑐᖃᒃᑯᑦ ᐃᖅᑲᓇᐃᔭᖅᑎᒐᓴᖏᑦ ᐃᖃᓗᖕᓂ ᐊᑐᓪᓚᕆᒃᑐᓂᒃ 

ᐱᓕᕆᐊᖃᖃᑦᑕᖅᓯᒪᓂᖏᓐᓂᒃ, ᖃᐅᔨᒪᑦᑎᐊᕐᓂᖏᓐᓂᒃ ᐊᒻᒪ ᐱᓕᕆᔪᓐᓇᑦᑎᐊᕐᓂᖏᓐᓂᒃ. ᓄᓇᕗᑦ ᒐᕙᒪᖓᑦ ᐅᒃᐱᕈᓱᒃᑐᖅ 

ᐱᔪᓐᓇᕐᓂᖅᑖᖅᓯᒪᓕᕈᓂ ᑖᒃᑯᓇᙵᑦ ᐃᖅᑲᓇᐃᔭᖅᑎᑖᕆᔪᓐᓇᖅᑕᓕᒫᖏᑦ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔮᖅᑖᕐᓂᐊᕐᓂᖏᑦ 

ᐱᒻᒪᕆᐅᓂᖓᓂᒃ, ᑕᐃᒪᐃᑦᑐᒪᒧᓪᓗ ᐃᓄᓕᕆᔨᑐᖃᒃᑯᓐᓂ ᐱᓕᕆᖃᑎᖃᓪᓚᑦᑖᖅᓯᒪᓪᓗᓂ. ᓇᓗᓇᐃᖅᓯᓯᒪᔪᖅ ᐊᑐᓕᕈᓐᓇᕐᓂᐊᕐᐸᑦ, 

ᑲᑐᔾᔭᐅᔭᕆᐊᖃᕐᓂᐊᕐᓂᖓᓂᒃ, ᐸᕐᓇᐅᑕᐅᕙᒌᖅᓯᒪᔭᕆᐊᖃᕐᓂᐊᕐᓂᖓᓂᒃ, ᐊᒻᒪ ᐃᖅᑲᓇᐃᔭᖅᑏᑦ ᐊᒃᑐᖅᑕᐅᓂᐊᖅᑐᑦ ᐱᔪᒪᔭᖏᑦ 

ᐃᓱᒪᒋᔭᐅᑦᑎᐊᕆᐊᖃᕐᓂᐊᕐᓂᖏᓐᓂᒃ. ᓄᓇᕗᑦ ᒐᕙᒪᖓᑦ ᑲᒪᒋᔭᖃᓪᓚᑦᑖᕋᓱᒃᓯᒪᔪᖅ ᐃᖅᑲᓇᐃᔭᖅᑎᖃᕐᓂᕐᒧᑦ ᐃᓱᒫᓘᑎᒃᓴᓂᒃ. 

ᐊᓯᒋᒐᓗᐊᖅᑎᓪᓗᓂᒋᑦ, ᐅᑯᓂᖓ ᐅᔾᔨᕈᓱᒃᓯᒪᔪᖅ: 

ᐃᓄᓕᕆᔨᑐᖃᒃᑯᑦ ᒫᓐᓇ ᐅᑭᐅᖅᑕᖅᑐᕐᒥ ᐱᓕᕆᐊᖃᕈᑎᒋᕙᒃᑖ ᐃᓚᖃᕐᒪᑦ ᐃᖅᑲᓇᐃᔭᖅᑎᒐᓴᖕᓂᒃ ᐊᑯᓂᐊᓗᒃ 

ᐱᓕᕆᐊᖃᖅᓯᒪᔪᓂᒃ ᐊᒻᒪ ᐊᑑᑎᖃᑦᑎᐊᖅᑐᓂᒃ ᖃᐅᔨᒪᔭᓕᖕᓂᒃ ᐊᒻᒪ ᐱᓕᕆᔪᓐᓇᑦᑎᐊᖅᖢᑎᒃ. ᐊᒥᓱᑦ, ᑕᒪᕐᒥᒃ ᐃᓄᐃᑦ 

ᐊᒻᒪ ᐃᓄᓪᓚᕆᐅᙱᑦᑐᑦ, ᐃᓅᓯᓕᒫᕐᒥ ᐅᕝᕙᓘᓐᓃᑦ ᐊᑯᓂ ᐅᑭᐅᖅᑕᖅᑐᒥᐅᑕᐅᔪᑦ. ᓄᓇᕗᑦ ᒐᕙᒪᖓᑦ ᐊᒥᓲᓂᖅᓴᓂᒃ 

ᓄᓇᕗᑦ ᒐᕙᒪᖓᓄᐊᕈᒪᓂᐊᖁᔨᔫᒐᓗᐊᖅ ᐱᔪᓐᓇᕐᓂᐅᔪᑦ ᓅᓯᒪᓕᕐᐸᑕ. ᐱᓇᓱᐊᒐᖃᕐᓂᕐᒥᒃ ᖃᐅᔨᒪᓂᖃᑦᑎᐊᕐᒪᑕ ᐊᒻᒪ 

ᐱᓕᕆᔪᓐᓇᑦᑎᐊᖅᖢᑎᒃ ᓄᑖᓂᒃ ᑲᒪᒋᔭᒃᓴᐅᑎᑖᕆᔭᖏᓂᒃ ᐊᑐᓕᖅᑎᑦᑐᓐᓇᕐᓂᐊᑐᑦ ᓄᓇᕗᑦ ᒐᕙᒪᖓᑕ 

ᐱᓯᒪᔭᕆᐊᖃᕐᓂᐊᖅᑕᖏᑦ… ᐱᔪᓐᓇᕐᓂᖅᑖᕐᐹᓪᓕᕐᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎ ᑐᙵᕕᖃᕆᐊᖃᕐᓂᐊᖅᑐᖅ 

ᐅᑭᐅᖅᑕᖅᑐᕐᒥ ᐱᓕᕆᐊᖑᕙᒃᑑᑉ ᐃᖅᑲᓇᐃᔭᖅᑎᖏᓐᓂᒃ ᐱᓯᒪᐃᓐᓇᕈᓐᓇᕐᓂᕐᒥᒃ. 

ᓄᓇᕗᑦ ᒐᕙᒪᖓᑦ ᒪᓕᒃᖢᒍ, ᐃᖅᑲᓇᐃᔭᖅᑎᖃᐃᓐᓇᕋᓱᖕᓂᖅ ᐱᓕᕆᐊᖑᓯᑲᐅᑎᒋᔭᕆᐊᓕᒃ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᖅ 

ᐋᔩᕈᑕᐅᓯᒋᐊᖅᑎᓪᓗᒍ ᐊᖏᕈᑎᒥᒃ ᓴᖅᑭᑦᑐᖃᑐᐊᕐᐸᑦ. ᐃᑲᔫᓯᐊᖅᑎᑦᑎᖃᑦᑕᕈᒪᔪᖅ, ᐃᖅᑲᓇᐃᔮᓄᑦ ᐱᕙᓪᓕᐊᔾᔪᑎᒃᓴᓂᒃ ᐊᒻᒪ 

ᐊᑲᐅᔪᒃᑯᑦ ᑐᓴᐅᒪᑎᑦᑎᔾᔪᑎᒃᓴᒥᒃ ᓴᖅᑭᑦᑎᔪᒪᔪᖅ. ᓄᓇᕗᑦ ᒐᕙᒪᖓᑦ ᐊᓯᖏᓐᓂᙶᖅᑐᓂᒃ ᐃᖅᑲᓇᐃᔭᖅᑎᖃᓚᐅᑲᖃᑦᑕᕐᓂᖅ 

ᐱᒻᒪᕆᐅᒋᔮ ᐱᔪᓐᓇᕐᓂᖅᑖᕐᐹᓪᓕᖅᒪᓕᕈᓂ ᐃᖅᑲᓇᐃᔭᖅᑎᒃᓴᓂᒃ ᕿᓂᕋᓱᒋᐊᖃᒻᒪᕆᖕᓂᐊᖅᑎᓪᓗᒍ. ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᑦ 

ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᒋᓚᐅᑲᖃᑦᑕᕈᒪᔭᖏᑦ ᐱᔪᓐᓇᕐᓂᖅᑖᕐᓂᐊᓵᕐᓂᕐᒥᓂᒃ ᐱᒻᒪᕆᐅᔪᓂᒃ ᐱᓕᕆᔪᓐᓇᖅᓯᑦᑎᐊᕈᒪᒧᑦ. 

ᑕᒪᓐᓇ ᐃᓄᓕᕆᔨᑐᖃᒃᑯᓐᓄᑦ ᐊᒻᒪ ᐊᓯᖏᓐᓄᑦ ᒐᕙᒪᑐᖃᒃᑯᓐᓂ ᐃᖅᑲᓇᐃᔭᖅᑎᓄᑦ ᑕᐃᒃᑯᓄᖓ ᓄᓇᕗᒻᒥ ᐃᖅᑲᓇᐃᔭᐃᓐᓇᕈᒪᔪᓄᑦ 

ᒐᕙᒪᑐᖃᒃᑯᓐᓂ ᐃᖅᑲᓇᐃᔭᕐᓂᕐᒥᓂᒃ ᓴᒃᑯᐃᔪᒪᙱᑦᑐᓄᑦ ᓂᕈᐊᕆᔪᔭᐅᔪᓐᓇᕐᓂᐊᕐᐸᑦ ᐊᑲᐅᓇᓱᒋᔮ. ᐊᒻᒪᓗ, ᓄᓇᕗᑦ ᒐᕙᒪᖓᓂ 

ᐃᖅᑲᓇᐃᔭᖅᑐᑦ ᓅᑕᐅᔪᓂᒃ ᐃᖅᑲᓇᐃᔮᖅᑖᕈᒪᔪᑦ ᐃᓄᓕᕆᔨᑐᖃᒃᑯᓐᓄᑦ ᐃᖅᑲᓇᐃᔭᓚᐅᑲᒍᓐᓇᕐᓗᑎᒃ ᐃᓕᑦᑎᕚᓪᓕᕐᓂᐊᕐᒪᑕ ᐊᒻᒪ 

ᐃᖅᑲᓇᐃᔭᓯᒻᒫᑦ ᐱᓕᕆᓕᒻᒪᒃᓴᕐᓗᑎᒃ ᓄᒃᑎᕆᕙᓪᓕᐊᓂᖅ ᐱᕙᓪᓕᐊᑎᓪᓗᒍ. 

ᐴᐱᐊᐃ ᐅᓂᒃᑳᖓ ᓇᓗᓇᐃᖅᓯᓯᒪᔪᖅ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ ᐊᒃᓱᕈᕐᓇᓪᓗᐊᑕᕐᓂᐊᖅᑐᑦ ᐃᓚᖓᑦ ᐃᓄᖕᓄᑦ 

ᐊᒃᑐᖅᑕᐅᓂᐊᖅᑐᓄᑦ. ᐃᖅᑲᓇᐃᔭᖅᑎᖃᐃᓐᓇᕋᓱᒍᑎᒃᓴᐃᑦ, ᓄᒃᑎᕆᓂᕐᒥ ᓂᕈᐊᕆᓂᖅᓴᖃᖅᑕᐃᓕᔭᕆᐊᖃᕐᓂᖅ, ᐃᖅᑲᓇᐃᔮᒥ 

ᓇᒧᙵᐅᔾᔪᑕᐅᔪᒪᔪᑦ ᐊᒻᒪ ᐃᑲᔫᓯᐊᖅᑎᑦᑎᔾᔪᑎᒃᓴᐃᑦ ᕿᒥᕐᕈᔭᐅᑦᑎᐊᕆᐊᖃᕐᓂᐊᖅᑐᑦ. ᐅᓂᒃᑳᖅ ᐃᖅᑲᓇᐃᔭᖅᑎᖃᐃᓐᓇᕈᓐᓇᕐᓂᕐᒥᒃ 

ᐱᒻᒪᕆᐅᓂᕋᐃᓯᒪᔪᖅ ᐊᒻᒪ ᐱᔪᓐᓇᕐᓂᖅᑖᕐᐸᓪᓕᐊᓂᖅ ᐋᔩᕈᑎᒋᔭᐅᓕᓵᖅᑎᓪᓗᒍ ᑲᒪᒋᔭᐅᓯᑲᐅᑎᒋᓪᓗᐊᕐᓂᕋᐃᓯᒪᔪᖅ ᐊᒻᒪ 

ᑲᒪᒋᔭᐅᖏᓐᓇᕆᐊᖃᕐᓂᖏᓐᓂᒃ ᐋᔩᖃᑎᒌᒍᑕᐅᑎᓪᓗᒍ "ᒐᕙᒪᒃᑯᑦ ᐱᓕᕆᐊᖏᓐᓂᒃ ᐱᓕᕆᔪᒪᔪᓂᒃ ᐃᖅᑲᓇᐃᔭᖅᑎᑕᖃᙱᑉᐸᑦ 

ᑮᓇᐅᔭᖃᖅᑎᑦᑎᔾᔪᑎᒃᓴᐃᑦ ᑐᑭᖃᖃᔾᔮᙱᑦᑐᑦ."42  

“ᐃᓕᑦᑎᔾᔪᑕᐅᓯᒪᔪᓂᒃ” ᐅᓂᒃᑳᖅ ᐋᖅᑭᒃᓱᐊᖑᓚᐅᖅᑐᖅ ᐅᐊᑦᑎᐊᒃᑲᓐᓂᖅ ᑕᐃᔭᐅᖅᑲᐅᔫᑉ Hᐊᐃᕋᒻ ᐴᐱᐊᐃ 2004-ᒥ ᔫᑳᓐ 

ᐱᔪᓐᓇᕐᓂᖅᑖᕐᐹᓪᓕᕐᓂᐊᕐᓂᖓᓄᑦ ("ᔫᑳᓐᒧᑦ ᐅᓂᒃᑳ").43 ᔫᑳᓐᒧᑦ ᐅᓂᒃᑳᑉ ᑐᕌᒐᕆᓚᐅᖅᑖ ᑲᒪᒋᔭᖃᕈᑕᐅᓇᓱᒃᖢᓂ ᑎᒥᐅᓂᕐᒧᑦ 

ᐃᓕᑕᐅᔭᕆᐊᓕᖕᓂᒃ ᔫᑳᓐᒥ ᐱᔪᓐᓇᕐᓂᖅᑖᖑᓚᐅᖅᑐᑦ ᐱᓪᓗᒋᑦ. ᐅᓂᒃᑳᖅ ᓇᓗᓇᐃᖅᓯᓚᐅᖅᑐᖅ ᔫᑳᓐ ᐱᔪᓐᓇᕐᓂᖅᑖᕐᐹᓪᓕᕐᓂᖓᓄᑦ 

ᐊᒃᓱᕉᓴᖕᓇᓛᖑᓚᐅᖅᑐᑦ ᐃᓚᖓᑦ ᐃᖅᑲᓇᐃᔭᖅᑐᓕᕆᓂᕐᒨᖓᔪᑦ ᐊᐅᓚᓐᓇᓱᒋᐊᖏᑦ, ᐊᒻᒪ ᑕᒪᓐᓇ ᑕᐃᒪᐃᓐᓂᐊᖅᑐᒃᓴᐅᓂᖓᓂᒃ 

                                            
42  Supra, ᑎᑎᕋᖅᓯᒪᔪᖅ 2, ᒪᒃᐱᒐᖓ 85. 
43 Hᐊᐃᕋᒻ ᐴᐱᐊᐃ, "ᔫᑳᓐ ᐱᔪᓐᓇᕐᓂᖅᑖᕐᐹᓪᓕᕐᓂᖓᓄᑦ ᑭᖑᒻᒧᑦ ᑕᐅᑐᒃᖢᒋᑦ ᐃᓕᑦᑎᔾᔪᑕᐅᓯᒪᔪᑦ", 2004. 

ᓯᕗᓂᒃᓴᒥ ᓅᑎᕆᔾᔪᑕᐅᓂᐊᖅᑐᓄᑦ. ᐅᓂᒃᑳᖅ, ᐃᖅᑲᓇᐃᔭᖅᑎᖃᕐᓂᐅᑉ ᐱᒻᒪᕆᓂᖓ ᐊᒻᒪ ᑲᒪᒋᑦᑎᐊᕋᓱᒋᐊᖃᕐᓂᖓ ᐱᓪᓗᒋᑦ, 

ᐃᖅᑲᓇᐃᔭᖅᑐᓕᕆᓂᕐᒥᒃ ᖃᐅᔨᒪᑦᑎᐊᖅᑐᒥᒃ ᐃᒃᓯᕚᖃᑕᐅᖁᔨᓚᐅᖅᑐᖅ ᐋᔩᕐᓂᐅᔪᓂ ᑐᓴᐅᑎᓕᐅᖃᑕᐅᓂᐊᕐᓗᓂ ᐊᒻᒪ 

ᑐᓴᖅᑎᑦᑎᖃᑕᐅᓂᐊᕐᓗᓂ ᐃᖅᑲᓇᐃᔭᖅᑐᓄᑦ ᐊᒃᑐᖅᑕᐅᓂᐊᖅᑐᓄᑦ. 

ᓄᓇᕗᑦ ᐱᓪᓗᒍ, ᐊᔾᔨᒌᙱᑦᑐᑦ ᐱᔾᔪᑎᒋᓪᓗᒋᑦ, ᐃᖅᑲᓇᐃᔭᖅᑎᖃᐃᓐᓇᕋᓱᖕᓂᖅ ᐊᒃᓱᕈᕐᓇᕐᓂᖅᓴᐅᓂᐊᖅᑐᒃᓴᐅᔪᖅ ᐄᖑᓂᖅᓴᕐᓕ 

ᔫᑳᓐᒥ ᐅᕝᕙᓘᓐᓃᑦ  ᐊᒃᓱᕈᕐᓇᖅᓴᐅᔪᒪᖅᑰᔨᖕᒪᑦ ᓄᓇᑦᓯᐊᖅ ᐱᔪᓐᓇᕐᓂᖅᑖᕐᐸᓪᓕᐊᓂᐊᓕᕐᓂᖓᓂᒃ. 

 

4.3.2 ᐱᓕᕆᔪᓐᓇᖅᓯᑎᑦᑎᕙᓪᓕᐊᓂᖅ 

ᐹᓂ ᐅᖃᐅᓯᐅᓯᒪᖕᒪᑦ, ᑲᒪᒋᔭᐅᑦᑎᐊᕋᓱᖕᓂᐊᕋᓗᐊᖅᑎᓪᓗᒍ, ᐃᖅᑲᓇᐃᔭᖅᑎᖃᐃᓐᓇᕋᓲᑎ ᑕᕝᕙᑐᐊᖑᓂᐊᕈᓂ ᓈᒻᒪᙱᓗᐊᖅᑐᖅ 

ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ. ᐱᔪᓐᓇᕐᓂᖅᑖᕐᐹᓪᓕᕐᓂᖅ ᐊᑐᓕᕈᓐᓇᕐᓂᐊᕈᓂ, ᑲᑐᔾᔭᐅᔭᕆᐊᖃᕐᓂᐊᖅᑐᑦ ᒐᕙᒪᑐᖃᒃᑯᓐᓄᑦ, ᓄᓇᕗᑦ 

ᒐᕙᒪᖓᓄᑦ ᐊᒻᒪ ᑐᙵᕕᒃᑯᓐᓄᑦ ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᓪᓗ ᐊᒃᓱᕉᓴᖕᓇᖅᑐᑦ. 

 

4.3.2.1 ᓄᓇᕗᑦ ᒐᕙᒪᖓᑕ ᐃᓱᒪᒋᔭᖏᑦ 

ᑕᒪᓐᓇ ᑲᒪᒋᔭᐅᓕᕐᐸᑦ ᓄᓇᕗᑦ ᒐᕙᒪᖓᑦ ᓱᓕᓪᓚᑦᑖᖅᑐᓂᒃ ᐊᑐᖅᑕᐅᔭᕆᐊᖃᕐᓂᕋᐃᓯᒪᔪᖅ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐊᖏᕈᑎ 

ᐊᑑᑎᖃᖅᑐᓂᒃ ᐱᓕᒻᒪᒃᓴᕈᑎᒃᓴᖃᕆᐊᖃᕐᓂᕋᖅᖢᓂᐅᒃ ᐊᒻᒪ ᐱᓕᕆᐊᒃᓴᖅᑕᖃᕆᐊᖃᕐᓂᕋᐃᓪᓗᓂ ᒫᓐᓇ ᐃᖅᑲᓇᐃᔭᖅᑎᖃᕐᓂᕐᒧᑦ 

ᖃᓄᐃᓪᓚᕆᖕᓂᐅᔪᑦ ᐊᒻᒪ ᓄᓇᑖᕈᑎᒥ ᐃᓛᒃᑰᖅᑐᖅ 23 ᑐᕌᒐᖏᑦ ᐃᓱᒪᒋᓪᓗᒋᑦ. ᓄᓇᕗᑦ ᒐᕙᒪᖓᑦ ᑳᓇᑕᒥᒃ ᐋᔩᖃᑎᖃᕈᒪᔪᖅ 

ᓴᖅᑭᑦᑎᔪᒪᒧᑦ ᐱᓕᒻᒪᒃᓴᐃᔾᔪᑎᒃᓴᓂᒃ ᐱᔪᓐᓇᕐᓂᖅᑖᕐᐸᓪᓕᐊᔾᔪᑎᒃᓴᐃᑦ ᐋᔩᕈᑕᐅᓯᒋᐊᑐᐊᕐᐸᑕ, ᖃᐅᔨᒪᒐᒥᒃ ᐃᖅᑲᓇᐃᔭᖅᑏᑦ 

ᐱᓕᒻᒪᒃᓴᖅᑕᐅᓯᒪᕙᒌᕆᐊᖃᕐᒪᑕ ᐱᓯᑎᒻᒪᕆᐅᔭᕆᐊᓖᑦ ᐱᑕᖃᕆᐊᖃᕐᓂᖏᓐᓄ ᐱᔪᓐᓇᕐᓂᖅᑖᕐᓂᐊᕐᓂᕐᒧᑦ. 

 

4.3.2.2 ᑐᙵᕕᒃᑯᑦ ᐃᓱᒪᒋᔭᖏᑦ 

ᑐᙵᕕᒃᑯᑦ "ᐊᒃᓱᕈᕐᓇᒻᒪᕆᖕᓂᐊᖅᑐᓂᒃ" ᐃᓱᒪᒃᓴᖅᓯᐅᕈᑎᖃᑦᑎᐊᓚᐅᖅᑐᑦ ᐱᓕᒻᒪᒃᓯᒪᔪᓂᒃ, ᐃᓄᐃᑦ ᐅᓄᕐᓂᖏᓐᓂᒃ ᒪᓕᒃᓯᒪᔪᒥᒃ 

ᐃᖅᑲᓇᐃᔭᖅᑎᑕᖃᕐᓗᓂ ᐱᔪᓐᓇᕐᓂᑖᖑᔪᓂᒃ ᑲᒪᒋᔭᖃᓕᕐᓂᐊᖅᑐᓂᒃ.44 

ᑐᙵᕕᒃᑯᑦ ᓄᓇᑖᕈᑎᒥ ᐃᓛᒃᑰᖅᑐᖅ 23 ᐱᔪᓐᓇᖅᑎᓯᒪᔭᖏᓂᒃ "ᐊᑐᓕᖅᑎᑕᐅᓪᓛᑦᑖᖁᔨᖕᒪᑕ", ᐊᒻᒪ ᐃᖅᑲᓇᐃᔭᖅᑐᑦ 

ᐱᔪᓐᓇᕐᓂᖃᓪᓚᑦᑖᕐᓗᑎᒃ ᐊᒻᒪ ᑲᒪᒋᔭᖃᕈᓐᓇᓪᓚᑦᑖᕐᓗᑎᒃ ᓄᓇᕗᑦ ᐱᔪᓐᓇᕐᓂᖅᑖᕌᓂᒃᓯᒪᓕᕐᐸᑦ ᐃᓄᒋᐊᖕᓂᐅᔪᓂᒃ ᐃᖅᑲᓇᐃᔭᖅᑐᑦ 

ᒪᓕᒃᓯᒪᓗᑎᒃ 85% ᐃᓅᓗᑎᒃ. ᑐᙵᕕᒃᑯᑦ ᐃᓕᓴᖅᓯᐅᒪᔪᑦ, ᐱᔪᓐᓇᕐᓂᐅᔪᑦ ᓅᑕᐅᕌᓂᒃᓯᒪᓕᖅᑎᓪᓗᒋᑦ ᐃᖅᑲᓇᐃᔮᖑᓂᐊᖅᑐᑦ 

ᑕᒪᕐᒥᑲᓴᒃ ᐱᓯᑎᒻᒪᕆᖕᓄᑦ ᐊᒻᒪ ᐱᓯᑎᓄᑦ ᑲᒪᒋᔭᐅᓂᐊᕐᓂᖏᓐᓂᒃ, "ᐊᒃᓱᕈᕐᓇᕐᓂᐊᖅᑐᖅ" ᐃᓄᖕᓂᒃ ᐱᓕᒻᒪᒃᓴᐃᔭᕆᐊᒃᓴᖅ ᐊᒻᒪ 

ᐃᖅᑲᓇᐃᔭᖅᑎᑖᕋᓱᒋᐊᒃᓴᖅ ᑖᒃᑯᓇᓂ ᐃᖅᑲᓇᐃᔮᖑᔪᓂ. ᐊᑐᖅᑕᐅᖁᔨᖕᒥᔪᖅ ᐸᕐᓈᕆᔭᐅᑦᑎᐊᖅᓯᒪᔪᒥᒃ ᐊᒻᒪ ᐊᑐᓕᖅᑎᑦᑎᔾᔪᑎᒃᓴᒥᒃ 

ᑐᑭᒧᐊᒍᑎᑕᖃᖁᔨᓪᓗᓂ. ᐱᓗᐊᖅᑐᒥᒃ, ᐃᑲᔪᖅᑎᒌᒋᐊᖃᕐᓂᖅ ᐊᒻᒪ ᑲᑐᔾᔨᖃᑎᒌᒋᐊᖃᕐᓂᖅ ᐊᑐᖅᑕᐅᓪᓚᕆᒋᐊᖃᕐᓂᐊᖅᑐᑦ. 

ᑐᙵᕕᒃᑯᑦ ᐱᖓᓱᓂᒃ ᐆᒃᑑᑎᒃᓴᓂᒃ ᑐᓂᓯᓚᐅᖅᑐᖅ ᑲᔪᓯᑦᑎᐊᕈᑕᐅᓯᒪᔪᓂᒃ ᐊᒻᒪ "ᐱᖅᑯᓯᕆᔭᐅᔪᒧᑦ ᐊᒃᑐᐊᓂᖃᕐᔫᒥᔪᓂᒃ" 

ᑐᑭᒧᐊᒍᑕᐅᖃᑦᑕᖅᓯᒪᔪᓂᒃ ᓄᓇᕗᒻᒥ ᓴᓇᓂᐊᖅᑐᑦ ᐅᐸᓗᖓᐃᖁᓪᓗᒋᑦ ᐊᐅᓚᑦᑎᔪᓐᓇᑦᑎᐊᖁᓪᓗᒋᓪᓗ ᐱᔪᓐᓇᕐᓂᖅᑖᖑᓂᐊᖅᑐᓂᒃ. 

ᑲᔪᓯᑦᑎᐊᖅᓯᒪᔪᑦ ᐱᓕᕆᔪᓐᓇᖅᓯᕙᓪᓕᐊᓂᕐᒥᒃ ᓴᖅᑭᑦᑎᔾᔪᑕᐅᓯᒪᔪᑦ: (i) ᓄᓇᕗᒻᒥ ᐃᖅᑲᓇᐃᔭᖅᑎᒃᓴᓂᒃ ᐱᕙᓪᓕᐊᑎᑦᑎᓂᕐᒧᑦ 

                                            
44  ᑐᙵᕕᒃᑯᑦ, “ᓄᓇᐃᑦ ᐊᒻᒪ ᐱᔾᔪᑎᒃᓴᐃᑦ ᐊᐅᓚᑕᐅᔾᔪᑎᒃᓴᖏᑦ ᐱᔪᓐᓇᕐᓂᖅᑖᕌᓂᒃᓯᒪᓕᖅᑎᓪᓗᒍ – ᐃᖅᑲᓇᐃᔭᖅᑏᑦ ᐱᓕᕆᔪᓐᓇᖅᓯᒪᔭᕆᐊᖃᕐᓂᖏᑦ ᓄᓇᕗᑦ ᒐᕙᒪᖓᓂ – 

ᓄᓇᕗᑦ ᑐᙵᕕᒃ ᑎᒥᖓᑕ ᐊᑐᖅᑕᐅᖁᔭᖏᑦ”, ᕕᕗᐊᕆ 27, 2007. 

ᐸᕐᓇᐅᑎ, ᐃᓄᖕᓂᒃ ᐃᖅᑲᓇᐃᔭᕐᓂᐊᕐᓂᕐᒧᑦ ᐅᐸᓗᖓᐃᔭᕈᑎᐅᓚᐅᖅᑐᖅ ᓄᓇᕗᑦ ᒐᕙᒪᑖᓵᖓᓂ (1996-1999); (ii) ᐊᑭᑦᓯᕋᖅ 

ᒪᓕᒐᓕᐅᖅᑎᙳᕆᐅᖅᓴᓂᕐᒧᑦ ᐃᓕᓐᓂᐊᒐᑦ (2001-2005); ᐊᒻᒪ (iii) ᓄᓇᓖᑦ ᒐᕙᒪᖏᒃ ᐱᓕᒻᒪᒃᓴᐃᔩᑦ (2004-2007). 

ᑐᙵᕕᒃᑯᓐᓄᑦ "ᐃᓄᐃᑦ ᐱᓕᒻᒫᓂᒍᓐᓇᕐᓂᐊᕈᑎᒃ ᐋᖅᑭᒃᑐᖃᕆᐊᖃᒻᒪᕆᒃᑐᖅ ᖃᖓᒃᑯᑦ ᐱᓕᒻᒪᒃᓴᖅᑕᐅᕌᓂᒃᓯᒪᔭᕆᐊᖃᕐᓂᐊᕐᒪᖔᑕ 

ᐃᖅᑲᓇᐃᔮᙳᓪᓚᕆᖕᓂᐊᖅᑐᓄᑦ ᓄᓇᕗᑦ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᖓᓄᑦ ᓯᕗᓪᓕᐅᔾᔭᐅᓯᒪᓪᓚᕆᒃᑐᖅ." ᐃᓚᖏᑦ 

ᑎᓕᐅᕈᑎᒋᓪᓗᐊᑕᖅᓯᒪᔭᖏᑦ ᑖᓐᓇ ᐱᓪᓗᒍ ᑲᒪᒋᔭᐅᔭᕆᐊᖃᕐᓂᐊᖅᑐᑦ ᐱᔪᓐᓇᕐᓂᖅᑖᕐᐸᓪᓕᐊᔾᔪᑎᒃᓴᖅ ᐋᔩᕈᑕᐅᓯᒋᐊᕐᐸᑦ. 

 

4.4 ᓄᓇᑖᕈᑎᒥ ᐃᓛᒃᑰᖅᑐᖅ 23 

ᐱᔪᓐᓇᕐᓂᖅᑖᕐᐸᓪᓕᐊᓂᖅ ᑲᒪᒋᔭᐅᔪᓐᓇᔾᔮᙱᑦᑐᖅ ᓄᓇᑖᕈᑎᒥ ᐃᓛᒃᑰᖅᑐᖅ 23 ᑲᒪᒋᔭᐅᔾᔮᙱᑐᐊᕈᓂ. ᐃᓛᒃᑰᖅᑐᖅ 23 ᑐᕌᒐᖓ 

ᑎᑎᕋᖅᓯᒪᖕᒪᑦ ᐃᒫᒃ "ᐃᓄᐃᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐅᓄᕐᓂᖅᓴᓐᖑᖅᑎᓐᓇᓱᒍᒪᓪᓗᒋᑦ" ᓄᓇᕗᒻᒥ 

"ᑭᒡᒐᖅᑐᖅᑕᐅᓂᖏᑦᑎᒎᖅᓯᒪᑎᓪᓗᒋᑦ ᓈᓴᖅᑕᐅᓯᒪᑎᓪᓗᒋᑦ." ᑖᓐᓇ ᑐᕌᖓᔪᖅ "ᐃᖅᑲᓇᐃᔮᒃᓴᐃᑦ ᐊᕕᒃᑐᖅᓯᒪᓂᓕᒫᖏᑦᑎᒍ 

ᖁᕝᕙᕇᓕᖅᓱᖅᑕᐅᓯᒪᓂᓕᒫᖏᑦᑎᒍᓪᓗ" ᒐᕙᒪᐅᑉ ᐃᓗᐊᓂ. ᑳᓇᑕ ᐊᒻᒪ ᓄᓇᕗᑦ ᒐᕙᒪᖓᑦ ᐊᔪᕐᓇᖅᑐᖅᓯᐅᖅᓯᒪᔪᑦ ᐃᓄᐃᑦ 

ᐃᖅᑲᓇᐃᔭᖅᑐᑦ 85%-ᖑᔭᕆᐊᓕᖕᒥᒃ ᐊᑐᓕᖅᑎᑦᑎᓇᓱᒋᐊᒃᓴᖅ. ᑖᓐᓇ ᐅᓂᒃᑳᖅ ᑎᑎᕋᖅᑕᐅᑎᓪᓗᒍ, 27%-ᖑᓚᐅᖅᑐᑦ ᐃᓄᐃᑦ 

ᐃᖅᑲᓇᐃᔭᖅᑐᑦ ᐃᓄᓕᕆᔨᑐᖃᒃᑯᑦ ᓄᓇᕗᒻᒥ ᐊᒡᓚᒡᕕᐊᓂ, 45% ᓄᓇᕗᑦ ᒐᕙᒪᖓᓂ ᐊᒻᒪ 78% ᑐᙵᕕᒃᑯᓐᓂ. 

ᐴᔾᔫᑉ ᐅᓂᒃᑳᖓ ᐃᓕᓴᖅᓯᓚᐅᖅᑐᖅ ᓄᓇᕗᑦ ᒐᕙᒪᖓᑦ "ᐊᒃᓱᕈᑦᑎᐊᖅᖢᓂ" ᐊᑐᐃᓐᓇᐅᑎᑦᑎᓇᓱᓚᐅᕐᓂᖓᓂᒃ "ᑕᒪᐃᓐᓄᓕᒫᐸᓗᒃ 

ᐃᓄᐃᑦ ᐱᓕᕆᐊᖃᕈᓐᓇᖅᑐᑦ ᐱᕕᖃᖅᑎᓐᓇᓱᒃᖢᓂᒋᑦ." ᐅᓂᒃᑳᖅ ᑲᔪᓯᓯᒪᔪᖅ ᐃᒫᒃ: 

“ᐊᑲᐅᙱᔾᔪᑎᒋᔮ ᐃᓄᐃᑦ ᐱᓕᕆᐊᖃᕈᓐᓇᑦᑎᐊᖅᑐᑦ ᓄᖑᒻᒪᑕ. ᐃᓄᐃᑦ ᓱᕈᓰᑦ ᐃᓕᓐᓂᐊᕐᕕᐊᓗᖕᒥ ᐊᓂᒍᐃᕙᓪᓕᐊᔪᑦ 

25%-ᑐᐃᓐᓇᐅᖕᒪᑕ, ᑖᒃᑯᓇᓂᓗ ᐊᓂᒍᐃᓯᒪᔪᑦ ᑕᒪᕐᒥᒃ ᓯᓚᑦᑐᖅᓴᕐᕕᖕᒧᐊᕐᐸᙱᖦᖢᑎᒃ. ᐃᖅᑲᓇᐃᔮᖑᔪᑦ ᐃᓄᖕᓄᑦ 

ᐃᖅᑲᓇᐃᔮᖅᑖᖑᔭᕆᐊᖃᒻᒪᕆᒃᑐᑦ - ᓲᕐᓗ ᐊᖓᔪᖅᑲᐅᑎᓂ, ᐊᐅᓚᑦᑎᓂᕐᒥ ᐊᒻᒪ ᐱᓯᑎᐅᔭᕆᐊᓕᖕᓂ - ᑭᓯᐊᓂ 

ᐃᓕᓐᓂᐊᑦᑎᐊᖅᓯᒪᔪᓄᑦ ᐱᔭᐅᔪᓐᓇᕐᒪᑕ”45  

ᐱᔪᓐᓇᕐᓂᖅᑖᕐᐹᓪᓕᕐᓂᖅ ᐃᓄᖕᓄᑦ ᓄᓇᕗᒻᒥᐅᓄᑦ ᐃᖅᑲᓇᐃᔮᒃᓴᒃᑲᓐᓂᕐᓂᒃ ᓴᖅᑭᑦᑎᓂᐊᕐᒪᑦ. ᑭᓯᐊᓂᓕ, ᑖᒃᑯᐊ ᐃᓕᓐᓂᐊᖅᓯᒪᔪᓄᑦ 

ᐊᒻᒪ ᓱᓇᑐᐃᓐᓇᕐᓂᒃ ᖃᐅᔨᓴᖅᑎᓄᑦ ᐃᓐᓄᒃᑕᐅᔭᕆᐊᖃᕐᓂᐊᖅᑐᑦ, ᐃᖅᑲᓇᐃᔮᒃᓴᐃᑦ ᐃᓄᖕᓄᑦ ᐅᓄᙱᑦᑐᑯᓗᖕᓄᑦ 

ᐊᔪᙱᑦᑎᐊᖅᑐᓄᑦ ᐱᔭᐅᔪᓐᓇᖅᑐᑦ. ᓇᓗᓇᙱᑦᑐᖅ, ᐅᑕᖅᑭᔭᕆᐊᖃᕐᓂᕈᑦᑕ ᐃᓄᒋᐊᖕᓂᐅᔪᑦ ᒪᓕᒡᓗᒋᑦ ᐃᓄᐃᑦ ᒐᕙᒪᒃᑯᓐᓂ 

ᐃᖅᑲᓇᐃᔭᓕᕐᓂᐊᕐᓂᖏᑦᑕ ᑐᕌᒐᖏᓐᓂᒃ, ᐱᔪᓐᓇᕐᓂᖅᑖᕐᐸᓪᓕᐊᓂᖅ ᐊᕐᕌᒍᒐᓴᖕᓄᑦ ᓱᓕ ᓴᖅᑭᓚᐅᔾᔮᙱᒻᒪᑦ. 

ᑐᙵᕕᒃᑯᑦ ᐅᖃᖅᓯᒪᔪᑦ ᓇᓕᐊᑐᐃᓐᓇᖅ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐊᖏᕈᑎᒥᒃ ᓴᖅᑭᑦᑎᔾᔪᑕᐅᓂᐊᖅᑐᑦ ᐊᔪᙱᑦᑎᐊᕆᐊᖃᕐᓂᕐᒥᒃ 

ᑲᒪᒋᔭᖃᕈᑕᐅᔭᕆᐊᖃᕐᓂᐊᖅᑐᑦ ᐃᖅᑲᓇᐃᔭᖅᑎᑕᖃᓕᕐᓂᐊᕈᓂ ᐊᖏᕈᑎᐅᑉ ᑐᕌᒐᖏᑦ ᒪᓕᒡᓗᒋᑦ ᐊᒻᒪ ᐊᔪᙱᓐᓂᓕᒫᒃᑯᑦ 

ᐊᑐᓕᖅᑎᓐᓂᐊᕐᐸᑕ. ᑐᙵᕕᒃᑯᑦ ᐅᖃᓚᐅᖅᑐᑦ ᐃᓄᐃᑦ ᐱᒻᒪᕆᐅᒍᓱᖕᒪᑕ ᐱᖅᑯᓯᒻᒪᕆᐅᔪᓂᒃ "ᐱᓕᕆᖃᑎᒌᖕᓂᖅ - ᐃᑲᔪᖃᑎᒌᖕᓂᖅ" 

- "ᑲᑐᔾᔨᖃᑎᒌᖕᓂᒃᑯᑦ ᐊᑕᐅᓯᕐᒧᑦ ᑐᕌᖅᑕᖃᕐᓂᖅ." ᑐᙵᕕᒃᑯᑦ ᑲᑐᔾᔨᖃᑎᖃᓪᓗᐊᕋᓱᒋᔪᑦ ᒐᕙᒪᑐᖃᒃᑯᓐᓂ ᐊᒻᒪ ᓄᓇᕗᑦ ᒐᕙᒪᖓᓂᒃ 

ᐱᓕᕆᔪᓐᓇᖅᓯᕙᓪᓕᐊᔾᔪᑎᒃᓴᓂᒃ ᐊᒻᒪ ᐃᓕᓐᓂᐊᒐᒃᓴᓂᒃ ᓴᖅᑭᑦᑐᖃᖁᓪᓗᒍ ᐃᖅᑲᓇᐃᔭᖅᑏᑦ ᐱᔪᓐᓇᕐᓂᐅᔪᓂᒃ ᐊᒻᒪ ᑲᒪᒋᔭᒃᓴᓂᒃ 

ᐱᓕᕆᐊᖃᓕᕈᓐᓇᖁᓪᓗᒋᑦ ᐱᔪᓐᓇᕐᓂᖅᑖᕐᓂᖅ ᐊᑐᓕᓚᐅᖅᑎᓪᓗᒍ. 

 

 

                                            
45  Supra, ᑎᑎᕋᖅᓯᒪᔪᖅ 2, ᒪᒃᐱᒐᖓ iii. 

4.5 ᑕᕆᐅᑉ ᐃᖅᑲᖓᓃᑦᑐᑦ ᐱᔾᔪᑎᒃᓴᐃᑦ 
ᑕᕆᐅᑉ ᐃᖅᑲᖓᓃᑦᑐᑦ ᐱᔾᔪᑎᒃᓴᐃᑦ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ ᐋᔩᕈᑕᐅᔪᓄᑦ ᐃᓚᒋᔭᐅᓂᐊᕐᒪᖔᑕ ᐋᒃᑲᓘᓐᓃᑦ 

ᒐᕙᒪᓕᕆᓂᖅᑎᒍᑦ ᐱᕕᒡᔪᐊᖑᓂᕐᐹᙳᖅᓯᒪᓕᖅᑐᖅ ᒥᓂᔅᑕᐅᑉ ᑲᒪᒋᓂᐊᖅᑕᖏᓐᓂ ᒐᕙᒪᑐᖃᒃᑯᑦ ᑲᒪᒋᔭᒃᓴᐅᑎᖏᓐᓂ 

ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ ᐋᔩᕈᑕᐅᓂᐊᖅᑐᓂ. 

ᓄᓇᕗᑦ ᓯᕗᓕᖅᑎᐊ ᑭᒃᑯᓕᒫᓄᑦ ᑐᓴᖅᑕᐅᑎᓯᒪᓕᕐᒪᒍ.46  ᑕᕆᐅᑉ ᐃᖅᑲᖓᓃᑦᑐᑦ ᐱᔾᔪᑎᒃᓴᐃᑦ ᐱᔪᓐᓇᕐᓂᖅᑖᖑᓂᐊᕐᓂᖏᑦ ᓄᓇᕗᑦ 

ᒐᕙᒪᖓᑕ ᓯᕗᓪᓕᐅᑎᓯᒪᔭᖏᓐᓄᑦ ᐃᓚᒋᔭᐅᖕᒪᑕ ᑎᑎᕋᖅᓯᒪᖕᒪᑕ ᒫᔾᔨ 2007-ᒥ ᑲᒥᓯᓇᐅᑉ ᐅᖃᐅᓯᒃᓴᖏᓂ: “ᓄᓇᕗᑦ ᒐᕙᒪᒃᑯᖏᑦ 

ᐊᔭᐅᖅᑐᐃᓂᐊᖅᑐᑦ ᒐᕙᒪᑐᖃᒃᑯᓐᓂᒃ ᓴᖅᑭᖅᓯᖁᓗᒋᑦ ᓴᙱᓂᕐᓂᒃ ᐊᐅᓚᑦᓯᒍᓐᓇᓂᕐᒧᑦ ᓄᑦᑎᖅᓯᓂᕐᒧᑦ ᐊᔩᕈᑕᐅᒍᓐᓇᖅᑐᓂᒃ 

ᐱᔾᔪᑎᑖᖅᑎᑦᓯᖁᓪᓗᒋᑦ ᐃᓚᒋᓕᐅᔾᔨᓯᒪᓗᓂ ᓄᓇᕗᑦ ᐃᓗᐊᓂ ᐃᒪᖁᑎᖏᓐᓂᒃ, ᓯᕗᒧᒋᐊᕈᓐᓇᖅᓯᓂᐊᕋᑦᑕ ᓱᑲᑦᑐᒥᒃ ᑕᒪᑐᒧᖓ 
ᐱᒻᒪᕆᐊᓘᓂᖃᖅᑐᒥᒃ ᐱᒋᐊᖅᑎᑕᐅᓯᒪᔪᒥᒃ.”47 

 

4.5.1 ᓄᓇᕗᑦ ᒐᕙᒪᖓᑕ ᐃᓱᒪᒋᔭᖏᑦ – ᑭᒡᓕᖃᕐᕕᒋᔭᖓᓂ ᐃᒪᐃᑦ 

ᓄᓇᕗᑦ ᒐᕙᒪᖓᑦ ᐱᔪᓐᓇᕐᓂᖅᑖᕐᓂᕐᒧᑦ ᐊᖏᕈᑎᑖᕈᒪᓂᕋᖅᓯᒪᔪᖅ ᓅᑦᑎᔾᔪᑕᐅᔪᓐᓇᕐᓂᐊᖅᑐᒥᒃ ᑭᖑᕝᕕᕈᓐᓇᙱᑦᑐᓄᑦ ᐱᔾᔪᑎᒃᓴᓄᑦ 

ᐊᐅᓚᑦᑎᓕᕈᓐᓇᐅᑎᒃᓴᖓᓂ ᑕᒪᐃᓐᓂ ᓄᓇᒦᙶᖅᑐᓄᑦ ᑕᕆᐅᓪᓗ ᐃᖅᑲᖓᓃᑦᑐᓄᑦ ᑮᓇᐅᔭᓕᐊᖑᕙᒃᑐᓂᒃ ᓄᓇᕗᑦ 

"ᑭᒡᓕᖃᕐᕕᒋᔭᖓᑕ ᐃᒪᖏᓐᓃᑦᑐᓂᒃ," ᐃᒪᐅᔪᑦ ᑖᒃᑯᐊ ᑲᓇᑕᐅᑉ ᐅᑭᐅᖅᑕᖅᑐᖓᓂ ᕿᑭᖅᑕᐃᑦ ᓵᖏᓐᓃᑦᑐᑦ. 

ᓄᓇᕗᑦ ᒐᕙᒪᖓᑦ ᖃᓄᓪᓚᑦᑖᖅ ᑖᒃᑯᐊ ᐊᑐᓕᖅᑎᑕᐅᓂᐊᕐᒪᖔᑕ ᓇᓗᓇᐃᖅᓯᓯᒪᙱᑦᑐᖅ. ᒐᕙᒪᐅᔪᖅ ᐅᖃᒻᒪᕆᓚᐅᕐᒪᑦ 

"ᐃᓚᓕᐅᔾᔭᐅᓪᓚᕆᒋᐊᖃᕐᓂᖏᓐᓂᒃ" ᑭᒡᓕᖃᕐᕕᒋᔭᖓᓃᑦᑐᑦ ᐃᒪᐃᑦ ᒐᕙᒪᑐᖃᒃᑯᑦ ᐱᓕᕆᐊᒃᓴᖏᓐᓄᑦ. ᕕᕗᐊᕆ 20, 2007-ᒥ 

ᑎᑎᕋᓚᐅᖅᑕᖓᓂ, ᓄᓇᕗᑦ ᒐᕙᒪᖓᑕ ᐋᔩᖅᑎᑦᑎᔨᓪᓗᐊᑕᖓ, ᑑᓂ ᐸᓂᑲᑦ, ᓇᓗᓇᐃᖅᓯᓚᐅᖅᑐᖅ ᑭᒡᓕᖃᕐᕕᐊᓂ ᐃᒪᐃᑦ 

"ᐋᔩᕈᑕᐅᔭᕆᐊᖃᓪᓚᕆᒃᑐᑦ, ᑕᒪᓐᓇ ᓇᓗᓇᐃᔭᒃᑲᓐᓂᕈᓐᓇᙱᑕᕋ.” ᓇᓗᓇᐃᖅᓯᓪᓗᓂ ᑕᒪᓐᓇ ᓄᓇᕗᑦ ᒐᕙᒪᖓᓄᑦ "ᐱᒻᒪᕆᐊᓘᖕᒪᑦ", 

ᐱᔾᔪᑕᐅᓂᕋᖅᖢᓂᐅᒃ, ᑕᐅᑐᒃᑕᒥᒍᑦ, ᑕᒪᐃᑕ ᐋᔩᕈᑎᖃᖅᑐᑦ ᐊᖏᖃᑎᒌᒋᐊᖃᕐᓂᖏᑦ "ᑐᐊᕕᕐᓇᖅᓯᖕᒪᑦ" ᑭᒍᕝᕕᕈᓐᓇᙱᑦᑐᑦ 

ᐱᔾᔪᑎᒃᓴᐃᑦ ᑭᒡᓕᖃᕐᕕᒋᔭᖓᓂ ᐃᒪᐃᑦ ᐊᑖᓃᑦᑐᑦ ᐋᔩᕈᑕᐅᓂᐊᖅᑐᓄᑦ ᐃᓚᓕᐅᔾᔭᐅᓗᑎᒃ. 

ᑕᒪᓐᓇ ᐱᓪᓗᒍ ᓄᓇᕗᑦ ᒐᕙᒪᖓᑕ ᑎᓴᒪᓪᓗᐊᑕᐃᑦ ᒪᓕᒃᖢᒋᑦ ᑕᐃᒪᐃᑦᑕᕆᐊᖃᕐᓂᕋᖅᓯᒪᔮ: 

• ᑲᓇᑕᓕᒫᕐᒧᑦ ᐊᑲᐅᓇᔭᕐᒪᑦ; 

• ᐃᓄᐃᑦ ᐱᖅᑯᓯᖓᓄᑦ ᐱᒻᒪᕆᐅᖕᒪᑦ; 

• ᒪᓕᒐᑎᒍᑦ ᐊᐅᓚᑦᑎᑦᑎᐊᕈᑕᐅᓇᔭᕐᒪᑦ; 

• ᒪᓕᒃᓯᒪᓇᔭᕐᒪᑦ ᓄᓇᑖᕈᑎᒥᒃ ᐊᒻᒪ ᑲᓇᑕᐅᑉ ᐱᖁᔭᖏᓐᓂᒃ. 

ᐅᕝᕙ ᑕᐃᒪᐃᑦᑕᕆᐊᖃᕐᓂᕋᕈᑎᒋᓯᒪᔭᖏᑦ ᐃᓗᐃᑦᑑᓪᓗᑎᒃ: 

 

                                            
46  ᓯᕗᓕᖅᑎ ᐹᓪ ᐅᑲᓕᖅ, “ᐅᑭᐅᖅᑕᖅᑐᖅ ᓄᓇᕗᑦ ᐱᒋᖕᒪᒍ – ᓄᓇᕗᑦ ᐱᔾᔪᑎᒃᓴᐃᑦ ᐱᓪᓗᒋᑦ ᐊᖏᕈᑎᖃᕈᓐᓇᙱᒻᒪᑦ ᒐᕙᒪᑐᖃᒃᑯᑦ ᐊᐅᓚᑦᑎᔾᔪᓯᑐᖃᖏᓐᓂᒃ 

ᑲᔪᓯᑎᑦᑏᓐᓇᕐᓂᐊᖅᑐᒥᒃ ᐊᒻᒪ ᑲᓇᑕᐅᑉ ᐅᑭᐅᖅᑕᖅᑐᐊᑕ ᓴᙱᓂᐊᓂᒃ ᐊᑦᑕᕐᓇᖅᑐᒧᐊᖅᑎᑦᑎᓂᐊᖅᑐᒥᒃ” The Ottawa Citizen, ᑎᓯᐱᕆ 13, 2006, ᒪᒃᐱᒐᖓ. A-17; 
ᑕᑯᖕᒥᓗᒍ supra, ᑎᑎᕋᖅᓯᒪᔪᑦ 35, 36 ᐊᒻᒪ 37. 

47  Supra ᑎᑎᕋᖅᓯᒪᔪᖅ 18. 

ᑲᓇᑕᓕᒫᕐᒧᑦ ᐊᑲᐅᓇᔭᕐᓂᖓ 

ᓯᕗᓪᓕᕐᐹᖅ ᐊᒻᒪ ᐱᒻᒪᕆᐅᓛᖅ, ᑭᒡᓕᖃᕐᕕᒋᔭᑦᑕ ᐃᒪᐃᑦ ᐋᔩᕈᑕᐅᓂᐊᖅᑐᓄᑦ ᐃᓚᓕᐅᔾᔭᐅᒃᐸᑕ ᑲᓇᑕᓕᒫᕐᒧᑦ 

ᐊᑲᐅᓇᔭᕋᓱᒋᒐᑦᑎᒍᑦ. ᐅᑭᐅᖅᑕᖅᑐᖅ, ᐊᒻᒪ ᐱᓗᐊᖅᑐᒥᒃ ᐅᑭᐅᖅᑕᖅᑑᑉ ᕿᑭᖅᑕᖏᑦ ᑕᒪᕐᒥᐸᓗᒃ ᓄᓇᕗᑦ ᓄᓇᖓᓃᒻᒪᑕ, 

ᑲᓇᑕᒥᐅᓄᑦ ᐱᒻᒪᕆᒋᐅᓪᓗᑎᒃ ᐊᒻᒪ ᑲᓇᑕᐅᑉ ᑭᓇᐅᓂᖓᓂᒃ ᐅᔾᔨᕐᓇᕈᑕᐅᓪᓗᑎᒃ ᑕᒪᐃᒻᒪᑦ ᐃᓕᓴᕆᔭᐅᔭᕆᐊᖃᕐᒪᑦ, 

ᐱᓐᓇᕆᔭᐅᓗᓂ ᐊᒻᒪ ᐊᑕᖏᐅᒪᓗᓂ ᐋᖅᑭᐅᒪᐃᓐᓇᖅᑎᑕᐅᔭᕆᐊᖃᕐᐳᖅ. ᒧᓘᓂᐅᑉ ᒐᕙᒪᖓᑕ ᓄᓇᑖᕈᑎ ᐊᑎᓕᐅᕐᒪᒍ 

ᑕᐃᒪᐃᑎᑦᑎᓚᐅᖅᑐᖅ. ᑲᓇᑕᒥᒃ ᐋᖅᑭᒃᓱᐃᔾᔪᑎᓪᓚᕆᐅᓚᕐᒪᑦ ᑲᓇᑕᒥᐅᓄᑦ ᐅᐱᒋᔭᐅᓪᓗᓂ. ᓄᓇᑖᕈᑎ ᓄᓇᕗᒻᒥᒃ 

ᐱᙳᖅᑎᑦᑎᓚᐅᖅᑐᖅ ᑖᔅᓱᒥᖓ ᐊᒡᒍᖅᑕᐅᓯᒪᔪᒥᒃ ᐃᓕᓴᖅᓯᓚᐅᖅᑐᖅ ᐃᓗᐃᑦᑑᓂᖓᓂᒃ, ᐱᔾᔪᑎᒋᓪᓗᒋᑦ ᓄᓇᖓᑕ 

ᐋᖅᑭᒃᓯᒪᓂᐊ, ᐱᖅᑯᓯᕆᔭᐅᔫᑉ ᐋᖅᑭᑦᑎᐊᖅᓯᒪᓂᖓ ᐊᒻᒪ, ᑭᖑᓪᓕᕐᐹᖑᙱᑦᑐᖅ, ᑳᓇᑕ ᑭᒡᓕᖃᕐᕕᒋᔭᖓᓂ 

ᐊᐅᓚᑦᑎᔨᓪᓚᕆᐅᓂᖓᓂᒃ. ᐱᒻᒪᕆᐅᓚᐅᖅᓯᒪᖕᒥᔪᖅ, ᑲᓇᑕᐅᑉ ᒐᕙᒪᖃᕐᓂᕆᔭᖓᓄᑦ ᐊᓪᓗᕆᐊᕈᑎᓪᓚᕆᐅᓪᓗᓂ, 

ᒐᕙᒪᑐᖃᒃᑯᑦ ᐊᐅᓚᑦᑎᔾᔪᓯᑐᖃᖏᓐᓂᒃ ᓴᒃᑯᑦᑎᕚᓪᓕᕈᑎᒋᓪᓗᓂᐅᒃ. ᐅᓪᓗᒥ ᒐᕙᒪᑐᖃᒃᑯᑦ ᐊᒡᒍᖅᑐᐃᓂᐊᕈᑎᒃ 

ᐱᔪᓐᓇᕐᓂᖅᑖᕐᐸᓪᓕᐊᓂᕐᒥᒃ - ᒐᕙᒪᓕᕆᔪᓐᓇᑦᑎᐊᕐᓂᕐᒧᑦ ᐋᖅᑭᒃᓱᐃᓂᐅᑉ ᑭᖑᓪᓕᕆᑎᓪᓗᓂᐅᒃ - ᑲᓇᑕᓕᒫᕐᒧᑦ 

ᐊᑲᐅᒋᔭᐅᓂᖓᑕ ᓯᓚᑖᒍᑦ ᑭᖑᒻᒧᖔᖅ ᐊᓪᓗᕆᐊᕈᑕᐅᓇᔭᕐᒪᑦ ᓄᓇᕗᒻᒧᑐᐊᖑᙱᑦᑐᖅ ᑭᓯᐊᓂ ᑲᓇᑕᓕᒫᕐᒧᑦ. 

ᑲᓇᑕᐅᑉ ᒐᕙᒪᖓᑦ ᑲᓇᑕᓕᒫᕐᒧᑦ ᐊᑲᐅᒋᔭᐅᔪᒥᒃ ᐅᕙᑦᑎᓐᓄᑦ ᓴᖅᑭᑦᑎᓯᒪᙱᑦᑎᐊᕐᒪᑦ. ᓲᕐᓗᓕ ᑕᒪᓐᓇ ᐱᓪᓗᒍ 

ᓱᖁᑎᒃᓴᖅᑕᐃᓕᒪᓇᓱᖕᓂᖓ ᐊᐅᓚᑦᑎᓂᕐᒧᑦ ᐊᑲᕐᕉᑕᐅᓇᓱᑐᐃᓐᓇᕐᒪᑦ ᐅᕙᒍᑦ ᑕᐅᑐᒃᑕᖓᒍᑦ. ᒐᕙᒪᑐᖃᒃᑯᓐᓂᙶᖅᑐᑦ 

ᐅᖃᖃᑦᑕᐃᓐᓇᖅᓯᒪᔪᑦ ᓂᕈᐊᕆᓂᖅᓴᖃᕐᓂᕋᖅᖢᑎᒃ ᐅᑭᐅᖅᑕᖅᑐᓕᒫᕐᒧᑦ "ᐃᒪᕕᖕᒦᑦᑐᑦ" ᑮᓇᐅᔭᓕᐅᕈᑕᐅᖁᔨᓪᓗᑎᒃ ᐃᒻᒪᖄ 

ᑲᔪᓯᑎᑦᑏᓐᓇᕋᔭᖅᑐᒃᓴᐅᔪᖅ ᐊᓐᓂᕆᔭᐅᔪᓂᒃ ᐃᓄᓕᕆᔨᑐᖃᒃᑯᑦ ᐃᓗᐊᓂ ᐋᖅᑭᒃᓯᒪᓂᐅᔪᓂᒃ. ᒪᓕᒃᓯᒪᖕᒥᖕᒪᑦ, 

ᑕᐃᒪᐃᒃᑲᓗᐊᖅᑎᓪᓗᒍ, ᖃᓄᑎᒋ ᐋᑐᕚ ᐅᑭᐅᖅᑕᖅᑑᑉ ᖃᓄᐃᓪᓚᑦᑖᕐᓂᕆᔭᖓᓂᒃ ᑐᑭᓯᐅᒪᙱᑎᒋᓂᖓᓂᒃ, ᐃᓚᐅᓪᓗᓂ 

ᓄᓇᖃᕐᕕᒋᔭᖏᑦ ᐅᖓᓯᒌᓗᐊᒧᑦ ᐊᔾᔨᒌᙱᑦᑎᐊᒻᒪᕆᖕᓂᖏᑦ ᐊᒻᒪ ᐱᖓᓲᔪᑦ ᐅᑭᐅᖅᑕᖅᑐᒥ ᐊᒡᒍᖅᑕᐅᓯᒪᔪᑦ 

ᑮᓇᐅᔭᖃᕆᐊᖃᕐᓂᖏᑦ ᐊᔾᔨᒌᙱᓐᓂᖏᑦ. 

ᑭᖑᓪᓕᕐᐹᒥ, ᐅᒃᐱᕈᓱᒃᑐᒍᑦ ᑳᓇᑕ ᐅᑭᐅᖅᑕᖅᑐᕐᒥ ᐊᐅᓚᑦᑎᔨᓪᓚᕆᐅᓂᕐᒥᓂᒃ ᓴᖅᑭᔮᕋᓱᒃᑎᓪᓗᒍ ᓄᓇᕐᔪᐊᕐᒧᑦ 

ᐅᑭᐅᖅᑕᖅᑑᑉ ᕿᑭᖅᑕᖏᓐᓂ ᑕᕆᐅᖏᑦᑕ ᐃᖅᑲᖏᓐᓃᑦᑐᓂᒃ ᐱᔾᔪᑎᒃᓴᓄᑦ ᐱᔪᓐᓇᐅᑎᓂᒃ ᓅᑦᑎᓐᓂᕈᓂ ᑕᐅᑦᑐᐊ 

ᐊᑲᐅᓯᒋᐊᑦᑎᐊᒻᒪᕆᒐᔭᕐᒪᑦ. ᓇᓗᓇᙱᑦᑐᖅ, ᓄᓇᕗᑦ ᑭᒡᓕᖃᕐᕕᒋᔭᖓᓂ ᐃᒪᐃᑦ ᐱᔪᓐᓇᕐᓂᖅᑖᕆᔭᐅᖃᓯᐅᑎᒃᐸᑕ 

ᒪᓕᑐᐃᓐᓇᕋᔭᖅᑐᖅ ᑲᓇᑕᐅᑉ ᐱᔪᓐᓇᐅᑎᖃᕐᓂᕋᖅᓯᒪᔭᖓᓂᒃ ᓯᓚᕐᔪᐊᕐᒥ ᐱᖁᔭᐅᑉ ᐊᑖᒍᑦ ᑭᒡᓕᓕᐅᕆᔪᒪᓯᒪᑎᓪᓗᒍ 

ᐅᑭᐅᖅᑕᖅᑑᑉ ᕿᑭᖅᑕᖏᑦᑕ ᐃᑭᕋᓴᖏᓐᓂᒃ. ᑕᐃᒪᐃᙱᒃᑯᓂᓕ, ᒐᕙᒪᐅᓂᖓᓄᑦ ᒪᓕᒐᑎᒍᓪᓚᑦᑖᖑᙱᒃᑯᓂ, ᑲᓇᑕᐅᑉ 

ᓯᓚᕐᔪᐊᕐᒥ ᓇᓃᓐᓂᖓ ᐊᑲᐅᔪᓐᓃᕋᔭᕐᒪᑦ ᐊᔾᔨᒌᙱᑦᑐᓂᒃ ᓴᖅᑭᑦᑎᒍᓂ ᓯᓚᕐᔪᐊᕐᒥ ᐱᖃᕐᓂᕋᖅᓯᒪᔭᑦᑕ ᐊᒻᒪ ᑲᓇᑕᐅᑉ 

ᐃᓗᐊᓂ ᐱᓕᕆᔾᔪᓯᕗᑦ ᐱᓪᓗᒋᑦ. ᒐᕙᒪᐅᓂᕐᒧᑦ ᐅᓗᕆᐊᓇᖅᑐᒃᑰᕈᑕᐅᔪᓐᓇᖅᑐᑦ ᖁᔭᓈᖅᑕᐅᑲᐅᑎᒋᔭᕆᐊᖃᙱᑦᑐᑦ 

ᐃᓚᖏᑦ ᒐᕙᒪᑐᖃᒃᑯᓐᓂᙶᖅᑐᑦ ᑕᐃᒪᐃᑐᐃᓐᓇᓕᒑᖅᑰᔨᑎᓪᓗᒋᑦ. 

 

ᐃᓄᐃᑦ ᐱᖅᑯᓯᖓᓄᑦ ᐱᒻᒪᕆᐅᓂᖓ 

ᐱᖃᑖ, ᑕᐃᒪᓐᓇ ᐱᒻᒪᕆᐅᑎᒋᖕᒥᔪᖅ, ᒐᕙᒪᑐᖃᒃᑯᑦ ᐱᓂᐊᕐᓂᕋᓚᐅᖅᑕᖏᑦ ᓄᓇᑖᕈᑎᒥ ᐊᒻᒪ ᐃᓄᐃᑦ ᐱᖅᑯᓯᒥᒍᑦ ᓄᓇᕗᑦ 

ᑭᒡᓕᖓᑕ ᑕᕆᐅᖏᓐᓄᑦ ᐊᒃᑐᐊᓂᖃᕐᕕᒋᔭᖏᑦ. ᑕᒪᓐᓇ ᑐᙵᕕᒃᑯᑦ ᓇᓗᓇᐃᔭᑦᑎᐊᓚᐅᖅᑖ ᕚᓐᑰᕙᒥ ᑲᑎᒪᓂᐅᔪᓂ. 

ᐃᓄᐃᑦ ᓯᒡᔭᕐᐸᓯᖕᒥᐅᑕᐅᖕᒪᑕ ᐊᓐᓇᐅᒪᔾᔪᑎᖃᖃᑦᑕᖅᓯᒪᔪᑐᖃᐅᓪᓗᑎᒃ, ᒫᓐᓇᒧᓪᓗ ᑎᑭᖦᖢᒍ ᐊᓐᓇᐅᒪᔾᔪᑎᖃᓲᖑᖕᒪᑕ, 

ᑕᕆᐅᕐᒥᐅᑕᓄᑦ. ᑕᒪᓐᓇ ᓄᓇᑖᕈᑎᐅᑉ ᓇᓗᓇᐃᖅᓯᒪᖕᒥᔮ, ᓇᓗᓇᙱᑦᑎᐊᖅᑐᒃᑯᑦ ᑕᕆᐅᕐᒧᑦ ᑐᕌᖓᖕᒥᖕᒪᑦ ᑕᐃᒫᑦᑎᐊᖅ 

ᓄᓇᕗᑦ ᓄᓇᖓᓄᑦ ᑐᕌᖓᒋᓪᓗᓂ. ᐊᒡᓛᑦ, ᓄᓇᑖᕈᑎ ᓄᓇᕗᑦ ᑭᒡᓕᐊᓃᑦᑐᓄᑦ ᐃᒪᕐᓄᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ 

ᑲᒪᒋᔭᖃᖅᓯᒪᕈᓘᔭᖅᑐᖅ. ᑕᒪᓐᓇ ᐃᓕᓴᕐᓇᓗᐊᕈᑎᖃᖅᑐᖅ ᓄᓇᑖᕈᑎᐅᑉ ᐃᓛᒃᑰᖓᓂᖓ 15.1.1-ᒥ. ᓱᓕ, 14 ᐃᓛᒃᑰᖅᑐᑦ 

42-ᖑᔪᓂ ᓄᓇᑖᕈᑎᒦᑦᑐᑦ ᐱᔾᔪᑎᖃᖅᓯᒪᔪᑦ, ᐊᒻᒪ ᐊᑐᓕᖅᑎᑕᒃᓴᐅᓪᓗᑎᒃ, ᓄᓇᕗᑦ ᐃᒪᖁᑎᖏᓐᓄᑦ. 

ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐊᑑᑎᖃᓪᓗᐊᑕᖅᑐᖅ ᐆᒃᑑᑎᒋᔭᒃᓴᖅ ᑭᒃᑯᑐᐃᓐᓇᐃᑦ ᒐᕙᒪᓕᕆᔨᖏᑦ ᐱᔪᓐᓇᕐᕕᖃᕐᒪᑕ ᓄᓇᕗᑦ 

ᐃᒪᖁᑎᖏᓐᓂ ᐱᕙᓪᓕᐊᓂᐅᔪᓄᑦ. 

ᑭᖑᓪᓕᕐᐹᒥ, ᑕᒪᓐᓇ ᐱᓪᓗᒍ, ᑕᐃᓪᓗᐊᖅᑐᖅ ᐃᓄᐃᑦ ᑕᕆᐅᕐᒧᑦ ᐊᒻᒪ ᓄᓇᒧᑦ ᐱᔪᓐᓇᐅᑎᖏᑦ ᓄᓇᕗᒻᒥ ᐱᓪᓗᒋᑦ ᑲᓇᑕᐅᑉ 

ᒐᕙᒪᖓᑦ ᓴᖅᑭᑦᑎᓐᓂᕐᐸᑦ ᑖᒃᑯᐊ ᐱᔪᓐᓇᐅᑎᐅᔪᑦ ᐊᔾᔨᒌᙱᓐᓂᖏᓐᓂᒃ ᐃᓄᖕᓄᑦ ᑕᐅᑐᒃᑕᐅᓇᔭᕐᒪᑦ ᒐᕙᒪᒃᑯᑦ ᐋᓯᑦ, ᐊᒻᒪ 

ᑭᒃᑯᑐᐃᓐᓇᐃᑦ ᓄᓇᕗᒻᒥ ᐃᑲᔪᖅᓱᐃᔪᓐᓃᑐᐃᓐᓇᕆᐊᖃᕋᔭᖅᖢᑎᒃ ᐱᔪᓐᓇᕐᓂᖅᑖᕐᐸᓪᓕᐊᓂᕐᒥᒃ. ᑕᒪᓐᓇ ᒐᕙᒪᐅᓂᕐᒧᑦ 

ᐃᓱᒪᒃᓴᖅᓯᐅᖅᑕᐅᖁᔭᕋ ᐊᐅᓚᑦᑎᔾᔪᓰᑦ ᐃᓱᒪᒋᔭᐅᙱᖔᕐᓗᑎᒃ ᑖᒃᑯᐊ ᓇᓗᓇᙱᑦᑐᑦ ᐃᓄᓕᕆᔨᑐᖃᒃᑯᑦ 

ᐃᓱᒪᓕᐅᕈᑎᒋᕙᖕᒪᒋᑦ ᑕᒪᓐᓇ ᐱᓪᓗᒍ. 

 

ᒪᓕᒐᑎᒍᑦ ᐊᐅᓚᑦᑎᑦᑎᐊᕈᑕᐅᓇᔭᕐᒪᑦ 

ᐱᖓᔪᖓᑦ, ᓄᓇᕗᒻᒥ ᐊᕕᒃᓯᒪᔪᒥᒃ ᐱᔪᓐᓇᕐᕕᒃᑕᖃᓕᕈᓂ ᓄᓇᕗᑦ ᒐᕙᒪᖓᑦ ᐱᔪᓐᓇᕐᕕᖃᕐᓗᓂ ᐅᑭᐅᖅᑕᖅᑑᑉ 

ᕿᑭᖅᑕᖏᓐᓄᑦ ᑳᓇᑕ ᐱᔪᓐᓇᕐᕕᖃᕐᓗᓂ ᐃᖅᑲᕐᒧᑦ ᓴᖅᑭᑦᑎᖃᑕᐅᓪᓚᕆᒐᔭᖅᑐᖅ ᒥᓂᔅᑕ ᐳᕋᓐᑎᔅ ᑕᐃᓯᒪᔮ ᒪᓕᒡᓗᒍ 

"ᐋᓯᕙᐅᑉ ᓄᓗᐊᕆᔫᔮᕐᒪᒍᑦ ᒪᓕᒐᓕᕆᓂᐅᑉ ᓇᓗᓈᕿᓐᓇᕈᑖ" ᐅᑭᐅᖅᑕᖅᑐᕐᒥ. ᓇᓗᓈᕿᓐᓇᖅᑐᒧᐊᕐᓂᐊᓵᕐᓂᕐᒥᓂᒃ ᓲᕐᓗ 

ᓄᓇᕗᒻᒧᑦ, ᐱᕙᓪᓕᐊᑎᑦᑎᔩᑦ ᑲᒻᐸᓂᐅᔪᑦ ᑕᑯᖅᑳᕈᒪᖃᑦᑕᕐᒪᑕ ᐊᑑᑎᖃᑦᑎᐊᖅᑐᒥᒃ ᐱᔾᔪᑎᒃᓴᓂᒃ ᐊᐅᓚᑦᑎᔾᔪᓯᕐᒥᒃ, 

ᐅᑭᐅᖅᑕᖅᑑᑉ ᐱᔪᒪᔭᖏᓐᓂᒃ ᐊᒻᒪ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ ᐃᒃᐱᒋᔭᖃᑦᑎᐊᖅᑐᒥᒃ, ᐱᖃᑕᐅᓪᓗᑎᒃ 

ᐊᓯᔾᔨᔭᙱᑦᑐᒥᒃ ᐊᒻᒪ ᐊᑑᑎᖃᑦᑎᐊᖅᑐᒥᒃ ᒪᓕᒐᑎᒍᑦ ᐊᐅᓚᑦᑎᔾᔪᓰᑦ ᐊᒻᒪ ᐱᓕᕆᔾᔪᓰᑦ. ᓄᓇᕗᑦ ᕿᑭᖅᑕᖏᑦᑕ 

ᐃᓂᖃᕐᕕᒋᔭᖏᑦ, ᓯᓚᖏᑦ ᐊᒻᒪ ᐋᖅᑭᒃᓯᒪᓂᖏᑦ ᒪᓕᒃᓯᒪᖕᒪᑕ ᐱᑕᖃᙱᑦᑐᓂᒃ "ᐊᐅᓚᑦᑎᔾᔪᓯᕐᓂᒃ" ᓄᓇᓂᒃ ᐃᒪᐅᑉ 

ᐊᑖᓃᑦᑐᓄᑦ ᐊᒻᒪ ᓄᓇᓪᓚᑦᑖᕐᒧᑦ, ᐊᔾᔨᒌᙱᓐᓂᕆᔭᖏᑦ ᓇᓗᓇᐃᔭᒐᒃᓴᐅᑦᑎᙱᒡᒍᔪᑦ ᑐᕙᖅ ᓄᓇᒧᑦ ᐊᒃᑐᐊᕙᒃᑎᓪᓗᒍ ᐊᒻᒪ 

ᐊᐳᒻᒧᑦ ᓄᓇ ᑕᓕᐅᒪᕙᒃᑎᓪᓗᒍ ᑕᖅᑭᒐᓴᖕᓄᑦ. ᐱᔪᓐᓇᕐᕕᖃᓕᕐᐸᑦ ᐃᒻᒥᒃᑯᑦ ᒪᓕᒐᑎᒍᑦ ᐊᐅᓚᑦᑎᔾᔪᓯᖃᕐᓗᓂ ᓄᓇᓪᓚᑦᑖᕐᒥ 

ᐱᕙᓪᓕᐊᓂᐅᔪᓄᑦ ᐊᒻᒪ ᓄᓇᓄᑦ ᐃᒪᐅᑉ ᐊᑖᓃᑦᑐᓄᑦ ᑲᒻᐸᓂᐅᔪᑦ ᑲᔾᔮᕆᔭᖃᕈᓐᓃᕋᔭᖅᑐᒃᓴᐅᔪᑦ 

ᐱᓕᕆᐊᖃᕈᒪᓕᙱᙶᕐᓗᑎᒃ. ᒐᕙᒪᑐᖃᒃᑯᓐᓂᙶᖅᑐᑦ ᑭᐅᓗᒍᓐᓇᕐᓂᓕᒫᕐᒥᓂᒃ ᑕᐃᒪᐃᑦᑐᓐᓇᖅᑐᑦ ᑖᒃᑯᐊ ᐊᐅᓚᑦᑎᔾᔪᓰᒃ 

"ᑲᑎᑕᐅᓪᓗᐊᙱᓐᓂᖏᓐᓂᒃ", ᑭᓯᐊᓂᓕ, ᑲᒻᐸᓂᐅᔪᑦ ᐊᒻᒪ ᒪᓕᒐᑎᒍᑦ ᐊᐅᓚᑦᑎᔩᑦ ᓵᑕᐅᓯᒪᓇᔭᕐᒪᑕ 

ᐱᔭᕆᑐᓗᐊᒃᑲᓐᓂᖅᑐᓂᒃ ᑕᐃᒪᐃᙱᑦᑐᓐᓇᕋᓗᐊᖅᑎᓪᓗᒍ. 

ᐱᖃᑖᒍᑦ, ᓄᓇᕗᒻᒥ ᓄᓇᒥᒃ ᐊᒻᒪ ᑕᕆᐅᕐᒥᒃ ᐊᐅᓚᑦᑎᔾᔪᑎᑕᖃᓕᕐᐸᑦ ᑲᔪᓯᑦᑎᐊᕈᓐᓇᖅᑐᒥᒃ ᒫᓐᓇ ᓄᓇᕗᑦ ᒐᕙᒪᖓᑕ 

ᐊᐅᓚᑦᑎᔾᔪᑎᒋᕙᒃᑕᖏᑦᑕ ᐊᑖᒍᑦ ᒪᓕᒐᑎᒍᑦ ᐊᐅᓚᑦᑎᔾᔪᓰᑦ ᑐᑭᓯᓇᑦᑎᐊᕋᔭᖅᑐᑦ ᐊᓯᔾᔨᕐᐸᓪᓕᐊᙱᓪᓗᑎᒡᓗ, 

ᐱᔪᓐᓇᕐᕕᖃᕈᑕᐅᔪᑦ ᖄᖅᑯᖃᑦᑕᐅᑎᓯᒪᙱᓪᓗᑎᒃ ᐊᒻᒪ ᐱᔭᕆᐊᑭᓪᓗᑎᒃ, ᐊᒻᒪ ᑮᓇᐅᔭᖃᖅᑎᑦᑎᔨᐅᕙᒃᑐᓄᑦ 

ᖁᓚᙱᑉᐹᓪᓕᕈᑕᐅᓗᓂ. 

ᐃᓄᓕᕆᔨᑐᖃᒃᑯᓐᓂᙶᖅᑐᑦ ᐅᖃᓕᒪᒡᒍᔪᑦ ᑕᕆᐅᕐᒦᑦᑐᑦ ᐅᖅᓱᐊᓗᐃᑦ ᐊᒻᒪ ᒑᓰᑦ ᐊᐅᓚᓐᓇᓱᒋᐊᖏᑦ ᐱᔭᕆᑐᓂᕋᐃᓪᓗᑎᒃ 

ᑕᐃᒪᐃᓐᓂᖓᓄᓪᓗ ᑭᒡᓕᒋᔭᐅᔫᑉ ᐃᒪᖏᓐᓄᑦ ᐱᔪᓐᓇᐅᑎᓂᒃ ᑐᓂᓯᔪᓐᓇᙱᓐᓂᕋᕐᐸᒃᖢᑎᒃ. ᑕᐃᒪᙵᓂᒃ, ᑭᓯᐊᓂ, ᓄᓇᕗᑦ 

ᒐᕙᒪᖓᑦ ᓇᓗᓇᐃᖅᓯᓯᒪᐃᓐᓇᕐᒪᑦ ᐅᐸᓗᖓᐃᕌᓂᒃᓯᒪᓂᕐᒥᓂᒃ ᑕᒪᑐᒧᖓ ᐃᓱᒪᒃᓴᖅᓯᐅᕈᑎᒃᓴᐃᑦ ᑲᒪᒋᔪᒪᓪᓗᓂᒋᑦ, 

ᐃᓚᐅᓪᓗᓂ ᐃᒻᒪᖄ ᑲᓐᑐᓛᒃᑕᐅᑎᓪᓗᓂᐅᒃ ᑲᓇᑕᒥ ᐅᖅᓱᐊᓗᓕᕆᓂᕐᒧᑦ ᐊᒻᒪ ᒑᓯᓕᕆᓂᕐᒧᑦ ᐱᖁᔭᐅᑉ ᐊᑖᒍᑦ 

ᑲᒪᒋᔭᒃᓴᐅᑎᑖᖏᑦ ᑲᓇᑕᒥ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔨᓄᑦ. 

 

 



 

ᒪᐃᔫᑉ ᐅᓂᒃᑳᖓ ᐱᓪᓗᒍ ᓄᓇᕗᑦ ᐱᔪᓐᓇᕐᓂᖅᑖᕐᐸᓪᓕᐊᓂᖓ 

 

 
31 

 
 

ᒪᓕᒃᓯᒪᓇᔭᕐᒪᑦ ᓄᓇᑖᕈᑎᒥᒃ ᐊᒻᒪ ᑲᓇᑕᐅᑉ ᐱᖁᔭᖏᓐᓂᒃ 

ᑭᖑᓪᓕᕐᐹᒥ, ᐅᖃᐅᓰᑦ ᓇᐃᓈᖅᓯᒪᔪᑦ ᐃᓕᔅᓯᓐᓄᑦ ᑐᓂᓚᐅᖅᑕᑦᑎᓐᓂ ᑕᐃᒪᐃᓐᓂᕋᐃᓯᒪᒐᑦᑕ, ᑭᒡᓕᖃᕐᕕᐅᔫᑉ ᐃᒪᖏᑦ 

ᐱᔪᓐᓇᕐᓂᖅᑖᕐᐸᓪᓕᐊᓂᐅᓂᐊᖅᑐᒧᑦ ᐃᓚᓕᐅᔾᔭᐅᔾᔪᑎᖏᑦ ᑐᙵᕕᖃᓪᓚᕆᒃᑐᑦ ᑲᓇᑕᐅᑉ ᐱᖁᔭᖓᓂ. ᑕᐃᓗᒍ ᐊᓯᐊᒍᑦ, 

ᒪᓕᒐᑎᒍᑦ ᑭᐅᓘᑕᐅᔪᑦ ᐃᑲᔪᖅᓱᐃᔾᔪᑕᐅᓇᓱᓚᐅᕐᐸᒃᑐᑦ ᑭᒡᓕᖃᕐᕕᐅᔫᑉ ᐃᒪᖏᑦ ᐃᓚᓕᐅᔾᔭᐅᓪᓗᐊᙱᓐᓂᖏᓐᓂᒃ 

ᐱᔪᓐᓇᕐᓂᖅᑖᖑᓂᐊᖅᑐᓄᑦ ᕿᒥᕐᕈᔭᐅᓕᕈᑎᒃ ᑲᔪᓯᔪᓐᓇᔾᔮᙱᑦᑐᑦ. ᑭᐅᓗᒍᑎᑦᑕ ᐱᒋᐊᕈᑖ ᐱᔪᓐᓇᕐᓂᖅᑖᕐᐸᓪᓕᐊᓂᖅ 

ᑕᐅᑐᒃᑕᐅᖃᑦᑕᖅᓯᒪᖕᒪᑦ ᐊᓯᖏᓐᓂ ᐅᑭᐅᖅᑕᖅᑐᒥ ᐊᒡᒍᖅᓯᒪᔪᓂ ᒐᕙᒪᖏᑦ ᐊᔪᕐᓇᙱᓐᓂᓕᒫᒃᑯᑦ ᑲᓇᑕᐅᑉ 

ᐊᕕᒃᑐᖅᓯᒪᔪᖁᑎᖏᑎᑐᑦ ᐊᔪᙱᓐᓂᖅᑖᕈᑕᐅᓇᓱᒃᖢᑎᒃ "ᐊᕕᒃᑐᖅᓯᒪᔪᑐᑦ" ᐱᔪᓐᓇᐅᑎᓂᒃ. ᒪᓕᒐᑎᒍᑦ ᐊᕕᒃᑐᖅᓯᒪᔪᑦ  

ᑭᒡᓕᖃᕐᕕᒋᔭᖏᑦᑕ ᐃᒪᖏᓐᓄᑦ ᐊᒻᒪ ᐃᖅᑲᕐᒦᑦᑐᓄᑦ ᐱᔾᔪᑎᒃᓴᓄᑦ ᐱᔪᓐᓇᐅᑎᖃᕐᓂᖏᑦ ᐃᓕᓴᕆᔭᐅᓪᓚᕆᒃᓯᒪᔪᑦ ᑲᓇᑕᐅᑉ 

ᐃᖅᑲᖅᑐᐃᕕᒡᔪᐊᖓᓄᑦ. ᐃᒪᐃᑦ ᐅᑭᐅᖅᑕᖅᑑᑉ ᕿᑭᖅᑕᖏᑦᑕ ᐊᑯᓐᓂᖏᓐᓃᑦᑐᑦ ᑲᓇᑕᐅᑉ ᐃᓗᐊᓃᒻᒪᑕ, ᓄᓇᕗᑦ 

ᐱᖁᔭᖓᑕ ᐊᒻᒪ ᐊᓯᖏᑦ ᒪᓕᒐᐃᑦ ᑕᒪᑐᒧᖓ ᐊᑑᑎᓖᑦ ᒪᓕᒐᖁᑎᖏᑦ ᐅᖃᐅᓰᑦ ᐊᒻᒪ ᖃᓄᐃᖁᔨᔾᔪᑏᑦ 

ᑐᑭᓯᓇᑦᑎᐊᕐᓂᖏᓐᓄᑦ, ᑖᒃᑯᐊ ᐃᒪᐃᑦ ᓇᓗᓇᙱᑦᑎᐊᖅᑐᖅ ᓄᓇᕗᑦ ᐃᓗᐊᓃᓐᓂᖏᓐᓂᒃ. 

ᑖᒃᑯᐊ ᐃᒪᐃᑦ ᓄᓇᕗᒻᒦᑦᑐᑦ ᐊᖏᓂᖅᓴᐅᓂᖏᑦ ᐊᓯᖏᓐᓂ ᐊᕕᒃᑐᖅᓯᒪᔪᓂ ᒪᓕᒐᑎᒍᑦ ᐊᒃᑐᖅᑕᐅᓯᒪᓪᓗᐊᙱᑦᑐᑦ ᓲᕐᓗ 

ᐳᐃᑎᔅ ᑲᓚᒻᐱᐊ ᑕᕆᐅᖁᑎᖃᖦᖤᕐᐳᖅ ᐋᓪᐴᑕ ᐊᒻᒪ ᓴᔅᑳᑦᓯᐅᐊᓐ ᐱᖃᕋᑎᒃ - ᐅᕝᕙᓘᓐᓃᑦ, ᓴᔅᑳᑦᓯᐅᐊᓐ ᐱᕈᖅᓰᓂᕐᒧᑦ 

ᒪᓕᒐᑎᒍᑦ ᐱᔪᓐᓇᕐᓂᐅᔪᓂᒃ ᐊᑐᕐᓂᖅᓴᐅᓂᐊᕐᓂᖓ ᐃᓛᒃᑰᖅᑐᖅ 95 ᑲᓇᑕᐅᑉ ᑐᙵᕕᕐᔪᐊᖓᑕ ᐱᖁᔭᖓᓂ, 1867 

ᐄᖑᓂᖅᓴᖅ ᓄᓇᕗᑦ ᐊᑐᕋᔭᖅᑕᖏᓐᓂ ᑕᐃᒫᑎᒋ ᐱᔪᓐᓇᕐᓂᖃᖃᑕᐅᓐᓂᕈᓂ. ᑐᕌᒐᐅᔪᖅ ᒪᓕᒐᑎᒍᑦ ᐊᔾᔨᒋᔭᐅᔪᒃᑯᑦ 

ᐱᔪᓐᓇᕐᓂᖃᓕᕐᓂᖅ, ᓄᓇᖃᕐᓂᕐᒧᑦ ᐊᔾᔨᒋᔭᐅᓕᕐᓂᐅᙱᑦᑐᖅ. ᐃᓕᓴᖅᓯᐅᒪᒐᓗᐊᖅᖢᑕ ᑳᓇᑕ ᒪᓕᒐᑎᒍᑦ ᑭᒡᓕᒋᔭᐅᔪᓂᒃ 

ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ ᐃᓚᓕᐅᔾᔨᓯᒪᒻᒪᕆᐅᔭᕆᐊᖃᙱᓐᓂᖓᓂᒃ, ᐃᓱᒪᒋᔭᕗᑦ ᒐᕙᒪᑐᖃᒃᑯᓐᓂᙶᖅᑐᑦ 
ᐃᓚᓕᐅᔾᔭᐅᖁᔨᖏᓐᓂᕐᒥᓄᑦ ᒪᓕᒐᑎᒍᑦ ᑭᐅᓘᑎᖏᑦ ᒪᓕᒐᒃᑯᑦ ᑲᔪᓯᔪᓐᓇᔾᔮᙱᑦᑐᑦ ᐊᒻᒪ ᐃᓱᒪᒋᔭᐅᔪᓐᓃᓪᓗᐊᖅᖢᑎᒃ.48 

 

4.5.2 ᑐᙵᕕᒃᑯᑦ ᐃᓱᒪᒋᔭᖏᑦ - ᑕᕆᐅᑦ ᐱᓪᓗᒋᑦ 

ᑐᙵᕕᒃᑯᑦ ᐃᓱᒪᒋᖕᒪᒍ ᐃᒪᕕᒃ ᓄᓇᕗᑦ "ᑕᕆᐅᖁᑎᖏᓐᓄᑦ" ᐃᓚᒋᔭᐅᓂᖏᓐᓂᒃ, ᓄᓇᑖᕈᑎᐅᑉ ᑎᑎᕋᖅᓯᒪᓂᒍᑦ. ᐊᖏᕈᑎ 

ᐊᑐᓕᖅᑎᑦᑎᓯᒪᖕᒪᑦ "ᐱᔪᓐᓇᐅᑎᖃᕐᓂᕐᒥᒃ" ᑕᕆᐅᑦ ᐱᓪᓗᒋᑦ, ᑕᐃᒪᐃᒻᒪᑦ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐋᔩᕈᑕᐅᔪᓄᑦ 

ᐃᓚᒋᔭᐅᓪᓗᐊᖅᑐᑦ. 

ᑐᙵᕕᒃᑯᑦ ᐅᖃᖅᓯᒪᔪᑦ, ᓄᓇᑖᕈᑎ ᐃᓕᓴᖅᓯᓯᒪᖕᒪᑦ ᐃᓄᐃᑦ ᒪᓕᒐᑎᒍᑦ ᐱᔪᓐᓇᐅᑎᖏᓐᓂᒃ ᑕᕆᐅᕐᓄᑦ ᐊᒻᒪ ᑖᒃᑯᓂᖓ 

ᐊᐅᓚᑦᑎᓂᕐᒥᒃ ᐊᑐᖃᑦᑕᖅᓯᒪᔭᑐᖃᖏᑦ ᐅᓪᓗᒥᓗ ᐊᑐᕐᐸᒃᑕᖏᑦ ᒪᓕᒃᖢᒋᑦ. ᐊᖏᕈᑎᐅᑉ ᐱᒋᐊᕈᑖᓂ ᐃᓚᖓᑦ ᓄᓇᓂᒃ ᓄᓇᕗᒻᒥ 

ᓄᓇᑖᕆᔭᐅᓯᒪᔪᓄᑦ ᐃᓄᐃᑦ ᓄᓇᖃᖅᑳᖅᓯᒪᓂᕐᒥᓄᑦ ᓇᖕᒥᓂᖃᕐᓂᕐᒥᓂᒃ ᑐᑭᓯᓇᖅᓯᑎᑦᑎᑦᑎᐊᖅᓯᒪᔪᖅ  “[…] ᒪᓕᒃᓯᒪᓪᓗᑎᒃ 

ᐱᖅᑯᓯᑐᖃᕐᒥᒃᑎᒍᑦ ᐊᒻᒪ ᒫᓐᓇᐅᔪᒃᑯᑦ ᐊᑐᖅᐸᖕᓂᖏᓐᓄᑦ ᓇᔪᖅᓯᕙᖕᓂᖏᓐᓄᓪᓗ ᓄᓇᓂᒃ, ᐃᒪᕐᓂᒃ ᐊᒻᒪᓗ ᓯᑯᓂᒃ 

ᐃᓕᖅᑯᓯᑐᖃᒥᖕᓂᒃ ᐊᑐᖅᐸᒍᓯᑐᖃᕐᒥᖕᓂᒡᓗ ᐊᑐᖅᖢᑎᒃ.” 

ᐊᖏᑖᕈᑎᒥ ᒪᒃᐱᖅᑎᒐᒐᓚᐃᑦ ᐱᔾᔪᑎᖃᖅᓯᒪᔪᑦ ᑕᕆᐅᕐᒧᑦ ᐱᔪᓐᓇᐅᑎᓂᒃ, ᑲᒪᒋᔭᒃᓴᐅᑎᓂᒃ ᐊᒻᒪ ᐱᔪᓐᓇᕐᕕᖃᓐᓂᐅᔪᓂᒃ. ᐊᒻᒪᓗ, 

ᐊᖏᕈᑎᒥ ᐃᓛᒃᑰᖅᑐᑦ 14 42-ᖑᔪᓂ ᐱᔾᔪᑎᖃᓪᓚᑦᑖᖅᓯᒪᓪᓗᑎᒃ ᑕᕆᐅᕐᒥᒃ. ᐱᒻᒪᕆᐅᔪᖅ ᐅᓇ, ᑭᒃᑯᑐᐃᓐᓇᓄᑦ ᒐᕙᒪᐅᑉ 

ᑲᑐᔾᔨᔨᖏᑦᑕ ᑲᒪᒋᔭᒃᓴᐅᑎᖏᑦ ᑎᑭᐅᑎᓯᒪᔪᑦ ᓄᓇᕗᑦ ᓄᓇᖁᑎᖏᓐᓄᑦ ᐊᒻᒪ ᐃᒪᖁᑎᖏᓐᓄᑦ. 

 

                                            
48  ᑑᓂ ᐸᓂᑲᑦ, “ᑎᑎᖅᑲᓕᐊᕆᓯᒪᔮ ᐹᓪ ᒪᐃᔪᒧᑦ”, ᕕᕗᐊᕆ 2007. 

4.5.3 ᒐᕙᒪᑐᖃᒃᑯᑦ ᐃᓱᒪᒋᔭᖏᑦ 

ᒐᕙᒪᑐᖃᒃᑯᑦ ᐊᖏᖃᑎᖃᙱᒻᒪᑕ ᓄᓇᕗᑦ ᒐᕙᒪᖓᑕ ᑭᐅᓗᒍᑎᒋᓯᒪᔭᖓᓂᒃ ᐃᒪᕕᖕᒥ ᐱᔾᔪᑎᒃᓴᓄᑦ ᐱᔪᓐᓇᐅᑏᑦ ᓅᑕᐅᒍᑎᒃ 

ᑲᓇᑕᐅᑉ ᓯᓚᕐᔪᐊᕐᒥ ᒪᓕᒐᑎᒍᑦ ᐃᓕᓴᕆᔭᐅᓯᒪᓂᖓ ᐊᑲᐅᓯᕚᓪᓕᕐᓂᐊᕐᓂᖓᓂᒃ ᑳᓇᑕ ᐅᑭᐅᖅᑕᖅᑐᕐᒥ ᐊᐅᓚᑦᑎᔨᓪᓚᕆᐅᓂᖓ 

ᐱᓪᓗᒍ. ᒐᕙᒪᑐᖃᒃᑯᑦ ᐃᒪᐃᖔᕐᓂᕋᐃᔪᑦ, ᒫᓐᓇ, ᑭᓇᑐᐃᓐᓇᖅ, ᐊᒡᓛᓪᓘᓐᓃᑦ ᒥᐊᓕᒐᐃᑦ ᓱᓕᙱᓐᓂᕋᐃᓯᒪᙱᑦᑎᐊᕐᒪᑕ ᑲᓇᑕᐅᑉ 

ᓇᖕᒥᓂᖃᕐᓂᖓᓂᒃ ᓄᓇᓂᒃ, ᕿᑭᖅᑕᓂᒃ ᐊᒻᒪ ᐃᒪᕐᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᑕ ᕿᑭᖅᑕᖏᓐᓄᑦ ᓇᔪᖅᑕᐅᔪᓂᒃ ᓄᓇᕗᑦ 

ᑭᒡᓕᖓᑕ ᐃᓗᐊᓃᑦᑐᓂᒃ, ᐊᒻᒪ ᑕᒪᓐᓇ ᐱᔾᔪᑎᒃᓴᓂᒃ ᐃᒪᕐᓄᑦ, ᐃᖅᑲᒦᑦᑐᓄᑦ, ᐊᒻᒪ ᓄᓇᐅᑉ ᐊᑖᓃᑦᑐᓄᑦ ᑲᓇᑕᐅᑉ 

ᐊᐅᓚᑦᑎᔪᓐᓇᕐᕕᖃᕐᓂᖓᓂᒃ ᐃᓚᓕᐅᔾᔨᓯᒪᓪᓗᓂ. 

ᑲᓇᑕᐅᑉ ᐅᑭᐅᖅᑕᖅᑐᐊᑕ ᕿᑭᖅᑕᖏᑦᑕ ᑕᕆᐅᖁᑎᖏᑦ, ᐃᓚᐅᓪᓗᓂ ᕿᑭᖅᑖᓗᖕᒥ ᐅᐊᓕᓂᕐᒧᑦ ᐃᑭᕋᓴᒃ, ᑕᐃᒪᙵᑦ ᑲᓇᑕᐅᑉ 

ᐃᒪᖁᑎᖏᑦᑕ "ᐃᓗᐊᓃᖏᓐᓇᕐᒪᑕ". ᑕᐃᒪᐃᓐᓂᖓᓄᑦ ᑲᓇᑕᐅᑉ ᑖᒃᑯᓄᖓ ᒪᓕᒐᓕᐅᕈᓐᓇᕐᓂᖓ ᐊᒻᒪ ᐊᑐᖅᑕᐅᔪᓐᓇᕐᓂᖏᓐᓄᑦ 

ᐃᓯᕐᕕᐅᔪᓐᓇᕐᓂᖏᓐᓄᓪᓗ ᐊᐅᓚᑦᑎᔪᓐᓇᕐᓂᖓ ᐊᑭᒻᒪᑎᔭᐅᔪᓐᓇᙱᓚᖅ. ᓇᐅᒃᑯᓪᓚᑦᑖᖅ ᐃᒪᐃᑦ "ᐃᓗᐊᓃᑦᑐᑦ" ᑭᒡᓕᖃᕐᒪᖔᑕ 

ᑎᑎᕋᖅᑕᐅᓚᐅᖅᓯᒪᔪᑦ 1985-ᒥ. ᒥᐊᓕᒐᐃᑦ ᐃᓕᓴᖅᓯᓯᒪᙱᑦᑐᑦ ᑖᒃᑯᓂᖓ ᑭᒡᓕᐅᔪᓂᒃ. ᑕᐃᒪᓕ ᒪᓕᑐᐃᓐᓇᕋᔭᕐᐳᑦ ᑕᒪᕐᒥᑲᓴᒃ 

ᑖᒃᑯᐊ ᑲᓇᑕᐅᑉ ᕿᑭᖅᑕᖏᑦᑕ ᑕᕆᖏᑦ "ᓄᓇᕗᒻᒦᓐᓂᖏᓐᓂᒃ", ᑕᕆᐅᑦ ᑖᒃᑯᐊ 12 ᒪᐃᓕᓂᒃ ᑎᓂᓐᓂᐅᑉ ᓵᖓᓃᑦᑐᑦ ᓄᓇᐃᑦ ᐊᒻᒪ 

ᕿᑭᖅᑕᐃᑦ ᓯᒡᔭᕐᐸᓯᖏᓐᓂ, ᐅᕝᕙᓘᓐᓃᑦ ᑭᒡᓕᖏᓐᓂ. ᓯᓚᕐᔪᐊᕐᒥ ᐊᑐᖅᑕᐅᖃᑦᑕᖅᑐᑐᖃᐃᑦ ᐱᖁᔭᖓᑕ ᐊᑖᒍᑦ, ᓯᓚᕐᔪᐊᕐᒥ 

ᑲᑐᔾᔨᖃᑎᒌᑦ ᑕᕆᐅᑉ ᐱᖁᔭᖓᓂ ᑎᑎᕋᖅᓯᒪᔭᖓᒍᑦ, ᑕᒪᕐᒥᑦᑎᐊᖅ ᐃᒫᒎᕈᓐᓇᖅᑐᑦ ᐃᖏᕐᕋᔾᔪᑏᑦ ᑕᕆᐅᖁᑎᒋᙱᑕᒥᒍᑦ 

ᐸᓯᔭᒃᓴᐅᔾᔮᙱᓪᓗᑎᒃ "ᐃᖏᕐᕋᔪᓐᓇᕐᒪᑕ" ᑭᒡᓕᖃᕐᕕᐅᔫᑉ ᑕᕆᐅᖏᑎᒍᑦ. ᒥᐊᓕᒐᐃᑦ ᑭᐅᓗᒃᑲᓐᓂᖅᓯᒪᔪᑦ ᓇᓂᕈᓘᔮᖅ 

ᐅᒥᐊᖅᑐᕐᕕᐅᔪᓐᓇᖅᑐᑦ ᕿᑭᖅᑕᐃᑦ ᑕᕆᐅᖏᓐᓂ "ᓯᓚᕐᔪᐊᑉ ᐃᑭᕋᓴᒋᖕᒪᒋᑦ", ᐊᒻᒪ ᖃᓄᑎᒋ ᑲᓇᐅᑉ ᑖᒃᑯᓄᖓ ᒪᓕᒐᓕᐅᕈᓐᓇᐅᑎᖏᑦ 

ᐃᓱᖃᖅᑎᑕᐅᔪᓐᓇᕋᔭᕐᒪᑕ. 

ᒫᓐᓇ ᓄᓇᑦᓯᐊᕐᒥ ᐱᔪᓐᓇᕐᓂᖅᑖᕐᐸᓪᓕᐊᑎᑦᑎᓂᕐᒧᑦ, ᑳᓇᑕ ᐱᔪᓐᓇᕐᓂᖅᑖᖅᑎᑦᑎᑐᐃᓐᓇᖅᓯᒪᔪᖅ ᓄᓇᓄᑐᐊᖅ. ᖃᐅᔨᒪᔭᐅᓪᓗᐊᖅᑐᖅ, 

ᑳᓇᑕ ᑕᐃᒪᓐᓇᑎᒋᐸᓗᒃ ᓄᓇᕗᒻᒧᑦ ᐱᑎᑦᑎᒃᐸᒃ, ᓄᓇᕗᑦ ᒐᕙᒪᖓᑦ ᐊᒻᒪ ᑐᙵᕕᒃᑯᑦ ᐃᓚᐅᔪᒪᔪᓐᓃᑐᐃᓐᓇᕆᐊᖃᕐᒪᑕ 

ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐋᔩᖃᑎᒌᖕᓂᐅᔪᓄᑦ. ᐅᖃᐅᓯᕆᓪᓗᐊᖅᑐᖅ, ᓯᕗᓪᓕᕐᐹᒥ ᖃᐅᔨᒃᑲᐃᑲᑕᓯᒋᐊᖅᑎᓪᓗᒋᑦ, ᓄᓇᕗᑦ ᒐᕙᒪᖓᑦ 

ᓇᓗᓇᐃᓚᐅᖅᑐᖅ ᐃᓱᒪᒋᔭᖃᕈᓐᓇᕋᔭᕐᓂᕐᒥᓂᒃ ᑭᒡᓕᖃᕐᕕᒋᔭᖓᓂ ᑕᕆᐅᑦ ᐱᓪᓗᒋᑦ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ 

ᐋᔩᕈᑎᖃᕐᐸᓪᓕᐊᕋᔮᕈᓐᓇᕐᓂᕐᒥᓂᒃ, ᑭᓯᐊᓂᓕ ᒐᕙᒪᑐᖃᒃᑯᑦ ᐱᓕᕆᐊᒃᓴᖓᑦ ᐅᔾᔨᖅᓱᕈᑕᐅᔭᕆᐊᓕᒃ ᓄᓇᕗᑦ ᐃᒪᕕᖕᒧᑦ ᐱᔪᒪᔭᖏᑦ 

ᐃᓱᒪᒋᔭᐅᓂᐊᕋᓗᐊᕐᒪᖔᑕ. 

 

4.6 ᐲᖅᓯᕕᐅᓯᒪᙱᑦᑐᓂᒃ ᑮᓇᐅᔭᓕᐅᕐᓂᖅ 

ᒐᕙᒪᑐᖃᒃᑯᑦ ᔫᑳᓐ ᐊᒻᒪ ᓄᓇᑦᓯᐊᖅ ᐱᔪᓐᓇᕐᓂᖅᑖᕐᐸᓪᓕᐊᓂᖓᓄᑦ ᐱᓕᕆᐊᖃᕈᑎᒋᓯᒪᔮ ᑮᓇᐅᔭᓕᕆᓂᕐᒧᑦ ᒥᓂᔅᑕ ᐋᔩᖃᑎᖃᕐᓗᓂ 

ᐱᔾᔪᑎᒃᓴᓄᑦ ᑮᓇᐅᔾᔭᒃᓴᔾᔪᑕᐅᔪᑦ ᐱᕚᓪᓕᕈᑕᐅᔪᓐᓇᕐᓗᑎᒃ ᑕᒪᐃᓐᓄᑦ ᒐᕙᒪᑐᖃᒃᑯᓐᓄᑦ ᐊᒡᒍᖅᓯᒪᔪᓪᓗ ᒐᕙᒪᖏᓐᓄᑦ ᐊᒡᒍᖅᓯᒪᔪᑦ 

ᑎᒍᒥᐊᖏᓐᓇᕈᓐᓇᖁᓪᓗᒋᑦ ᑕᐃᔭᐅᔪᒥᒃ "ᐲᖅᓯᕕᐅᓯᒪᙱᑦᑐᓂᒃ ᑮᓇᐅᔭᓂᒃ". ᑖᓐᓇ ᐋᖅᑭᒃᓯᒪᔪᖅ ᐊᒡᒍᖅᓯᒪᔪᑦ ᐱᔾᔪᑎᒃᓴᓄᑦ 

ᑮᓇᐅᔭᓕᐊᓕᒫᖏᑦ ᐊᒡᒍᖅᓯᒪᔪᓄᑦ ᑮᓇᐅᔭᖅᑖᖅᑎᑦᑎᔾᔪᑎᑎᒥᒃ ᐲᖅᑕᐅᕙᙱᓪᓗᑎᒃ ᓄᓇᕗᑦ ᐊᑭᓕᐅᓯᐊᖅᑖᕆᕙᖕᓂᐊᖅᑕᖏᓐᓂ. 

 

4.6.1 ᓄᓇᕗᑦ ᒐᕙᒪᖓᑕ ᐃᓱᒪᒋᔭᖏᑦ 

ᓄᓇᕗᑦ ᒐᕙᒪᖓᑦ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐊᖏᕈᑎᑖᕈᒪᖕᒪᑦ ᐲᖅᓯᕕᐅᓯᒪᙱᑦᑐᓂᒃ ᑮᓇᐅᔭᖅᑖᕈᓐᓇᕐᓗᓂ ᐅᑯᓂᖓ 

ᐃᓗᓕᖃᖅᑐᒥᒃ: 

• ᓄᓇᒥᙶᖅᓯᒪᔪᓄᑦ ᑮᓇᐅᔭᓕᐅᕈᓐᓇᕐᓂᕐᒥᒃ ᐊᖏᕈᑎᑖᕐᓗᓂ ᓄᓇᕗᑦ ᓄᓇᒥᙶᖅᓯᒪᔪᓄᑦ ᑮᓇᐅᔭᓕᐊᓕᒫᑦᑎᐊᖏᑦ 

(ᐊᒡᒍᖅᓯᒪᔪᒧᑦ ᑮᓇᐅᔭᖅᑖᖅᑎᑦᑎᔾᔪᑎᒥ ᐲᖅᑕᐅᕙᙱᓪᓗᑎᒃ) ᐊᑯᓂᐅᑎᒋᓂᐊᕐᓂᖓ ᐊᖏᕈᑕᐅᓯᒪᓗᓂ. ᐊᖏᕈᑦ 

ᐃᓚᖃᕈᓐᓇᖅᑐᖅ "ᐱᒋᐊᖅᑎᑦᑎᔪᓐᓇᕋᔭᖅᑐᓂᒃ" ᐱᕚᓪᓕᕈᑕᐅᔪᓐᓇᕐᓗᑎᒃ ᒐᕙᒪᑐᖃᒃᑯᓐᓄᑦ ᓄᓇᕗᓪᓗ ᒐᕙᒪᖓᓄᑦ, ᓄᓇᕗᑦ 

ᐊᖏᕈᑎᖃᖅᓯᒪᓕᕈᓂ ᖃᓄᑎᒋ ᐱᕙᓪᓕᐊᓂᖅᑕᖃᕐᓂᐊᕐᒪᖔᑦ;  

• ᑭᖑᕝᕕᕈᓐᓇᙱᑦᑐᑦ ᓄᓇᒥᙶᖅᓯᒪᔪᓂᒃ ᐱᕙᓪᓕᐊᑎᑦᑎᓐᓂᕐᒧᑦ ᑮᓇᐅᔭᓂᒃ ᑎᒍᓯᕝᕕᒃᓴᖅᑕᖃᕐᓗᓂ ᓄᓇᕗᑦ "ᓄᓇᓃᑦᑐᓂᒃ" 

ᐱᔾᔪᑎᒃᓴᓂᒃ ᑲᒪᔪᓐᓇᖁᓪᓗᒍ, ᐃᓚᐅᓪᓗᑎᒃ ᑮᓇᐅᔭᐃᑦ ᓄᓇᒥᒃ ᖃᐅᔨᓴᖃᑦᑕᕐᓂᕐᒧᑦ ᑐᕌᖓᔪᑦ. 

ᒫᔾᔨ 2007-ᒥ ᑲᒥᓴᓇᐅᑉ ᐅᖃᐅᓯᒃᓴᖏᓐᓂ, ᓄᓇᕗᑦ ᒐᕙᒪᖓᑦ ᐅᒡᒍᕐᓇᕐᓂᕋᐃᓚᐅᕐᒪᑦ ᓄᓇᕗᑦ ᔭᒐᐃᖃᑦᑕᕐᓂᖓᓂᒃ 

"ᒥᓕᐊᓐᒐᓴᖏᓐᓃᑦᑐᓂᒃ ᐊᕐᕌᒍᑕᒫᑦ" ᓄᓇᖓ ᐊᑐᖅᑕᐅᓂᖓᓄᑦ ᐊᑭᓕᐅᑎᓂᒃ ᐊᒻᒪ ᑖᒃᓰᔭᕈᑕᐅᓇᔭᖅᑐᓂᒃ ᒐᕙᒪᑐᖃᒃᑯᑦ 

ᓇᖕᒥᓂᖃᐃᓐᓇᕐᓂᖏᓐᓄᑦ ᐊᐅᓚᑦᑎᓂᖓᓄᓪᓗ "ᐱᖁᑎᑦᑎᓐᓂᒃ" ᓄᓇᒥᙶᖅᓯᒪᔪᓂᒃ ᑭᖑᕝᕕᕈᓐᓇᙱᑦᑐᓂᒃ.49 ᖃᔅᓯᐅᓂᖓ 

ᓴᖅᑭᓯᒪᖅᑰᔨᙱᒻᒪᑦ ᖃᓄᐃᓪᓚᑦᑖᕐᓂᐅᔪᓂ. ᒐᕙᒪᑐᖃᒃᑯᓐᓂᙶᖅᑐᖅ ᓇᓚᐅᑦᑖᓚᐅᖅᑐᖅ ᓄᓇᒥᒃ ᐊᑐᕐᓂᕐᒧᑦ ᐊᑭᓕᐅᑏᑦ ᐊᒻᒪ 

ᑖᒃᓰᔭᕈᑏᑦ ᑳᓇᑕᐅᑉ ᑎᒍᓂᐊᖅᑕᖏᑦ ᓄᓇᒥᙶᖅᓯᒪᔪᑦ ᐱᕙᓪᓕᐊᓂᖏᓐᓄᑦ 2007-ᒥ $33 ᒥᓕᐊᓐ ᒥᒃᓵᓃᓐᓇᓱᒋᓐᓈᓪᓗᓂ. 

 

4.6.2 ᑐᙵᕕᒃᑯᑦ ᐃᓱᒪᒋᔭᖏᑦ 

ᑐᙵᕕᒃᑯᑦ ᐅᖃᖅᓯᒪᔪᑦ ᓄᓇᕗᒻᒥ ᐊᑐᕐᓂᕐᒧᑦ ᓄᓇᒥᙶᖅᓯᒪᔪᑦ ᐲᔭᖅᑕᐅᓂᖏᓐᓄᑦ ᒐᕙᒪᑐᖃᒃᑯᑦ ᓄᓇᖏᓐᓃᑦᑐᓄᑦ ᐊᑭᓕᐅᑏᑦ 

ᑲᓇᑕᐅᑉ ᑎᒍᕙᒃᑕᖏᑦ ᐊᖏᓗᐊᙱᓐᓂᕋᐃᓪᓗᑎᒃ. ᑕᐅᑐᒃᑕᒥᒍᑦ, ᐱᒻᒪᕆᐅᖕᒪᑦ ᓄᓇᕗᑦ ᑮᓇᐅᔭᖃᕐᓂᖓᑕ ᓯᕗᓂᒃᓴᖓᓄᑦ 

ᑎᒍᒥᐊᖏᓐᓇᕈᓐᓇᖅᓯᓂᐊᕐᓂᖓ ᓄᓇᖓᓂ ᐅᔭᕋᖕᓂᐊᖅᑕᐅᔪᑦ, ᐅᖅᓱᐊᓗᐃᑦ ᐊᒻᒪ ᒑᓰᑦ ᐲᔭᐃᔾᔪᑕᐅᔪᓄᑦ ᐊᑭᓕᐅᑎᓂᒃ. 

ᑎᓕᐅᕆᓯᒪᖕᒥᔪᖅ ᑖᒃᑯᓂᖓ ᐊᒡᒍᖅᓯᒪᔪᒧᑦ ᑮᓇᐅᔭᖅᑖᖅᑎᑦᑎᔾᔪᑎᒥ ᐲᖅᑕᐅᖃᑦᑕᖁᔨᙱᖦᖢᓂ. 

ᑐᙵᕕᒃᑯᑦ ᐅᖃᓚᐅᕐᒥᔪᑦ ᓄᓇᒥᙶᖅᓯᒪᔪᓄᑦ ᑮᓇᐅᔭᓕᐊᕆᕙᒃᑕᖏᑦ ᓄᓇᑖᕈᑎᒥ ᐃᓛᒃᑰᖅᑐᖅ 25 ᐊᑖᒍᑦ 

ᐱᔪᓐᓇᕐᓂᖅᑖᕐᐹᓪᓕᕐᓂᕐᒧᑦ "ᐊᒃᑐᖅᑕᐅᓂᕐᓗᓪᓗᐊᙱᑦᑐᑦ", ᐃᓚᐅᓪᓗᓂ "ᒪᓕᒐᓕᐅᕈᓐᓇᕐᓂᖅ ᓄᑖᓂᒃ ᓄᓇᖓ ᐊᑐᖅᑕᐅᓂᖓᓄᑦ 

ᐊᑭᓕᖅᓱᐃᔾᔪᑕᐅᕙᒃᑐᓂᒃ." 

 

4.6.3 ᓄᓇᒥᙶᖅᓯᒪᔪᓄᑦ ᑮᓇᐅᔭᓕᐊᑦ ᐲᖅᓯᕕᐅᕙᙱᓪᓗᑎᒃ 

2006-ᒥ ᒐᕙᒪᑐᖃᒃᑯᑦ ᑮᓇᐅᔭᐃᑦ ᐊᑐᖅᑐᒃᓴᓂ ᓄᑖᙳᕆᐊᖅᓯᓂᐊᕐᓂᕋᓚᐅᖅᑐᑦ ᐊᒻᒪ ᓴᙱᒃᑎᒋᐊᖅᓯᓂᐊᕐᓂᕋᖅᖢᑎᒃ ᐊᒡᒍᖅᓯᒪᔪᓄᑦ 

ᑮᓇᐅᔭᖃᖅᑎᑦᑎᔾᔪᑎᓂᒃ. 2007-2008-ᒥ ᒐᕙᒪᑐᖃᒃᑯᑦ ᑮᓇᐅᔭᐃᑦ ᐊᑐᖅᑐᒃᓴᓂ ᐊᑐᓕᖅᑎᑦᑎᓚᐅᖅᑐᑦ ᐅᐳᕋᐃᔭᓐ ᐅᓂᒃᑳᖓᑕ 

ᑎᓕᐅᕈᑎᒋᓯᒪᔭᖏᓐᓂ ᐊᒡᒍᖅᓯᒪᔪᓄᓪᓗ ᑮᓇᐅᔭᖃᖅᑎᑦᑎᔾᔪᑎ ᐋᖅᑭᒃᓯᒪᔪᒧᑦ ᐊᑐᑦᑎᐊᕆᐊᖃᕐᓂᕐᒧᑦ ᐊᒻᒪ ᑲᖐᓱᒍᑎᖃᕈᓐᓇᕐᓂᐅᑉ 

ᑐᙵᕕᖏᓐᓂᒃ ᐃᒃᐱᒋᔭᖃᑦᑎᐊᖅᑐᒧᑦ ᐅᑎᖅᑎᖦᖢᓂᔾᔪᒃ, ᐊᒻᒪ ᒐᕙᒪᑐᖃᒃᑯᑦ ᐅᑭᐅᖅᑕᖅᑐᕐᒥ ᐱᕙᓪᓕᐊᑎᑦᑏᓐᓇᕈᒪᓂᖓᓂᒃ 

ᒪᓕᒃᓯᒪᓪᓗᓂ. 

ᐅᐳᕋᐃᔭᓐ ᐅᓂᒃᑳᖓ ᐊᒡᒍᖅᓯᒪᔪᑦ ᒐᕙᒪᖏᑦᑕ ᓄᓇᖏᓐᓂ ᓄᓇᒥᙶᖅᓯᒪᔪᑦ ᐱᕙᓪᓕᐊᓂᖏᓐᓄᑦ ᐱᕚᓪᓕᕈᑎᓪᓚᕆᖕᓂᒃ 

ᐱᖃᑦᑕᖁᔨᓪᓚᑦᑖᓚᐅᖅᑐᖅ. ᑎᓕᐅᕆᓚᐅᖅᑐᖅ ᓄᓇᒥᙶᖅᓯᒪᔪᓄᑦ ᑮᓇᐅᔭᓕᐊᑦ ᐃᓚᐅᑎᑕᐅᖃᑦᑕᖁᔪᓐᓃᖅᖢᓂᒋᑦ ᐊᒡᒍᖅᓯᒪᔪᓄᑦ 

ᑮᓇᐅᔭᖃᖅᑎᑦᑎᔾᔪᑕᐅᓂᐊᖅᑐᑦ ᐋᖅᑭᒃᑕᐅᓇᓱᓕᕌᖓᑕ ᐊᒻᒪ, ᑐᙵᕕᒋᔭᐅᓗᓂ, ᐊᒡᒍᖅᓯᒪᔪᑦ ᐲᖅᓯᕕᐅᓯᒪᙱᑦᑐᓂᒃ 

ᑮᓇᐅᔭᖅᑖᕈᓐᓇᕐᓂᖏᑦ ᐊᔾᔨᒌᐸᓘᓪᓗᐊᕐᓂᖏᓐᓂᒃ. 

ᑲᑎᒪᖃᑎᖃᑲᑕᒃᑎᓪᓗᒐ ᒐᕙᒪᑐᖃᒃᑯᑦ ᐊᖓᔪᖅᑲᐅᑎᖏᓐᓂᒃ, ᓇᓗᓇᐃᔭᐃᓚᐅᖅᑐᑦ, ᓇᓕᐊᑐᐃᓐᓇᖅ ᐊᑐᖅᑕᐅᒐᓗᐊᕐᐸᑦ ᐊᒡᒍᖅᓯᒪᔪᑦ 

                                            
49 Supra, ᑎᑎᕋᖅᓯᒪᔪᖅ 18.  

ᐲᖅᓯᕕᐅᓯᒪᙱᑦᑐᓂᒃ ᑮᓇᐅᔭᖅᑖᕈᓐᓇᕐᓂᖏᑦ ᐱᓪᓗᒍ ᓄᓇᕗᑦ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᖓᓄᑦ, ᑲᓇᑕᐅᑉ ᒐᕙᒪᖓᑦ 

"ᐊᔾᔨᒌᒃᑎᑦᑎᔭᕆᐊᖃᕐᓂᐊᖅᑐᖅ" ᑕᒪᐃᓐᓅᖓᓗᓂᓗ ᐅᑭᐅᖅᑕᖅᑐᕐᒥ ᐱᔪᓐᓇᕐᕕᖃᕐᕕᐅᔪᓄᑦ. 

 

4.6.4 ᓄᓇᒥᙶᖅᓯᒪᔪᓄᑦ ᑭᖑᕝᕕᒃᑲᓐᓂᕈᓐᓇᙱᑦᑐᓄᑦ ᑮᓇᐅᔭᖃᖅᑎᑦᑎᕝᕕᒃ 

ᓄᓇᕗᑦ ᒐᕙᒪᖓᑦ ᐅᕙᓐᓄᑦ ᖃᐅᔨᒃᑲᐃᑲᑕᒃᑎᓪᓗᒍ, ᐅᔭᕋᖕᓂᐊᖅᑎᓄᑦ ᐊᑭᓕᐅᑕᐅᖃᑦᑕᕋᔭᙳᐊᖅᑐᓂᒃ ᕗᐋᑦᔅ, ᒍᐃᕕᔅ ᐊᓐ ᒪᒃᐅᐋᑦ 

ᖃᐅᔨᓴᕈᑎᒋᓚᐅᖅᑖ ᑐᓂᐅᖅᑲᖅᑕᐅᓚᐅᖅᑐᖅ. ᐊᑭᓕᐅᑕᐅᖃᑦᑕᕋᙳᐊᖅᑐᑦ ᒪᓕᒃᖢᒋᑦ, ᓄᓇᕗᑦ ᓄᓇᒥᙶᖅᓯᒪᔪᓄᑦ ᐊᖏᕈᑎᒥᒃ 

ᑮᓇᐅᔭᓕᐅᕈᓐᓇᐅᒻᒥᒃ ᐱᒐᓗᐊᕐᓂᕈᓂ ᓄᓇᖓ ᐊᑐᖅᑕᐅᓂᖓᓄᑦ ᐊᑭᓕᐅᑎᓕᒫᓂᒃ ᐊᒡᒍᖅᓯᒪᔪᒧᑦ ᑮᓇᐅᔭᖃᖅᑎᑦᑎᔾᔪᑎᒧᑦ 

ᐲᖅᓯᕕᐅᓯᒪᙱᑦᑐᓂᒃ ᑎᒍᓯᔪᓐᓇᖅᓯᓗᓂ, ᓄᓇᕗᑦ ᒐᕙᒪᖓᑦ ᐲᖅᓯᕕᐅᓯᒪᙱᑦᑐᓂᒃ ᑮᓇᐅᔭᖅᑖᕈᓐᓇᐃᓪᓕᓇᔭᖅᑐᖅ ᐊᕐᕌᒍᓄᑦ 

ᖁᓕᓄᑦ ᐅᖓᑖᓄᓪᓘᓐᓃᑦ. 

ᑖᓐᓇᐅᓂᖓᓄᑦ, ᓄᓇᕗᑦ ᒐᕙᒪᖓᑦ ᑳᓇᑕᒥᒃ ᐊᐱᕆᓯᒪᔪᑦ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ ᑲᒪᒋᓂᐊᖅᑕᖏᑦ 

ᐃᓚᓕᐅᑎᓯᒪᖁᓪᓗᓂᒋᑦ ᐊᓯᖏᓐᓂᒃ ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑦ ᐲᖅᓯᕕᐅᓯᒪᙱᑦᑐᓂᒃ ᑮᓇᐅᔭᖃᖅᑎᑦᑎᔾᔪᑎᒃᓴᓂᒃ. ᑖᓐᓇ 

ᐃᓱᒪᒋᓪᓗᓂᐅᒃ ᑳᓇᑕᒥᒃ ᓴᖅᑭᑦᑎᖁᔨᓕᓚᐅᖅᑐᑦ ᓄᓇᒥᙶᖅᓯᒪᔪᓄᑦ ᑭᖑᕝᕕᒃᑲᓐᓂᕈᓐᓇᙱᑦᑐᓄᑦ ᑮᓇᐅᔭᖃᖅᑎᑦᑎᕝᕕᖕᒥᒃ 

ᐱᔾᔪᑎᒋᓪᓗᓂᐅᒃ ᓄᓇᕗᑦ ᐱᔾᔪᑎᒃᓴᖏᑦ "ᓄᓇᒦᒻᒪᑕ" ᐱᕙᓪᓕᐊᑎᑦᑎᓂᕐᒧᑦ ᐋᖅᑭᓯᒪᔪᓂᒃ ᐱᑕᖃᙱᓐᓂᖓᓄᑦ (ᓲᕐᓗ ᐊᖅᑯᑏᑦ, 

ᑐᓚᒃᑕᕐᕖᑦ, ᐆᒻᒪᖅᑯᑎᓕᐅᕐᕖᑦ). 

ᓄᓇᕗᑦ ᒐᕙᒪᖓᑦ ᐃᓕᓴᖅᓯᓯᒪᔪᖅ ᐋᖅᑭᒃᓯᒪᓂᐅᔭᕆᐊᓕᖕᓄᑦ ᐱᓕᕆᐊᕐᔪᐊᖑᕙᒃᑐᑦ ᒐᕙᒪᐅᙱᑦᑐᓄᑦ ᑲᒪᒋᔭᐅᒡᒍᖕᒪᑕ 

ᐅᔭᕋᖕᓂᐊᕐᕕᒃᓴᓂᒃ ᓴᓇᕙᒃᑐᓄᑦ ᓄᓇᕗᒻᒥ, ᑕᐃᒪᐃᒃᑲᓗᐊᖅᑎᓪᓗᒍ ᑳᓇᑕᒥᒃ ᐃᓕᓴᖅᓯᖁᔨᔪᑦ ᐊᓯᖏᑦᑕᐅᖅ ᐋᖅᑭᒃᓯᒪᓂᐅᔭᕆᐊᓖᑦ 

"ᑲᒪᒋᔭᒃᓴᐅᑎᒋᔭᐅᖕᒪᑕ ᒐᕙᒪᒧᑦ." ᑕᒪᓐᓇ, ᓄᓇᕗᑦ ᒐᕙᒪᖓᑦ ᐃᓱᒪᒋᔭᖓᒍᑦ, "ᐃᓱᒪᒃᓴᖅᓯᐅᕈᑕᐅᕈᓘᔭᕐᓗᓂ, ᑲᑐᑎᑕᐅᓗᓂ" 

ᐊᑐᐃᓐᓇᐅᓕᕈᓐᓇᕐᒪᑦ. 

ᓄᓇᕗᑦ ᒐᕙᒪᖓᑦ ᑳᓇᑕᒧᑦ ᐊᑐᖅᑕᐅᖁᓚᐅᖅᑕᖏᑦᑕ ᐃᓚᖓᑦ ᓄᓇᕗᒻᒥ ᓄᓇᒥᒃ ᖃᐅᔨᓴᖃᑦᑕᕐᓂᕐᒧᑦ ᑮᓇᐅᔭᒐᓴᖕᓂᒃ ᐊᑐᖁᔨᓪᓗᓂ. 

ᓄᓇᕗᑦ ᒐᕙᒪᖓᑦ ᓇᓗᓇᐃᖅᓯᓚᐅᖅᑐᖅ ᓄᓇᕗᑦ ᓄᓇᖓᑕ 53%-ᖓ ᕿᓂᖅᓴᕝᕕᐅᓯᒪᙱᓂᖓᓂᒃ. ᓄᓇᕗᑦ ᓇᓚᐅᑦᑖᖅᓯᒪᔪᖅ 

ᒫᓐᓇ ᓄᓇᒥᒃ ᖃᐅᔨᓴᕐᓂᕐᒧᑦ ᐊᑐᖅᑕᐅᓯᒪᔪᑦ ᒪᓕᒃᖢᒋᑦ, 80-ᓄᑦ ᐅᑭᐅᓄᑦ ᓄᓇᕗᑦ ᓄᓇᖁᑖ ᓄᓇᙳᐊᓕᐅᖅᑕᐅᕌᓂᒐᓱᒐᔭᕐᓂᖓᓂᒃ. 

ᒐᕙᒪᑐᖃᒃᑯᑦ ᑲᓇᑕᐅᑉ-ᓄᓇᕗᓪᓗ ᐅᔭᖅᑲᓂᒃ ᖃᐅᔨᓴᖅᑎᖏᑦᑕ ᐊᒡᓚᒡᕕᐊᓂᒃ ᓴᖅᑭᑦᑎᓚᐅᖅᓯᒪᔪᑦ, ᑲᑐᑎᔾᔨᓪᓗᑎᒃ ᓄᓇᓕᕆᓂᕐᒥᒃ 

ᖃᐅᔨᓴᖅᑏᑦ ᑲᓇᑕᒥ, ᐃᓄᓕᕆᔨᑐᖃᒃᑯᑦ ᐊᒻᒪ ᓄᓇᕗᑦ ᒐᕙᒪᖓᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᖏᓪᓗ. ᑳᓇᑕ ᐃᒻᒪᖄ $1 

ᒥᓕᐊᓐᓂᒃ ᐊᕐᕌᒍᑕᒫᑦ ᓄᓇᙳᐊᓕᐅᕐᓂᕐᒧᑦ ᐊᑐᕐᐸᖕᒪᑦ ᐊᒡᓚᒡᕕᖕᒧᑦ ᑖᔅᓱᒧᖓ. ᐊᒡᓚᒡᕕᐅᑉ ᐱᓕᕆᐊᒃᓴᖏᑦ ᓄᓇᒥᒃ ᖃᐅᔨᓴᕈᑕᐅᓯᒪᔪᑦ 

ᐊᑐᐃᓐᓇᐅᑎᑉᐸᒡᓗᓂᒋᑦ ᓄᓇᕗᒻᒥᓗ ᓄᓇᒥᒃ ᖃᐅᔨᓴᖃᑦᑕᕐᓂᕐᒧᑦ ᖃᐅᔨᒪᔨᑕᐅᓂᒃᑯᑦ ᖃᐅᔨᕚᓪᓕᖅᑎᑦᑎᔨᐅᓗᑎᒃ, ᐱᓕᒻᒪᒃᓴᕈᑎᒃᓴᓂᒃ 

ᐊᑐᐃᓐᓇᐅᑎᑦᑎᓗᑎᒃ ᐊᒻᒪ ᐅᔾᔨᖅᓱᑦᑎᐊᕐᓂᒃᑯᑦ ᐅᔭᕋᖕᓂᐊᒐᒃᓴᓂᒃ ᐆᒻᒪᖅᑯᑎᒃᓴᓂᒡᓗ ᐱᕙᓪᓕᐊᑎᑦᑎᕙᒡᓗᑎᒃ, ᐊᒻᒪᓗ ᖃᕋᓴᐅᔭᑎᒍᑦ 

ᓄᓇᙳᐊᓕᕆᔾᔪᑎᓂᒃ ᐱᔭᐅᔭᕆᐊᓕᖕᓂᒃ ᐊᑐᐃᓐᓇᐅᑎᑦᑎᕙᒡᓗᑎᒃ ᓄᓇᕗᒻᒥ ᑲᑐᔾᔨᖃᑎᒌᒃᑎᓄᑦ. 

ᐅᖃᐅᔾᔭᐅᓚᐅᖅᑐᖓ ᒐᕙᒪᑐᖃᒃᑯᓐᓂᙶᖅᑐᓄᑦ ᓄᓇᒥᒃ ᖃᐅᔨᓴᖃᑦᑕᕐᓂᕐᒧᑦ ᐱᓕᕆᐊᒃᓴᐃᑦ ᑮᓇᐅᔭᖃᖅᑎᑕᐅᓂᖏᑦ ᓄᑖᓂᒃ, 

ᑭᖑᕝᕕᒃᑲᓐᓂᕈᓐᓇᙱᑦᑐᓂᒃ ᐱᔾᔪᑎᒃᓴᖅᓯᐊᕈᑕᐅᓯᒪᓕᕐᓂᖏᓐᓂᒃ. ᐱᓗᐊᖅᑐᒥᒃ, ᐅᖃᖅᖢᑎᒃ 2002-ᒥ ᓄᓇᕗᒻᒥ ᓄᓇᙳᐊᓕᐊᖑᓯᒪᔪᑦ 

ᓴᖅᑭᑦᑎᑲᐅᑎᒋᓚᐅᕐᓂᖏᓐᓂᒃ, ᖁᓖᖅᓱᓪᓗᐊᖅᑐᓂᒃ ᐅᔭᕋᖕᓂᐊᒐᒃᓴᓂᒃ ᓇᖕᒥᓂᖅᓱᕈᓐᓇᐅᑎᓂᒃ ᑭᖑᓂᐊᒍᓪᓗ ᒎᓗᓂᒃ 

ᓇᓂᓯᔪᖃᖅᖢᓂ 2003-ᒥ. ᓇᓚᐅᑦᑖᖅᑕᐅᓯᒪᔪᖅ $1 ᒥᓕᐊᓐ ᓄᓇᒥᒃ ᖃᐅᔨᓴᕈᑎᓄᑦ ᐊᑐᖅᑕᐅᒍᑎᒃ $5 ᒥᓕᐊᓐᓂ 

ᑎᒍᓯᔾᔪᑕᐅᓇᔭᕐᓂᖏᓐᓂᒃ ᐅᔭᕋᖕᓂᐊᖅᑏᑦ ᐊᑭᓕᖅᓲᑎᖏᓐᓂᒃ ᐊᒻᒪ $125 ᒥᓕᐊᓐ ᐅᔭᕋᖕᓂᐊᖅᑕᐅᔪᓄᑦ ᑮᓇᐅᔭᓕᐅᕈᑎᓄᑦ. 

 

 



 

ᒪᐃᔫᑉ ᐅᓂᒃᑳᖓ ᐱᓪᓗᒍ ᓄᓇᕗᑦ ᐱᔪᓐᓇᕐᓂᖅᑖᕐᐸᓪᓕᐊᓂᖓ 

 

 
35 

 
 

4.7 ᑭᒃᑯᑐᐃᓐᓇᓄᑦ ᒐᕙᒪᐅᑉ ᑲᑐᔾᔨᔨᖏᑦ 
ᓄᓇᑖᕈᑎ ᒐᕙᒪᑐᖃᒃᑯᓐᓂ ᓴᖅᑭᑦᑎᔭᕆᐊᖃᖅᑎᑦᑎᓚᐅᖅᑐᖅ ᐊᒻᒪ ᑮᓇᐅᔭᖃᖅᑎᑦᑎᓗᓂ ᑕᓪᓕᒪᓄᑦ ᑭᒃᑯᑐᐃᓐᓇᐃᑦ 

ᒐᕙᒪᓕᕆᔨᖏᓐᓂᒃ ᐅᕝᕙᓘᓐᓃᑦ ᑲᑐᔾᔭᐅᓗᑎᒃ ᑲᑎᒪᔨᓂᒃ ᒐᕙᒪᑐᖃᒃᑯᑦ ᒪᓕᒐᓕᐊᖏᑎᒍᑦ. 

 

4.7.1 ᖃᓄᖅ ᒐᕙᒪᑐᖃᒃᑯᑦ ᑲᒪᒋᔭᒃᓴᐅᑎᖏᑦ ᑭᒃᑯᑐᐃᓐᓇᐃᑦ ᒐᕙᒪᓕᕆᔨᖏᓐᓄᑦ ᑐᓂᔭᐅᓂᐊᕐᐸᑦ? 

ᑎᑎᕋᖅᓯᒪᔪᖅ 2.10.2 ᐊᖏᕈᑎᒥ ᑲᓇᑕᐅᑉ ᒐᕙᒪᖓᓂᒃ ᑐᓂᓯᔪᓐᓇᖅᑎᑦᑎᖕᒪᑦ ᐅᕝᕙᓘᓐᓃᑦ ᓅᑕᐅᔪᓐᓇᖅᑎᑦᑎᖕᒪᑦ ᑭᒃᑯᑐᐃᓐᓇᐃᑦ 

ᒐᕙᒪᓕᕆᔨᖏᓐᓄᑦ ᐱᔪᓐᓇᕐᓂᐅᔪᓂᒃ ᐅᕝᕙᓘᓐᓃᑦ ᐱᔪᓐᓇᕐᕕᖃᕐᓂᐅᔪᓂᒃ ᓄᓇᕗᑦ ᒐᕙᒪᖓᓄᑦ, ᐱᔪᓐᓇᕐᓂᖅᑖᕈᑕᐅᔪᓂᒃ ᐅᕝᕙᓘᓐᓃᑦ 

ᓅᑕᐅᔪᓂᒃ ᓄᓇᑖᕈᑎᐅᑉ ᐊᑖᒍᑦ  ᐃᓄᐃᑦ ᐱᔪᓐᓇᐅᑎᑖᕆᓯᒪᔭᖏᓐᓂᒃ ᓄᖅᑲᖅᑎᑦᑎᔾᔮᙱᑐᐊᕐᐸᑦ ᐊᖅᓵᖅᓯᔾᔮᙱᑐᐊᕐᐸᓪᓘᓐᓃᒃ. 

ᓄᓇᕗᑦ ᒐᕙᒪᖓᑦ ᐅᒃᐱᕈᓱᒃᑐᖅ ᑭᒃᑯᑐᐃᓐᓇᐃᑦ ᒐᕙᒪᓕᕆᔨᖏᓐᓄᒃ ᒥᓂᔅᑕᐅᑉ ᑲᒪᒋᔭᒃᓴᐅᑎᖏᑦ ᓄᓇᕗᑦ ᒐᕙᒪᖓᓄᑦ 

ᓅᑕᐅᓪᓗᐊᕐᓂᖏᓐᓂᒃ ᐱᔪᓐᓇᕐᓂᖅᑖᕐᐹᓪᓕᕐᓂᐅᑉ ᐊᑖᒍᑦ. ᑐᙵᕕᒃᑯᑦ ᑖᔅᓱᒥᖓ ᕿᐱᓗᒍᑎᖃᖅᓯᒪᙱᑦᑐᑦ, ᑭᓯᐊᓂ ᓇᓗᓇᐃᖅᓯᓯᒪᔪᖅ 

ᐅᖃᐅᑕᐅᒃᑲᓐᓂᕆᐊᓚᕆᖕᓂᐊᕐᓂᖓᓂᒃ ᐱᔪᓐᓇᕐᓂᖅᑖᕐᐸᓪᓕᐊᓂᐅᔪᑦ ᐋᔩᕈᑕᐅᕙᓪᓕᐊᑎᓪᓗᒋᑦ. ᑐᙵᕕᒃᑯᑦ ᐅᖃᖅᓯᒪᔪᑦ 

ᑭᒃᑯᑐᐃᓐᓇᐃᑦ ᒐᕙᒪᓕᕆᔨᖏᑦᑕ ᒪᓕᒐᑎᒍᑦ ᐱᔪᓐᓇᕐᕕᖃᕐᕕᐅᓂᖏᑦ “ᐃᓗᐃᑦᑐᐊᓘᓗᑎᒃ ᓅᑕᐅᔭᕆᐊᖃᙱᑦᑐᑦ.”50 

ᓄᓇᕗᑦ ᒐᕙᒪᖓᑦ ᑕᒪᓐᓇ ᐱᓪᓗᒍ ᐃᓕᓴᖅᓯᐅᒪᔪᑦ ᑐᙵᕕᒃᑯᑦ ᐃᓱᒫᓘᑎᒃᓴᓂᒃ ᓇᓗᓇᐃᖅᓯᓯᒪᓂᖏᓐᓂᒃ, ᐱᓗᐊᖅᑐᒥᒃ 

ᐊᑑᑎᖃᑦᑎᐊᖅᑐᒃᑯᑦ ᑲᑎᒪᕝᕕᒋᔭᐅᔪᑦ ᓴᖅᑭᔮᑦᑎᐊᖅᑐᒃᑯᑦ ᑭᐅᔾᔪᑕᐅᔪᓐᓇᖅᑐᒃᑯᓪᓗ ᑮᓇᐅᔭᖃᑦᑎᑕᐅᖏᓐᓇᕆᐊᖃᕐᓂᖏᑦ. 

ᔭᓄᐊᕆ 2007-ᒥ ᓄᓇᕗᒻᒥ ᐊᒃᑐᐃᓂᐊᖅᑐᓂᒃ ᕿᒥᕐᕈᔩᑦ ᐊᒻᒪ ᓄᓇᕗᒻᒥ ᐸᕐᓇᐃᔩᑦ ᖃᐅᔨᒃᑲᖅᓯᑎᓪᓗᒋᑦ ᐃᖃᓗᒃᑑᑦᑎᐊᕐᒥ, ᑕᒪᕐᒥᒃ 

ᑖᒃᑯᐊ ᑲᑎᒪᔨᐅᕝᕕᐅᔫᒃ ᑭᒃᑯᑐᐃᓐᓇᐃᑦ ᒐᕙᒪᖓᓕᕆᔨᖏᑦᑕ ᑲᒪᒋᔭᒃᓴᐅᑎᖏᑦ ᓄᓇᕗᑦ ᒐᕙᒪᖓᓄᑦ ᓅᑕᐅᓂᐊᕐᓂᖏᑦᑕ ᒥᒃᓵᓄᑦ 

ᐃᓱᒫᓘᑎᒋᔭᒥᓂᒃ ᐅᖃᐅᓯᖃᓚᐅᖅᑑᒃ. 

 

4.7.2 ᑭᒃᑯᑐᐃᓐᓇᐃᑦ ᒐᕙᒪᓕᕆᔨᖏᑦᑕ ᒪᓕᒐᑎᒍᑦ ᐊᐅᓚᑦᑎᔾᔪᓯᖏᑦ ᐊᑑᑎᖃᑦᑎᐊᕋᓗᐊᕐᐹᑦ? 

ᑭᒃᑯᑐᐃᓐᓇᐃᑦ ᒐᕙᒪᓕᕆᔨᖏᑦᑕ ᒪᓕᒐᑎᒍᑦ ᐊᐅᓚᑕᐅᔾᔪᓯᖏᑦᑕ ᓅᑕᐅᓂᐊᕐᓂᖏᑦ ᐃᒻᒥᑰᕐᓗᑎᒃ ᑲᒪᒋᔭᐅᔪᓐᓇᙱᒻᒪᑕ. 

ᐅᔾᔨᕆᔭᐅᔭᕆᐊᖃᖅᑐᖅ ᓄᓇᕗᒻᒥ ᒫᓐᓇ ᒪᓕᒐᑎᒍᑦ ᐊᐅᓚᑦᑎᔾᔪᓰᑦ ᐊᒃᓱᕉᓴᖕᓇᖅᑐᒻᒪᕆᖕᓄᑦ ᓵᑕᐅᓯᒪᓂᖏᑦ, ᐱᓗᐊᖅᑐᒥᒃ 

ᐱᕙᓪᓕᐊᑎᑦᑎᓂᕐᒧᑦ ᐱᓇᓱᐊᒐᖃᖅᑏᑦ ᑐᓗᖅᑕᕈᑎᖃᕐᐸᒃᑎᓪᓗᒋᑦ ᑭᒃᑯᑐᐃᓐᓇᐃᑦ ᒐᕙᒪᓕᕆᔨᖏᓐᓂᒃ. 

ᐅᖃᒪᔭᖃᑎᖃᕈᓘᔭᖅᓯᒪᔪᖓ ᐱᕙᓪᓕᐊᑎᑦᑎᓂᕐᒥᒃ ᐱᓇᓱᐊᒐᖃᖅᑏᑦ ᐊᖓᔪᖅᑲᐅᑎᖏᓐᓂᒃ ᒫᓐᓇ ᓄᓇᕗᒻᒥ ᐅᔭᕋᖕᓂᐊᕐᓂᕐᒥᒃ ᐊᒻᒪ 

ᕿᓂᖅᓴᓂᕐᒥᒃ ᑲᒪᒋᔭᖃᖅᑐᓂᒃ ᓇᓗᓇᐃᔭᕐᕕᐅᓚᐅᖅᑐᖓ ᐃᓚᖏᓐᓂᒃ ᒪᓕᒐᑎᒍᑦ ᐊᐅᓚᑦᑎᔾᔪᑎᓄᑦ ᐊᒃᓱᕈᕈᑎᒋᕙᒃᑕᒥᓂᒃ. ᐃᓚᖏᑦ 

ᐅᖃᖅᑐᑦ ᑐᓴᓚᐅᖅᑕᒃᑲ ᓄᓇᕗᒡᒎᖅ ᐱᕕᒃᓴᖃᕕᒡᔪᐊᕐᒪᑦ, ᑭᓯᐊᓂ ᐱᕙᓪᓕᐊᑎᑦᑎᓂᕐᒥᒃ ᐱᓇᓱᐊᒐᖃᖅᑎᓄᑦ ᐃᑲᔪᖅᑕᐅᔭᕆᐊᖃᕐᒪᑦ 

ᐱᕙᓪᓕᐊᓂᐊᕈᓂ ᐊᒻᒪ ᖃᓄᑐᐃᓐᓇᑦᑎᐊᖅ ᐱᕙᓪᓕᐊᔾᔪᑎᒃᓴᐃᑦ ᑮᓇᐅᔭᐃᑦ ᓄᓇᕗᒻᒧᑦ ᐊᑐᖅᑕᐅᑎᑕᐅᓇᓱᓪᓗᐊᕐᓂᖏᓐᓂᒃ. 

ᑕᐃᒪᐃᒃᑲᓗᐊᖅᑎᓪᓗᒍ, ᐱᕙᓪᓕᐊᑎᑦᑎᓂᕐᒥᒃ ᐱᓇᓱᐊᒐᖃᖅᑏᑦ ᑐᓴᕐᕕᒋᓚᐅᕋᒃᑭᑦ ᐊᒥᓱᐊᓗᖕᓂᒃ ᑕᒻᒪᖓᓂᕋᐃᓪᓗᑎᒃ ᓄᓇᕗᒻᒥ. 

ᐃᓱᒫᓘᑕᐅᓚᐅᖅᑐᑦ ᐃᓚᖏᑦ: 

• ᒪᓕᒐᑎᒍᑦ ᐊᐅᓚᑦᑎᔾᔪᓯᖅ "ᓴᓂᖅᑯᕝᕕᒃᓴᖃᙱᑲᓴᑦᑎᐊᖅᑐᖅ" 

• ᓄᓇᕗᑦ ᖃᐅᔨᒪᔭᐅᓕᕐᒪᑦ ᑐᕌᓐᑐᒥ ᑮᓇᐅᔭᖃᖅᑎᑦᑎᔨᓄᑦ "ᐱᓕᕆᕝᕕᒋᓇᓱᒋᐊᖓ ᐊᒃᓱᕈᕐᓇᖅᑐᒻᒪᕆᐊᓗᒃ" 

                                            
50 ᓵᓕ ᐃᕚᓕᒃ, “ᑎᑎᖅᑲᓕᐊᕆᓯᒪᔮ ᐹᓪ ᒪᐃᔪᒧᑦ”, ᑎᓯᐱᕆ 28, 2007. 

• ᒪᓕᒐᑎᒍᑦ ᐊᐅᓚᑦᑎᔾᔪᓯᖅ "ᐊᑯᓂᐅᓗᐊᖃᑦᑕᕐᒪᑦ ᐊᒻᒪ ᐊᑭᑐᓗᐊᖅᖢᓂ" 

• ᒪᓕᒐᑎᒍᑦ ᐊᐅᓚᑦᑎᔾᔪᓯᖅ ᐊᒥᓲᓗᐊᖅᑐᓂᒃ ᑎᒥᐅᔪᓂᒃ ᐃᓚᐅᑎᑦᑎᕙᖕᒪᑦ 

• ᐱᓕᕆᐊᑦ ᒪᕐᕈᐃᓕᖅᑲᖓᕙᖕᒪᑕ "ᑕᒪᓐᓇᓗ ᑭᓇᑐᐃᓐᓇᕐᒧᑦ ᑕᐃᒪᐃᓐᓂᕋᖅᑕᐅᔪᒪᓇᓂ" 

• ᐊᐅᓚᑎᔾᔪᓯᖅ ᓇᓗᓇᐃᒃᑯᑕᖃᙱᒻᒪᑦ ᖃᖓᒃᑯᑦ ᐱᕕᒃᓴᖃᕐᓇᕐᒪᖔᑦ, ᖁᓚᓕᖅᑕᐃᓕᔾᔪᑎᓂᒃ ᐅᔾᔨᕐᓇᑦᑎᐊᖅᑐᓂᒡᓗ 

ᐱᕙᓪᓕᐊᑎᑦᑎᓂᕐᒥᒃ ᐱᓇᓱᐊᒐᖃᖅᑏᑦ ᐱᔪᒪᕙᒃᑕᖏᓐᓂᒃ 

• ᑲᓇᑕᒥ ᐊᕙᑎᒥᒃ ᖃᐅᔨᓴᖃᑦᑕᕐᓂᕐᒧᑦ ᐱᖁᔭᖅ ᐱᓕᕆᐊᒃᓴᓕᒫᓂᒃ ᓱᓕ ᕿᒥᕐᕈᔾᔪᑕᐅᖃᑦᑕᕐᒪᑦ, ᓇᑭᕈᓘᔭᖅ ᒐᕙᒪᑐᖃᒃᑯᑦ 

ᐱᓕᕆᕝᕕᖏᓐᓄᑦ ᓈᒻᒪᒋᔭᐅᔭᕆᐊᖃᕐᐸᒃᖢᑎᒃ - "ᑕᐃᒪᐃᒻᒪᕆᐅᔭᓪᓗᐊᙱᑦᑐᖅ ᐱᔭᕆᐊᑐᓪᓗᓂᓗ" 

• ᐊᑑᑎᖃᐱᓪᓚᙱᑦᑐᓂᒃ ᑐᓴᐅᑎᓂᒃ ᐃᓄᓕᕆᔨᑐᖃᒃᑯᑦ, ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᑭᒃᑯᑐᐃᓐᓇᐃᑦ 

ᒐᕙᒪᓕᕆᔨᖏᑦ ᑐᓂᔭᐅᔭᕆᐊᖃᕐᐸᒃᑐᑦ 

• ᐃᒪᕐᒥᒃ ᐊᑐᕐᓂᐊᕐᓂᕐᒧᑦ ᐊᒻᒪ ᐊᒃᑕᖅᓯᓂᐊᕐᓂᕐᒧᑦ ᐊᑦᑎᓛᖑᔪᓐᓇᖅᑐᑦ ᖃᓄᑎᒋᐅᑎᒋᐅᔭᕆᐊᖃᕐᒪᖔᑕ ᐱᑕᖃᙱᑦᑐᖅ 

• ᐊᔾᔨᒌᒃᑲᐅᙱᓗᐊᕐᓂᖏᑦ ᒪᓕᒃᑕᐅᔭᕆᐊᖃᖅᑎᑕᐅᔪᑦ ᒪᓕᒐᓕᕆᓂᕐᒧᑦ ᐅᖃᐅᔾᔪᐃᔨᓄᑦ 

• ᐱᓇᔫᑕᐅᓯᒪᔪᖅ ᑲᔪᓯᑎᑕᐅᓚᐅᖅᑎᓪᓗᒍ ᐱᔪᓐᓇᐅᑎᑖᖅᑎᑦᑎᖃᑦᑕᕐᓂᖅ ᐊᑯᓂᐅᓂᕆᕙᒃᑕᖏᑦ ᓇᓕᒧᒌᒃᑎᑕᐅᒐᓗᐊᕐᒪᖔᑕ 

ᓇᓗᓈᕿᓂᖓ 

• ᐱᔪᓐᓇᐅᑎᑖᕈᑏᑦ ᑭᖑᕙᕆᐊᖅᑎᑕᐅᕙᖕᓂᖏᑦ ᑲᑎᒪᔩᑦ ᓈᒻᒪᙱᓗᐊᕌᖓᑕ 

ᓇᓗᓇᕈᓐᓃᖅᓯᒪᔪᖅ ᑖᒃᑯᓇᙵᑦ ᐱᕙᓪᓕᐊᑎᑦᑎᓂᕐᒧᑦ ᐱᓇᓱᐊᒐᖃᖅᑎᓂᒃ ᐅᖃᐅᑕᐅᓯᒪᔪᓂ ᓄᓇᕗᒻᒥ ᒫᓐᓇ ᒪᓕᒐᑎᒍᑦ 

ᐊᐅᓚᑦᑎᔾᔪᓰᑦ ᐱᓕᕆᐊᒃᓴᓄᑦ ᑮᓇᐅᔭᐃᔭᕈᒪᓂᕐᒥᒃ ᓴᖅᑭᑦᑎᕙᓪᓕᐊᙱᓐᓂᖏᓐᓂᒃ. ᐱᓇᓱᐊᒐᖃᖅᑏᑦ ᑭᒡᒐᖅᑐᐃᔨᖏᑦ 

"ᐅᓗᕆᐊᓲᑎᖃᕐᒪᑕ" ᐱᔪᓐᓇᕐᓂᖅᑖᕐᓂᐅᓂᐊᖅᑐᑦ ᐊᒃᑐᐃᓂᕆᓂᐊᖅᑕᖏᓐᓂᒃ ᖃᐅᔨᒪᒐᒥᒃ ᓄᓇᕗᑦ ᒐᕙᒪᖓᑦ ᐊᒃᓱᕉᑎᓂᒃ 

ᐊᑲᐅᓯᑎᑦᑎᔪᓐᓇᖅᓯᒪᙱᓐᓂᖓᓂᒃ ᐊᒻᒪ ᑲᒪᒋᔭᖃᖅᓯᒪᙱᖦᖢᓂ ᑕᐃᒪᙵᑦ ᓄᓇᕗᑦ ᐱᙳᓚᐅᖅᓯᒪᑎᓪᓗᒍ ᑐᑭᓯᔪᓐᓇᙱᖦᖢᑎᒡᓗ 

ᖃᓄᖅ ᑲᒪᒋᔭᒃᓴᐅᑎᒃᑲᓐᓂᕐᓂᒃ ᑎᒍᓯᔪᓐᓇᕐᓂᐊᕋᓗᐊᕐᒪᖔᑦ. ᐱᓇᓱᐊᒐᖃᖅᑎᓄᑦ ᐊᖓᔪᖅᑲᐅᑕᐅᖃᑕᐅᔪᖅ ᐃᓚᖓᑦ 

ᐅᖃᓪᓚᖃᑎᒋᓚᐅᖅᑕᕋ ᐅᖃᓚᐅᖅᑐᖅ ᑐᙵᕕᒃᑯᑦ ᓄᓇᓕᕆᔨᖏᑦᑕ ᐱᓕᕆᐊᖓᓂᒃ ᐱᐅᓂᕋᐃᓪᓗᓂ ᐊᒻᒪ ᐃᖅᑲᓇᐃᔭᖅᑎᖏᑦ 

"ᖃᓄᐃᓕᐅᕆᐊᖃᕐᓂᕐᒥᓂᒃ ᑐᑭᓯᐅᒪᓪᓗᑎᒃ" ᑕᐃᒪᐃᔾᔪᑎᒋᔭᒃᓴᕆᓪᓗᓂᐅᒃ ᐊᐅᓚᑦᑎᓕᒪᔪᓄᑦ ᐃᑲᔪᖅᑕᐅᔪᒪᓚᐅᖅᓯᒪᓂᖏᓐᓄᑦ 

ᐋᖅᑭᒃᓯᓇᓱᓕᕋᒥᒃ ᓄᓇᒥᒃ ᐊᐅᓚᑦᑎᔾᔪᑎᒃᓴᒥᓂᒃ. 

ᓄᓇᕗᑦ ᐃᓄᓕᕆᓂᖅᑎᒍᑦ ᐊᒻᒪ ᑮᓇᐅᔭᑎᒍᑦ ᐊᒃᓱᕉᓴᒍᑎᒋᕙᒃᑕᖏᑦ ᐱᓪᓗᒋᑦ, ᐱᓇᓱᐊᒐᖃᖅᑏᑦ ᐱᒻᒪᕆᐅᓇᓱᒋᓐᓈᔪᑦ 

ᐅᔭᕋᖕᓂᐊᕐᓂᐅᑉ ᐱᕙᓪᓕᐊᔭᕆᐊᖃᕐᓂᖓᓂᒃ, ᑕᐃᒪᐃᒻᒪᑦ "ᒪᓕᒐᑎᒍᑦ ᐊᐅᓚᑦᑎᔾᔪᑏᑦ ᐋᖅᑭᒋᐊᖃᒻᒪᕆᒃᐳᑦ." 

ᐅᔭᕋᖕᓂᐊᒐᒃᓴᖅᓯᐅᖅᑎᓄᑦ ᐊᖓᔪᖅᑳᖑᖃᑕᐅᔪᖅ ᐃᓚᖓᑦ ᐊᔾᔨᓯᓚᐅᖅᑐᖅ ᐃᓄᒋᐊᒃᖢᑎᒃ ᓂᔾᔭᐅᓯᔭᖅᑎᓄᑦ: "ᓂᔾᔭᐅᓯᔭᖅᑏᑦ 

ᐊᒥᓲᖕᒪᑕ, - ᐃᓄᓕᕆᔨᑐᖃᒃᑯᑦ, ᑐᙵᕕᒃᑯᑦ, ᓄᓇᕗᒻᒥ ᐊᒃᑐᐃᓂᐊᖅᑐᓂᒃ ᕿᒥᕐᕈᔩᑦ, ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᑦ, ᓄᓇᕗᑦ 

ᒐᕙᒪᖓᑦ, ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᓕᖕᓂ ᐊᑎᖃᖃᑕᐅᔪᑦ ᐃᑲᔫᑎᖏᓐᓄᑦ ᑲᑎᒪᔨᐊᓛᑦ, ᑭᓯᐊᓂ 

ᑐᑭᒧᐊᒃᑎᑦᑎᔨᑕᖃᙱᒻᒪᑦ ᑖᒃᑯᐊ ᐊᑕᐅᓯᕐᒧᑦ ᑐᕌᖅᑐᒥᒃ ᐱᓕᕆᐊᖃᕋᓗᐊᕐᒪᖔᑕ ᐅᔾᔨᖅᓱᖅᑎᒃᓴᒥᒃ." 

ᑐᓴᓚᐅᕐᒥᔪᖓ ᑲᑎᒪᔩᑦ ᓈᒪᔪᓂᒃ ᐃᖅᑲᓇᐃᔭᖅᑎᖃᙱᒻᒪᑕ ᑲᒪᔪᓐᓇᙱᖦᖢᑎᒡᓗ ᒪᓕᒐᑎᒍᑦ ᐊᐅᓚᑦᑎᔾᔪᑎᓂᒃ, ᐊᒻᒪ ᑲᑎᒪᔩᑦ 

ᐱᓕᕆᐊᒃᓴᖏᑦ ᑐᑭᓯᓈᓂᙱᖦᖢᑎᒃ ᑐᑭᓯᐅᒪᖅᑰᔨᙱᖦᖢᑎᒡᓗ ᓇᐅᒃᑯᑦ ᐱᔪᓐᓇᕐᕕᖃᕐᓂᕆᔭᖏᑦ ᐱᒋᐊᕐᐸᖕᒪᖔᑕ ᐅᕝᕙᓘᓐᓃᑦ 

ᐃᓱᓕᕝᕕᖃᕐᒪᖔᑕ. 

ᐅᔾᔨᕆᙱᑦᑕᕆᐊᒃᓴᖅ ᐊᔪᕐᓇᖅᑐᖅ ᐊᔾᔨᒌᐸᓗᑦᑎᐊᕐᓂᖏᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒥᒃ ᐱᓇᓱᐊᒐᖃᖅᑎᓄᑦ ᐊᒃᓱᕉᑕᐅᔪᑦ ᐊᒻᒪ 

ᑕᐃᒃᑯᐊ ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᐅᑉ ᐅᓂᒃᑲᐅᓯᕆᓚᐅᖅᑕᖏᑦ ᓄᓇᑦᓯᐊᕐᒥ ᐱᔾᔪᑎᒃᓴᐃᑦ ᐱᕙᓪᓕᐊᓂᖏᓐᓄᑦ ᐄᐳᓗ 2005 

ᐅᓂᒃᑳᖓᓂ.51 ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᒃ ᑎᑎᕋᓚᐅᖅᑐᖅ ᓄᓇᑦᓯᐊᕐᒥ ᐱᕙᓪᓕᐊᓂᕐᒧᑦ ᑮᓇᐅᔭᖃᖅᑎᔾᔪᑏᑦ 

ᐊᑦᑕᕐᓇᖅᑐᒦᓕᕐᓂᕋᖅᖢᓂᒋᑦ ᒪᓕᒐᑎᒍᑦ ᐊᐅᓚᑦᑎᔾᔪᓰᑦ ᓇᓗᖅᑯᑎᓐᓇᕐᓂᖏᓐᓄᑦ, ᑐᙵᓂᖃᑦᑎᐊᙱᓐᓂᖏᓐᓄᑦ ᐊᒻᒪ 

ᐊᑑᑎᖃᑦᑎᐊᙱᓐᓂᖏᓐᓄᑦ ᐱᓕᕆᐊᖃᕈᑕᐅᔭᕆᐊᖃᒻᒪᕆᒃᑐᓄᑦ. ᖃᐅᔨᓚᐅᕐᒥᔪᖅ ᓄᓇᑦᓯᐊᕐᒥ ᑲᑎᒪᔩᑦ ᓄᓇᐃᑦ ᐊᒻᒪ ᐃᒪᐃᑦ 

ᐊᑐᖅᑕᐅᔾᔪᑎᖏᓐᓂᒃ ᒪᓕᒐᑎᒍᑦ ᐊᐅᓚᑦᑎᔨᙳᖅᑎᑕᐅᓯᒪᔪᑦ "ᑐᑭᒧᐊᒍᑎᒃᓴᖃᙱᒻᒪᑕ ᐊᒻᒪ ᐊᑐᐊᖅᓯᔾᔪᑎᒃᓴᖃᙱᖦᖢᑎᒃ," ᐊᒻᒪ 

ᐱᕙᓪᓕᐊᑎᑦᑎᓂᕐᒧᑦ ᐱᓇᓱᐊᖅᑎᓄᑦ ᐊᑲᐅᔪᒃᑯᑦ ᐱᔭᕆᐊᓕᖏᓐᓂᒃ ᑲᒪᔾᔪᔾᔨᕙᙱᖦᖢᑎᒃ.  

ᖃᓂᑦᑐᒃᑯᑦ ᑕᒪᓐᓇ ᐋᖅᑭᑲᐅᑎᒋᔪᓐᓇᔾᔮᙱᑦᑐᖅ. ᑳᓇᑕ ᐊᒻᒪ ᓄᓇᑖᕈᑎᒧᑦ ᐃᓚᒋᔭᐅᖃᑕᐅᔪᑦ ᐊᑯᓂᐅᔪᒃᑯᑦ 

ᑮᓇᐅᔭᖃᖅᑎᑦᑎᔭᕆᐊᖃᕐᓂᐊᖅᑐᑦ ᑭᒃᑯᑐᐃᓐᓇᐃᑦ ᒐᕙᒪᓕᕆᔨᖏᑦᑕ ᐱᓕᕆᔪᓐᓇᑦᑎᐊᕐᓂᖏᑦ ᐋᖅᑭᒍᓐᓇᕐᓂᐊᕈᑎᒃ - 

ᐱᓕᕆᐊᖃᖃᑕᐅᔪᑦ ᑲᑐᔾᔨᖃᑎᒌᒡᓗᑎᒃ ᑭᒃᑯᑐᐃᓐᓇᕐᓄᑦ ᒐᕙᒪᓕᕆᔩᑦ ᐊᑲᐅᓯᒋᐊᕈᑎᒃᓴᖏᓐᓂᒃ ᓇᓂᓯᓇᓱᒋᐊᖃᕐᓂᐊᖅᑐᑦ. 

 

4.7.3 ᑭᒃᑯᑐᐃᓐᓇᕐᓄᑦ ᒐᕙᒪᓕᕆᔩᑦ ᑮᓇᐅᔭᖃᖅᑎᑕᐅᓂᖏᑦ 

ᑕᒪᑐᒥᖓ ᑲᒪᒋᔭᒃᓴᐅᑎᖃᖅᑎᓪᓗᖓ ᐊᒥᓱᑦ ᑲᑎᒪᖃᑕᐅᖃᑦᑕᓚᐅᖅᑐᑦ ᐊᖏᕈᑎᖃᖅᓯᒪᔪᑦ ᓄᓇᕗᑦ ᑭᒃᑯᑐᐃᓐᓇᕐᓄᑦ ᒐᕙᒪᓕᕆᔨᖏᑦ 

ᓈᒻᒪᙱᓗᐊᖅᑐᓂᒃ ᑮᓇᐅᔭᖃᖅᑎᑕᐅᕙᖕᓂᖏᓐᓂᒃ; ᐱᓕᕆᐊᒃᓴᖏᑦ ᐅᓄᖅᓯᕚᓪᓕᖅᓯᒪᓕᖅᑎᓪᓗᒋᑦ ᒫᓐᓇ ᓄᓇᕗᒻᒥ ᓄᓇᒥᙶᖅᓯᒪᔪᑦ 

ᐱᕙᓪᓕᐊᑎᑕᐅᔪᒪᕕᒡᔪᐊᖅᑎᓪᓗᒋᑦ. ᓄᓇᕗᒻᒥ ᐊᑐᓕᖅᑎᑦᑎᔩᑦ ᔪᓚᐃ 2002-ᒥ ᐋᔩᕈᑎᖃᓯᒋᐊᓚᐅᖅᑐᑦ ᑮᓇᐅᔭᖃᖅᑎᑦᑎᔾᔪᑏᑦ 

ᓄᑖᙳᕆᐊᖅᑕᐅᔾᔪᑎᒃᓴᖓᓂᒃ ᑐᒡᓕᐊᓂ ᐊᑐᓕᖅᑎᑦᑎᓂᕐᒧᑦ-ᐸᕐᓇᐃᓂᕐᒧᑦ (2003-2013). ᐋᔩᖃᑎᒌᒃᑐᑦ ᒪᐃ 2004-ᒥ ᓄᓇᑖᕈᑎᐅᑉ 

ᐊᑐᓕᖅᑎᑕᐅᕙᓪᓕᐊᖏᓐᓇᕐᓂᐊᕐᓂᖓ ᖃᓄᖅ ᑐᑭᖃᕐᒪᖔᑦ ᐊᖏᖃᑎᒌᒍᓐᓇᐃᓪᓕᓚᐅᖅᑐᑦ. ᔫᓐ 2005-ᒥ, ᓄᓇᑖᕈᑎᒧᑦ 

ᐃᓚᒋᔭᐅᖃᑕᐅᔪᑦ ᐊᖏᖃᑎᒌᒃᑎᑦᑎᓇᓱᖕᓂᒃᑯᑦ ᐊᖏᖃᑎᒌᒍᓐᓇᐃᓪᓕᔾᔪᑎᒋᔮ ᑲᒪᒋᔭᐅᓂᐊᕐᓂᖓ. ᒥᔅᑕ ᐴᔾᔪ ᑎᒃᑯᐊᖅᑕᐅᓚᐅᖅᑐᖅ. 

ᕿᒥᕐᕈᓚᐅᖅᑐᖅ ᐊᑲᐅᔪᒃᑯᑦ ᑭᒃᑯᑐᐃᓐᓇᕐᓄᑦ ᒐᕙᒪᓕᕆᔩᑦ ᖃᓄᑎᒋ ᑮᓇᐅᔭᖃᖅᑎᑕᐅᕙᒃᐸᑕ ᐊᑲᐅᓇᔭᕐᒪᖔᑦ.52 

ᒥᔅᑕ ᐴᔾᔪ ᐊᑯᓐᓂᐊᓃᓐᓂᖓᓄᑦ, ᔭᓄᐊᕆ 2006-ᒥ ᓄᓇᕗᒻᒥ ᐊᑐᓕᖅᑎᑦᑎᔩᑦ ᐊᕐᕌᒍᑕᒫᑦ ᑭᒃᑯᑐᐃᓐᓇᕐᓄᑦ ᒐᕙᒪᓕᕆᔩᑦ 

ᑮᓇᐅᔭᖅᑖᕆᕙᒃᑕᖏᓐᓂᒃ $2.2 ᒥᓕᐊᓐᓂᒃ ᖁᕝᕙᕆᐊᖅᑕᐅᖁᔨᓕᓚᐅᖅᑐᑦ. ᒐᕙᒪᑐᖃᒃᑯᑦ ᓱᓕ ᑖᒃᑯᓂᖓ ᑐᓂᓯᓚᐅᙱᑦᑐᑦ. 

 

4.7.4 ᓄᓇᕗᒻᒥ ᓄᓇᒥᙶᖅᓯᒪᔪᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒧᑦ ᑲᑎᒪᔨᕋᓛᑦ 

ᒐᕙᒪᑐᖃᒃᑯᑦ, ᑲᑐᔾᔨᖃᑎᒋᓪᓗᓂᒋᑦ ᑐᙵᕕᒃᑯᑦ, ᓄᓇᕗᑦ ᒐᕙᒪᖓᑦ ᐊᒻᒪ ᑭᒃᑯᑐᐃᓐᓇᐃᑦ ᒐᕙᒪᓕᕆᔨᖏᑦ, 

ᐱᔭᕇᖅᓯᓇᓱᖃᑎᖃᕐᐸᓪᓕᐊᓯᒪᔪᑦ ᒐᕙᒪᑐᖃᒃᑯᑦ ᒪᓕᒐᓕᐊᕆᓂᐊᖅᑕᖏᓐᓂᒃ ᓄᓇᕗᑦ ᑭᒃᑯᑐᐃᓐᓇᕐᓄᑦ ᒐᕙᒪᓕᕆᔨᖏᓐᓄᑦ. ᒪᕐᕉᒃ 

ᓂᕆᐅᓇᖅᑑᒃ ᒫᓐᓇ ᒪᓕᒐᑎᒍᑦ ᐊᐅᓚᑦᑎᔾᔨᑕᐅᕙᒃᑐᑦ ᕿᓚᒥᐅᓂᖅᓴᒃᑯᑦ ᑲᒪᒋᔭᐅᕙᓕᕐᓗᑎᒃ ᐊᒻᒪ ᑲᓇᑕᒥ ᐊᕙᑎᒥᒃ 

ᖃᐅᔨᓴᖃᑦᑕᕐᓂᕐᒧᑦ ᓄᓇᕗᒻᒥ ᐊᕙᑎᒥᒃ ᕿᒥᕐᕈᔾᔪᑕᐅᕙᒃᑐᒧᑦ ᐱᖁᔭᐅᑉ ᐊᑑᑎᖃᕐᓂᐊᕐᓂᖓ ᑐᑭᓯᓇᖅᓯᕚᓪᓕᕐᓗᓂ. ᓄᓇᕗᑦ ᒐᕙᒪᖓᑦ 

ᒪᓕᒐᑎᒍᑦ ᐊᐅᓚᑦᑎᔾᔪᑏᑦ ᑲᒪᒋᔭᐅᓇᓱᓕᕌᖓᑕ ᓄᓇᕗᒻᒥ ᐊᑯᓂᐅᓗᐊᖃᑦᑕᕐᓂᕐᒥᒃ ᕿᓚᒻᒥᐅᓕᖅᑎᑦᑎᕚᓪᓕᕈᒪᓂᕋᖅᓯᒪᔪᑦ ᐊᒻᒪᓗ 

ᑐᑭᓯᓇᖅᓯᑎᑉᐹᓪᓕᕐᓗᒍ ᐊᒻᒪ ᐋᖅᑭᑦᑎᐊᒃᑲᓐᓂᕐᓗᒍ ᐱᕙᓪᓕᐊᔪᒃᓴᓂᒃ ᑲᔪᓯᑎᑦᑎᔾᔪᓯᖅ.53 

ᓄᓇᕗᒻᒥ ᑮᓇᐅᔭᖃᖅᑎᑦᑎᔨᖏᑦ ᑲᔾᔮᓪᓕᕐᓂᐊᕐᐸᑕ, ᑕᒪᓐᓇ ᐊᓂᒍᖅᑎᑦᑕᕆᐊᖃᓪᓚᕆᖕᓂᐊᖅᑐᖅ. ᑭᓯᐊᓂ ᓱᓕ ᐱᓕᕆᐊᖑᔭᕆᐊᓖᑦ 

                                            
51 ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᒃ ᑲᓇᑕᒥ ᐊᒡᓚᒡᕕᐊ, ᐅᐃᒍᖓ 6 “ᐃᓄᓕᕆᔨᑐᖃᒃᑯᑦ – ᑭᖑᕝᕕᒃᑲᓐᓂᕈᓐᓇᙱᑦᑐᑦ ᐱᕙᓪᓕᐊᑎᑕᐅᓂᖏᑦ ᓄᓇᑦᓯᐊᕐᒥ”, ᐊᐃᕐᕆᓕ 2005. 

52  ᑖᒪᔅ ᐴᔾᔪ, “ᑐᑭᑖᖃᑎᒌᒐᓱᐊᖅᑎᑦᓯᔨᐅᑉ ᓯᕗᓪᓕᖅ ᐅᓂᒃᑳᓕᐊᖓ – ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᒋᐊᖃᕐᓂᖏᓐᓄᑦ ᑳᓐᑐᓛᓄᑦ ᐊᐃᕙᔾᔪᑎ 
ᐊᐃᑉᐹᓂ ᐸᕐᓇᒍᑕᐅᓂᖓ: 2001-2013”, ᐋᔅᒐᔅ 31, 2005. 

53 Supra, ᑎᑎᕋᖅᓯᒪᔪᖅ 36. 

ᑕᐃᒪᒃᑲᓐᓂᐅᔪᑦ. ᐱᓗᐊᖅᑐᒥᒃ, ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᐅᑉ ᐊᑐᓕᖁᓚᐅᖅᑕᖏᑦ ᓄᓇᑦᓯᐊᕐᒥ ᒪᓕᒐᑎᒍᑦ ᐊᐅᓚᑦᑎᔾᔪᓰᑦ ᐊᒻᒪ 

ᑲᑎᒪᔩᑦ ᐊᑐᓕᖅᑎᑕᐅᔭᕆᐊᖃᕐᓂᖏᑦ, ᓄᓇᕗᒻᒧᑦ ᐊᑐᓕᕆᐊᖃᕋᔭᕐᒥᖕᒪᑕ. 

 

4.8 ᐅᖅᓱᐊᓗᐃᑦ ᐊᒻᒪ ᒑᓰᑦ 
ᐅᖅᓱᐊᓗᐃᑦ ᐊᒻᒪ ᒑᓰᑦ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ ᐋᔩᖃᑎᒌᖕᓂᐅᔪᓄᑦ ᐃᓚᓕᐅᔾᔭᐅᓂᐊᕐᓂᖏᑦ ᐊᒃᑐᐊᓂᖃᖅᑐᑦ ᑕᕆᐅᑉ 

ᐃᖅᑲᖓᓂ ᐅᖅᓱᐊᓗᒃᓴᓄᑦ ᐅᐊᑦᑎᐊᒃᑲᓐᓂᖅ ᐅᖃᐅᓯᐅᖅᑲᐅᔪᓄᑦ 4.5-ᒥ. 

 

4.8.1 ᓄᓇᕗᑦ ᒐᕙᒪᖓᑕ ᐃᓱᒪᒋᔭᖏᑦ 
ᖃᐅᔨᒃᑲᐃᑎᓪᓗᒋᑦ, ᓄᓇᕗᑦ ᒐᕙᒪᖓᑦ ᓇᓚᑦᑖᓚᐅᖅᑐᖅ ᖁᓕᐅᓂᐊᖅᑐᓂ ᐊᕐᕌᒍᓂ ᓄᓇᕗᒻᒥ ᐅᔭᕋᖕᓂᐊᕐᓂᕐᒧᑦ ᐊᑭᓕᐅᑎᒃᓴᐃᑦ 

ᐊᖏᓂᖅᓴᐃᑦ ᑐᙵᕕᒃᑯᓐᓄᑐᐊᖅ ᐱᕚᓪᓕᕈᑕᐅᓂᐊᕐᓂᖏᓐᓂᒃ, ᑕᓪᓕᒪᐃᑦ ᐅᔭᕋᖕᓂᐊᕐᕕᙳᑐᐃᓐᓇᕆᐊᓖᑦ ᐃᓄᐃᑦ 

ᓄᓇᖁᑎᖏᓐᓃᓐᓂᖏᓐᓄᑦ.54 ᑕᒪᓐᓇ ᐱᔾᔪᑎᒋᓪᓗᒍ, ᐱᒻᒪᕆᐊᓘᕗᖅ ᓄᓇᕗᑦ ᒐᕙᒪᖓᓄᑦ ᑕᕆᐅᖏᓐᓂ ᐅᖅᓱᐊᓗᒃᓴᐃᑦ ᐃᖅᑲᕐᒦᑦᑐᑦ 

ᐱᔪᓐᓇᕐᕕᒃᑖᕐᕕᒋᔭᕆᐊᒃᓴᖅ. 

ᓇᓗᓇᐃᖅᑲᐅᖕᒪᑦ ᑕᐃᒪ 4.5-ᒥ, ᓄᓇᕗᑦ ᒐᕙᒪᖓᑦ ᑲᔪᓯᑎᑦᑏᓐᓇᕈᒪᔪᑦ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ ᐊᖏᕈᑎ 

ᓅᑦᑎᔾᔪᑕᐅᔪᓐᓇᕐᓗᓂ ᒪᓕᒐᑎᒍᑦ ᐊᐅᓚᑦᑎᔪᓐᓇᖅᓯᔪᒪᓂᕐᒥᓂᒃ ᑕᒪᐃᓐᓄᑦ ᓄᓇᒦᑦᑐᓄᑦ ᐊᒻᒪ ᐃᒪᕕᖕᒦᑦᑐᓄᑦ ᐅᖅᓱᐊᓗᒃᓴᓂᒃ 

ᐱᔪᓐᓇᕐᕕᖃᕈᑎᓂᒃ, ᐃᓚᐅᓗᑎᒃ ᐅᖅᓱᐊᓗᒃᓴᓂᒃ ᑐᓂᓯᔪᓐᓇᕐᓂᕐᒧᑦ ᐱᔪᓐᓇᐅᑏᑦ, ᓄᓇᒧᑦ ᐱᔪᓐᓇᖅᓯᑎᑦᑎᔾᔪᑏᑦ, ᐊᒻᒪ ᓄᓇ 

ᐊᑐᖅᑕᐅᓂᖓᓄᑦ ᐊᑭᓕᖅᑕᐅᔾᔪᑏᑦ. ᑕᒪᒃᑯᓂᖓ ᐱᓕᕆᐊᖃᕈᓐᓇᑦᑎᐊᕐᓂᐊᕐᓂᖓᑦ ᐱᓪᓗᒍ, ᓄᓇᕗᑦ ᒐᕙᒪᖓᑦ ᑕᒪᒃᑯᓂᖓ ᑲᓇᑕᒥ 

ᐆᒻᒪᖅᑯᑎᓕᕆᔨᕐᔪᐊᒃᑯᓐᓄᑦ ᑳᓐᑐᓛᒃᓯᔪᓐᓇᕋᔭᖅᑲᖦᖤᕆᐊᒃᓴᖅ ᕿᒥᕐᕈᔪᓐᓇᕐᓂᐊᖅᑐᖅ ᓇᓗᓇᐃᖅᓯᒪᓗᓂ ᐊᑯᓂᐅᓂᐊᕐᓂᖓ. 

ᓄᓇᕗᑦ ᒐᕙᒪᖓᑦ ᖃᐅᔨᒃᑲᖅᓯᑲᑕᒃᑎᓪᓗᒋᑦ ᐅᒃᐱᕈᓱᓪᓚᕆᖕᓂᕐᒥᓂᒃ ᐅᖃᓚᐅᖅᑐᑦ ᑕᕆᐅᑉ ᐃᖅᑲᖓᓂ ᐅᖅᓱᐊᓗᒃᓴᐃᑦ ᓄᓇᕗᑦ 

ᒐᕙᒪᖓᑕ ᐱᔪᓐᓇᕐᓂᖅᑖᕐᕕᒋᒃᐸᒋᑦ ᐊᖏᔪᑲᓪᓚᖕᓂᒃ ᐅᖅᓱᐊᓗᒃᑕᕐᕕᐅᔪᓐᓇᖅᑐᑦ ᐱᑐᐃᓐᓇᒐᒃᓴᐅᓕᑲᐅᑎᒋᑦᑎᐊᕋᔭᕐᓂᖏᓐᓂᒃ. 

ᖃᐅᔨᒃᑲᐃᑲᑕᒃᑎᓪᓗᒋᑦ ᓄᓇᕗᑦ ᐅᔭᕋᖕᓂᐊᒐᒃᓴᓂᒃ ᕿᑭᕐᓂᕐᒧᑦ ᐊᒻᒪ ᐅᔭᕋᖕᓂᐊᖅᑐᓕᕆᓂᕐᒧᑦ ᐸᕐᓇᐅᑎᓕᐊᕆᕐᖓᐅᑎᒋᓚᐅᖅᑖᓂ, 

ᓄᓇᕗᑦ ᒐᕙᒪᖓᑕ ᐅᔭᕋᖕᓂᐊᖅᑐᓕᕆᓂᕐᒧᑦ ᐅᖅᓱᐊᓗᓕᕆᓂᕐᒧᓪᓗ ᑐᑭᒧᐊᒃᑎᑦᑎᔨᐊ ᐅᖃᐅᓯᖃᑦᑎᐊᓚᐅᖅᑐᖅ ᑐᕇᒃ ᐳᐃᓐᑦᒥ 

ᒑᓯᖃᕐᓂᐅᔪᖅ ᒥᐅᓪᕕᐅᓪ ᐊᐃᓚᓐ ᐅᐊᖕᓇᖓᓂ ᓇᖕᒥᓂᕆᔭᐅᓂᖓ ᓇᓗᓇᐃᔭᒐᒃᓴᐅᑦᑎᐊᙱᒻᒪᑦ. 18-ᖑᔪᑦ, ᓄᓇᕗᑦ ᒐᕙᒪᖓᑦ 

ᐅᖃᖅᓯᒪᔪᖅ, ᐱᔪᓐᓇᐅᑎᖃᖅᑐᑦ (ᑮᓇᐅᔭᖃᖅᑎᑦᑎᓇᔭᖅᑐᑦ) ᐊᒡᒍᖅᓯᒪᔪᓂᒃ 343 ᐃᒻᒥᒃᑯᑦ ᐃᓂᒋᔭᐅᔪᓄᑦ ᐊᒻᒪ 341 ᐃᖅᑲᐅᑉ ᐊᑖᓂ 

ᖃᓕᕇᓕᖓᔪᓄᑦ. ᐊᒻᒪᓗ, ᐊᖏᔪᐊᓗᐃᑦ "ᑲᑐᑎᔾᔭᐅᓪᓗᑎᒃ ᓇᖕᒥᓂᕆᔭᐅᔪᑦ" ᑭᒃᑯᓐᓄᓪᓚᕆᐅᖕᒪᖔᑕ ᖃᐅᔨᒪᓇᙱᖦᖢᑎᒃ. ᑖᒃᑯᐊ 

ᐊᐅᓚᑕᐅᕙᒃᑐᑦ ᐊᖏᔪᓂᒃ ᓇᓂᓯᓯᒪᔪᓄᑦ ᐱᔪᓐᓇᐅᑎᑖᖅᑎᑦᑎᔾᔪᓯᓄᑦ ᒐᕙᒪᑐᖃᒃᑯᑦ ᒪᓕᒐᖁᑎᖏᑦᑕ ᐊᑖᒍᑦ. 

ᒪᓕᒐᐃᑦ ᑖᒃᑯᐊ ᐊᑖᒍᑦ, ᑕᐃᒪᐃᑦᑐᓂᒃ ᐱᔪᓐᓇᐅᑎᓖᑦ ᐱᔪᓐᓇᐅᑎᑖᕆᓯᒪᔭᒥᓂᒃ ᐊᑭᓖᓚᐅᙲᓐᓇᕐᓗᑎᒃ ᑎᒍᒥᐊᖏᓐᓇᕈᓐᓇᖅᑐᑦ, 

ᓄᓇᕗᑦ ᒐᕙᒪᖓᑦ ᑕᐃᒪᐃᓐᓂᖏᓐᓄᑦ ᐱᕙᓪᓕᙱᓂᖏᓐᓂᒃ ᑕᐅᑐᒃᑐᑦ. ᒥᓂᔅᑕ ᐃᑰᑕᕈᓐᓇᕐᓂᕐᒧᑦ ᐱᔪᓐᓇᐅᑎᓂᒃ ᑎᒍᒥᐊᖅᑐᓄᑦ 

ᑎᓕᐅᕆᔾᔪᑎᓂᒃ ᑐᓂᓯᔪᓐᓇᖅᑐᑑᖕᒪᑦ, ᓄᓇᕗᑦ ᒐᕙᒪᖓᑕ ᑕᒪᓐᓇ ᓂᐅᕕᐊᒃᓴᒃᓴᓂᒃ ᓂᐅᕕᕈᒪᕙᒃᑐᓄᑦ ᓇᓗᖅᑯᑕᐅᓕᕋᔭᕐᓂᖓᓂᒃ 

ᐅᒃᐱᕈᓲᑎᖃᖅᑐᑦ. 2003-ᒥ ᓄᓇᕗᒥ ᑮᓇᐅᔾᔭᒃᓴᐅᑎᒃᓴᓄᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑕᐅᔪᒪᔪᑦ ᓄᓇᕗᑦ ᒐᕙᒪᖓᓂᒃ 

ᑐᕌᒐᒃᓴᖅᑖᖅᑎᑦᑎᓚᐅᕐᒪᑦ ᐃᑰᑕᕈᓐᓇᕐᓂᕐᒧᑦ ᑎᓕᐅᕆᔾᔪᑎᓂᒃ ᑐᓂᓯᔪᓐᓇᖅᓯᓗᓂ ᑕᒪᐃᓐᓄᑦ ᐊᖏᔪᓂᒃ ᓇᓂᓯᓯᒪᔪᓄᑦ 2013-ᖑᓕᕈᓂ 

                                            
54 ᑕᑯᓗᒍ ᕌᐳᑦ ᒪᒃᕘᓴᓐ, ᓇᖕᒥᓂᖃᖅᑎᙳᓴᖅᑐᑦ ᓄᓇᖁᑎᒥᓂᒃ - ᐅᔭᕋᖕᓂᐊᒐᒃᓴᐃᑦ ᐊᒻᒪ ᐃᓄᐃᑦ ᓄᓇᑖᕈᑎᖓᑦ, (ᔫᓂᕗᓯᑎ ᐊᕝ ᑳᒍᕆ ᐳᕋᔅ, 2003) ᓇᓗᓇᐃᖅᓯᓯᒪᔪᖅ 

ᓄᓇᒥᒃ ᓂᕈᐊᖅᓯᔾᔪᓯᐅᓚᐅᖅᑐᒥᒃ ᐊᒻᒪ ᓄᓇᐅᑉ ᐊᑖᓃᑦᑐᓂᒃ ᐱᔪᓐᓇᐅᑎᓂᒃ ᐃᓄᖕᓄᑦ ᐊᑐᖅᑕᐅᓚᐅᖅᑐᓂᒃ ᓄᓇᑖᕈᑎ ᐋᔩᕈᑕᐅᑎᓪᓗᒍ. ᐃᓄᐃᑦ ᐅᔭᕋᖕᓂᐊᒐᒃᓴᓂᒃ 
ᖃᐅᔨᒪᓂᖃᑦᑎᐊᖅᑐᓂᒃ ᐱᓕᕆᔨᑖᓚᐅᖅᓯᒪᔪᑦ ᓇᓕᐊᖕᓂᒃ ᓄᓇᑖᕋᓱᓪᓗᐊᕐᒪᖔᑕ ᓂᕈᐊᖅᓯᓇᓱᓕᕋᒥᒃ ᑲᔪᓯᑎᑦᑐᒪᓪᓗᓂᔾᔪᒃ ᐊᖢᔪᓐᓃᕐᐹᓪᓕᕈᑎᒃᓴᓂᒃ ᐊᒻᒪ ᐃᑲᔫᑎᒃᓴᓂᒃ 
ᐅᑎᖅᑎᑦᑎᕕᐅᑲᐅᖅᑐᕈᒪᓂᖓᑦ. 



 

ᒪᐃᔫᑉ ᐅᓂᒃᑳᖓ ᐱᓪᓗᒍ ᓄᓇᕗᑦ ᐱᔪᓐᓇᕐᓂᖅᑖᕐᐸᓪᓕᐊᓂᖓ 

 

 
39 

 
 

ᐅᖅᓱᐊᓗᒃᓴᖅᓯᐅᕐᓂᖅ ᐊᒻᒪ ᐲᔭᐃᔪᓐᓇᐅᑎᒃᓴᓂᒃ ᐱᕙᒌᔭᐃᔪᓐᓇᕐᓂᖅ ᓄᓇᕗᒻᒥ ᑲᔪᓯᔪᓐᓇᖁᓪᓗᒋᑦ.55 

 

 

4.8.2 ᒐᕙᒪᑐᖃᒃᑯᑦ ᐃᓱᒪᒋᔭᖏᑦ 

ᐃᓄᓕᕆᔨᒃᑯᓐᓂᙶᖅᑐᑦ ᐃᓱᒫᓗᑎᒋᔭᒥᓂᒃ ᐅᖃᐅᓯᖃᓚᐅᖅᑐᑦ ᓄᓇᕗᑦ ᒐᕙᒪᖓᑕ ᐃᑰᑕᕈᓐᓇᕐᓂᕐᒧᑦ ᑎᓕᐅᕆᔾᔪᑎᓂᒃ 

ᑐᓂᓯᔾᔪᓯᙳᖁᔭᖓ ᐱᓪᓗᒍ ᑕᐃᒪᐃᑎᑦᑏᓐᓇᕋᓱᒃᐸᑕᓗ ᐃᖅᑲᖅᑐᐃᕕᒃᑯᒃᑰᖅᑎᑕᐅᑐᐃᓐᓇᕆᐊᖃᕐᓂᖓᓂᒃ. ᑕᐅᑐᒃᑕᒥᒍᑦ, ᓄᓇᕗᒻᒥ 

ᐅᖅᓱᐊᓗᒐᓵᓗᐃᑦ ᒑᓯᒐᓵᓗᐃᓪᓗ ᐱᓕᕆᐊᖑᕙᓪᓕᐊᙱᒻᒪᑕ ᐊᒃᓱᕉᓴᒍᑏᑦ ᐊᒥᓲᓂᖏᓐᓄᑦ, ᐃᒪᕕᖕᒦᑦᑐᑦ ᐲᔭᐅᕙᓪᓕᐊᔪᓐᓇᖅᑑᒐᓗᐊᑦ 

ᐅᑭᐅᖅᑕᖅᑐᕐᒦᓐᓂᖏᓐᓄᑦ ᐱᕙᓪᓕᐊᑎᑕᕐᓂᙱᖦᖢᑎᒃ ᐊᒻᒪ ᐲᔭᕈᓐᓇᖅᓯᔾᔪᑎᒃᓴᐃᑦ ᑮᓇᔭᖃᖅᑎᓐᓇᓱᒋᐊᖏᑦ ᐊᑭᑐᔪᒻᒪᕆᐊᓘᓪᓗᓂ. 

ᐊᓯᖏᑦᑕᐅᖅ, ᓇᓗᓇᙱᑦᑐᖅ, ᐱᓕᕆᐊᒃᓴᐃᑦ ᐊᑭᑐᔪᒻᒪᕇᑦ ᐱᒋᐊᖅᑎᑦᑕᕆᐊᖃᕐᒥᖕᒪᑕ ᓄᓇᕐᔪᐊᕐᒥ ᐊᒻᒪ ᑮᓇᐅᔭᖃᖅᑎᓐᓇᓱᒋᐊᖏᑦ 

ᐅᑎᕐᕕᐅᕌᓚᓐᓇᕐᓂᖅᓴᐅᓪᓗᑎᒃ. ᐆᒃᑑᑎᒋᓗᒍ, ᐊᖏᓂᖅᓴᒻᒪᕆᖕᓂᒃ ᐅᖅᓱᐊᓗᒃᓴᖅᑕᖃᕐᒪᑦ ᓄᐊᕗᐄᑉ ᓴᖓᓂ ᓂᐅᕐᕈᑎᖃᕐᕕᖕᓄᑦ 

ᖃᓂᓐᓂᖅᓴᐅᓪᓗᓂ ᑲᓇᑕᐅᓪᓕ ᐅᑭᐅᖅᑕᖅᑐᐊᑕ ᕿᑭᖅᑕᖏᑦᑕ ᑕᕆᐅᖏᓐᓂᑦᑐᓂᒃ ᐃᖑᓂᖅᓴᖅ. ᒐᕙᒪᑐᖃᒃᑯᓐᓂᙶᑦᑐᑦ 

ᓇᓗᓇᐃᖅᓯᓯᒪᔪᑦ ᐊᕐᕌᒍᑕᒫᑦ ᐱᕙᓪᓕᐊᑎᑦᑎᓂᕐᒥᒃ ᐱᓇᓱᐊᒐᓕᖕᓄᑦ ᓱᕘᑐᕋᑉ ᑕᕆᐅᖓᑕ ᐃᖅᑲᖓᓃᑦᑐᓂᒃ ᑲᔾᔮᖅᓴᐃᔾᔪᑎᒋᕙᒃᑕᖏᑦ 

ᐊᕐᕌᕉᕋᑖᖅᑐᓄᑦ ᐱᓕᕆᐊᖃᕈᒪᔪᓂᒃ ᓴᒡᕙᕈᑕᐅᓯᒪᙱᒻᒪᑕ; ᑕᐅᑐᒃᑕᖓᒍᑦ, ᐅᖅᓱᐊᓗᐃᑦ ᓂᐅᕐᕈᑕᐅᕙᒃᑐᑦ ᐊᑭᑦᑐᖅᓯᒪᒐᓗᐊᖅᑎᓪᓗᒋᑦ, 

ᓄᓇᕗᒻᒥ ᕿᓂᖅᑐᖃᓪᓚᕆᓯᒋᐊᓚᐅᔾᔭᙱᒻᒪᑦ ᐊᒻᒪ ᐱᕙᓪᓕᐊᑎᑦᑎᔪᖃᓚᐅᔾᔮᓇᓂ ᓱᓕ ᐅᑭᐅᓄᑦ ᖁᓕᓄᑦ. 

ᒐᕙᒪᑐᖃᒃᑯᑦ ᐃᒪᕕᖕᒦᑦᑐᑦ ᐅᖅᓱᐊᓗᒃᓴᐃᑦ ᐱᔪᓐᓇᕐᕕᖃᕐᕕᐅᓂᖏᑦ ᑎᒍᒥᐊᖅᑕᐅᙱᓐᓇᖁᔭᖏᑦ ᒐᕙᒪᑐᖃᒃᑯᓐᓄᑦ. ᑳᓇᑕ 

ᐃᓕᓴᖅᓯᓯᒪᔪᖅ ᐅᑭᐅᖅᑕᖅᑐᒥ ᐊᒡᒍᖅᓯᒪᔪᑦ ᑲᓇᑕᐅᑉ ᐊᕕᒃᑐᖅᓯᒪᔪᖁᑎᖏᑎᑐᑦ ᓯᒡᔭᐸᓯᖕᓃᑦᑐᑎᑐᑦ ᐅᖅᓱᐊᓗᒃᓴᓂᒃ ᐃᒪᕕᖕᒦᑦᑐᓂᒃ 

ᐱᔪᒪᔭᖃᖅᓯᒪᓂᖏᓐᓂᒃ, ᓱᓕᓗ ᔫᑳᓐ ᒐᕙᒪᖓᓂᒃ ᐅᖃᒪᔭᖃᑎᖃᕆᐊᓚᐅᕐᓇᓂ ᔫᑳᓐ ᓵᖓᓃᑦᑐᑦ ᐅᖅᓱᐊᓗᒃᓴᐃᑦ ᑲᑐᔾᔭᐅᓪᓗᑎᒃ 

ᐊᐅᓚᑕᐅᔾᔪᑎᒃᓴᖏᑦ ᐱᓪᓗᒋᑦ ᑕᐃᒪᐃᓐᓂᐊᕐᓂᕋᖅᓯᒪᒐᓗᐊᖅᖢᑎᒃ. ᒐᕙᒪᑐᖃᒃᑯᓐᓂᙶᖅᑐᑦ ᒪᓕᒃᖢᒋᑦ, ᐅᖃᒪᔭᖃᑎᒌᖕᓃᑦ 

ᐱᒋᐊᓪᓚᕆᒍᓐᓇᖅᓯᓚᐅᙱᓐᓂᖏᓐᓂ, ᑳᓇᑕ ᑕᒪᑐᒥᖓ ᑲᒪᒋᔭᖃᓯᒋᐊᕈᑎᒃᓴᒥᒃ ᐊᑐᓕᕆᐊᖃᕐᓂᐊᖅᑐᖅ ᑲᓇᑕᓕᒫᕐᒧᑦ ᐊᑐᐊᒐᓂᒃ 

ᐊᒻᒪ ᒪᓕᒋᐊᓕᖕᓂᒃ ᑖᒃᑯᓄᖓ ᐅᖃᒪᔭᖕᓂᐅᓂᐊᖅᑐᓄᑦ ᑐᑭᒧᐊᒍᑕᐅᔪᓐᓇᕐᓂᐊᖅᑐᓂᒃ. ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ 

ᐅᖃᒪᔭᖕᓂᐅᕙᓚᐅᖅᑐᓂ, ᑳᓇᑕ ᐊᖏᕈᑎᖃᓚᐅᖅᑐᖅ ᐃᒪᕕᖕᒥ ᐅᖅᓱᐊᓗᒃᓴᓂᒃ ᐊᐅᓚᑦᑎᖃᑎᒌᒍᑎᒃᓴᐅᑉ ᐋᖅᑭᒃᓯᒪᓂᐊᕐᓂᖓ 

ᐊᓯᐊᒍᑦ ᐋᔩᖃᑎᒌᖕᓂᒃᑯᑦ ᑲᒪᒋᔭᐅᔪᒪᓂᖓᓄᑦ ᑕᕆᐅᕐᒦᙱᑦᑐᑦ ᓄᓇᐃᑦ ᐊᒻᒪ ᓄᓇᒥᙵᖅᓯᒪᔪᑦ ᐊᐅᓚᑕᐅᔾᔪᑎᒃᓴᖏᑦ 

ᐊᖏᖃᑎᒌᒍᑕᐅᕌᓂᒃᓯᒪᓕᕐᐸᑕ. ᑲᓇᑕᐅᑉ ᑲᓇᖕᓇᖓᑕ ᑕᕆᐅᖓᓄᑦ ᐊᖏᕈᑕᐅᓯᒪᔪᓂ, ᐱᔪᓐᓇᕐᕕᖃᕈᓐᓇᕐᓂᖅ ᓴᓂᕐᕙᒃᑕᐅᓯᒪᓚᐅᕐᒪᑦ 

ᐃᒪᕕᓕᕆᓂᕐᒧᑦ ᑲᑎᒪᕝᕕᒋᔭᐅᔪᑦ ᐋᖅᑭᒃᓱᐃᖃᑎᒋᔭᐅᖔᖅᖢᑎᒃ. 

 

4.9 ᓱᕈᖅᓯᒪᔪᑦ ᐊᒻᒪ ᐊᑐᖅᑕᐅᔪᓐᓃᖅᓯᒪᔪᑦ 

ᓱᕈᖅᓯᒪᔪᑦ ᐊᐅᓚᑕᐅᓂᖏᑦ ᑲᒪᒋᔭᐅᔭᕆᐊᖃᕐᓂᐊᕐᒥᔪᖅ ᐱᔪᓐᓇᕐᓂᖅᑖᕐᐸᓪᓕᐊᔾᔪᑎᒃᓴᐃᑦ ᐋᔩᑎᒌᒍᑕᐅᑎᓪᓗᒋᑦ. ᔫᑳᓐ 

ᐱᔪᓐᓇᕐᓂᖅᑖᕐᐹᓪᓕᕈᑎᖓᓄᑦ ᐊᖏᕈᑎᐅᑉ ᐅᐃᒍᖏᑦᑕ ᐃᓚᖓᑦ ᑕᒪᒃᑭᖅᖢᓂ ᑕᒪᑐᒥᖓ ᐱᔾᔪᑎᖃᖅᑐᖅ. ᓇᓚᐅᑦᑖᖅᑕᐅᓯᒪᔪᑦ 

ᒐᕙᒪᑐᖃᒃᑯᑦ ᓱᕈᖅᓯᒪᔪᖁᑎᖏᑦ ᐊᒻᒪ ᐊᑐᕈᓐᓃᖅᓯᒪᔪᑦ ᓄᓇᕗᒻᒥ 300 ᐊᒻᒪ 400 ᐊᑯᓐᓂᐊᓃᓐᓂᖏᓐᓂᒃ ᐅᔭᕋᖕᓂᐊᕐᕕᐅᓚᐅᖅᓯᒪᔪᑦ, 

ᐅᔭᕋᖕᓂᐊᒐᒃᓴᓂᒃ ᕿᓂᕐᕕᕕᓃᑦ ᐊᒻᒪ ᐅᓇᑕᖅᑐᒃᓴᓄᑦ ᐱᓕᕆᕝᕕᐅᕙᓚᐅᖅᓯᒪᔪᑦ (ᓲᕐᓗ ᖃᖓᑕᔪᓂᒃ ᐊᒡᒋᖅᑐᖃᓕᕐᐸᑦ 

ᓇᐅᑦᑎᖅᓱᕐᕕᕕᓃᑦ ("ᓇᐅᑦᑎᖅᓱᕐᕕᕕᓃᑦ")). ᐃᓄᓕᕆᔨᑐᖃᒃᑯᑦ ᑲᒪᒋᔭᒃᓴᐅᑎᒋᔭᖏᓐᓂ ᓇᓗᓇᐃᖅᓯᓯᒪᔪᑦ 330 ᒥᒃᓴᓂ 

ᓱᕈᖅᓯᒪᔪᓂᒃ.56 ᓱᕈᖅᓯᒪᔪᑦ ᐊᔾᔨᒌᙱᓘᔭᖅᑐᑦ ᐃᓚᖏᑦ ᓴᕕᕋᔭᐃᑦ ᐃᖅᑲᑯᐃᑦ ᑕᒫᓂᕐᕆᔪᑦ, ᐃᓚᖏᑦ ᐅᖅᓱᓄᑦ ᓱᕈᖅᓯᒪᓪᓗᑎᒃ, ᐊᒻᒪ 

                                            
55 ᓄᓇᕗᒥ ᑮᓇᐅᔾᔭᒃᓴᐅᑎᒃᓴᓄᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑕᐅᔪᒪᔪᑦ, ᔪᓐ 2003, ᒪᒃᐱᒐᖓ 23 
56  ᐃᓄᓕᕆᔨᑐᖃᒃᑯᑦ, "ᐊᑕᖏᕐᓗᒋᑦ - ᓄᓇᕗᑦ ᓱᕈᖅᓯᒪᔪᖁᑎᖏᑦ", 2006 

ᐃᓚᖏᑦ ᓱᕈᖅᓯᒪᕕᒡᔪᐊᖅᑐᑦ ᓲᕐᓗ ᐲᓯᐲᓄᑦ ᓱᕈᖅᓯᒪᕕᒡᔪᐊᓚᐅᖅᑐᖅ ᑐᔾᔭᓂ. 

 

 

 

4.9.1 ᓄᓇᕗᑦ ᒐᕙᒪᖓᑕ ᐃᓱᒪᒋᔭᖏᑦ 

ᓄᓇᕗᑦ ᒐᕙᒪᖓᑦ ᐱᔪᓐᓇᕐᓂᖅᑖᕐᐹᓪᓕᕐᓂᕐᒧᑦ ᐊᖏᕈᑎᐅᑉ ᐃᓗᐊᒍᑦ ᓱᕈᖅᓯᒪᔪᑦ ᐊᑐᖅᑕᐅᔪᓐᓃᖅᓯᒪᔪᓪᓗ ᑳᓇᑕᒧᑦ 

ᑲᒪᒋᔭᒃᓴᐅᑎᒋᔭᐅᖏᓐᓇᖁᔭᖏᑦ ᐊᒻᒪ ᐸᓯᔭᐅᔪᓐᓇᐃᓐᓇᖁᔨᓪᓗᑎᒃ, ᐃᓚᐅᓪᓗᑎᒃ ᓱᓕ ᓇᓂᔭᐅᓚᐅᙱᑦᑐᑦ, ᐃᓂᑐᖃᖏᓐᓄᑦ 

ᐅᑎᖅᑎᑕᐅᓚᐅᙱᓐᓂᓕᒪᖏᓐᓂ. ᓄᓇᕗᑦ ᒐᕙᒪᖓᑦ ᓱᕈᖅᓯᒪᔪᑦ ᐱᓕᕆᐊᖑᔾᔪᓯᖏᓐᓂᒃ ᐊᒻᒪ ᐊᐅᓚᑕᐅᔾᔪᓯᖏᓐᓂᒃ ᓅᑕᐅᖁᔨᔪᑦ 

ᓄᓇᕗᑦ ᒐᕙᒪᖓᓄᑦ ᒪᓕᒃᖢᒍ ᑳᓇᑕᐅᑉ ᓱᕈᖅᓯᒪᔪᑦ ᑲᒪᒋᔭᕆᐊᖃᕐᑕᖏᑦ ᐃᓂᑐᖃᖏᓐᓄᑦ ᐅᑎᖅᑎᓂᐊᕐᓂᕋᖅᓯᒪᓂᖓ ᐅᓪᓗᐃᑦ 

ᖃᖓᒃᑯᑐᑦ ᐱᐊᓂᓛᕐᒪᖔᑕ ᐊᒻᒪ ᖃᓄᑎᒋ ᓴᓗᒻᒪᖅᓴᖅᑎᒋᓂᐊᕐᒪᖔᑕ ᐊᖏᕈᑕᐅᓯᒪᔪᑦ ᒪᓕᒡᓗᒋᑦ. ᓱᕈᖅᓯᒪᔪᖅ ᐃᓂᑐᖃᖓᓄᑦ 

ᐅᑎᖅᑎᑕᐅᕌᓂᒃᐸᑦ ᕿᒥᕐᕈᔭᐅᓯᒋᐊᕐᓗᓂᓗ ᐊᖏᕈᑕᐅᓯᒪᔪᑦ ᒪᓕᒡᓗᒋᑦ, ᓄᓇᕗᑦ ᒐᕙᒪᖓᑦ ᑳᓇᑕᒥᒃ ᑲᒪᒋᔭᒃᓴᖃᕈᓐᓃᖅᑎᑦᑎᓇᔭᖅᑐᖅ 

ᐃᓂᖓᓂᒃ.57 

 

4.9.2 ᑐᙵᕕᒃᑯᑦ ᐃᓱᒪᒋᔭᖏᑦ 

ᑐᙵᕕᒃᑯᑦ ᐊᖏᕈᑎᖃᖅᓯᒪᔪᑦ ᓄᓇᕗᒻᒥ ᓱᕈᖅᓯᒪᔪᑦ ᓴᓗᒻᒪᖅᓴᖅᑕᐅᓂᖏᑦ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐃᓚᒋᔭᐅᓪᓚᕆᖕᓂᖏᓐᓂᒃ. 

ᑐᙵᕕᒃᑯᑦ ᐃᓂᒋᔭᑐᖃᖏᓐᓄᑦ ᐅᑎᖅᑎᑕᐅᕙᓪᓕᐊᓂᖏᑦ ᑮᓇᐅᔭᑎᒍᑦ ᐱᕙᓪᓕᐊᔾᔪᑎᒃᓴᓪᓚᕆᐅᓂᖏᓐᓂᒃ ᑕᐅᑐᖕᒪᑕ. ᐅᖃᐅᓯᒃᓴᓂᒃ 

ᑎᑎᖅᑲᖅ ᑐᙵᕕᒃᑯᑦ ᑐᓂᓚᐅᖅᑖ ᐅᖃᖅᓯᒪᖕᒪᑦ ᐊᕙᑎᒦᑦᑐᑦ ᓴᓗᒻᒪᖅᓴᖅᑕᐅᓂᖏᑦ ᐃᓄᐃᑦ ᐃᖅᑲᓇᐃᔮᖃᕐᓂᕐᒧᑦ ᐃᓄᐃᑦ 

ᑎᒥᖁᑎᖏᓐᓂ ᐱᓕᕆᔪᓐᓇᕐᓂᖏᓐᓄᑦ ᐱᕚᓪᓕᕈᑎᒃᓴᒻᒪᕆᖕᓂᒃ ᐊᑐᐃᓐᓇᐅᓕᖅᑎᑦᑎᕙᖕᒪᑕ. "ᐱᒻᒪᕆᐅᕗᖅ, ᑕᐃᒪᐃᒻᒪᑦ, 

ᐊᒃᑐᐃᓂᐊᖅᑐᑦ ᐊᒻᒪ ᐃᑲᔫᓯᐊᑦ … ᓴᓗᒻᒪᖅᓴᖅᑕᐅᔪᑦ ᐃᓄᖕᓄᑦ ᐊᒻᒪ ᓄᓇᕗᑦ ᑮᓇᐅᔭᖃᕐᓂᕆᔭᖓᓄᑦ ᐱᕚᓪᓕᖅᑎᑦᑎᓗᑎᒃ."58 

ᐆᒃᑑᑎᒋᔪᓐᓇᖅᑐᖅ ᑕᒪᑐᒧᖓ ᑕᐃᔭᐅᓯᒪᔪᖅ ᑐᔾᔮᑦ ᐃᓂᑐᖃᖓᓄᑦ ᐅᑎᖅᑎᑕᐅᕌᓂᓚᐅᕐᒪᑦ 2005-ᒥ ᐃᓄᓕᕆᔨᑐᖃᒃᑯᑦ ᐊᒻᒪ 

ᕿᑭᖅᑖᓗᒃ ᑯᐊᐳᕇᓴᒃᑯᑦ ᑮᓇᐅᔭᖃᖅᑎᑦᑎᓂᕐᐊᓂᖏᓐᓄᑦ ᐊᖏᕈᑖᑕ ᐊᑖᒍᑦ. ᑖᓐᓇ ᓴᓗᒻᒪᖅᓴᖅᑕᐅᑎᓪᓗᒍ ᖃᓂᓛᓂ ᓄᓇᖃᖅᑐᓄᑦ 

ᐃᖅᑲᓇᐃᔮᒃᓴᓂᒃ ᐊᑐᐃᓐᓇᐅᑎᑦᑎᓚᐅᖅᑐᖅ (ᐃᖃᓗᐃᑦ, ᑭᒻᒥᕈᑦ ᐊᒻᒪ ᐸᓐᓂᖅᑑᖅ) ᐃᖅᑲᓇᐃᔮᓪᓗ 85% ᐅᖓᑖᓃᑦᑐᑦ ᐃᓄᖕᓄᑦ 

ᐱᔭᐅᓪᓗᑎᒃ. ᑕᐃᑲᓂ ᐱᓕᕆᐊᑦ 25%-ᖏᑦ ᐱᓕᒻᒪᒃᓴᐃᓂᕐᒨᖓᓚᐅᖅᑐᑦ. ᐊᒥᓱᑦ ᓴᓗᒻᒪᖅᓴᐃᓂᕐᒥ ᐱᓕᕆᔪᓐᓇᕐᓂᖅᑖᖑᔪᑦ ᐊᓯᖏᓐᓄᑦ 

ᓴᓇᕝᕕᐅᔪᓄᑦ ᐱᓕᕆᐊᖃᕈᑕᐅᔪᓐᓇᖅᓯᓚᐅᖅᑐᑦ. ᓴᓗᒻᒪᖅᓴᐃᓂᖅ ᓄᓇᕗᒻᒥ ᓇᖕᒥᓂᕆᔭᐅᔪᓄᑦ ᐊᑐᐃᓐᓇᕈᖅᑎᑦᑎᓚᐅᖅᑐᖅ $12 

ᒥᓕᐊᓐᓂᒃ. $9 ᒥᓕᐊᓐ ᑮᓇᐅᔾᔭᒃᓴᔾᔪᑕᐅᓪᓗᑎᒃ ᐱᓕᒻᒪᒃᓴᔾᔪᑕᐅᔪᓪᓗ $1 ᒥᓕᐊᓐ ᐅᖓᑖᓃᓚᐅᖅᖢᑎᒃ. ᑐᙵᕕᒃᑯᑦ ᐅᔾᔨᕈᓱᓚᐅᖅᑐᑦ, 

ᑐᔾᔮᓂ ᑲᔪᓯᑦᑎᐊᖅᑐᒻᒪᕆᐅᒐᓗᐊᖅᑎᓪᓗᒍ, ᐃᓄᓕᕆᔨᑐᖃᒃᑯᑦ ᑕᐃᒫᑎᒋ ᐱᓕᕆᐊᖃᖅᓯᒪᙱᓐᓂᖓᓂᒃ ᑭᖑᕐᖔᒍᑦ 

ᓴᓗᒻᒪᖅᓴᖅᑕᐅᓂᐊᖅᑐᓂ. ᐃᓄᓕᕆᔨᑐᖃᒃᑯᑦ ᑳᓐᑐᓛᓂᒃ ᓴᓇᔾᔨᔨᖃᕐᒪᑕ ᑲᓇᑕᒥ ᓴᓇᔪᓕᕆᔨᒃᑯᓐᓂ. ᑲᓇᑕᒥ ᓴᓇᔪᓕᕆᔨᒃᑯᑦ 

ᑳᓐᑐᓛᒃᑖᕈᒪᓇᔭᖅᑐᓄᑦ ᑐᒃᓯᕋᐅᑎᓂᒃ ᒪᓕᓲᖑᖕᒪᑕ ᓴᓗᒻᒪᖅᓴᐃᔨᒃᓴᓂᒃ ᑳᓐᑐᓛᒃᑖᖅᑎᑦᑎᓇᓱᓕᕌᖓᒥᒃ. ᑳᓐᑐᓛᒃᑖᕈᒪᔪᑦ 

ᑐᓐᓂᖅᑯᑎᒋᓯᒪᔭᖏᑦ ᐱᔭᕆᑐᔪᒃᑯᑦ ᕿᒥᕐᕈᔭᐅᕙᖕᒪᑕ, "ᒐᕙᒪᑐᖃᒃᑯᑦ ᑮᓇᐅᔭᖏᑦ ᐊᑲᐅᓛᓄᑦ" ᐊᑐᖅᑕᐅᖃᑦᑕᖅᑐᕆᔭᐅᓂᖏᓐᓄᑦ. 

ᑕᐃᔭᐅᓯᒪᔪᓂ ᐆᒃᑑᑎᒋᔪᓐᓇᕐᒥᔪᖅ ᐃᒃᓯᖕᓇᖅᑕᐅᓯᒪᔪᓂᒃ ᓇᐅᑦᑎᖅᓱᕐᕕᕕᓂᕐᓂᒃ ᓴᓗᒻᒪᖅᓴᐃᓂᕐᒧᑦ ᐱᓕᕆᐊᖑᕙᒃᑐᑦ ᑲᓇᑕᐅᑉ 

ᓴᐳᓐᓂᐊᖅᑎᖏᑦᑕ ("ᓴᐳᓐᓂᐊᖅᑏᑦ") ᑮᓇᐅᔭᖃᖅᑎᑉᐸᒃᑕᖏᑦ ᐃᓄᖕᓄᖅ 100 ᐅᖓᑖᓃᑦᑐᓄᑦ ᐃᖅᑲᓇᐃᔮᒃᓴᓂᒃ ᐊᒻᒪ 
                                            
57  ᓄᓇᕗᑦ ᒐᕙᒪᖓᑦ, "ᓄᓇᕗᑦ ᒐᕙᒪᖓᑕ ᓱᕈᖅᓯᒪᔪᓄᑦ ᐊᑐᖅᑕᐅᖁᓯᒪᔭᖏᑦ ᐱᔪᓐᓇᕐᓂᖅᑖᕐᐸᓪᓕᐊᓂᖅ ᐱᓪᓗᒍ", ᔭᓄᐊᕆ 29, 2007 

58  ᑐᙵᕕᒃᑯᑦ, "ᐅᖃᐅᓯᒃᓴᓕᐅᕈᑦ ᑎᑎᖅᑲᖅ - ᓱᕈᖅᓯᒪᔪᑦ ᓄᓇᕗᒻᒥ - ᓴᓗᒻᒪᖅᓴᖅᑕᐅᓂᖏᓐᓄᑦ ᐅᓇᑕᖅᑐᒃᓴᖃᕐᕕᕕᓃᑦ ᐊᒻᒪ ᐊᓯᖏᑦ ᓱᕈᖅᓯᒪᔪᑦ", ᒫᔾᔨ 17, 
2007. 

ᐱᓕᒻᒪᒃᓴᐃᔾᔪᑎᒃᓴᓂᒃ ᐊᑐᐃᓐᓇᐅᑎᑦᑎᖃᑦᑕᖅᓯᒪᔪᑦ ᐊᕐᕌᒎᓵᖅᑐᓂ ᐱᖓᓱᓂ. ᑐᙵᕕᒃᑯᑦ ᐃᓄᓕᕆᔨᑐᖃᒃᑯᓐᓂ 

ᐊᖏᕈᑎᓕᐅᖃᑎᖃᕈᒪᓯᒪᔪᖅ ᑲᓇᑕᐅᑉ ᓴᐳᓐᓂᐊᖅᑎᖏᓐᓂᒃ ᓄᓇᕗᒻᒥ ᓇᐅᑦᑎᖅᓱᕐᕕᕕᓂᕐᓂ ᓱᕉᔪᓐᓃᖅᑎᑦᑎᓂᐊᕐᓂᕐᒧᑦ 

ᐊᖏᖃᑎᒌᒍᑎᒋᓚᐅᖅᑕᖓᑕ ᐊᔾᔨᐸᓗᐊᓂᒃ. ᑖᓐᓇ ᐊᖏᕈᑎ "ᐅᓕᓐᓂᐅᑉ ᐃᓱᐊᓃᑦᑐᑐᑦ" ᑕᐅᑐᒃᑕᐅᔪᖅ ᑲᑐᔾᔨᖃᑎᒌᖕᓂᒃᑯᑦ 

ᓴᖅᑭᑎᑦᑎᔪᓐᓇᕐᓂᖓᓄᑦ. 

 

4.10 ᑐᙵᕕᒃᑯᑦ ᐃᓚᐅᓂᐊᕐᓂᖏᑦ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ ᐋᔩᕐᓂᐅᔪᓄᑦ 

ᑐᙵᕕᒃᑯᑦ ᐊᔾᔨᒋᔭᐅᙱᑦᑐᒥᒃ ᒐᕙᒪᓕᕆᓂᖅᑎᒍᑦ ᐊᒻᒪ ᑮᓇᐅᔭᓕᕆᓂᖅᑎᒍᑦ ᓴᙱᓂᖃᕐᒪᑦ ᓄᓇᕗᒻᒥ. ᑭᒡᒐᖅᑐᐃᖕᒪᑦ ᓄᓇᕗᑦ 

ᐃᓄᖁᑎᖏᑦᑕ ᐃᓄᒋᐊᓛᖑᓂᖏᓐᓂᒃ. ᐊᖏᔪᐊᓗᖕᒥᒃ (ᑖᓐᓇᑑᓪᓗᓂᓗ) ᓄᓇᒥᒃ ᓇᖕᒥᓂᖃᖅᑎᐅᓪᓗᓂ ᓄᓇᕗᒻᒥ, ᑐᙵᕕᒃᑯᑦ 

ᐊᖏᔪᐊᓗᖕᒥᒃ ᑲᒪᒋᔭᒃᓴᖃᕐᒪᑕ ᓴᖅᑭᓵᓕᓂᐊᓕᖅᑐᒧᑦ. 

ᒐᕙᒪᑐᖃᒃᑯᑦ ᐊᒡᒍᖅᓯᒪᔪᓂ ᓄᓇᖃᖅᑳᖅᓯᒪᔪᑦ ᑎᒥᖁᑎᖏᓐᓂᒃ ᐃᓚᐅᑎᑦᑎᖃᑦᑕᖅᓯᒪᖕᒪᑦ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ 

ᐋᔩᖃᑎᒌᖕᓂᐅᔪᓂ ᐊᒻᒪ ᓈᒪᔪᓂᒃ ᑮᓇᐅᔭᖃᖅᑎᑦᑎᕙᒃᖢᓂ ᐊᑑᑎᖃᖅᑐᒃᑯᑦ ᐃᓚᐅᔪᓐᓇᖁᓪᓗᒋᑦ. ᑐᙵᕕᒃᑯᑦ 2005-ᒥ 

ᐱᔪᓐᓇᕐᓂᖅᔭᑕᕐᐸᓪᓕᐊᓂᕐᒧᑦ ᐅᖃᒪᔭᒍᑎᒃᓴᐃᑦ ᕿᒥᕐᕈᔭᐅᑎᓪᓗᒋᑦ ᐃᓚᐅᖃᑕᐅᓚᐅᖅᑐᑦ, ᐊᒻᒪ ᑕᕝᕙᓂ ᑲᒪᒋᔭᒃᓴᓂ ᖃᐅᔨᓴᕐᓂᐅᔪᒥ. 

ᑐᙵᕕᒃᑯᑦ ᓂᕆᐅᒋᔭᖃᕐᒪᑕ ᐋᔩᖃᑎᒌᖕᓂᐅᓂᐊᖅᑐᓄᑦ ᐃᓚᒋᔭᐅᓪᓚᑦᑖᕐᓂᐊᕆᐊᒃᓴᖅ. ᑐᙵᕕᒃᑯᑦ ᐃᓕᓴᕆᐅᒪᔭᐅᔪᑦ ᐃᓄᐃᑦ 

ᐱᔾᔪᑎᒃᓴᖏᓐᓂᒃ ᑭᒡᒐᖅᑐᐃᓂᖏᓐᓂᒃ, ᐋᔩᖃᑎᒌᒍᑕᐅᓚᐅᖅᓯᒪᑎᓪᓗᒋᑦ ᓄᓇᑖᕈᑎᐅᑉ ᐊᑖᒍᑦ, ᓴᐳᑎᔭᐅᓯᒪᓪᓗᓂ ᑖᓐᓇ ᐃᓛᒃᑰᖅᑐᒧᑦ 

35 ᑲᓇᑕᐅᑉ ᑐᙵᕕᕐᔪᐊᖓᓂ. ᓄᓇᑖᕈᑎᐅᑉ ᐱᒋᐊᕈᑖᓂ ᐊᖏᕈᑎᐅᑉ ᑐᕌᒐᖏᑦᑕ ᐃᓚᖓᓂᒃ ᐱᑎᑦᑎᓂᐊᕐᓂᕋᖅᓯᒪᔪᒥᒃ 

ᑎᑎᕋᖅᓯᒪᖕᒪᑦ "ᐃᓄᐃᓪᓗ ᐱᔪᓐᓇᐅᑎᖃᕐᓂᖏᓐᓂᒃ ᐋᔩᖃᑎᖃᖃᑕᐅᔪᓐᓇᒃᓂᖏᓐᓄᑦ ᐃᓱᒪᓕᐅᕆᖃᑕᐅᔪᓐᓇᕐᓂᕐᒧᓪᓗ, 

ᐱᔾᔪᑎᖃᖅᖢᑎᒃ ᐊᑐᖅᑕᐅᓂᖓᓂᒃ, ᐊᓚᑕᐅᓂᖓᓂᒃ ᐊᒻᒪᓗ ᓴᐳᔾᔭᐅᓂᖓᓄᑦ ᓄᓇᐅᑉ, ᐃᒪᐃᑦ ᐊᒻᒪᓗ ᓄᓇᒥᐅᑕᓂᑦ 

ᐃᓚᐅᖃᑕᐅᓗᓂ ᑕᕆᐅᖅ." ᑐᙵᕕᒃᑯᑦ ᒪᓕᒃᖢᒋᑦ, ᐅᖃᐅᓰᑦ ᑖᒃᑯᐊ ᒪᓕᒐᑐᖃᒃᑯᑦ ᐃᓄᐃᑦ ᖃᐅᔨᒋᐊᕐᕕᐅᖃᑦᑕᕆᐊᖃᕐᓂᖏᑦ 

ᑲᔪᓯᓂᐊᕐᓂᖏᓐᓂᒃ ᓂᕆᐅᖕᓂᖃᖅᑐᑦ ᐊᒻᒪ "ᐃᓚᐅᖃᑕᐅᔪᓐᓇᕐᓗᑎᒃ" ᓄᓇᐃᑦ ᐊᒻᒪ ᓄᓇᒥᙶᖅᓯᒪᔪᑦ ᐃᓱᒪᓕᐅᕈᑕᐅᓕᕌᖓᑕ. ᐊᒻᒪ 

ᓱᓕ, ᐃᓛᒃᑰᖅᑐᖅ 2.10.2 ᐱᓂᐊᕐᓂᕋᐃᓯᒪᓪᓗᓂ ᑳᓇᑕ ᐱᔪᓐᓇᐅᑎᓂᒃ ᐅᕝᕙᓘᓐᓃᑦ ᐱᔪᓐᓇᕐᕕᖃᕈᑎᓂᒃ ᑐᓂᓯᔪᓐᓇᕐᓂᖓᓂᒃ 

ᓅᑦᑎᔪᓐᓇᕐᓂᖓᓂᒡᓘᓐᓃᑦ ᓄᓇᕗᑦ ᒐᕙᒪᖓᓄᑦ, "ᑭᓯᐊᓂ ᑕᒪᓐᓇ ᑐᓂᓯᓂᖅ ᓅᑦᑎᓂᕐᓘᓐᓃᑦ ᐲᕐᓯᔾᔪᑕᐅᔾᔮᓐᖏᑉᐸᑦ ᐃᓄᐃᑦ 

ᐱᔪᓐᓇᐅᑎᖏᓐᓂᒃ ᐊᖏᕈᑎᓪᓚᕆᖕᒦᑦᑐᓂᒃ." ᑕᐃᒪᐃᒻᒪᑦ, ᑐᙵᕕᒃᑯᑦ ᑕᐅᑐᒃᐳᑦ, ᓇᓕᐊᑐᐃᓐᓇᖅ ᐃᓄᐃᑦ ᐱᔪᓐᓇᐅᑎᖏᑦ 

ᐊᒃᑐᖅᑕᐅᓕᒑᒃᐸᑕ, ᑳᓇᑕ ᖃᐅᔨᒋᐊᕐᕕᖃᕆᐊᖃᖅᑐᖅ ᐃᓄᖕᓂᒃ. 

ᑐᙵᕕᒃᑯᑦ ᒪᓕᒃᖢᒋᑦ, ᑳᓇᑕ ᐱᒋᐊᖅᑎᑦᑎᓚᐅᕐᒪᑦ "ᒪᓕᒐᑎᒍᑦ" ᒪᓕᒃᑕᐅᔪᓐᓇᖅᑐᒥᒃ ᓄᓇᖃᖅᑳᖅᓯᒪᔪᑦ 

ᖃᐅᔨᒋᐊᕐᕕᐅᔪᓐᓇᕐᓂᖏᓐᓄᑦ ᖃ̀ᖓᒃᑲᓐᓂᖅ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐋᔩᖃᑎᒌᒍᑕᐅᓚᐅᖅᑐᓂ. ᑐᙵᕕᒃᑯᑦ ᐃᓚᐅᓪᓚᕆᒍᒪᔪᑦ 

ᓇᓕᒧᒋᔭᐅᓗᑎᒡᓗ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐋᔩᖃᑎᒌᖕᓂᐊᖅᑐᓄᑦ. ᑕᒪᑐᒥᖓ ᐱᓕᕆᐊᖃᖃᑕᐅᓪᓚᑦᑖᕈᓐᓇᕐᓂᐊᕈᓂ, ᓈᒪᔪᓂᒃ 

ᑮᓇᐅᔭᖃᑎᑕᐅᓂᕐᒧᑦ ᐊᖏᖃᑎᖃᖅᓵᓕᔪᒪᔪᖅ ᐃᓚᐅᔪᓐᓇᕐᓂᐊᕐᒪᑦ. 

ᐊᑭᒋᓇᔭᙳᐊᖅᑕᖏᓐᓂᒃ ᓴᖅᑭᑦᑎᔪᖃᓚᐅᙱᑦᑐᖅ ᑕᐃᒪᙵᑦ ᑎᒃᑯᐊᖅᑕᐅᓯᒪᓕᕋᒪ ᒥᓂᔅᑕᐅᑉ ᑭᒡᒐᖅᑐᐃᔨᓪᓗᐊᑕᖓᓄᑦ. 

ᓇᓗᓇᖅᑰᔨᙱᑦᑐᖅ, ᑕᐃᒪᐃᒃᑲᓗᐊᖅᑎᓪᓗᒍ, ᑐᙵᕕᒃᑯᑦ ᑐᒃᓯᕌᕆᓯᒪᔭᒥᓂᒃ ᕿᒥᕐᕈᓂᐊᕆᐊᒃᓴᖅ ᐋᔩᕈᑕᐅᓂᐊᖅᑐᑦ 

ᖃᓄᐃᓕᖓᓪᓚᑦᑖᕐᓂᐊᕐᒪᖔᑕ ᓇᓗᓇᕈᓐᓃᖅᓯᒪᓕᕐᐸᑦ. ᑕᒪᐃᓂ ᔫᑳᓐᒥ ᐊᒻᒪ ᓄᓇᑦᓯᐊᕐᒥ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ 

ᐋᔩᕈᑕᐅᓚᐅᖅᑐᓂ, ᓄᓇᖃᖅᑳᖅᓯᒪᔪᑦ ᐃᓚᐅᔾᔪᑎᒃᓴᖏᑦᑕ ᐊᑭᖏᑦ ᑲᑐᑎᔭᐅᓚᐅᖅᑐᑦ ᒐᕙᒪᑐᖃᒃᑯᑦ ᐊᒻᒪ ᐊᒡᒍᖅᓯᒪᔪᑦ ᒐᕙᒪᖏᓐᓄᑦ. 

ᒐᕙᒪᑐᖃᒃᑯᑦ ᓄᓇᕗᑦ ᒐᕙᒪᖓᓄᑦ ᓇᓗᓇᔭᕆᐊᓚᐅᙱᑦᑐᑦ ᑐᙵᕕᒃᑯᑦ ᐃᓚᐅᔾᔪᑎᒃᓴᖏᑦᑕ ᐊᑭᖏᓐᓂᒃ ᑲᑐᔾᔨᖃᑎᖃᕈᒪᓗᓂ. 

4.10.1 ᖃᐅᔨᒃᑲᖅᑕᐅᓂᖅ ᐊᖏᕈᑎᒥᒃ ᓄᖅᑲᖅᑎᑦᑎᔪᓐᓇᕐᓂᐅᙱᑦᑐᖅ 

ᑐᙵᕕᒃᑯᑦ ᓇᓗᓇᐃᖅᓯᒪᔪᑦ, ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐋᔩᖃᑎᒌᖕᓃᑦ ᑲᔪᓯᑦᑎᐊᕈᓐᓇᕐᓂᐊᕈᑎᒃ, "ᓈᒻᒪᒃᓴᕆᐊᖃᕐᓂᐊᕐᓂᕐᒥᓂ 

"ᐱᔪᓐᓇᕐᓂᓕᒫᒃᑯᑦ" ᑕᒪᐃᑕ ᓄᓇᑖᕈᑎᒥ ᑲᒪᒋᒃᓴᖅᑖᖑᓯᒪᔪᑦ ᐱᔪᓐᓇᕐᓂᖅᑖᕐᐹᓪᓕᕈᑕᐅᓇᓱᖕᓂᐊᖅᑐᒧᑦ ᐊᑑᑎᓖᑦ 

ᐊᑐᓕᖅᑎᑕᐅᓂᓇᓱᖕᓂᐊᖅᑎᓪᓗᒋᑦ."59  

ᑕᒪᓐᓇ ᐱᓪᓗᒍ, ᑳᓇᑕ ᑐᑭᓯᓇᖅᓯᑎᑦᑎᔭᕆᐊᖃᕐᓂᐊᖅᑐᒃᓴᐅᔪᑦ, ᑐᙵᕕᒃᑯᑦ ᐋᔩᖃᑎᒌᖕᓂᐅᔪᓂᒃ ᐃᓚᒋᔭᐅᓂᐊᕋᓗᐊᑎᓪᓗᒋᑦ, 

ᓈᒻᒪᒃᓴᙱᒃᑲᓗᐊᕈᑎᒃ ᓄᖅᑲᖅᑎᑦᑎᔪᓐᓇᔾᔮᙱᓐᓂᖏᓐᓂᒃ ᐊᒻᒪ ᒐᕙᒪᑐᖃᒃᑯᑦ ᐊᒻᒪ ᓄᓇᕗᑦ ᒐᕙᒪᖓᑦ ᐋᔩᖃᑎᒌᒃᑐᓕᒫᓄᑦ 

ᐊᖏᕈᑎᒥᒃ ᓴᖅᑭᑦᑎᔪᑑᔪᓐᓇᕐᓂᐊᕐᓂᖏᓐᓂᒃ. 

 

4.11 ᒪᓕᒃᑕᐅᔪᒃᓴᒥᒃ ᐊᒻᒪ ᐱᓕᕆᔾᔪᑎᒃᓴᒥᒃ ᐋᔩᕈᑎᖃᕐᓂᖅ 

 

4.11.1 ᐊᑕᐅᓯᖅ ᑲᑎᒪᔾᔪᑕᐅᓗᓂ 

ᓄᓇᕗᑦ ᒐᕙᒪᖓᑦ ᐊᒻᒪ ᑐᙵᕕᒃᑯᑦ ᐃᓕᓴᖅᓯᓯᒪᔪᑦ ᐃᓄᓕᕆᔨᑐᖃᒃᑯᑦ ᒐᕙᒪᑐᖃᒃᑯᓪᓗ ᑮᓇᐅᔭᓕᕆᔨᖏᑦ ᐊᑐᓂ 

ᐱᔪᒪᔭᖃᖅᑐᐃᓐᓇᐅᓂᖏᓐᓂᒃ ᐊᒻᒪ ᐱᓕᕆᐊᒃᓴᖃᕐᓂᖏᓐᓂᒃ. ᓄᓇᕗᑦ ᒐᕙᒪᖓᑦ ᑐᒃᓯᕋᖅᓯᒪᔪᑦ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ 

ᐅᖃᒪᔭᖃᑎᒌᒍᑎᒃᓴᐃᑦ ᐊᑕᐅᓯᑑᓗᑎᒃ ᑲᑎᒪᔾᔪᑕᐅᖁᓪᓗᓂᒋᑦ ᑭᖑᓪᓕᕐᐹᒥ ᐱᔪᓐᓇᕐᓂᖅᑖᕐᐹᓪᓕᕐᓂᕐᒧᑦ ᐊᖏᖃᑎᒌᒍᑕᐅᓂᐊᖅᑐᖅ 

"ᑐᑭᖃᑦᑎᐊᖁᓪᓗᒍ ᐊᒻᒪ ᓇᓕᒧᒌᑦᑎᐊᕐᓗᓂ". ᓄᓇᕗᑦ ᒐᕙᒪᖓᑦ ᓇᓗᓇᐃᖅᓯᓚᐅᕐᒥᔪᖅ, ᒪᕐᕉᓕᖅᑲᖓᔪᒃᑯᑦ ᑲᑎᒪᔾᔪᑕᐅᓂᐊᕐᐸᑕ, 

ᑐᑭᓯᐅᒪᔭᐅᔭᕆᐊᖃᕐᓂᐊᖅᑐᖅ "ᐊᑑᑎᖃᑦᑎᐊᖅᑐᒃᑯᑦ ᑐᑭᒧᐊᒃᑎᑕᐅᔭᕆᐊᖃᕐᓂᐊᕐᓂᖓᓂᒃ" ᐊᖏᕈᑎᒥᒃ ᓴᖅᑭᑦᑐᖃᕐᓂᐊᕈᓂ. ᓄᓇᕗᑦ 

ᒐᕙᒪᖓᑦ "ᐊᔭᐅᕆᔾᔪᑎᖃᕈᒪᓪᓚᕆᒃᑐᑦ" ᑲᓇᑕᐅᑉ ᐋᔩᖅᑎᑦᑎᔨᓪᓗᐊᑕᖓᑕ ᐱᓕᕆᐊᒃᓴᖓ ᐃᓚᓕᐅᔾᔨᓯᒪᖁᓗᓂᐅᒃ ᑕᒪᐃᓐᓂᒃ 

ᑮᓇᐅᔭᓕᕆᔾᔪᑎᒃᓴᐃᑦ ᐃᓗᓕᖏᓐᓂᒃ (ᐲᖅᓯᕕᐅᓯᒪᙱᑦᑐᓂᒃ ᑮᓇᐅᔭᖅᑖᕈᓐᓇᐅᑏᑦ ᐊᒻᒪ ᓄᓇᖓ ᐊᑐᖅᑕᐅᓂᖓᓄᑦ ᐊᑭᓕᐅᑎᓂᒃ 

ᐱᖃᑕᐅᔪᓐᓇᕐᓗᑎᒃ) ᐱᖃᓯᐅᑎᓗᒋᑦ ᑲᒪᒋᔭᐅᔭᕆᐊᓕᓕᒫᑦ. 

ᑐᙵᕕᒃᑯᓪᓕ ᐃᓱᒪᒋᔭᓖᑦ ᒐᕙᒪᑐᖃᒃᑯᑦ ᐋᔩᖅᑎᐊ ᑮᓇᐅᔭᓕᕆᔾᔪᑎᒃᓴᓂᒃ ᐋᔩᕈᑎᖃᕈᓐᓇᓪᓗᐊᕐᓂᖓᓂᒃ ᐱᔭᒃᓴᖏᑦᑕ ᐃᓗᐊᓂ, 

ᐃᓚᐅᓪᓗᑎᒃ ᓄᓇ ᐊᑐᖅᑕᐅᓂᖓᓄᑦ ᐊᑭᓕᐅᑏᑦ ᐊᒻᒪ ᐊᓯᖏᑦ ᑮᓇᐅᔭᓕᐊᖑᔪᑦ ᐊᒃᑐᐊᖃᑦᑕᐅᑎᓂᖏᑦ ᓄᓇᕗᑦ ᒐᕙᒪᖓᑕ 

ᑎᒍᕙᓪᓕᐊᓛᖅᑕᖏᑦ ᐱᔪᓐᓇᕐᓂᖅᑖᖅᓯᒪᓕᕐᓂᖓᓄᑦ ᐊᒻᒪ ᓄᓇᕗᒻᒧᑦ ᑮᓇᐅᔭᖃᖅᑎᑦᑎᔾᔪᓯᑎᒍᑦ. 

ᔫᑳᓐᒥ ᐊᒻᒪ ᓄᓇᑦᓯᐊᕐᒥ ᐱᔪᓐᓇᕐᓂᖅᑖᕐᑎᑦᑎᕙᓪᓕᐊᓂᕐᒧᑦ ᐱᓕᕆᐊᒃᓴᕆᔭᐅᓚᐅᖅᑐᓂ ᑲᓇᑕᐅᑉ ᐋᔩᖅᑎᑦᑎᔨᓪᓗᐊᑕᖓ 

ᓅᑕᐅᓂᐊᖅᑐᑦ ᐃᓗᓕᓕᒫᖏᓐᓂᒃ ᐋᔩᕈᑎᖃᕈᓐᓇᓚᐅᖅᑐᖅ, ᐃᓚᐅᙱᖦᖢᑎᒃ  ᐲᖅᓯᕕᐅᓯᒪᙱᑦᑐᓂᒃ ᑮᓇᐅᔭᖅᑖᕈᓐᓇᕐᕈᑏᑦ ᐊᒻᒪ 

ᓄᓇ ᐊᑐᖅᑕᐅᓂᖓᓄᑦ ᐊᑭᓕᐅᑏᑦ. 

 

4.11.2 ᐋᔩᕈᑎᖃᕐᓂᕐᒧᑦ ᒪᓕᒃᑕᐅᔪᒃᓴᐃᑦ 

ᔫᑳᓐ ᐊᒻᒪ ᓄᓇᑦᓯᐊᖅ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᖏᑦ ᐋᔩᕈᑕᐅᑎᓪᓗᒋᑦ, ᐋᔩᖃᑎᒌᒍᑕᐅᓂᐊᖅᑐᑦ ᐊᖏᕈᑕᐅᓇᓱᔅᓲᓚᐅᖅᑐᖅ. 

ᒐᕙᒪᑐᖃᒃᑯᓐᓂᙶᖅᑐᖅ ᐅᖃᓚᐅᖅᑐᖅ ᓄᓇᑦᓯᐊᑉ ᐱᔪᓐᓇᕐᓂᖅᑖᕈᑎᖏᑦᑕ ᐋᖅᑭᒃᓯᒪᓂᖓᓄᑦ ᐊᖏᕈᑎ 

ᑐᑭᒧᐊᒍᑎᑦᑎᐊᕙᐅᓚᐅᕋᓱᒋᓪᓗᓂᐅᒃ ᐋᔩᖃᑎᒌᖕᓂᐅᔪᓄᑦ  ᐃᓗᓕᓕᒫᖏᑦ ᐅᖃᑕᐅᑦᑎᐊᓚᐅᕐᓂᖏᑦ ᐊᒻᒪ ᐋᔩᕈᑕᐅᑦᑎᐊᕐᓂᖏᓐᓄᑦ 

ᐋᔩᕈᑎᖃᖅᑐᓕᒫᑦ ᐃᓱᒪᒋᔭᖏᑦ ᓴᖅᑭᓚᐅᖅᑐᑦ ᐊᖏᕈᑎ ᐱᔭᕇᖅᑕᐅᖕᒪᑦ. 

                                            
59  Supra, ᑎᑎᕋᖅᓯᒪᔪᖅ 38 

ᓄᓇᕗᑦ ᒐᕙᒪᖓᑦ ᐊᒻᒪ ᑐᙵᕕᒃᑯᑦ ᐊᖏᖃᑎᒌᓚᐅᖅᑐᑦ ᐋᔩᖃᑎᒌᖕᓂᐅᓂᐊᖅᑐᓄᑦ ᒪᓕᒃᑕᐅᔪᒃᓴᐃᑦ ᐋᖅᑭᒃᑕᐅᕐᖓᕈᑖᓂᒃ 

ᐋᖅᑭᒃᓯᒪᓪᓗᓂ "ᓴᓂᖅᑯᑦᑕᕐᓇᕈᑏᑦ ᐊᓂᒡᒎᑎᔪᒪᓪᓗᒋᑦ" ᐊᒻᒪ ᐋᔩᖃᑎᒌᖕᓃᑦ ᐱᒋᐊᖅᓯᒪᓕᕐᐸᑕ ᑐᑭᒧᐊᒍᑕᐅᔪᓐᓇᕐᓂᐊᖅᖢᓂ. 

ᒪᓕᒃᑕᐅᖃᑦᑕᕐᓂᐊᖁᔭᖏᑦ ᐅᖃᐅᓯᖏᑦ ᑕᒪᕐᒥᐸᓗᒃ ᐱᔭᐅᓂᑰᔪᑦ ᓄᓇᑦᓯᐊᑉ ᐱᔪᓐᓇᕐᓂᖅᑖᕈᑎᖏᑦᑕ ᐋᖅᑭᒃᓯᒪᓂᖓᓄᑦ ᐊᖏᕈᑎᒥ. 

ᐱᔪᓐᓇᕐᓂᖅᑖᕐᓂᐊᕐᓂᕐᒧᑦ ᐋᔩᖃᑎᒌᖕᓂᐅᓂᐊᖅᑐᑦ ᖃᖓ ᐱᒋᐊᓪᓗᐊᕐᒪᖔᑕ ᐊᖏᕈᑕᐅᒃᐸᑦ, ᓄᓇᕗᑦ ᒐᕙᒪᖓᑦ ᐊᒻᒪ ᑐᙵᕕᒃᑯᑦ 

ᑖᔅᓱᒥᖓ ᒪᓕᒃᑕᐅᔪᒃᓴᐃᑦ ᐋᖅᑭᒃᑕᐅᕐᖓᕈᑖᓂᒃ ᑐᓐᓂᖅᑯᑎᖃᓪᓚᕆᖕᓂᐊᖅᑐᑦ ᑲᓇᑕᐅᑉ ᐋᔩᖅᑎᑎᔨᓪᓗᐊᑕᖓᓄᑦ. 

 

4.11.3 ᖃᖓᒃᑰᓇᔭᕐᒪᖔᑕ 

ᓄᓇᕗᑦ ᒐᕙᒪᖓᑦ ᐱᔪᓐᓇᕐᓂᖅᑖᕐᓂᕐᒧᑦ ᐊᖏᕈᑎᑖᖅᓯᒪᔪᒪᓂᕋᓚᐅᖅᑐᖅ ᑎᓯᐱᕆ 2008-ᒥ. ᒪᓕᒃᑕᐅᔪᒃᓴᓂᒃ ᐋᖅᑭᒃᓯᕐᖓᐅᑎ 

ᑐᕌᒐᖅᑖᖅᑎᑦᑎᓚᐅᖅᑐᖅ ᑎᓯᐱᕆ 31, 2007-ᒥ ᐊᖏᕈᑎᐅᑉ ᑐᙵᕕᒋᓂᐊᖅᑕᖏᑦ ᓴᖅᑭᓯᒪᓂᐊᕐᓗᑎᒃ. ᓇᓗᓇᐃᖅᓯᓚᐅᕐᒥᔪᖅ, 

ᐊᖏᕈᑎᕐᖓᐅᑦ ᑖᓐᓇ ᑲᔪᓯᑎᑕᐅᒃᐸᑦ, ᐋᔩᕈᑎᖃᖅᑐᑦ ᓴᖅᑭᑦᑎᓇᓱᓪᓚᑦᑖᕐᓗᑎᒃ ᐋᔩᕈᑎᖃᕆᐊᖃᕐᓂᖏᓐᓂᒃ ᐊᒻᒪ ᑭᖑᓪᓕᕐᐹᒥ 

ᐱᔪᓐᓇᕐᓂᖅᑖᕐᓂᕐᒧᑦ ᐊᖏᖃᑎᒌᒍᑎᒥᒃ ᐊᑎᓕᐅᓯᓗᑎᒃ ᔫᓐ 30, 2010 ᑎᑭᑉᐸᑦ. ᐊᖏᕈᑎᐅᑉ ᐊᑐᓕᕆᐊᕋᔭᕐᓂᖓᓄᑦ ᑐᕌᒐᕆᔭᐅᔪᖅ 

ᐅᓪᓗᖅ ᐄᐳᓗ 1, 2011. 

ᐅᓪᓘᒃ ᑖᒃᑯᐊ ᑐᕌᒑᒃ ᓂᕆᐅᖕᓂᖃᑦᑎᐊᕐᓂᒃᑯᑦ ᑐᕌᒐᖅᑖᖑᓯᒪᔫᒃ ᐃᖅᑲᓇᐃᔭᖅᑏᑦ ᐱᓕᒻᒪᒃᑎᑕᐅᓇᓱᒋᐊᖃᕐᓂᐊᕐᓂᖏᑦ ᐱᓯᑎᓄᑦ 

ᐃᖅᑲᓇᐃᔮᖑᕙᒃᑐᓄᑦ ᐱᓪᓗᒋᑦ ᐱᓯᒪᔭᐅᔭᕆᐊᖃᕐᓂᐊᕐᒪᑕ ᓄᓇᕗᑦ ᐱᔪᓐᓇᕐᓂᖅᑖᖅᓯᒪᓕᖅᑎᓪᓗᒍ. "ᐱᔪᓐᓇᕐᓂᖅᑖᐸᓪᓕᐊᓂᕐᒧᑦ 

ᐃᖅᑲᓇᐃᔭᖅᑎᐅᔭᕆᐊᖃᕐᓂᐊᖅᑐᑦ ᕿᒥᕐᕈᔭᐅᓂᖏᑦ", ᓄᓇᕗᑦ ᒐᕙᒪᖓᑕ ᐅᓂᒃᑳᓕᐊᕕᓂᐊ, ᓂᕆᐅᒍᑎᖃᖅᑐᖅ 

ᐱᔪᓐᓇᕐᓂᖅᑖᖅᓂᕆᔭᖏᑦ ᐊᑐᓪᓚᕆᓯᒋᐊᓛᕐᓂᖏᓐᓂᒃ 2012-ᒥ.60 

 

4.11.4 ᑕᒪᐃᓐᓄᑦ ᐊᑲᐅᒋᔭᐅᓇᔭᖅᑐᒥᒃ ᐋᔩᕈᑎᖃᕐᓂᖅ 

ᓄᓇᕗᑦ ᒐᕙᒪᖓᑦ ᐊᒻᒪ ᑐᙵᕕᒃᑯᑦ ᐊᑐᕈᓐᓇᖁᔨᔪᑦ ᐋᔩᖃᑎᒌᖕᓂᐅᓂᐊᖅᑐᑦ ᑲᑎᒪᖃᑕᐅᔪᓕᒫᓄᑦ ᐊᑲᐅᒋᔭᐅᔪᓐᓇᕐᓂᐊᖅᑐᒥᒃ 

ᐋᔩᕈᑎᖃᕈᒪᓪᓗᑎᒃ ᑕᒪᐃᓐᓄᑦ ᑳᓇᑕᐅᑉ, ᓄᓇᕗᑦ ᒐᕙᒪᖓᑕ ᐊᒻᒪ ᑐᙵᕕᒃᑯᑦ ᐱᒻᒪᕆᐅᒋᔭᖏᓐᓂᒃ. ᑕᒪᓐᓇ ᐃᓱᒪᒋᓪᓗᓂᐅᒃ, ᓄᓇᕗᑦ 

ᒐᕙᒪᖓᑦ ᐋᔩᖃᑕᐅᓂᐊᖅᑐᑦ ᐱᒋᐊᕈᑎᖃᖁᔭᖏᑦ ᑕᒪᐃᓐᓄᑦ ᐊᑲᐅᒋᔭᐅᓂᐊᖅᑐᓂᒃ ᐱᔪᓐᓇᕐᕕᖃᕐᕕᐅᓂᐊᖅᑐᑦ ᖃᐅᔨᓇᓱᖁᓪᓗᒋᑦ 

ᐱᔪᓐᓇᕐᓂᖅᑖᖑᓂᐊᖅᑐᓂ ᐃᖅᑲᓇᐃᔭᖅᑐᓕᕆᓂᕐᒧᑦ, ᐊᒻᒪ ᑮᓇᐅᔭᓕᕆᓂᕐᒧᑦ ᐃᓱᒪᒋᔭᐅᔪᑦ ᐋᔩᕈᑎᒋᔭᐅᓚᐅᖅᑳᖅᑎᓐᓇᒋᑦ. 

ᑐᙵᕕᒃᑯᑦ ᐅᒃᐱᕈᓱᖕᒪᑕ ᐱᔾᔪᑎᒃᓴᓪᓚᑦᑖᖅᑕᖃᙱᓐᓂᖓᓂᒃ ᖃᓄᐃᒻᒪᑦ ᑕᒪᐃᓐᓄᑦ ᐊᑲᐅᒋᔭᐅᓇᔭᖅᑐᒥᒃ ᐋᔩᕈᑎᖃᕋᓱᖕᓂᖅ 

ᑐᙵᕕᒋᔭᐅᓪᓗᐊᙱᒻᒪᔭᖔᑦ ᑲᒪᒋᔭᐅᔭᕆᐊᖃᖅᑐᓕᒫᓄᑦ, ᐃᖅᑲᓇᐃᔭᖅᑐᓕᕆᓂᖅ ᐊᒻᒪ ᑮᓇᐅᓕᕆᓂᖅ ᐃᓚᐅᓪᓗᑎᒃ. ᑕᐅᑐᖕᒪᓪᓕ 

ᐊᑲᐅᔪᒃᑯᑦ ᑕᒪᐃᓐᓄᑦ ᐊᑲᐅᒋᔭᐅᓇᔭᖅᑐᒃᑯᑦ ᐅᖃᒪᔭᐅᑕᐅᒃᐸᑕ ᑲᒪᒋᔭᕆᐊᓖᑦ ᐱᓪᓗᒋᑦ ᓄᖅᑲᖅᑎᑦᑎᔪᓐᓇᑐᐃᓐᓇᕆᐊᖃᕐᓂᖏᓐᓂᒃ 

ᐋᔩᖃᑎᒌᒃᑐᑦ ᐋᖅᑭᒋᐊᒐᒃᓴᐅᙱᑦᑐᓂᒃ ᓴᖅᑭᑦᑎᓐᓂᕐᐸᑕ ᐊᖏᖃᑎᒌᒍᓐᓇᐃᓪᓕᓂᖏᓐᓄᑦ. 

                                            
60  Supra, ᑎᑎᕋᖅᓯᒪᔪᖅ 12. 

5. ᐊᑐᓕᖅᑎᑦᑎᔭᕆᐊᖃᕐᓂᖅ “ᐃᓕᑦᑎᔾᔪᑕᐅᓯᒪᔪᓂᒃ” ᔫᑳᓐ ᐱᔪᓐᓇᕐᓂᖅᑖᕈᑎᖏᓐᓂ 

2003-ᒥ ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᐅᑉ ᐅᓂᒃᑳᖓ, ᐃᓄᓕᕆᔨᑐᖃᒃᑯᑦ ᔫᑳᓐ ᐱᔪᓐᓇᕐᓂᖅᑖᕐᐸᓪᓕᐊᓂᖓᓄᑦ ᐊᐅᓚᑦᑎᓂᕆᓯᒪᔭᒥᓂᒃ 

ᐱᓕᕆᐊᖑᓚᐅᖅᑐᓂᒃ ᕿᒥᕐᕈᖁᔨᓚᐅᖅᑐᖅ ᐊᒻᒪ ᐃᓕᑦᑎᔾᔪᑕᐅᓯᒪᔪᑦ ᐊᑐᓕᖅᑎᑕᐅᓗᑎᒃ ᐱᔪᓐᓇᕐᓂᖅᑖᕈᑕᐅᓂᐊᖅᑐᓄᑦ ᐊᒻᒪ 

ᑲᒪᒋᔭᒃᓴᖅᑖᖑᓂᐊᖅᑐᓄᑦ.61 ᐱᓗᐊᖅᑐᒥᒃ ᒐᕙᒪᑐᖃᒃᑯᑦ ᐊᐅᓚᑦᑎᔾᔪᑎᑖᕐᓗᑎᒃ ᐱᓕᕆᐊᒃᓴᓂᒃ ᓇᓗᓇᐃᔭᐃᔾᔪᑎᒃᓴᓂᒃ, ᐱᓕᕆᐊᑦ ᐊᒻᒪ 

ᐱᔭᕇᖅᑕᐅᔪᒃᓴᐃᑦ ᖃᖓᒃᑰᕋᔭᕐᒪᖔᑕ ᐋᖅᑭᒃᓯᓗᓂ, ᐊᒻᒪ ᐊᖅᑐᖅᓴᕐᓇᕈᑕᐅᑐᐃᓐᓇᕆᐊᓖᑦ ᓇᓗᓇᐃᔭᕐᓗᒋᑦ ᐊᑦᑎᒃᓯᑎᒋᐊᕐᓗᒋᓪᓗ 

ᐱᔪᓐᓇᕐᓂᖅᑖᖅᑎᑦᑎᔾᔪᓰ ᓅᑕᐅᔾᔪᑎᒃᓴᖏᑦᑕ ᐊᖏᕈᑏᑦ ᐊᑐᓕᖅᑎᓯᒋᐊᕐᐸᑕ. 

ᔫᑳᓐᒥ ᐅᓂᒃᑳᖅ, ᐅᖃᐅᓯᐅᖅᑲᐅᔪᖅ ᑕᕝᕙᓂ ᐅᓂᒃᑳᕐᒥ, ᐊᑑᑎᖃᑦᑎᐊᖅᑐᒃᑯᑦ ᑐᑭᒧᐊᒍᑎᒃᓴᓂᒃ ᐊᑐᐃᓐᓇᐅᑎᑦᑎᖕᒪᑦ ᓄᓇᕗᑦ 

ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᖓᓄᑦ. ᓇᓗᓇᐃᖅᓯᓯᒪᖕᒪᑦ ᑲᔪᓯᑦᑎᐊᕈᓐᓇᓚᐅᖅᑐᓂᒃ ᐊᒻᒪ ᓇᐅᒃᑯᑦ ᐊᑲᐅᓯᒋᐊᖅᑎᑦᑎᔪᓐᓇᕐᒪᖔᑦ 

ᐱᔪᓐᓇᕐᓂᖅᑖᕐᐹᓪᓕᕐᓂᕐᒧᑦ ᐊᖏᕈᑎᐅᑉ, ᑐᓂᕐᕈᑕᐅᓂᖓ ᐊᒻᒪ ᐊᑐᓕᖅᑎᑕᐅᓂᖓ. ᔫᑳᓐᒥ ᐅᓂᒃᑳᖅ ᓇᓗᓇᐃᖅᓯᓯᒪᑦᑎᐊᖅᑐᖅ 

ᐃᓱᒫᓘᑎᒃᓴᐃᑦ ᕿᒥᕐᕈᔭᐅᑦᑎᐊᖅᑳᕆᐊᖃᕐᓂᖏᓐᓂᒃ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐋᔩᖃᑎᒌᒍᑏᑦ ᐱᒋᐊᓚᐅᖅᑳᖅᑎᓐᓇᒋᑦ, 

ᐋᔩᖃᑎᒌᒃᑐᑦ ᓱᓕᔪᕆᖃᑦᑕᐅᑎᓕᕈᓐᓇᖁᓪᓗᒋᑦ ᐊᒻᒪ ᑕᐅᑐᒃᑕᒥᓂᒃ ᐊᒻᒪ ᓂᕆᐅᒋᔭᒥᓂᒃ ᑐᑭᓯᐅᒪᖃᑦᑕᐅᑎᑦᑎᐊᓕᕈᓐᓇᖁᓪᓗᒋᑦ. 

ᑕᒪᓐᓇ ᑐᑭᓕᐅᕆᓂᐅᓚᐅᖅᑐᖅ ᐊᒻᒪ ᐅᓂᒃᑳᖅ ᑖᒃᑯᓄᖓ ᑐᕌᒐᓄᑦ ᐃᑲᔪᕐᐹᓪᓕᕈᑕᐅᓪᓗᐊᖅᑐᑦ, ᐊᒻᒪ ᓂᕆᐅᓇᖅᖢᓂ ᒥᓂᔅᑕᐅᑉ 

ᑐᑭᓯᓇᑦᑎᐊᖅᑐᓂᒃ ᐸᕐᓇᐅᑎᓕᐅᕈᑎᒋᓂᐊᕐᒪᖔᒋᑦ ᐊᒻᒪ ᑐᕌᒐᓪᓚᑦᑖᖑᓂᐊᖅᑐᓂᒃ ᓴᖅᑭᑦᑎᔾᔪᑎᒋᓗᓂᒋᑦ ᒐᕙᒪᑐᖃᒃᑯᑦ 

ᐋᔩᖅᑎᒋᓂᐊᖅᑕᖏᓐᓄᑦ.   

 

5.1 ᐊᖏᖃᑎᒌᒍᑎᐅᑉ ᐋᔩᕈᑕᐅᓂᖓ 

ᐃᓚᖏᑦ ᐃᓱᒫᓘᑕᐅᔪᑦ ᔫᑳᓐᒥ ᐅᓂᒃᑳᕐᒧᑦ ᓇᓗᓇᐃᖅᑕᐅᓚᐅᖅᑐᑦ ᑲᔪᓯᑦᑎᐊᕈᓐᓇᓚᐅᖅᑐᑦ, ᐊᑐᓕᖅᑎᑕᐅᓪᓗᐊᖅᖢᑎᒡᓗ ᓄᓇᕗᑦ 

ᐱᔪᓐᓇᕐᓂᖅᑖᕐᐸᓪᓕᐊᓂᖓᓄᑦ ᐋᔩᕈᑕᐅᓂᐊᖅᑐᓄᑦ: 

• ᖃᖓᒃᑯᑦ ᐋᔩᖅᑐᖃᖃᑦᑕᕐᓂᐊᕐᒪᖔᑦ ᐋᖅᑭᒃᑕᐅᓚᐅᕐᓂᖓ ᐃᖅᑲᓇᐃᔭᕈᑕᐅᔪᓐᓇᓚᐅᖅᑐᖅ, ᔫᑳᓐᒥ ᐃᖅᑲᓇᐃᔭᖅᑏᑦ 

ᐃᑲᔪᖅᓱᐃᓂᖏᓐᓄᑦ, ᐋᔩᖃᑎᒌᖕᓂᐅᔪᑦ ᐊᑯᓐᓂᖏᑦᑎᒍᑦ. 

• ᑮᓇᐅᔭᓕᕆᓂᕐᒨᖓᔪᑦ ᐋᔩᖃᑎᒌᒍᑎᒃᓴᓪᓗᐊᑕᓂ ᐲᖅᑕᐅᓂᖏᑦ ᐊᒻᒪ ᑮᓇᐅᔭᓕᕆᔨᒃᑯᓐᓄᑦ ᑲᒪᒋᔭᒃᓴᒫᙳᖅᑎᑕᐅᓂᖏᑦ 

ᐊᑲᐅᔪᒃᑯᑦ ᑲᒪᒋᔭᖃᕈᑎᒋᔭᐅᓚᐅᖅᑐᖅ. 

ᐅᑯᐊ ᐊᑐᓕᖁᔭᐅᓚᐅᖅᑐᑦ ᓯᕗᓂᒃᓴᒥ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐋᔩᖃᑎᒌᒍᑎᒃᓴᐃᑦ ᐊᑲᐅᓯᒋᐊᖁᓪᓗᒋᑦ: 

• ᓈᒪᔪᓂᒃ ᑮᓇᐅᔭᖃᖅᑎᑕᐅᓗᑎᒃ 

• ᐋᔩᖃᑎᒌᖕᓂᓪᓚᑦᑖᖑᔪᓂ ᑐᓴᐅᑎᓕᐊᖑᕙᒃᑐᑦ ᐊᑲᐅᓯᒋᐊᕐᓗᒋᑦ 

• ᐋᖅᑭᒃᑐᖃᕐᓗᓂ ᐊᒻᒪ ᐊᑐᓕᖅᑎᑕᐅᓗᓂ ᒫᓐᓇ ᐃᖅᑲᓇᐃᔭᖅᑎᒋᔭᐅᔪᑦ ᖃᓄᖅ ᐱᓯᒪᔭᐅᖏᓐᓇᕈᓐᓇᕐᓂᐊᕐᒪᖔᑕ. 

5.2 ᑐᓂᕐᕈᑎᒋᔭᐅᓂᖏᑦ ᐊᒻᒪ ᐊᑐᓕᖅᑎᑕᐅᓂᖏᑦ 

ᔫᑳᓐᓂ ᐅᓂᒃᑳᖅ ᖃᓄᖅᑑᕆᐊᖁᔨᓚᐅᕐᒥᔪᖅ ᐱᔪᓐᓇᕐᓂᖅᑖᕐᓂᐊᕐᓂᕐᒧᑦ ᐊᖏᕈᑎ ᐊᑎᓕᐅᖅᑕᐅᕌᓂᒃᓯᒪᓕᕐᐸᑦ ᑐᓂᕐᕈᑕᐅᓂᐊᖅᑐᑦ 

ᐊᑐᓕᖅᑎᑕᐅᓂᐊᖅᑐᓪᓗ ᐱᓪᓗᒋᑦ. ᐊᒻᒪᓗ ᓱᓕ, ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᒃ ᐅᖃᐅᓯᖃᓚᐅᖅᑐᖅ ᔫᑳᓐ ᐱᔪᓐᓇᕐᓂᖅᑖᕈᑎᒃᓴᖏᓐᓂᒃ 

ᓅᑦᑎᓂᕐᒧᑦ ᐊᖏᕈᑎᒥᒃ ᐊᑐᓕᖅᑎᑦᑎᔾᔪᑎᒃᓴᓪᓗᐊᑕᓂᒃ ᐊᐅᓚᑦᑎᔾᔪᑎᓕᐊᖑᓯᒪᔪᑦ "ᓈᒻᒪᙱᓗᐊᖅᑐᑦ".62 ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᒃ 

ᐊᐅᓚᑦᑎᐊᕐᔫᒥᓇᔭᕐᓂᕋᐃᓚᐅᖅᑐᖅ ᐊᑕᖏᐅᒪᔪᒥᒃ ᐊᐅᓚᑦᑎᔾᔪᑎᑕᖃᕐᐸᑦ ᐱᓕᕆᐊᖃᖃᑕᐅᔪᓄᑦ ᐊᒃᓱᕈᓐᓇᙱᓐᓂᖅᓴᐅᓗᓂ. 

                                            
62 Supra, ᑎᑎᕋqᓯᒪᔪq 1. 

6. ᐱᔾᔪᑎᓪᓗᐊᑕᐃᑦ ᑕᐃᒃᑲᓐᓂᕐᓗᒋᑦ ᐊᒻᒪ ᖃᓄᐃᓕᐅᖁᔨᔾᔪᑏᑦ 

ᐱᐊᓂᒍᑎᒋᓗᒋᑦ, ᐱᔭᒃᓴᖅᑖᖅᑎᑕᐅᓚᐅᕋᒪ, ᐊᓯᒋᒐᓗᐊᖅᑎᓪᓗᓂᒋᑦ: 

• ᐊᑑᑎᖃᖅᑐᒃᑯᑦ ᐱᓕᕆᖃᑎᒌᒍᓐᓇᖅᓯᑎᓪᓗᑎᒃ ᓄᓇᕗᑦ ᒐᕙᒪᖓᑦ ᐊᒻᒪ ᑐᙵᕕᒃᑯᑦ ᐋᔩᖃᑎᒌᖕᓂᐅᓂᐊᖅᑐᑦ ᓯᕗᕐᖔᒍᑦ; 

• ᖃᐅᔨᓇᓱᒡᓗᒋᑦ ᐋᔩᖃᑎᒌᖕᓂᐅᓂᐊᖅᑐᑦ ᑲᔪᓯᑦᑎᐊᕐᓂᐊᕐᐸᑕ ᐋᖅᑭᒃᓯᒪᔭᕆᐊᓖᑦ ᐱᑕᖃᕐᒪᖔᑕ; ᐊᒻᒪ 

• ᑐᓴᖅᑕᐅᑎᓪᓗᒋᑦ ᒐᕙᒪᑐᖃᒃᑯᑦ ᐃᓱᒪᒋᔭᖏᑦᑕ ᐊᒻᒪ ᑐᑭᒧᐊᒍᑎᒋᔪᒪᔭᖏᑦᑕ ᐱᕙᓪᓕᐊᓂᖏᑦ. 

 

6.1 ᐱᓕᕆᖃᑎᒌᑦᑎᐊᕈᓐᓇᕐᓃᑦ 

ᓯᕗᓪᓕᖅ ᐱᔭᒃᓴᖅᑖᕆᓯᒪᔭᒪ ᑐᕌᒐᖓ ᐱᓪᓗᒍ, ᐅᒃᐱᕈᓱᒃᑐᖓ ᖃᐅᔨᑎᑦᑎᒋᐊᖃᑦᑕᕐᓂᖅ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ 

ᑲᒪᒋᔭᐅᔭᕆᓕᖕᓂᒃ ᑐᙵᕕᒃᑯᑦ ᐊᒻᒪ ᓄᓇᕗᑦ ᒐᕙᖓᑕ ᐋᔩᖅᑎᑦᑎᔨᓪᓗᐊᑕᖏᓐᓂᒃ ᐃᓅᖃᑎᖃᑦᐊᑎᕈᓐᓇᕐᓂᕐᒥᒃ ᓴᖅᑭᑦᑎᓯᒪᓂᖓᓂᒃ. 

ᑖᒃᑯᐊ ᐊᑑᑎᖃᓪᓚᕆᖕᓂᐊᖅᑐᑦ ᓯᕗᓂᒃᓴᒥ ᐋᔩᖃᑎᒌᖕᓂᐅᓛᖅᑐᓄᑦ. 

 

6.2 ᐋᖅᑭᒃᓯᒪᓂᐅᔪᑦ ᓈᒪᑦᑎᐊᕋᓗᐊᕐᐸᑦ? 

ᓱᓕ ᐅᕙᓐᓄᑦ ᐊᐱᖅᑯᑕᐅᓪᓗᐊᑕᖃᑦᑕᖅᓯᒪᔪᖅ ᓄᓇᕗᒻᒥ ᐋᖅᑭᒃᓯᒪᓂᐅᔪᑦ ᓈᒪᒐᓗᐊᕐᒪᖔᑕ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ 

ᐋᔩᖃᑎᒌᒍᑎᒃᓴᐃᑦ ᑲᔪᓯᑦᑎᐊᕈᓐᓇᕐᓂᐊᕈᑎᒃ ᐅᖃᐅᔾᔪᖅᓱᐃᖁᔭᐅᓪᓗᖓ. 

ᓄᓇᕗᑦ ᒫᓐᓇ ᑲᒪᒋᔭᒃᓴᐅᑎᖏᓐᓄᑦ ᐊᒃᓱᕉᓴᒍᑎᒋᓪᓚᕆᒃᓯᒪᔭᖏᑦ ᑕᕝᕙᓂ ᐅᓂᒃᑳᒥ ᓇᓗᓇᐃᖅᓯᒪᔪᑦ ᐱᔾᔪᑎᒋᓪᓗᒋᑦ, ᑭᐅᔭᕐᓂᖅᑐᖅ 

ᐋᒃᑳ. 

ᐱᔭᕆᐊᑭᑦᑐᒃᑯᑦ ᑭᐅᓯᔾᔪᑎ, ᑭᓯᐊᓂ, ᒫᓐᓇ ᐋᖅᑭᒃᓯᒪᓂᐊ ᒪᓕᒃᖢᒍ ᓈᒻᒪᙱᓗᐊᕐᒪᑦ. ᐊᒡᓛᑦ, ᐱᔪᓐᓇᕐᓂᖅᑖᕐᐸᓪᓕᐊᓂᖅ 

ᕿᒪᒃᑕᐅᓚᐅᖅᓯᒪᔪᖅ ᑎᓯᐱᕆ 2004-ᒥ. ᑲᓇᑕᐅᑉ ᒐᕙᒪᖓᑦ ᐅᖃᐃᓐᓇᖃᑦᑕᖅᓯᒪᔪᖅ ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᓂᕐᒥᒃ 

ᐃᑲᔪᖅᓱᐃᓂᕋᖅᖢᓂ. ᐊᑯᓂᐊᓗᒃ ᐊᑐᐊᒐᕆᓇᓱᒃᓯᒪᓕᖅᑖ ᐅᑭᐅᖅᑕᖅᑐᕐᒥ ᐊᒡᒍᖅᓯᒪᔪᑦ ᐱᔪᓐᓇᕐᓂᖅᑖᖅᑎᓐᓇᓱᒋᐊᒃᓴᖅ. 

ᒐᕙᒪᑐᖃᒃᑯᑦ ᐱᓂᐊᕐᓂᕋᖅᓯᒪᔭᖏᑦ ᒪᓕᒃᖢᒋᑦ, ᓄᓇᕗᑦ ᒐᕙᒪᖓᑦ ᐊᒻᒪ ᑐᙵᕕᒃᑯᑦ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ 

ᐅᐸᓗᖓᐃᔮᓂᒃᓯᒪᔪᑦ. ᒐᕙᒪᓕᕆᓂᒃᑯᑦ ᓂᕆᐅᒋᔭᐅᔪᑦ ᐊᖏᔪᒻᒪᕆᐅᔪᑦ. ᑕᕝᕙᓂ ᐅᓂᒃᑳᕐᒥ ᐅᖃᐅᓯᐅᓯᒪᖕᒪᑕ, 

ᐱᔪᓐᓇᕐᓂᖅᑖᕐᐸᓪᓕᐊᓂᖅ ᒐᕙᒪᓕᕆᓂᒃᑯᑦ ᑐᕌᒐᕆᔭᐅᓯᒪᒻᒪᕆᖕᒪᑦ ᓄᓇᕗᑦ ᒐᕙᒪᖓᓄᑦ ᐊᒻᒪ ᑐᙵᕕᒃᑯᓐᓄᑦ. ᐊᒥᓱᑦ 

ᐋᖅᑭᒃᓯᒪᓂᐅᔪᑦ ᐃᓂᓪᓛᓂᒃᓯᒪᔪᑦ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐋᔩᖃᑎᒌᖕᓃᑦ ᐱᒋᐊᕈᓐᓇᖅᓯᓪᓗᑎᒃ: 

•  ᐅᖃᒪᔭᐅᑕᐅᓂᐊᖅᑐᓂ ᐊᑕᐅᓯᑐᐊᖅ ᓄᓇᑖᕈᑕᐅᓯᒪᔪᖅ, ᓄᓇᖃᖅᑳᖅᓯᒪᔪᑦ ᐊᑕᐅᓯᐅᓪᓗᑎᒃ ᐊᒻᒪ ᓄᓇᑖᕆᔭᐅᓯᒪᔪᖅ 

ᐊᑕᐅᓯᐅᓪᓗᓂ; ᐊᒻᒪ 

• ᑕᒪᕐᒥᒃ ᓄᓇᕗᑦ ᒐᕙᒪᖓᑦ ᐊᒻᒪ ᑐᙵᕕᒃᑯᑦ ᓴᖅᑭᑦᑎᓯᒪᔪᑦ ᑲᒪᒋᔭᒃᓴᐅᑎᓂᒃ ᕿᒥᕐᕈᔭᖃᑦᑎᐊᖅᓯᒪᓂᕐᒥᓂᒃ 

ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐋᔩᕈᑕᐅᓂᐊᖅᑐᓂᒃ. 

6.3 ᖃᓄᐃᓕᐅᖁᔨᔾᔪᑏᑦ 

ᐹᓃᑦᑐᑦ ᐱᓪᓗᒋᑦ, ᐅᑯᐊ ᖃᓄᐃᓕᐅᖁᔾᔪᑏᑦ ᐱᔪᓐᓇᕐᓂᖅᑖᕐᐸᓪᓕᐊᓂᐊᕐᓂᕐᒧᑦ ᐋᔩᖃᑎᒌᖕᓂᐅᓂᐊᖅᑐᓄᑦ ᑕᕝᕙᙵᑦ ᐅᓂᒃᑳᒥᒃ 

ᓴᖅᑭᓯᒪᔪᑦ: 

• ᑕᐃᔭᒃᓴᐃᑦ ᐊᒥᓲᔪᑦ ᖃᐅᑕᒫᑦ ᐊᓪᓗᕋᑐᐃᓐᓇᖃᑦᑕᕐᓂᖅ ᐱᓪᓗᒍ. ᓅᑕᐅᓂᐊᖅᑐᑦ ᐱᓕᕆᐊᒃᓴᐃᑦ ᐃᒻᒥᒃᑰᖅᑕᕐᓗᒋᑦ ᑲᒪᒋᔭᐅᖁᔭᒃᑲ 

ᓄᓇᕗᑦ ᒐᕙᒪᖓᓄᑦ ᐊᒻᒪ ᒐᕙᒪᑐᖃᒃᑯᓐᓄᑦ. ᓄᓇᕗᑦ ᒫᓐᓇ ᑲᒪᒋᔭᒃᓴᐅᑎᖏᓐᓄᑦ ᐊᒥᓱᐊᓗᖕᓂᒃ ᐊᒃᓱᕉᓴᒍᑎᖃᕐᐸᒃᑎᓪᓗᒍ, 

ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᓂᖅ ᐃᓛᒃᑰᓕᖓᔪᑎᒍᑦ ᑲᒪᒋᔭᐅᖁᓇᔭᖅᑕᕋ. 

• ᐲᖅᓯᕕᐅᓯᒪᙱᑦᑐᓂᒃ ᑮᓇᐅᔭᖅᑖᕈᓐᓇᕐᕈᑎ, ᐊᖏᕈᑕᐅᔪᒃᓴᖅ, "ᐊᔾᔨᒌᒃᑎᑦᑎᔭᕆᐊᖃᕐᓂᐊᖅᑐᖅ ᑕᒪᐃᓐᓅᖓᓗᓂᓗ" 

ᐅᑭᐅᖅᑕᖅᑐᒥ ᐱᔪᓐᓇᕐᕕᖃᕐᕕᐅᔪᓄᑦ. 

• ᑕᕝᕙᓂ ᐅᓂᒃᑳᕐᒥ ᓇᓗᓇᐃᖅᓯᒪᖕᒪᑦ, ᐃᖅᑲᓇᐃᔭᖅᑎᖃᕆᐊᖃᕐᓂᖅ ᓈᒻᒪᒃᑐᒃᑯᑦ ᑲᒪᒋᔭᐅᔪᓐᓇᙱᑉᐸᑦ, ᑕᐃᒪ ᓈᒻᒪᔾᔮᙱᓚᑦ 

ᒐᕙᒪᑐᖃᒃᑯᑦ ᑲᒪᒋᔭᒃᓴᐅᑎᖏᑦ ᓅᑦᑕᕆᐊᒃᓴᖅ. ᑳᓇᑕ ᐱᓕᕆᐊᖃᖃᑎᖃᕆᐊᖃᕐᓂᐊᖅᑐᖅ ᓄᓇᕗᑦ ᒐᕙᒪᖓᓂᒃ ᐊᒻᒪ 

ᑐᙵᕕᒃᑯᓐᓂᒃ ᒫᓐᓇ ᓴᖅᑭᔮᕐᐸᒌᖅᑐᑦ ᐊᒻᒪ ᓄᑖ ᐱᓕᕆᔪᓐᓇᖅᓯᕙᓪᓕᐊᔾᔪᑎᒃᓴᐃᑦ ᐊᒻᒪ ᐊᔪᕈᓐᓃᖅᓴᕈᑎᒃᓴᐃᑦ ᐃᓄᖕᓄᑦ 

ᐃᖅᑲᓇᐃᔭᓕᕈᑕᐅᔪᓐᓇᕐᓂᐊᖅᑐᑦ ᐃᓕᓐᓂᐊᖅᓯᒪᓂᖃᕆᐊᓕᖕᓄᑦ ᐱᔭᕆᑐᔪᓂᒃ, ᓱᓇᑐᐃᓐᓇᕐᓂᖅ ᖃᐅᔨᓴᖅᑎᐅᓂᕐᒥᒃ ᐊᒻᒪ 

ᐱᓯᑎᕐᔪᐊᖑᓂᕐᒧᑦ ᓅᑕᐅᔪᒃᓴᓂᒃ. ᑮᓇᐅᔭᐃᑦ ᑖᒃᑯᓇᓂ ᐃᖅᑲᓇᐃᔭᓚᐅᖅᑳᕋᑎᒃ ᐱᓕᒻᒪᒃᓴᐃᔾᔪᑏᑦ ᐱᑕᖃᕆᐊᖃᕐᓂᐊᖅᑐᑦ 

ᓄᓇᒥᙶᖅᓯᒪᔪᓂᒃ ᐊᐅᓚᑦᑎᔪᓐᓇᕐᓂᕐᒧᑦ ᓄᓇᕗᑦ ᐱᔪᓐᓇᕐᓂᖅᑖᕌᓂᒃᓯᒪᓕᖅᑎᓪᓗᒍ. ᐊᖏᕈᑎᑕᖃᕆᐊᖃᕐᓂᐊᖅᑐᖅ ᑖᒃᑯᐊ 

ᖃᖓᒃᑰᔭᕆᐊᖃᕐᓂᐊᕐᒪᖔᑕ ᐊᒻᒪ ᑐᕌᒐᐅᔪᓐᓇᕐᓂᐊᖅᑐᓄᑦ. 

• ᐱᔭᕆᐊᑐᔪᐊᓗᒃ ᐊᒻᒪ ᐊᑭᑐᔪᒻᒪᕆᒃ ᒪᓕᒐᑎᒍᑦ ᐊᐅᓚᑦᑎᔾᔪᓯᖅ ᐊᑲᐅᓯᑎᑦᑕᕆᐊᖃᒻᒪᕆᒃᑐᖅ ᐊᒻᒪ ᑭᒃᑯᑐᐃᓐᓇᐃᑦ ᒐᕙᒪᓕᕆᔨᖏᑦ 

ᓈᒪᔪᓂᒃ ᑮᓇᐅᔭᖃᖅᑎᑕᐅᔭᕆᐊᓖᑦ ᐊᑲᐅᔪᒃᑯᑦ ᑮᓇᐅᔭᐃᔭᕐᕕᐅᔪᓐᓇᖅᓯᓂᐊᕈᓂ ᓄᓇᕗᑦ. 

• ᑐᙵᕕᒃᑯᑦ ᐃᓚᐅᓪᓚᕆᖁᔭᐅᔪᑦ ᐋᔩᖃᑎᒌᖕᓂᐅᓂᐊᖅᑐᓄᑦ ᓈᒪᔪᓂᒡᓗ ᑮᓇᐅᔭᖃᖅᑎᑕᐅᓗᑎᒃ ᐃᓚᐅᔪᓐᓇᖁᓪᓗᒋᑦ. 

ᐋᔩᖃᑎᒌᖕᓂᐅᔪᑦ ᐋᖅᑭᒃᑕᐅᓯᒪᓪᓗᐊᖅᑐᑦ ᒪᕐᕉᖕᓄᑦ ᐊᖏᕈᑎᒋᔭᐅᓇᓱᖕᓂᐊᕐᓗᓂ ᐊᔪᕐᓇᙱᑐᐊᕌᖓᑦ ᐊᒻᒪ ᐊᒥᓱᓄᑦ 

ᐊᖏᕈᑎᒋᔭᐅᓂᐊᕐᓗᓂ ᑕᐃᒪᐃᑦᑕᕆᐊᖃᕌᖓᑦ ᑭᓯᐊᓂ. 

• ᐃᓄᓕᕆᔨᑐᖃᒃᑯᑦ ᐃᖅᑲᓇᐃᔭᖅᑎᖏᑦ ᐱᓯᒪᔭᐅᙱᓐᓇᕈᑎᒃᓴᖏᓐᓂᒃ ᐸᕐᓇᐅᑎ ᕿᒥᕐᕈᔭᐅᑦᑎᐊᕆᐊᖃᕐᓂᐊᖅᑐᖅ. 

• ᒐᕙᒪᑐᖃᒃᑯᑦ ᐃᓱᒪᒃᓴᖅᓯᐅᕈᑎᖃᓪᓗᐊᖅᑐᑦ ᖁᕝᕙᓯᖕᓂᖅᓴᒥᒃ ᓄᓇᒥᒃ ᖃᐅᔨᓴᖃᑦᑕᕐᓂᕐᒧᑦ ᐱᓕᕆᐊᒃᓴᐅᓇᔭᖅᑐᒥᒃ 

ᑮᓇᐅᔭᖃᖅᑎᑦᑎᔭᕆᐊᒃᓴᖅ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐋᔩᖃᑎᒌᒍᑎᒃᓴᓂ. ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᓂᐅᑉ ᓯᓚᑖᒍᑦ, 

ᐃᓱᒪᒋᔭᐅᓪᓗᐊᖅᑐᖅ, ᐱᔭᕆᐊᖃᓕᕐᐸᒃᑐᑦ ᒪᓕᒡᓗᒋᑦ, ᓄᓇᕗᑦ ᒐᕙᒪᖓᑦ ᐋᖅᑭᒃᓯᒪᓂᐅᔭᕆᐊᓕᖕᓄᑦ ᑮᓇᐅᔭᓂᒃ ᑐᕌᖓᑎᑦᑎᓂᖅ 

ᐱᓕᕆᐊᕆᔭᐅᔪᓐᓇᖅᓯᖁᓪᓗᒋᑦ ᓄᓇᕗᑦ "ᓄᓇᒦᑦᑐᖁᑎᖏᑦ" ᐱᔾᔪᑎᒃᓴᐃᑦ. 

• ᐊᑑᑎᖃᖅᑐᒥᒃ ᑐᓴᐅᒪᑎᑦᑎᔾᔪᑎᒃᓴᒥᒃ ᐸᕐᓇᒃᓯᔪᖃᕆᐊᖃᕐᓂᐊᖅᑐᖅ, ᐅᑯᐊ ᐃᓚᐅᓪᓗᑎᒃ i) ᐊᒃᑐᖅᑕᐅᓂᐊᖅᑐᑦ 

ᐃᓄᓕᕆᔨᑐᖃᒃᑯᓐᓂ ᐃᖅᑲᓇᐃᔭᖅᑐᑦ, ᓄᓇᕗᑦ ᒐᕙᒪᖓᓄᑦ ᓅᑦᑕᕆᐊᒃᓴᖅ ᐅᓄᕐᓂᖅᓴᐃᑦ ᐊᖏᕈᓐᓇᖁᓪᓗᒋᑦ; ᐊᒻᒪ ii) 

ᐱᕙᓪᓕᐊᑎᑦᑎᓂᕐᒥᒃ ᐱᓇᓱᐊᖅᑏᑦ ᓴᖅᑭᑦᑎᖃᑎᒋᔭᐅᓗᑎᒃ, ᓄᓇᕗᒻᒥ ᐱᓕᕆᐊᖃᕈᓐᓇᐃᓐᓇᖁᓪᓗᒋᑦ. ᐱᒻᒪᕆᐅᓂᐊᖅᑐᖅ 

ᐱᓕᕆᐊᒃᓴᓄᑦ ᑮᓇᐅᔭᖃᖅᑎᑦᑎᔩᑦ ᖁᓚᓕᖅᑎᑦᑕᐃᓕᓇᓱᒋᐊᖏᑦ ᐱᔪᓐᓇᕐᓂᖅᑖᕐᐸᓪᓕᐊᓂᕐᒧᑦ ᐋᔩᕈᑏᑦ ᑲᔪᓯᑎᓪᓗᒋᑦ 

ᐱᓇᓱᐊᖅᑏᑦ ᓄᓇᕗᑦ ᑮᓇᐅᔭᑎᒍᑦ ᐱᕙᓪᓕᐊᓂᖓᓄᑦ ᐱᓕᕆᐊᖃᖃᑕᐅᖏᓐᓇᖁᓪᓗᒋᑦ. 

• ᔫᑳᓐᒧᑦ ᐅᓂᑳᕐᒥ ᐊᒻᒪ ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᐅᑉ 2003-ᒥ ᔫᑳᓐ ᐱᔪᓐᓇᕐᓂᖅᑖᕐᐸᓪᓕᐊᓂᖓᓄᑦ ᐅᓂᒃᑳᓕᐊᕆᓚᐅᖅᑕᖓᓂ 

“ᐃᓕᑦᑎᔾᔪᑕᐅᓯᒪᔪᑦ” ᐊᑑᑎᖃᓕᓪᓗᐊᖅᑐᑦ ᓄᓇᕗᑦ ᐱᔪᓐᓇᕐᓂᖅᑖᕐᐹᓪᓕᕈᑎᒃᓴᖏᓐᓂᒃ ᐋᔩᕈᑕᐅᔪᓄᑦ, ᑐᓂᕐᕈᑕᐅᓂᐊᕐᓂᖓᓄᑦ 

ᐊᒻᒪ ᐊᑐᓕᖅᑎᑕᐅᔾᔪᑎᒃᓴᖓᓄᑦ. ᑳᓇᑕ ᐋᖅᑭᐅᒪᑦᑎᐊᖅᑐᓂᒃ ᐊᐅᓚᑦᑎᔾᔪᑎᒃᓴᖃᕋᓗᐊᕐᒪᖔᑦ ᐅᔾᔨᖅᓱᓪᓗᐊᖅᑐᖅ 

ᐊᑐᓕᖅᑎᑕᐅᕌᓂᒃᐸᑦ ᓄᓇᕗᑦ ᐱᔪᓐᓇᕐᓂᖅᑖᕐᕕᒋᓂᐊᖅᑕᖏᓐᓄᑦ ᐊᖏᖃᑎᒌᒍᑎᒥ ᐱᓕᕆᐊᒃᓴᓂᒃ 

ᓇᓗᓇᐃᖅᓯᔾᔪᑕᐅᔪᓐᓇᕐᓂᐊᖅᑐᑦ, ᐋᖅᑭᒍᑕᐅᔪᓐᓇᕐᓂᐊᖅᑐᑦ ᐱᓕᕆᐊᑦ ᐊᒻᒪ ᐱᔭᕇᖅᑕᐅᔪᒃᓴᐃᑦ ᖃᖓᒃᑰᕋᔭᕐᒪᖔᑕ ᐊᒻᒪ 

ᐊᖅᑐᖅᓴᕐᓇᕈᑕᐅᑐᐃᓐᓇᕆᐊᓖᑦ ᓇᓗᓇᐃᔭᕐᓗᒋᑦ ᐊᑦᑎᒃᓯᑎᒋᐊᕐᓗᒋᓪᓗ ᐱᔪᓐᓇᕐᓂᖅᑖᖅᑎᑦᑎᔾᔪᑎᓂᒃ ᓅᑦᑎᓂᐊᕐᓂᕐᒧᑦ 

ᐊᖏᕈᑎᒧᑦ ᐊᒃᑐᐊᓂᖃᖅᑐᑦ. 

 

ᐅᖃᓕᒫᖅᑐᖅ ᖃᐅᔨᒪᓕ 

